
དཔེ་སྐྲུན་འབད་མི། 

བཀའ་དྱིན་དགའ་ཚརོ། 
འབྲུག་རྒྱལ་ཁབ་ནང་ ཤེས་རིག་ལམི་ལུགས་དང་ སྤུས་ཚོད་ཡརི་དྲགས་བཟ་ོནའི་དོན་ལུ་ ཁག་ཆེ་བའ་མི་དངུལ་གྱི་རྒྱབ་སོརི་གནང་མི་ འབྲུག་རྒྱལ་གཞུང་ལུ་ བཀའ་དྲན་དགའ་ཚོར་ཞུ་
ན་ཨན། ད་དང་གཅིག་ཁརི་ ཆེོས་ཚོན་དཔེ་དབ་རྩོམི་སྒྲིག་ག་ལཱ་ནང་ལུ་ ཁྱད་རིག་ག་གོས་སོན་དང་ ཕེན་འདབས་ཀྱི་གགོས་རིམི་མིཛེད་མི་ གཤེམི་གསལ་ ཤེས་ཡོན་མིཁས་མིཆེོག་དང་ 
ཁྱད་པེརི་ཅིན་གྱི་སོབ་དཔོེན་ཡོངས་ལུ་ དགའ་བསུ་དང་བཅིས་པེའ་ལགས་སོ་ཡོད། 

གློས་སློན་པ། 
༡    དྲགོས་དྲགོ་ཀྲརི་ པེདྨ་འཕྲིན་ལས། དྲུང་ཆེན། ཤེས་རིག་ལྷན་ཁག།  
༢    ལྷུན་གྲུབ་འབྲུག་པེ། རྩ་གཞུང་འགོ་དཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།  

སྱིར་བཏང་བཀདོ་ཁྱབ་དང་རྒྱབ་སློར། 
ཀརྨ་ཡ་ཤེས། རྩ་གཞུང་འགོ་དཔོེན་གཙོ་འཛེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚན།   

ཞུན་དགཔ། 
༡   དྲགོས་སངས་རྒྱས་རོ་རྗེ། རངོ་ཁའ་ཆེསོ་ཚོན་མིཁས་མིཆེགོ། རངོ་ཁ་གངོ་འཕེལ་དབང་འཛེན།  
2   ཆེོས་སད་དོན་གྲུབ།  རོང་ཁའ་མིཁས་ཚོགས་འཐུས་མི། ཀུན་གསལ་རིང་སོརི་ལས་འཛེན།  
༣   དབང་དྲག་ར་ོརྗེ། ལྟ་ཞིབ་འག་ོདཔོེན། ཤེས་རིག་ལྟ་ཞིབ་དང་རྒྱབ་སོརི་སྡེ་ཚོན།  
༤   ཤེས་རིབ་རྒྱལ་མིཚོན། ཆེོས་རྒྱུགས་འག་ོའཛེན་ལས་རིོགས། འབྲུག་ཆེོས་རྒྱུགས་བཀོད་ཚོགས།  
༥   པེདྨ་དབང་འདུས། ཆེོས་ཚོན་མིཁས་མིཆེོག། འབྲུག་ཆེོས་རྒྱུགས་བཀོད་ཚོགས།  
༦   ལྷུན་གྲུབ་འབྲུག་པེ།  རྩ་གཞུང་འགོ་དཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།  
༧   བསན་འཛེན་རོ་རྗེ། རྩ་གཞུང་འག་ོདཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།  
༨   ཚོ་རིང་། རྩ་གཞུང་འག་ོདཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན། 

ལས་བྱེད་ཚགོས་ཆུང་ག་ིའཐུས་མྱི། 
༡  དྲག་ཤེོས་སངས་རྒྱས་རོ་རྗེ། རོང་ཁའ་ཆེོས་ཚོན་མིཁས་མིཆེོག། རངོ་ཁ་གངོ་འཕེལ་དབང་འཛེན།  
༢ དབང་དྲག་ར་ོརྗེ། ལྟ་ཞིབ་འག་ོདཔོེན། ཤེས་རིག་ལྟ་ཞིབ་དང་རྒྱབ་སོརི་སྡེ་ཚོན།  
༣ པེདྨ་དབང་འདུས། ཆེོས་ཚོན་མིཁས་མིཆེོག། འབྲུག་ཆེོས་རྒྱུགས་བཀོད་ཚོགས།  
༤ ཤེས་རིབ་རྒྱལ་མིཚོན། ཆེོས་རྒྱུགས་འགོ་འཛེན་ལས་རིོགས། འབྲུག་ཆེོས་རྒྱུགས་བཀོད་ཚོགས།  
༥ བསམི་གཏན་མིཐརི་ཕྱིན། ལགས་སྦྱརི་བ། ཤེས་རིག་མིཐོ་རིམ་སོབ་གྲྭ། སྤ་རིོ།  
༦ བསན་འཛེན་རོ་རྗེ། རྩ་གཞུང་འག་ོདཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།   
༧ ཚོ་རིང་། རྩ་གཞུང་འག་ོདཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།   



 

 iv 

 
རློམ་སྱིག་པའྱི་མྱིང་ཐ།ོ 
༡ དྲག་ཤེོས་སངས་རྒྱས་རོ་རྗེ། རོང་ཁའ་ཆེོས་ཚོན་མིཁས་མིཆེོག། རངོ་ཁ་གངོ་འཕེལ་ལྷན་ཚོགས།  
༢ པེདྨ་དོན་གྲུབ། ལགས་སྦྱརི་བ། སམས་རོགས་ཁ་་སྐད་ཡག་དང་ལམི་སོལ་སོབ་སྦྱོང་ཁང་།  
༣ འཕྲིན་ལས་ར་ོརྗེ། སོབ་དཔོེན། རིང་འབྱུང་འབྲིང་རིམ་སབོ་གྲྭ་འོག་མི། བཀྲ་ཤེས་སྒང་། 
༤  ཕུན་ཚོགས། དབུ་འཛེན་ལས་རིོགས། གཟ་ལུང་ཁ་འབྲིང་རིམ་སོབ་གྲྭ་འོག་མི། ཐམ་ཕུ། 
༥ བསོད་ནམིས་དབང་འདུས། སོབ་དཔོེན། རིང་འབྱུང་འབྲིང་རིམ་སོབ་གྲྭ་གོང་མི། བཀྲ་ཤེས་སྒང་། 
༦  ཆེོས་སད་དབང་ཕྱུག། སོབ་དཔོེན། བྱ་དཀརི་འབྲིང་རིམ་སོབ་གྲྭ་གངོ་མི། བུམི་ཐང་། 
༧  དཔེལ་འབྱོརི། ལགས་སྦྱརི་བ། ཤེས་རིག་མིཐ་ོརིམ་སོབ་གྲྭ། བསམི་རྩ། 
༨  པེདྨ་ལས་འཕྲིོ། སོབ་དཔེོན། བད་བ་ཐང་འབྲིང་རིམ་སོབ་གྲྭ་བརི་མི། བསམི་གྲུབ་ལོངས་མིཁརི། 
༩  ཚོ་དབང་རོ་རྗེ། སོབ་དཔེོན། མུ་ཏག་ཐང་འབྲིང་རིམ་སོབ་གྲྭ་གངོ་མི། ཐམ་ཕུ། 
༡༠  ནོརི་བུ། སོབ་དཔོེན། ཨོ་རིོང་འབྲིང་རིམ་སོབ་གྲྭ་འོག་མི། བསམི་གྲུབ་ལངོས་མིཁརི། 
༡༡  ཚོ་རིང་དཔེལ་འབྱོརི། སོབ་དཔོེན། འགམི་ཕུག་འབྲིང་རིམ་སོབ་གྲྭ་བརི་མི། རྩ་རིང་། 
1༢  དབང་དྲག་ར་ོརྗེ། ལྟ་ཞིབ་འག་ོདཔོེན། ཤེས་རིག་ལྟ་ཞིབ་དང་རྒྱབ་སོརི་སྡེ་ཚོན། ཐམ་ཕུ། 
༡༣  རྣམི་རྒྱས། སོབ་དཔོེན། ཕུན་ཚོགས་གླིང་འབྲིང་རིམ་སོབ་གྲྭ་བརི་མི། ཆུ་ཁ། 
༡༤  བསོད་ནམིས་རོ་རྗེ། སོབ་དཔོེན། དབང་འདུས་ཆེསོ་གླིང་འབྲིང་རིམ་སོབ་གྲྭ་བརི་མི། བུམི་ཐང་། 
༡༥  ཡ་ཤེས་དབྱངས་མིཚོ། སོབ་དཔོེན། གསརི་སྤང་སོབ་གྲྭ་ཆུང་བ། གསརི་སྤང་།  
༡༦  བྱམིས་པེ་འཕྲིན་ལས། སོབ་དཔེོན། དགོན་པེ་སང་མི་འབྲིང་རིམ་སོབ་གྲྭ་འགོ་མི། པེདྨ་དགའ་ཚོལ། 
༡༧  སངས་རྒྱས་མིཁའ་འགོ། སོབ་དཔེོན། དགའ་སང་ལོགས་འབྲིང་རིམ་སོབ་གྲྭ་གངོ་མི། དབང་འདུས་ཕེ་ོབྲིང་།  
༡༨  བོ་གསོ། སོབ་དཔེོན། རྒྱལཔེོ་ཞིང་འབྲིང་རིམ་སོབ་གྲྭ་གངོ་མི། མིོང་སྒརི། 
༡༩  ཚོ་དབང་ནོརི་བུ། སོབ་དཔོེན། ཡཱ་སྡེ་འབྲིང་རིམ་སོབ་གྲྭ་བརི་མི། མིོང་སྒརི། 
༢༠  ཀརྨ་རྒྱལ་མིཚོན། སོབ་དཔེོན། ཤེས་རིབ་གླིང་འབྲིང་རིམ་སོབ་གྲྭ་གངོ་མི། ཀྲོང་གསརི། 
༢༡  ཨོ་རྒྱན་འབྲུག་པེ། སོབ་དཔེོན། ཚོ་འཕེལ་འབྲིང་རིམ་སབོ་གྲྭ་འོག་མི། ཧཱ། 
༢༢  ཀུན་ལགས་ཚོ་རིང་། སོབ་དཔེོན། ཁང་ཁུ་འབྲིང་རིམ་སབོ་གྲྭ་བརི་མི། སྤ་རིོ། 
༢༣ པེདྨ་དབང་ཕྱུག། སོབ་དཔོེན། སྒོམི་སྤྲུགས་འབྲིང་རིམ་སོབ་གྲྭ་བརི་མི། བསམི་རྩ། 
༢༤ བསོད་ནམིས་ལྷ་མིོ། སོབ་དཔོེན། ལུང་བསན་ཕུག་སོབ་གྲྭ་ཆུང་བ། ཐམ་ཕུ། 
༢༥ བད་ཆེན་དབང་མིོ། སོབ་དཔོེན། འབྲུག་རྒྱལ་འབྲིང་རིམ་སོབ་གྲྭ་འགོ་མི། སྤ་རིོ། 
༢༦ ཆེོས་སད་རྒྱལ་མིཚོན། སོབ་དཔོེན། བསམི་རྩ་འབྲིང་རིམ་སོབ་གྲྭ་གངོ་མི།  

༢༧  སྐལ་བཟང་བཀྲ་ཤེས། སོབ་དཔེོན། དག་ལགས་ཕུག་འབྲིང་རིམ་སོབ་གྲྭ་འགོ་མི། གསརི་སྤང་། 
༢༨  ཡ་ཤེས་དབང་ཕྱུག། སོབ་དཔེོན། སག་མིོ་ཆུ་འབྲིང་རིམ་སོབ་གྲྭ་འོག་མི། ལྷུན་རྩ། 
༢༩  སྤན་པེ་ཚོ་རིང་། སོབ་དཔོེན། དརི་དཀརི་སོབ་གྲྭ་ཆུང་བ། དརི་དཀརི་ན།  
༣༠  པེ་སངས་དབང་འདུས། སོབ་དཔོེན། དག་འདུ་འབྲིང་རིམ་སོབ་གྲྭ་བརི་མི། ཆུ་ཁ། 
༣༡  ཆེོས་རྒྱལ། སོབ་དཔེོན། ཝམི་རིོང་འབྲིང་རིམ་སོབ་གྲྭ་འགོ་མི། བཀྲ་ཤེས་སྒང་། 
༣༢  ལྷ་དབང་ཕུན་ཚོགས། སོབ་དཔོེན། བཀྲ་ཤེས་གཡང་རྩ་འབྲིང་རིམ་སོབ་གྲྭ་འོག་མི།  
༣༣  དབང་ཕྱུག། སོབ་དཔོེན། ཕེགོ་སྦྱས་ཁ་མི་སྡེའི་སོབ་གྲྭ། དབང་འདུས་ཕེོ་བྲིང་། 
༣༤  རོ་རྗེ་ལས་འཕྲི།ོ ལགས་སྦྱརི་བ། ཤེས་རིག་མིཐོ་རིམ་སབོ་གྲྭ། བསམི་རྩ།  
༣༥  པེདྨ་སོབས་རྒྱས། སོབ་དཔེོན། མིཁརི་ས་གབ་ཅུ་འབྲིང་རིམ་སོབ་གྲྭ་བརི་མི། ཐམ་ཕུ། 
༣༦ སངས་རྒྱས་དབང་འདུས། སོབ་དཔེོན། ཡཱ་སྡེ་འབྲིང་རིམ་སོབ་གྲྭ་བརི་མི། མིོང་སྒརི། 
༣༧  བསམི་གཏན་མིཐརི་ཕྱིན། ལགས་སྦྱརི་བ། ཤེས་རིག་མིཐོ་རིམ་སོབ་གྲྭ། སྤ་རིོ། 
3༨  དངོས་གྲུབ། དབུ་འཛེན་ལས་རིོགས། སྤུ་ན་ཁ་འབྲིང་རིམ་སོབ་གྲྭ་གངོ་མི།  
༣༩  ཆེོས་སད་དོན་གྲུབ། རོང་ཁའ་མིཁས་ཚོགས་འཐུས་མི། ཀུན་གསལ་རིང་སོང་ལས་འཛེན།  
༤༠  རོ་རྗེ། སོབ་དཔོེན། དབྱངས་ཅིན་ཕུག་འབྲིང་རིམ་སོབ་གྲྭ་གོང་མི། ཐམ་ཕུ། 
4༡  ཚོ་རིང་། རྩ་གཞུང་འག་ོདཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།  
༤༢  བསན་འཛེན་རོ་རྗེ། རྩ་གཞུང་འག་ོདཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།  

མཛུབ་གནོན་ལྕགས་སྤར་དང་ལས་དྲུང་། 
༡   བསན་འཛེན་རོ་རྗེ། རྩ་གཞུང་འག་ོདཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།  
༢  ཚོ་རིང་། རྩ་གཞུང་འག་ོདཔོེན། རྩ་གཞུང་དང་ཁྱད་རིག་རྒྱབ་སོརི་སྡེ་ཚོན།  
༣   ཕུརིཔེ་རྒྱལམིོ། ཚོན་རིག་ལས་རིོགས་པེ། ཁང་ཁུ་འབྲིང་རིམ་སོབ་གྲྭ་བརི་མི། སྤ་རིོ། 

ཕྱི་ཤགོ་པར་རྱིས། 
ཀརྨ་འགྱུརི་མེད། བརྡ་དོན་འཕྲུལ་རིག་འག་ོདཔོན། སོབ་གྲྭའ་ཤེས་ཡོན་ལས་ཁུངས། ཐིམ་ཕུག། 

ཆེད་བརློད། 

འབྲུག་རྒྱལ་ཁབ་ཀྱི་ རྒྱལ་ཡོངས་སྐད་ཡག་འད་རོང་ཁ་ཨན། རོང་ཁ་འད་འབྲུག་མི་ག་རི་གས་ཤེས་དགོཔེ་དང་ ལག་ལན་
འཐབ་དགོཔེ་ཨན། ད་འབད་ན་འད་གས་ སོབ་གྲྭ་ཁག་ག་ཆེོས་ཚོན་ནང་ལུ་ཡང་ རོང་ཁ་འད་ རྩ་བའ་ཆོེས་ཚོན་ཁག་ཆེ་ཤེོས་
ཅིག་ལུ་ ངོས་འཛེན་འབད་ད་སོབ་སོན་འབདཝ་ཨན། 

རོང་ཁའ་ཆེསོ་ཚོན་གྱི་ གཞི་རིམ་གོང་མི་དང་ འབྲིང་རིམ་འོག་མིའ་རྩ་གཞུང་ལུ་ ད་རིས་ ཐངས་གསུམི་པེའ་ ལགས་པེའ་
འགྱུརི་བ་ད་ སོམི་འབད་རི་འབད་ད་ཡོད། ད་ཡང་ སྤྱི་ལོ་༢༠༠༦ ལས་ འབྲིང་རིམ་བརི་མི་དང་ གོང་མིའ་ཆེོས་ཚོན་ལགས་
སྒྱུརི་འབད་ཡོད་མི་དང་འཁྲིལ་ཏ་ཨནམི་ལས། འད་གས་ སོབ་རིམ་གངོ་མིའ་ ཤེས་ཡོན་གྱི་གཞི་འགྱིམི་བཙུགསཔེ་ཨན།  
རོང་ཁའ་ཆོེས་ཚོན་ལགས་སྒྱུརི་འབད་དགོ་པེའ་ གཞི་ཁུངས་ངོ་མི་འད་རི་ སབོ་ཕྲུག་ཚུ་ལུ་ ཧེ་མི་ལས་ལྷག་ས་ མི་ཚོ་ལུ་མིཁོ་
བའ་ རིག་རྩལ་འཐོབ་ཐབས་ལུ་ གཙོ་བོརི་བཏོན་ནའི་དོན་ལུ་ཨན།  ད་མི་ཚོད་ བར་དོན་ཚུ་ དུས་མིཐུན་བཟོ་ཐབས་དང་ སོབ་
སོན་གྱི་གནས་ཚོད་ རྒྱལ་སྤྱིའི་ཤེས་ཚོད་དང་ དོ་མིཉམི་བཟོ་ཐབས་ལུ་ཡང་ཨན།  

ད་འབད་བ་ལུ་བརན་ གཞི་རིམ་གོང་མི་དང་ འབྲིང་རིམ་འོག་མིའ་ རྩོམི་རིག་དང་ སྐད་ཡག་སོབ་དབ་འད་ནང་ སོབ་རིམ་སོ་
སོའ་གནས་ཚོད་དང་བསྟུན་པེའ་ ལྷག་རིག་རྩོམི་རིག་དང་ སྐད་ཡག་དང་ ཡ་གུའ་སྦྱོརི་བ་ ཡག་སྐུརི་རྣམི་གཞིག་ག་དོན་ཚོན་
ཚུ་ ཚུད་ད་ཡོད།  ད་ཚུ་ཡང་ མི་ཚོ་ལུ་མིཁོ་བའ་འབྲིལ་ཡོད་ བརྗེོད་དོན་མིཁོ་ཅིན་ཚུ་ལུ་ གཞི་བཞིག་ག་ཐོག་ལས་བྲིས་ཏ་ཡོད་
ན་ད་གས་ སྐད་ཡག་རིག་རྩལ་གྱི་གཞི་འགྱིམི་ ཚུད་ཚུགསཔེ་མི་ཚོད་ སོབ་ཕྲུག་ཚུ་ག་ མིནོ་རིག་གོང་འཕེལ་འགྱིོ་ན་ལུ་ཡང་ 
ཕེན་ཐོགས་སོམི་འབྱུང་ཚུགས་པེའ་ཡད་ཆེས་ཡོད།  

ད་དང་འདྲཝ་ཅིག་འབད་ སོབ་སོན་འབད་ཐངས་ཚུ་ཡང་ སོབ་ཕྲུག་ཚུ་ལུ་ བརྗེོད་དོན་དང་གཅིག་ཁརི་ རིག་རྩལ་གྱི་ཤེས་ཡོན་
འཐོབ་ཚུགསཔེ་བཟོ་ན་འད་ གཙོ་བོ་སོབ་ཕྲུག་རིང་རིང་སོ་སོ་ག་ཉམིས་མོང་ཐོག་ལས་ འཐོབ་དགོཔེ་འབད་བཟོ་ས་ཡོད། ད་ག་

དོན་ལུ་ སོབ་སོན་ཐབས་ཤེས་ཚུ་ཡང་ བྷུལཱུམི་གྱི་རིག་སབོས་དང་ མི་ཚོ་ལུ་མིཁོ་ཆེ་བའ་ རིག་རྩལ་ཚུ་ག་ཐོག་ལས་ སོབ་དཔེོན་
ལམི་སོན་དཔེ་དབ་ཚུ་ཡང་ སོབ་རིམ་རི་རི་བཞིན་དུ་བཟོ་ས་ཡོད། ད་ཚུ་དང་འཁྲིལ་ཏ་ སོབ་དཔེོན་ཚུ་གས་ སོབ་སྦྱོང་ལས་དོན་
ག་རི་འགྲུབ་ཚུགས་པེའ་ སོབ་སོན་འབད་དགོཔེ་གལ་ཆེ། ད་མི་ཚོད་ སོབ་ཕྲུག་དབང་པེོ་རིབ་ཚུ་ལུ་ རིག་པེ་ཚོད་མིད་རྒྱ་སད་
འབད་ནའི་ལམི་སོན་ཚུ་ཡང་ སོབ་དཔེོན་ཚུ་གས་ ག་ད་དྲག་དྲག་བྱན་དགོཔེ་ཨན།  

ཤེས་རིག་ལྷན་ཁག་ག་ཧེོངས་ལས་ཡང་ ཤེས་ཡོན་རྩ་གཞུང་གསརི་པེའ་ དགོས་མིཁོ་དང་འབྲིལ་བའ་ མིཐུན་རྐྱེན་དང་རྒྱབ་
སོརི་ཚུ་ ཅི་དྲག་གང་དྲག་བྱན་ན་ལུ་ གཙོ་བོརི་བཏོན་ནའི་འབད་བརྩོན་བསད་ན་ཨན། མིཉམི་རུབ་ཀྱི་གྲུབ་འབྲིས་ད་ཚུ་ལུ་བརན་
ཏ་ ད་ལས་ཕེརི་ ཤེས་རིག་ག་གནས་ཚོད་དང་ སྤུས་ཚོད་ ཧེ་མི་ལས་ལྷག་པེའ་ ཡརི་དྲགས་ལགས་ཤེོམི་འབད་བྱུང་ས་ རྒྱལ་
གཞུང་ག་དམིགས་དོན་འགྲུབ་ཚུགས་པེའ་ ཡད་ཆེས་ཡོད།  

རོང་ཁའ་ཆོེས་ཚོན་ལགས་སྒྱུརི་གྱི་ལཱ་ཤུལ་ ད་ཅིག་འཐོན་མི་འད་ལུ་ ཤེས་རིག་སོབ་གྲྭའ་ཤེས་ཡོན་ལས་ཁུངས་ཀྱི་ ཤེས་ཡོན་
རྩ་གཞུང་དང་ཁྱད་རིག་རྒྱབ་སོརི་སྡེ་ཚོན་གྱི་ འགོ་དཔེོན་གྱིས་གཙོས་པེའ་ ཤེས་རིག་ལྷན་ཁག་ག་འགོ་དཔེོན་ཚུ་དང་ སོབ་གྲྭ་
ཁག་སོ་སོའ་སོབ་དཔེོན་ཚུ་ འབྲུག་རྒྱལ་འཛེན་གཙུག་ལག་སོབ་སྡེའི་ ཤེས་རིག་མིཐོ་རིམ་སོབ་གྲྭའ་ལགས་སྦྱརི་བ་ཚུ་དང་ རོང་
ཁ་གོང་འཕེལ་ལྷན་ཚོགས་ཀྱི་འགོ་དཔེོན་ གཞིན་གོས་སོན་དང་ མིཉམི་རུབ་འབད་མི་ འབྲིལ་ཡོད་འགོ་དཔེོན་ག་རི་ལུ་ ཤེས་
རིག་ལྷན་ཁག་ག་ཁ་ཐུག་ལས་ བཀའ་དྲན་དགའ་ཚོར་ཡོད། ད་དང་འདྲཝ་འབད་ དཔེ་དབ་འད་ནང་ མིཁོ་ཆེ་བའ་དོན་ཚོན་ཚུ་
འཐོབ་པེའ་དཔེ་དབ་ རིང་དབང་ཅིན་གྱི་རྩོམི་པེ་པེ་ོདང་ དཔེ་སྐྲུན་ཁང་ཚུ་ལུ་ཡང་ ངོས་ལན་དང་བཅིས་པེའ་ བཀའ་དྲན་དགའ་
ཚོར་ཡོད། 
 
 
བཀྲས་བད་ལགས།  
 
                                                      འཕྲིན་ལས་རྒྱ་མིཚོ། 

ཤེས་རིག་བོན་པེོ། 
      ཤེས་རིག་ལྷན་ཁག། 

སློན་བརློད། 

༄༅། །ཨོོྂ་སྭ་སྱི། རབ་འབྱམས་ངོ་མཚར་ཤེས་བྱ་རྒྱ་མཚོའྱི་ཀློང་། །རྣམ་དཔློད་རྱིག་པའྱི་གྲུ་ཆེན་གོམ་གཅིག་གིས། །ཕ་

མཐར་སོན་པའྱི་བློ་གློས་ནོར་བུའྱི་གཏེར། །སློལ་མཛད་རྗེ་བཙུན་འཇམ་དཔལ་དབྱངས་ལ་འདུད། །རྗེད་དཀའྱི་དལ་འབྱློར་ལུས་

རྗེན་ཐོབ་དུས་འདིར། །མྗེད་ཐབས་མྗེད་པའྱི་རང་སྐལ་ཤེས་བྱའྱི་ནོར། །ལེན་ཐབས་སློན་མྗེད་སྐད་ཡིག་འབྱི་རློམ་གྱི། །སློབ་དེབ་

བརྗེ་བས་བྱྱིན་གྱིས་དགའ་བས་ལོངས། ། 

ཞིས་མིཆེོད་པེརི་བརྗེོད་པེ་དང་ དངོས་པེོ་ངས་པེརི་སོན་པེའ་ཚོག་གས་མིདུན་བསུས་ཏ་ ཞུ་ན་འད་ཡང་ འབྲུག་ག་རྒྱལ་ཡོངས་སོབ་གྲྭའ་ 
རོང་ཁའ་ཤེས་ཡོན་རྩ་གཞུང་ལགས་སྒྱུརི་གྱི་ སོབ་དབ་གསརི་རྩོམི་གྱི་གས་ལས་ སོབ་རིམ་༤ པེའ་སྐད་ཡག་དང་རྩོམི་རིག་སོབ་དབ་འད་ 
སྤྱི་ལོ་༢༠༠༦ ག་ འབྲུག་རྒྱལ་ཡོངས་ ཤེས་ཡོན་རྩ་གཞུང་བཀོད་རིས་དང་འཁྲིལ་ཏ་ འབྲུག་རྒྱལ་ཁབ་ནང་ག་སོབ་གྲྭ་ཚུ་ག་དོན་ལུ་ དང་
དུས་ཀྱི་དགོས་མིཁོའ་འགྱུརི་བ་དང་མིཐུན་པེའ་ རྩོམི་རིག་དང་སྐད་ཡག་སོབ་དབ་འབད་བཟོ་བཟོཝ་ཨན། རྩོམི་རིག་དང་སྐད་ཡག་ག་སོབ་
དབ་འད་ནང་ ཆེོས་ཚོན་ཁག་གཉས་ལུ་དབྱ་ས་ཡོད། དཔེ་ཚོན་དང་པེའ་ནང་ ལྷག་རིག་རྩོམི་རིག་དང་ དཔེ་ཚོན་གཉས་པེའ་ནང་ སྐད་
ཡག་དང་ཡ་གུའ་སྦྱོརི་བའ་སྐོརི་ལས་བཙུགས་ཏ་ཡོད། སོབ་རིམ་ད་ཚུ་ནང་ཡོད་པེའ་ སོབ་སྦྱོང་འབད་དགོ་པེའ་དོན་ཚོན་ཚུ་ ག་རི་བརྗེོད་
དོན་ལུ་གཞི་བཞིག་ས་བཟོ་ཡོདཔེ་ཨན། 

ད་ཡང་ རྩོམེ་རིག་ཆོས་ཚན་འད་ འབྲེ་རྩོམེ་ སྙན་རྩོམེ་ སྲུང་དང་གཏམེ་རྒྱུད་ གསུམེ་གྱི་ཐོིག་ལས་ དང་རིབས་ཀྱི་རྩོམེ་རིག་ལམེ་ལུགས་
ཀྱི་རིག་རྩལ་འཐིོབ་ཚུགས་པའ་ དམེགས་གཏད་གཙོ་བོརི་བཟུང་སྟེ་ རིང་ལུགས་སྔརི་སོལ་རྩོམེ་རིག་ལམེ་ལུགས་ཚུ་ཡང་ ཤེས་ཚུགས་
པའ་དམེགས་གཏད་བསད་ད་ཡོད། ལྷག་པརི་ རྩོམེ་རིག་དང་ཡ་གུའ་སོརི་བའ་ སོབ་དབ་འད་ནང་ སང་དགོཔ་ཡོད་པའ་ རིག་རྩལ་ཚུ་ག་
བརོད་དོན་འད་ ཤེས་ཡོན་སོབ་སོང་ག་གཞི་འགྱིམེ་དང་འབྲེལ་བ་དང་ རིང་མེགོ་འདོང་ཚུགས་པའ་མེ་ཚའི་ལཱ་གཡོག་དང་ རིང་ག་ལུས་
ངག་ཡད་གསུམེ་གྱི་ བསམེ་སོད་ཡརི་དགས་གཏང་ཐིབས་ལུ་ ཁག་ཆ་བའ་གཞི་དོན་ཚུ་ཚུད་ད་ཡོད། ད་གས་ སོབ་རིམ་བཞི་པའ་སོབ་
ཕྲུག་ཚུ་ལུ་ རྒྱལ་ཁབ་ནང་དུས་ཀྱི་འགྱུརི་བ་དང་འཁྲིལ་ཏ་མེཁོ་བའ་ ཤེས་ཡོན་དང་ལོགས་གྲུབ་ཚུ་འཐིོབ་ཚུགས་པའ་རི་བ་ཨིན།  

ལྷག་རིག་དང་རྩོམ་རིག་གི་ཁུངས་དོན། 

རྩོམ་རིག། 
རྩོམ་རིག་ཟེར་མི་འདི་ སློབ་དེབ་དང་ལྷག་དེབ་ གཏང་ཡིག་དང་གསར་ཤོག་ ལ་སོགས་པའི་ཡིག་ཆ་ཚུ་ལུ་སླབ་ཨིན། རྩོམ་རིག་
ལུ་ནང་གསེས་ཀྱི་ དབྱེ་བ་ལེ་ཤ་ཡོད་རུང་ ཤེས་ཚད་གནས་རིམ་གཉིས་པའི་དོན་ལུ་ འབྲི་རྩོམ་དང་ སྙན་རྩོམ་ སྲུང་གི་རིགས་
དང་ཁག་གསུམ་འབད་ཡོད།  

འབྲི་རྩོམ། 
འབྲི་རྩོམ་ནང་ལས་ འགྲེལ་བཤད་འབྲི་རྩོམ་དང་ ལོ་རྒྱུས་འབྲི་རྩོམ་གཉིས་། སློབ་ཚན་རེ་རེ་ནང་འབད་བྲིས་ཏེ་ཡོད། དེ་ཚུ་རྗོད་དོན་
གཅིག་གི་ཐོག་ལུ་བྲིས་ཏེ་ཡོད་མི་འདི་ རྩོམ་རིག་མ་འདྲཝ་སྣ་ཚོགས་ བྲི་ནི་གི་ལྕོགས་གྲུབ་ འཐོབ་ནིའི་དོན་ལུ་ཨིན། 

འགྲེལ་བཤད་འབྲི་རྩོམ་ཟེར་མི་འདི་ དཔེར་ན། པར་དང་ཅ་ལ་ཅིག་གི་སྐོར་ལས་ བཤད་པ་རྐྱབ་སྟེ་འབྲི་མི་འདི་ཨིན། པར་དང་ཅ་
ལ་ཚུ་གི་རིང་ཐུང་ ཕྲ་སྦོམ་ ཆེ་ཆུང་ ཚོས་གཞི་ བཟོ་རྣམ་ མང་ཉུང་ གནས་ཕྱོགས་ཚུ་གི་བཤད་པ་ ཁ་གསལ་རྐྱབ་སྟེ་བྲི་དགོཔ་
ཨིན།  

ལོ་རྒྱུས་འབྲི་རྩོམ་ཟེར་མི་འདི། དཔེར་ན། སློབ་གྲྭའི་ཉིནམ་གཅིག་གི་ལས་རིམ་དང་། ཡང་ན། སློབ་ཕྲུག་ཅིག་ ཁྱིམ་ནང་ལས་
སློབ་གྲྭ་ནང་འོང་སྟེ་ ལོག་ཁྱིམ་ན་ག་དེ་སྦེ་ འགྱོ་ནི་ཡོད་ག? ལོ་རྒྱུས་བྲི་ནི་བཟུམ་ཨིན། འདི་གི་སྐབས་ལུ། དང་པ། ག་ཅི་འབད་
ནི་ཡོད། གཉིས་པ། དེ་ལས་ ག་ཅི་འབད་ནི་ཡོད་ག་རིམ་པ་བཞིན་དུ་ བྲི་དགོཔ་མ་ཚད་ དུས་ཚོད་ཧེ་མ་འབད་མི་ཧེ་མ་དང་ ཤུལ་
མ་འབད་མི་ཚུ་ཤུལ་མ་འབད་ རིམ་པ་བཞིན་དུ་བྲི་དགོ།  

སྙན་རྩོམ། 
སྙན་རྩོམ་ལས་ སྤྲོ་གླུའི་ཞབས་ཁྲ་དང་ རྩང་མོ་གསལ་བཤད་བཟུམ་ སློབ་ཚན་རེ་རེ་བཞིན་དུ་བཙུགས་ཏེ་ཡོད། དེ་ཚུ་གིས་ ལྷག་
ནི་དང་སླབ་ནིའི་རིག་རྩལ་གོང་འཕེལ་གཏང་ནི་ལུ་ ཕནམ་མ་ཚད་ རྗོད་དོན་ཚུ་རྩོམ་རིག་གི་ཐོག་ལས་ བྲི་ནི་འགོ་ཡང་བཙུགས་
ཚུགསཔ་ཨིན། སྤྲོ་གླུ་དང་ཞབས་ཁྲ་རྩང་མོ་ཚུ་གིས་ མིང་ཚིག་གསརཔ་ཚུ་ སྤྲོ་བའི་ཐོག་ལས་ ལྷབ་ཚུགསཔ་ཨིན། དེ་མ་ཚད། 
ཞབས་ཁྲ་རྐྱབ་ནི་དང་ རྩང་མོའི་ངག་རྩལ་འཐོབ་ནིའི་ གཞི་འགྱམ་ཡང་ཚུད་ཚུགས་ནི་དང་། དེ་ལས། གསལ་བཤད་ཀྱི་ཚིག་ཚུ་ 
ལེགས་ཤོམ་བཟོ་སྟེ་ སླབ་ནི་གི་སྦྱང་བ་འཐོབ་ནིའི་དོན་ལུ་ཨིན།  

སྲུང་ཐུང་ཀུ། 

རྒས་ཤོས་ཚུ་གིས་ གཏང་ནི་ཡོད་མི་གི་ མི་དང་སེམས་ཅན་ཚུ་གི་སྲུང་ཚུ་ལུ་སླབ་ཨིན། ང་བཅས་ར་ལུ་དངོས་སུ་འབྱུང་བའི་ ལོ་
རྒྱུས་ཅིག་སྲུང་འབད་ བཟོ་ནི་ཚུ་ཡང་ཡོད། སྤྲོ་བ་ཆེ་ཏོག་ཏོ་གི་སྲུང་དེ་ཚུ་ལུ་བརྟེན་ཏེ་ སྐད་ཡིག་གོང་འཕེལ་དང་ཚིག་དོན་ཚུ་ 
ཤེས་ཚུགསཔ་བཟོ་ནི་ལུ་ ཕན་ཐོགས་ཡོདཔ་ཨིན། 

ལྷག་རིག་དང་རྩོམ་རིག་གི་གནས་ཚད། 

སློབ་རིམ་༡༢ པ་མཇུག་བསྡུཝ་ད་ སློབ་ཕྲུག་ཚུ་གིས། 
༡. རྫོང་ཁའི་དཔེ་དེབ་དང་ཡིག་རིགས་ ག་ཅི་ར་ཨིན་རུང་ རྗོད་སྒྲ་ གཅད་མཚམས་ ཚིག་མཚམས་ཚུ་ ཚུལ་དང་མཐུན་

ཏོག་ཏོ་འབད་ ལྷག་ཚུགས་དགོ།  
༢. ཆོས་སྐད་ནང་ཡོད་པའི་ ཡིག་ཆ་དང་ དཔེ་ཆ་ཚུ་ལྷག་ཚུགས་དགོ། 
༣. རྫོང་ཁའི་ནང་ཡོད་པའི་དངོས་རྩོམ་དང་ འཆར་རྩོམ་གྱི་དཔེ་དེབ་ཚུ་ རང་སྟོབས་ཀྱིས་ལྷག་སྟེ་ གོ་བ་ལེན་ཚུགས་དགོ།   
༤. གོ་དོན་ ལེན་ནིའི་དོན་ལུ་ ལྷག་ཐངས་ཀྱི་ཐབས་ཤེས་མ་འདྲཝ་ཚུ་ ལག་ལེན་འཐབ་ཚུགས་དགོ། 
༥. རྫོང་ཁའི་ དཔེ་དེབ་ཚུ་ལྷག་སྟེ་ བསྐྱར་ཞིབ་ འབད་ཚུགས་དགོ། 
༦. རྩོམ་རིག་ མ་འདྲཝ་ཚུ་ལྷག་སྟེ་ འབྲི་ཐངས་ཀྱི་ཁྱད་པར་ཚུ་ ངོས་འཛིན་འབད་ཚུགས་དགོ། 
༧. ལྷག་ནི་ལུ་ གོམས་འདྲིས་ཚུད་དེ་ མི་ཚེའི་ནང་ ལྷག་ནི་ལུ་བརྩོན་ཤུགས་དང་ སྤྲོ་བ་བསྐྱེད་ཚུགས་དགོ། 
༨. རྩོམ་རིག་ཚུ་ལྷག་སྟེ་ ཆོས་དང་ལམ་སྲོལ་ལུ་ རྩིས་མཐོང་གི་བསམ་སྤྱོད་ཤེས་ཡོན་དང་ ཆོས་སྲིད་ཀྱི་བྱ་གཞག་ཚུ་

ལུ་ རྣམ་དཔྱོད་ཀྱི་ཤེས་རབ་ འཐོབ་ཚུགས་དགོ། 

ལྷག་རིག་དང་རྩོམ་རིག་གི་ཤོག་ཁྲམ།  
རྩོམ་རིག་དབྱེ་བ། ༤ ༥ ༦ 
༡. འབྲི་རྩོམ། √ √ √ 
༢. སྙན་རྩོམ།  √ √ 
༣. སྲུང་དང་གཏམ་རྒྱུད། √ √ √ 

༡. འབྲི་རྩོམ་བཀོད་རིས།  
འབྲི་རྩོམ་དབྱེ་བ། ༤ ༥ ༦ 
༡ འགྲེལ་བཤད་འབྲི་རྩོམ། √ √ √ 
༢ ལོ་རྒྱུས་འབྲི་རྩོམ། √ √ √ 

༢. སྙན་རྩོམ་བཀོད་རིས།  
སྙན་རྩོ་དབྱེ་བ། ༤ ༥ ༦ 
༡ ཞབས་ཁྲ། √ √ √ 
༢ རྩང་མོ།  √  
༣ གསལ་བཤད། √ √ √ 

གནས་ཚད་གནས་རིམ་བརྡ་སྟོན། 

༡. ཚིགས་བཅད་དང་ ཚིག་ལྷུག་ སྤེལ་མ་ཚུ་ ལྷག་ཚུགས། 
༢. འབྲེལ་ཡོད་གནད་དོན་ འཇམ་ཏོང་ཏོ་ཡོད་པའི་ སྲུང་ཐུང་ཀུ་ཚུ་ལྷག་སྟེ་ རང་གི་བློ་ལུ་འབབ༌མི༌ སྲུང་རྩེདཔ་དང་ 

འབྱུང་རིམ་ཚུ་གི་སྐོར་ལས་ ལོ་རྒྱུས་བཤད་ཚུགས། 
༣. རྩོམ་རིག་འཇམ་ཏོང་ཏོ་ཚུ་ནང་གི་ རྗོད་དོན་དང་ སྲུང་རྩེདཔ་གི་ཁྱད་ཆོས་ཚུ་ མི་ཚེའི་སྤྱོད་རྣམ་དང་ འབྲེལ་བ་འཐབ་

ཚུགས།  
༤. གོ་དོན་ལེན་ནིའི་དོན་ལུ་ ལྷག་ནིའི་ཐབས་ཤེས་མ་འདྲཝ་ཚུ་ ལག་ལེན་འཐབ་སྟེ་ ལྷག་ཚུགས། 
༥. སབ་ཁྲ་དང་ པར་རིས་ ཐྱིག་ཁྲམ་ ཤད་ཁྲམ་ པར་ཁྲམ་ འཇམ་ཏོང་ཏོ་ཚུ་ལུ་བལྟ་སྟེ་ བརྡ་སྒྱུར་འབད་ཚུགས།  
༦. དུས་མཐུན་གྱི་ མིང་ཚིག་གསརཔ་ཚུ་ལྷག་ནི་ལུ་ སེམས་ཤུགས་བསྐྱེད་ཚུགས། 
༧. རྩོམ་རིག་གི་དཔེ་དེབ་ མང་སུ་ལྷག་ནི་ལུ་ གོམས་སྦྱང་ཚུད་ནི་དང་ དག་སྣང་བསྐྱེད་ཚུགས། 

སློབ་སྦྱོང་ལས་དོན། 

༡. སློབ་རིམ་གསུམ་པ་ནང་ལྷབ་མི་ ལྷག་ནིའི་རིག་རྩལ་ཚུ་བསྐྱར་ཞིབ་འབད་དེ་ ལག་ལེན་ འཐབ་ཚུགས་དགོ། 
༢. རྫོང་ཁའི་ ཡིག་རིགས་ག་ར་ ངོས་འཛིན་འབད་དེ་ ལྷག་ཚུགས་དགོ། 
༣. མིང་གཞི་ ང་ཉ་ན་བ་མ་ཡ་ཚུ་ལུ་ སྔོན་འཇུག་ཞུགས་མ་ཞུགས་ཀྱི་ རྗོད་སྒྲའི་ཁྱད་པར་ཕྱེས་ཏེ་ ལྷག་ཚུགས་དགོ། 
༤. ཡ་བཏགས་བདུན་ ཡོད་མི་གི་ཡི་གུ་ལུ་ དབྱངས་དང་ རྗེས་འཇུག་ཞུགས་སྐབས་ཀྱི་ རྗོད་སྒྲའི་ཁྱད་པར་ཚུ་
 ཕྱེས་ཏེ་ ལྷག་ཚུགས་དགོ།  
༥. ཚིག་མཚམས་བཅད་དེ་ ལྷག་ཚུགས་དགོ།  
༦. ཚིག་མཛོད་ ལག་ལེན་འཐབ་སྟེ་ མིང་ཚིག་གི་གོ་དོན་ཚུ་ འཚོལ་ཚུགས་དགོ། 
༧. གནས་རིམ་དང་བསྟུན་པའི་ སྲུང་ལྷག་སྟེ་ གོ་དོན་ ལེན་ཚུགས་དགོ།  
༨. གསལ་བཤད་དང་ ཞབས་ཁྲ་ཚུ་ལྷག་སྟེ་ རྩོམ་རིག་གི་གཞི་འགམ་ འཐོབ་ཚུགས་དགོ། 
༩. དྲི་བ་དང་བསྟུན་པའི་ གནད་དོན་ཚུ་ གདམ་འཐུ་འབད་དེ་ ལྷག་ཚུགས་དགོ།  
༡༠. གསུམ་པའི་ནང་ལྷབ་མི་ མིང་ཚིག་གུ་ འཐེབ་ཉུང་ཤོས་༡༠༠ བཀལ་ཏེ་ སྡོམ་༢༠༠ ལྷག་སྟེ་ཧ་ གོ་ཚུགས་དགོ། 
༡༡. ལྷག་ནི་གི་ དཔེ་དེབ་ཉུང་ཤོས་༡༠ ལྷག་སྟེ་ གོ་དོན་ལེན་ནི། བསྐྱར་ཞིབ་འབད་ནི། བཅུད་དོན་བཏོན་ནི་ཚུ་ འབད་

ཚུགས་དགོ། 

སློབ་དཔོན་ཚུ་གིས་འབད་དགོཔ། 

༡. པར་དང་རི་མོ་ སབ་ཁྲ་ པར་ཁྲམ་ ཐིག་ཁྲམ་ སྒོར་ཁྲམ་ཚུ་ལུ་བལྟ་སྟེ་ བརྡ་སྒྱུར་འབད་ནིའི་ རིག་རྩལ་ཚུ་ གང་མང་
བྱིན་དགོ།  

༢. དངོས་རྩོམ་དང་འཆར་རྩོམ་མ་འདྲཝ་ཚུ་ ལྷག་ནིའི་དུས་ཚོད་ ག་དེ་མང་མང་བྱིན་ཏེ་ དེ་ནང་གི་རྗོད་དོན་དང་ རིག་པ་ 
བསམ་འཆར་ཚུ་ དཔེ་དེབ་གཞན་ལུ་ ཁུངས་གཏུགས་འབད་དེ་ འོས་འབབ་ཡོད་མེད་ཀྱི་ ཁུངས་བཀལ་ཚུགསཔ་
འབད་ བཟོ་དགོ།  

༣. དངོས་རྩོམ་དང་ འཆར་རྩོམ་ མ་འདྲཝ་ཚུ་ལྷག་སྟེ་ སྲུང་གི་གནད་དོན་དང་ འབྱུང་རིམ་ སྲུང་རྩེདཔ་གི་ཁྱད་ཆོས་ཚུ་ 
མི་ཚེའི་སྤྱོད་རྣམ་དང་ འབྲེལ་བ་འཐབ་བཅུག་ནིའི་ གོ་སྐབས་ཚུ་བྱིན་དགོ།  

༤. དུས་མཐུན་གྱི་ མིང་ཚིག་གསར་འཐེབ་ གང་མང་ལྷག་ལྟེ་ མིང་ཚིག་རྒྱ་སྐྱེད་འབད་བཅུག་དགོ། 
༥. ཚིགས་བཅད་དང་ ཚིག་ལྷུག་ ལྷག་ཐངས་ཀྱི་ ཐབས་ལམ་ཚུ་ སྟོན་བྱིན་དགོ།  
༦. ཚིག་མཛོད་ལག་ལེན་འཐབ་སྟེ་ མིང་ཚིག་གི་གོ་དོན་འཚོལ་བཅུག་ནིའི་ ཐབས་ལམ་ཚུ་ སྟོན་བྱིན་དགོ། 
༧. ལྷག་ནི་དང་གོ་དོན་ལེན་ནིའི་དོན་ལུ་ ལྷག་ནིའི་ ཐབས་ཤེས་མ་འདྲཝ་ཚུ་ ལག་ལེན་འཐབ་སྟེ་ ལྷག་བཅུག་དགོ། 
༨. རྩོམ་རིག་གི་དཔེ་དེབ་ མང་སུ་ལྷག་ནི་ལུ་ སྤྲོ་བ་བསྐྱེད་བཅུག་ནིའི་ ཐབས་ལམ་ཚུ་བཏོན་ཏེ་ ཨ་རྟག་ར་ལྷག་ནི་ལུ་ 

དག་སྣང་བསྐྱེད་ནི་དང་ གོམས་སྦྱང་ ཚུད་བཅུག་དགོ། 
༩. ཁོང་ར་གིས་ལྷག་མི་ དཔེ་དེབ་ཚུ་ནང་གི་ གནད་དོན་ཚུ་དང་ རིག་པ་ འབྱུང་རིམ་ཚུ་ལུ་དབྱེ་དཔྱད་འབད་དེ་ ཨིན་

མེན་དང་ སྐྱོན་ཡོན་གྱི་ བསམ་འཆར་ཚུ་བཀོད་བཅུག་དགོ། 

རྗོད་དོན་གྱི་ཁུངས་དོན། 

རྗོད་དོན་ཟེར་མི་འདི་ གཙོ་བོ་ཨ་ལོ་ཚུ་གི་མི་ཚེ་ལུ་ མཁོ་བའི་ཤེས་ཡོན་ལག་ཆ་བཟུམ་ཅིག་ འཐོབ་པའི་སྐབས་ལུ་ ལག་ཆ་ལག་
ལེན་འཐབ་ཤེས་ནི་གི་བསམ་རིག་དང་ བྱ་བ་ལག་ལེན་འཐབ་ཐངས་ཀྱི་གནས་སྐབས་གཉིས་ སྟབས་གཅིག་ཁར་ ཤེས་ཚུགས་
ནིའི་ཤེས་ཡོན་བྱིན་ནིའི་དོན་ལུ་ཨིན། དེ་ཡང་། ཨ་ལོ་ཚུ་ལོ་ན་ཆུང་ཀུའི་བསྒང་ལས་ར་ བཟང་པོའི་ལམ་ལུ་གོམས་འདྲིས་ཚུད་ནི་ 
གལ་ཆེཝ་ལས་བརྟེན་ ཤེས་ཚད་ཀྱི་གནས་རིམ་གཉིས་པ་དང་ གསུམ་པའི་སློབ་དེབ་ཚུ་གི་ ལྷག་རིག་དང་ རྩོམ་རིག་འདི་སློབ་
ཚན་རེ་རེ་ལུ་ རྗོད་དོན་རེ་བཀོད་དེ་ཡོད། དེ་མ་ཚད། རྩོམ་རིག་གི་དབྱེ་བ་མ་འདྲཝ་ འབྲི་རྩོམ་ སྙན་རྩོམ་ སྲུང་ཐུང་ཚུ་ག་ཅི་ར་ཨིན་
རུང་ རྗོད་དོན་གཅིག་ལུ་དམིགས་གཏད་བསྐྱེད་དེ་ཡོདཔ་ཨིན། དེ་གི་དགོས་པ་འདི་ཡང་ སློབ་ཕྲུག་ཚུ་གིས་ སོ་སོའི་མི་ཚེ་ནང་ 
འབྱུང་མི༌ཉམས་མྱོང་ཚུ་ རྩོམ་རིག་མ་འདྲཝ་ ག་ཅི་གི་ཐོག་ལས་འབད་རུང་ འབྲི་རྩོམ་འབད་བཙུགས་ཏེ་ བརྡ་དོན་སྤྲོད་ལེན་
འབད་ནི་ལུ་ གོམས་སྦྱང་ཚུད་ཚུགས་ནི་གི་དོན་ལུ་ཨིན། རྗོད་དོན་དེ་ཚུ་ཡང་ རྩིས་མཐོང་དང་བསམ་སྤྱོད་ཤེས་ཡོན་གུ་ ལྷ་ཆོས་
དང་ མི་ཆོས་རྣམ་གཞག་ སྔར་སྲོལ་ལམ་ལུགས་ མི་ཚེའི་རིག་རྩལ་ཚུ་ནང་ལས་ བཙུགས་ཏེ་ཡོདཔ་ལས་ དེ་གིས་ཨ་ལོ་ཚུ་གི་
བསམ་པ་དང་རིག་རྩལ་ སྤྱོད་པ་གསུམ་ཆ་ར་གི་ཤེས་ཡོན་འཐོབ་ཚུགས་ནི་ཨིན།  

དེ་གིས་འབད་ སློབ་དཔོན་དང་སློབ་ཕྲུག་ཚུ་གིས་ རྗོད་དོན་གྱ་ིདམིགས་དོན་འགྲུབ་ནི་དང་གཅིག་ཁར་ སྐད་ཡིག་གི་རིག་རྩལ་
བཞི་དང་ རྩོམ་རིག་གི་ཁྱད་ཡོན་ཚུ་གི་ ཤེས་ཚད་ལྕོགས་གྲུབ་ཚུ་འཐོབ་ཚུགསཔ་ མི་ཚེའི་རིག་རྩལ་བཅུ་ཐམ་གྱ་ིཐོག་ལས་ 
འབད་དགོཔ་ཨིན། སློབ་རིམ་བཞི་པར་རྗོད་དོན་མ་འདྲཝ་ལྔ་གི་ སློབ་ཚན་ལྔ་དང་ སློབ་རིམ་ལྔ་པ་དང་དྲུག་པར་ རྗོད་དོན་མ་
འདྲཝ་དྲུག་རེ་གི་ སློབ་ཚན་དྲུག་རེ་དང་ སློབ་རིམ་བདུན་པ་དང་བརྒྱད་པར་ རྗོད་དོན་མ་འདྲཝ་བདུན་རེ་གི་ སློབ་ཚན་བདུན་རེ་
ཡོད། རྗོད་དོན་དགོས་ཁུངས་དང་དམིགས་དོན་དེ་ཚུ་ རེ་རེ་བཞིན་དུ་གི་འོག་ལུ་ བཀོད་དེ་ཡོདཔ་ལས་ སློབ་ཚན་སོ་སོའི་ནང་གི་
རྗོད་དོན་ཚུ་ ལེགས་ཤོམ་འབད་ཧ་གོ་ཚུགས་ནིའི་དོན་ལུ་ སློབ་དཔོན་གྱིས་གཤམ་གསལ་གྱི་ཁུངས་དོན་ལུ་ ནན་ཞིབ་ངེས་འདྲོང་
གནང་སྟེ་ སློབ་ཕྲུག་ཚུ་ལུ་སྤེལ་དགོཔ་གལ་ཆེ།། 

སློབ་ཚན་༡ པ། རྗོད་དོན། ང་དང་ངེའི་ཆ་རོགས། 

རྗོད་དོན་འདི་ དང་པ། རང་ག་བཟུམ་ཅིག་ཨིན་ན། ངོ་ཤེས་དགོཔ་གལ་ཆེཝ་ལས་བརྟེན་ རང་གི་ངོ་སྤྲོད་འབད་ཐངས། རང་གི་
ལྕོགས་གྲུབ། རང་གི་ལཱ་འགན། རང་གི་སྐྱིད་སྡུག་གནས་སྟངས་ཚུ། ཤེས་ཐོག་ལས། དེ་དང་བསྟུན་པའི་ བྱ་སྤྱོད་བརྩམ་ཤེསཔ་
བཟོ་ནི་དང་། གཉིས་པ། གྲོགས་རམས་དང་འཕྱདན་སྔོ་དང་།  བཙག་དང་འཕྱདན་དམར། ཟེར་དོ་བཟུམ། ཆ་རོགས་ལེགས་ཧིང་
དབྱེ་བ་ཕྱེ་ཤེས་ནིའི་དོན་ལུ་ རང་གི་ཆ་རོགས་ཀྱི་སྐོར་ལས་ ཤེས་ཚུགསཔ་བཟོ་ནི་དང་། དེའི་སྐོར་ལས་ རང་གིས་ཁ་གསལ་རྐྱབ་
སྟེ་གཞན་ལུ་བཤད་ཚུགས་དགོཔ་དང་། རང་གི་ཆ་རོགས་དང་གཅིག་ཁར་ འབྲེལ་བ་འཐབ་ཐངས་ཚུ་ ལེགས་ཤོམ་འབད་ཤེས་
ཐབས་ལུ་ཨིན།  

ལྷག་དེབ།  
སློབ་རིམ་བཞི་པ་གི་དོན་ལུ་ ལྷག་དེབ་༡༢ དང་། ལྷན་ཐབས་༦ ཡོད། ལྷག་དེབ་ཀྱི་མིང་ འོག་ལུ་བཀོད་དེ་ཡོད་མི་ལས་ སློབ་
དེབ་ནང་གི་རྗོད་དོན་དང་འཁྲིལ་མ་འཁྲིལ་ སློབ་དཔོན་གྱིས་ འོས་འབབ་བལྟ་ཞིནམ་ལས། རྗོད་དོན་གཅིག་གི་དོན་ལུ་ ལྷག་དེབ་
གཉིས་དང་གསུམ་ གདམ་འཐུ་འབད་དགོཔ་ཨིན། དེ་གི་ཤུལ་ལུ་ སྲུང་ལག་ལེན་འཐབ་ཐངས་ཀྱི་ སྦྱོང་ལཱ་དང་འཁྲིལ་ ཨིན་ཅི་
མིན་ཅི་ ལག་ལེན་འཐབ་པའི་ཁར༌ ལྷག་ཐངས་ཀྱི་ སྦྱོང་ལཱ་གཞན་ཡང་ ག་འདེ་མང་མང་ ལག་ལེན་འཐབ་སྟེ། ཐོགས་ཆགས་
མེདཔ་ ལྷག་ཚུགསཔ་བཟོ་དགོ། ལྷན་ཐབས་ཀྱི་ཐད་ དུས་ཚོད་རེ་ཡོད་ འབདཝ་ད། བསྐྱར་ཞིབ་འབད་བཅུག་ནི་དང་། རྒྱ་སྐྱེད་
སྦྱོང་ལཱ་ཚུ་གི་ དོན་ལུ་ཨིན། 

དེ་གིས་མ་ཚད། སྲུང་ནང་ལས་འཐོན་མི་ མིང་ཚིག་གི་གོ་དོན་དང་ སྡེབ་ཚུ་ལེགས་ཤོམ་འབད་ཤེས་ཚུགསཔ་བཟོཝ་ད། ལྷག་ནིའི་
རིག་རྩལ་དང་ དབྱེ་ཞིབ་ གོང་འཕེལ་གྱི་དོན་ལུ་ གཤམ་གསལ་གྱི་ བཀོད་ཁྲམ་བཟུམ་བཟོ་སྟེ་ ཐོ་བཀོད་བཞག་བཅུག་དགོཔ་
ཨིན།  
ལྷག་དེབ། རྗོད་དོན། སྡེབ་སྦྲགས་ཤེས་ཡོད་པའི་མིང་ཚིག་གི་ཐོ། རང་གིས་བྲིས་ཡོད་མི་སྲུང་གི་ཐོ། 
    

དྲན་གསོ། རྗོད་དོན་ནང་བཀོད་དེ་ཡོད་པའི་ལྷག་དེབ་ཚུ་གུ་ འབྲི་རྩོམ་སྣ་ཚོགས་དང་ རྩང་མོ་སྣ་སྡུད་ ཟེར་མི་དཔེ་དེབ་གཉིསཔོ་
འདི་ཡང་ འབྲི་རྩོམ་དང་ རྩང་མོ་ཚུ་བྲི་བའི་སྐབས་ལུ་ ལག་ལེན་འཐབ་དགོཔ་མ་ཚད། སློབ་སྟོན་ ལོ་འཁོར་ལུ་ ཨིན་ཅི་མིན་ཅི་ 
ལྷག་ཚར་དགོཔ་ཨིན། 

ལྷག་དེབ། 
ཨང་། དཔེ་དེབ་ཀྱི་མིང་། དཔེ་སྐྲུན་པ། དྲན་གསོ། 
༡ རྫམ་གི་དངོས་གྲུབ། འཕྲིན་ལས་དཔལ་འབར།  

 ༢ སྤྱ་སྤུ་གཅེས། དཔེ་ཁང་། 

༣ ཀ་ཤ་དང་རི་ཕག། འཕྲིན་ལས་དཔལ་འབར། འདི་ནང་ བཀོད་ཡོད་མི་ དཔེ་དེབ་ཚུ་ དཔེ་
མཛོད་ཀྱི་དོན་ལུ་མེནམ་ལས།  
སློབ་ཕྲུག་ཚུ་ལུ་ ནམ་བདེ་ ནམ་ཁོམ་ 
འཐོབ་ཆོག་ཆོག་འབད་ བཞག་དགོ། 
 

༤ ཨཔ་ཀྲེ་ཀྲེ་དང་གླི་ཤིང་། བློ་གཏེར། 
༥ དཀའ་བ་སྤྱད་དགོཔ། ཕ་མ། 
༦ ཕག་ཅུང་དང་གླང་། འཕྲིན་ལས་དཔལ་འབར། 
༧ གསེར་གྱི་ཐ་ལི། འཕྲིན་ལས་དཔལ་འབར། 
༨ གསོལཝ་བཏབ་པའི་འབྲས་བུ། འཕྲིན་ལས་དཔལ་འབར། 
༩ བྱི་ལི་ནོར་བུ་དང་ཆ་རོགས། ཕ་མ། 
༡༠ རྒྱལ་པོ་སྟོབས་ལྡན་དང་སྲས་མོ། ཕ་མ། 
༡༡ སེམས་ཅན་གྱི་སྙིང་རྗེ། ཕ་མ། 
༡༢ སེར་སྣ་ཅན་གྱི་ཟས། ཀེ་ཨེམ་ཀྲི། 
ལྷན་ཐབས། 
༡ ཉ་དང་སྦལ་པའི་ལྟ་བཤལ། ཕ་མ།  
༢ དགེ་སློང་དང་གྱོག་མོ། འཕྲིན་ལས་དཔལ་འབར། 
༣ སྡུག་བསྔལ་གྱི་ཆུ་ཆེན་བཞི། ཀེ་ཨེམ་ཀྲི། 
༤ ཀ་ཤ་ཨ་པ་མེད་པའི་བློ་འགྱོད། ཕ་མ། 
༥ གངས་ཆེན་དང་ཆུ་ཆེན། འཕྲིན་ལས་དཔལ་འབར། 
༦ 
༡ 
༡༦ 

ཤ་བཟའ་མ་བཏུབ་པའི་སྐོར། སྤུན་གཉིས་མཐུན་འབྲེལ། 

ལྷག་དེབ་ལག་ལེན་གྱི་ སྦྱོང་ལཱ། 

སྦྱོང་ལཱ། 

 རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༡. ལྷག་དེབ་ལྷག་ནི་ལུ་ ཨ་ལོཚུ་ སྤྲོ་བ་སྐྱེད་ཐབས་ཀྱི་དོན་ལུ་ ལྷག་དེབ་ཀྱི་སྐོར་ལས་ དྲི་བ་ཚུ་ བཀོད་དགོ། དཔེར་ན། 

སློབ་དཔོན་གྱིས་ ལྷག་དེབ་འདི་གི་ཕྱི་ཤོག་གི་ མིང་བྱང་འདི་ སློབ་དཔོན་གྱིས་ སྦ་སྟེ་བཞག་ཞིན་ན། ལྷག་དེབ་འདི་
གི་ པར་ལུ་བལྟ་སྟེ། ལྷག་དེབ་འདི་ནང་ སྲུང་ག་ཅི་གི་སྐོར་ལས་འོང་ནི་མས་ག? དྲི་བ་དྲིས།  

  ༡ འདི་ ག་ཅི་ཨིནམ་མས་ སྟོན། 
  ༢ འདི་ནང་ ག་ཅི་གི་པར་ར་ འདུག?  

༣ དེ་ཚུ་ ག་དེ་སྦེ་ འདུག? 
  ༤ ལྷག་དེབ་འདི་ནང་ སྲུང་འདི་ ག་ཅི་གི་སྐོར་ལས་ འོང་ནི་མས? ཟེར་དྲིས། ཨ་ལོ་ཚུ་དང་

གཅིག་ཁར་ ཕྱི་ཤོག་པར་གྱི་སྐོར་ལས་ གྲོས་སྡུར་འབད་ཚརཝ་ད། ཨ་ལོ་ཚུ་གིས་ཕོ་ཚོད་དཔགས་ཏེ་ སླབ་མི་སྲུང་
དེ་དང་། ལྷག་དེབ་ནང་གི་ སྲུང་འདི་ཅོག་འཐད་ཧིང་བལྟ་བཅུག་ནིའི་དོན་ལུ། ལྷག་དེབ་ཀྱི་མིང་བྱང་སྦ་སྟེ་བཞག་མི་
འདི་ ཁ་ལྷོག་སྦེ་སྟོན་དགོ། མིང་བྱང་འདི་ ཡི་གུ་ ཆུང་ཀུ་འབད་ ལྷག་མ་ཚུགས་པ་ཅིན། སློབ་དཔོན་གྱིས་ བྱང་ཤིང་
གུ་བྲིས་ཏེ་སྟོན་སྦེ། ཨ་ལོ་ཚུ་ལུ་ ཁྱོད་ཀྱིས་སླབ་མི་ སྲུང་དེ་དང་ འདྲ་བས་ག? ཟེར་དྲིས། འདི་གིས་ ཨ་ལོ་ཚུ་ 
ལྷག་དེབ་ལྷག་ནི་ལུ་ སྤྲོ་བ་བསྐྱེད་འོང་། 

རིག་རྩལ་ ཉན་ནི། སླབ་ནི། རིག་སྟོབས་དབྱེ་རིམ་ དྲན་ཤེས། 
༢. སློབ་དཔོན་གྱིས་ ལྷག་དེབ་ནང་གི་ སྲུང་གི་ཡི་གུ་ཚུ་ མ་ལྷག་པར། ལྷག་དེབ་ཀྱི་ཤོག་ལེབ་རེ་རེ་བཞིན་ ཁ་ལྷོག་ཅི་

ར། པར་ག་ཏེ་ཡོད་སར་ པར་བལྟ་ཡི་ར་ པར་ནང་ ག་ཅི་འབད་དེས་ག? སླབ་བཅུག་དགོ། དཔེར་ན། 
 ༡ འདི་ནང་ ག་ཅི་གི་ པར་འདུག། 
 ༢ དེ་ཚུ་ ག་ཅི་ འབད་དེས? 
 ༣ ད་ ག་ཅི་གི་ པར་འཐོན་འོང་། 
 ༤ འདི་ ག་ཅི་འབད་དེ་ སྡོད་འོང་། 
 ༥ ད་ལྟོ་ ག་ཅི་འབད་དེས་ སོགས་ཀྱི་དྲི་བ་ དྲི་དགོ། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ གོ་བ།  

༣. ཨ་ལོ་ཚུ་ ཆ་འབད་བཞག་ཞིན་ན། ནང་རྡོག་ གྲོས་སྟུན་འབད་ཡི་ར་ སྲུང་འདི་ལྷག་བཅུག། ཨ་ལོ་ག་ར་གིས་སྲུང་
འདི་ ལྷག་ཚརཝ་ད། སློབ་དཔོན་གྱིས་ འོག་གི་དྲི་བ་ཚུ་བཀོད་དེ་ ལན་བྲི་བཅུག།  
དཔེར་ན། 

  ༡ སྲུང་འདི་ ག་ཅི་གི་སྐོར་ལས་ ཨིན་པས? 
  ༢ སྲུང་ འདི་ནང་ ག་ཅི་ར་ འདུག? 
  ༣ སྲུང་འདི་ ངོ་མ་ར་ ག་ཅི་གི་སྐོར་ལས་ ཨིན་པས? 
  ༤ སྲུང་འདི་ནང་ ག་ཅི་ར་འབད་ནི་ འདུག? 
  ༥ སྲུང་འདི་ནང་ དང་པ་ར་ ག་ཅི་འབད་ནི་ འདུག? 
  ༦ བར་ན་སྐོར་ལས་ ག་ཅི་ར་འབད་ནི་ འདུག? ག་དང་ག་ར་ འདུག? 
  ༧ མཇུག་ལུ་ ག་ཅི་འབད་ནི་ འདུག? 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༤. ཨ་ལོ་ཚུ་ལུ་ སྲུང་དེབ་ལྷགཔ་ད། ལྷག་ཐངས་ ག་དེ་སྦེ་ ལྷག་དགོཔ་ཨིན་ན? དཔེ་སྟོན་འབད་ནིའི་དོན་ལུ་ སློབ་

དཔོན་གྱིས་ མགྱོགས་ལྷོད་རན་ཏོག་ཏོ་དང་། སྐད་ཀྱི་སེང་ཕབ། ཚིག་གི་རྗོད་སྒྲ་བཏོན་ཐངས། ཚིག་གི་གཅད་
མཚམས། ག་ར་ཚུལ་དང་མཐུནམ་འབད་ ལྷག་བྱིན་ནི། དེའི་སྐབས་ ཨ་ལོ་ཚུ་ ལྷག་ཐངས་ཚུ་ཉན་བཅུག། དེ་ལས་ 
ཨ་ལོ་དག་པ་ཅིག་ལུ་ ཁོང་རའི་ ཁས་བླང་གི་ཐོག་ལས་ ཡར་ལོངས་སྦེ་ སྐད་སེང་སྟེ་ སློབ་དཔོན་གྱིས་ལྷག་དོ་
བཟུམ་འབད་ ལྷག་བཅུག། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༥. སློབ་དཔོན་གྱིས་ ཨ་ལོ་ཚུ་ལུ་ ལྷག་དེབ་རེ་སྤྲོད་ཞིན་ན་ ཁུ་སིམ་སིམ་འབད་ ལྷག་བཅུག། ལྷག་དེབ་འདི་ ཚར་

གཅིག་ལྷག་ཚརཝ་ད། སློབ་དཔོན་གྱིས་ ཤོག་ཐང་ཅིག་གུ་ འོག་གི་དྲི་བ་ཚུ་ བཀོད་ཞིན་ན་ ལྷག་དེབ་འདི་ལེན་སྟེ་ 
ལྷག་ཅི་ར་ ལན་ཚུ་ འཚོལ་བཅུག།  

 དྲི་བ། 
 ༡ སྲུང་འདི་ ག་གིས་སྐོར་ལས་ ཨིན་པས? 
 ༢ ག་ཅི་ལུ་སྤྲོ་བ་འདུག? 
 ༣ དབངཔོ་ངལ་སི་སི་ག་ཅི་ར་འདུག? 
 ༤ སྲུང་ འདི་བཟུམ་ གཞན་ལྷག་ཅི་ག? 
 ༥ སྲུང་འདི་ནང་ འབྱུང་རིམ་ ག་ཅི་བཟུམ་ར་ འདུག་ག?  

༦ སྲུང་འདི་དང་ ཁྱོད་ཀྱིས་ལྷག་མི་ སྲུང་གཉིས་ལུ་ ཁྱད་པར་ག་ཅི་ར་འདུག? 
 ༧ སྲུང་དང་ པར་ཚུ་ མཐུན་ཏོག་ཏོ་འདུག་ག? 
 ༨ སྲུང་འདི་གཉིས་ལས་ ཐབས་ཤེས་གནས་སྐབས་ལེན་ཏེ་ སྲུང་ཐུང་ཀུ་རེ་བྲིས? 

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༦. ཨ་ལོ་ཚུ་ལུ་ ལྷག་དེབ་ཅིག་སྤྲོད་ཞིན་ན། ལྷག་དེབ་ནང་མིང་ཚིག་ལཱ་ཁག་ཡོད་མི་དང་། མིང་ཚིག་གི་ སྡེབ་མ་འདྲཝ་

ག་ཅི་ར་ འདུག་ག? ཐོ་བཀོད་དེ་ དམངས་ཁར་སླབ་བཅུག། དེ་ནང་ལས་ མིང་ཚིག་ལ་ལུ་ཅིག་ ཨ་ལོ་གཞན་མི་ཚུ་
གིས་ ཤེས་པ་ཅིན། དང་པ། ཁོང་ལུ་སླབ་བཅུག། མ་པ་ལས་ར་ མ་ཤེས་མི་ཚུ། སློབ་དཔོན་གྱིས་ ཚིག་མཛོད་ སྤྲོད་
སྦེ་ འཚོལ་བཅུག། དེ་གི་ཤུལ་ལུ་ སྡེབ་ལྷབ་དགོ་པའི་མིང་ཚིག་ཚུ་ ལོགས་སུ་བཏོན་ཞིནམ་ལས། སྡེབ་ སེམས་
ཁར་བཞག་བཅུག། (སློབ་ཕྲུག་ཚུ་ལུ་ མིང་ཚིག་སྡེབ་དང་སྦྲགས་ ག་དེ་མང་མང་ ཤེས་བཅུག་དགོཔ་ སེམས་ཁར་
བཞག་) 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༧. ཨ་ལོ་ཚུ་ སྡེ་ཚན་ཆུང་ཀུ་ནང་ བགོ་ཞིན་ན། སྡེ་ཚན་རེ་ལུ་ ལྷག་དེབ་༢ རེ་སྤྲོད། དེ་ལས་ ཨ་ལོ་ཚུ་གིས་ ལྷག་དེབ་

ཚུ་ལྷག་བཅུག་སྟེ་ འོག་གི་ཤོག་ཁྲམ་དང་འཁྲིལ་ཏེ་ གནས་ཚུལ་ཚུ་བཀང་བཅུག། དཔེར་ན། 
ཨང་། སྲུང་དེབ་མིང་། དཔེ་སྐྲུན་པ། དཔེ་སྐྲུན་ལོ། རྩོམ་འབྲི་པ། བརྡ་དོན་ག་ཅི་མས། 
      

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༨. ཨ་ལོ་ཚུ་ལུ་ སྲུང་དེབ་ཚུ་ ལྷག་པའི་སྐབས། སྲུང་དེབ་ཀྱི་ ཕྱི་ཤོག་གི་རྒྱབ་ཁར་ ཡོད་པའི་ ཁ་ ཐུན་ཚུ་ ཡོད་པ་ཅིན་ 

དེ་ཚུ་ལྷག་བཅུག། སློབ་དཔོན་གྱིས་ ཁ་ཐུན་དེ་གི་དགོས་པ་དང་ཁུངས་ཚུ་སླབ་བྱིན་ཏེ་ ཨ་ལོ་ཚུ་ལུ་ ཁ་ཐུན་དེ་ 
ཉིནམ་རེ་ཚར་རེ་ལྷག་བཅུག་ནི་དང་ བློ་ལུ་གཟུང་བཅུག་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ གོ་བ། 
༩. སློབ་དཔོན་གྱིས་ དུས་ཚོད་བཟོ་སྟེ། ཨ་ལོ་ཚུ་ལུ་ སྲུང་འདི་ལྷག་བཅུག་སྦེ་ སྲུང་གི་སྐོར་ལས་ འདྲི་ལན་ འབད་

དགོཔ་དང་།  

ཡང་ན།  

ཡིག་ཐོག་ལས་དྲི་བ་བཟོ་སྟེ་བྲི་བཅུག་དགོ། དཔེར་ན། 
 སྲུང་རྩེདཔ་གི་སྐོར་ལས།  

 དོན་ཚན་གྱི་སྐོར། 
 ས་གནས་དང་དུས་ཚོད་ཀྱི་སྐོར། 
 སྲུང་འདི་ནང་གི་ གནད་དོན་ཚུ་ ལེགས་བཅོས་འབད་ནི་གི་སྐོར། 
 སྲུང་འདི་ལུ་ ས་གནས་དང་ སྲུང་རྩེདཔ་ཚུ་གི་སྐོར་ལས་ སྒྲོ་བཏགས་ནི་ འགྲེལ་བཤད་རྐྱབ་ནི་སོགས།  

༉ ངེ་གི་མིང་ རྡོ་རྗེ་དབང་མོ་ཨིན། ང་ ལོ་༡༠ ཨིན། སློབ་རིམ་བཞི་པ་ནང་ ལྷབ་ཨིན། ང་ལུ་ ཆ་རོགས་ ལེ་ཤ་
ཡོད། ཆ་རོགས་ཚུ་གི་ནང་ལས་ འཆམ་ཤོས་ར་ པདྨ་ཆོས་སྒྲོན་ཨིན། ང་བཅས་གཉིས་ ཕམ་གཅིག་གི་སྤུན་ཆ་བཟུམ་ སྡོདཔ་
ཨིན། ང་བཅས་གཉིས་ དཔེ་ཆ་ལྷབ་ས་ཡང་ གཅིག་ཁར་ཨིན། 

པདྨ་ཆོས་སྒྲོན་ ཕྱ་སི་སི་འབད་ གཟུགས་རིངམོ་ཡོད། མོ་ ཤ་དཀརཔོ་ ཁ་བདེ་དྲགས་ཅིག་ཨིན། མགུ་ཏོ་གི་སྐྱ་ ཐུང་ཀུ་འབད་
ར་ བཞགཔ་ཨིན། མོ་གི་ཨ་པ་དང་ ཨའི་གིས་ མོ་ལུ་གནམ་མེད་ས་མེད་དགའ།  མོ་གིས་ ཚོས་གཞི་དམརཔོ་ལུ་དགའ། 

མོ་ དྲོ་པ་ཨ་རྟག་ར་ ཆུ་ཚོད་༥ ལུ་ ལོངས་སྦེ། ཁ་ལག་ འཁྱུ་ཞིནམ་ལས་ སྐར་མ་༡༥ འཇམ་དབྱངས་གསོལ་འདེབས་ 
གཏངམ་ཨིན། ཆུ་ཚོད་༡ དང་ཕྱེད་ དཔེ་ཆ་བལྟཝ་ཨིན། དེ་ལས་ ཆུ་ཚོད་༧ ལུ་ དྲོ་མཛར་བཟའ་སྟེ་ ཆ་རོགས་ཚུ་དང་མཉམ་
གཅིག་ སློབ་གྲྭ་ནང་ འགྱོཝ་ཨིན།    

མོ་ ཚོང་དཔོན་ཅིག་གི་ བུམོ་ཨིན། མོ་གིས་ ཉིནམ་རེ་འཆར་མེད་པར་ ཁ་ཟས་ལག་ཟས་ ལེ་ཤ་འབག་འོང་ནི་ཡོད། མོ་དང་ང་ 
ཉིན་མའི་ལྟོ་ཡང་ གཅིག་ཁར་བཟའ་སྦེ་ ཨ་རྟག་ར་ མཉམ་གཅིག་སྡོདཔ་ཨིན།  

ང་བཅས་གཉིས་ཀྱིས་ སློབ་གྲྭ་ནང་ལུ་ རྩེདམོ་དང་ ཞབས་ཁྲ་ཚུ་ནང་ཡང་ འདྲན་འདྲ་བཅའ་མར་གཏོགསཔ་ཨིན། ང་བཅས་
གཉིས་ཀྱིས་ རང་གི་ཕམ་དང་ སློབ་དཔོན་ རང་ལས་སྦོམ་མི་ཚུ་ལུ་ གུས་ཞབས་འབདཝ་ཨིན། དེ་འབད་ནི་དེ་གིས་ ཕམ་དང་
སློབ་དཔོན་ཚུ་གིས་ ལེགས་ཤོམ་འབདཝ་ཨིན།། 
 

༡. སེམས་མཐུན་པའི་ཆ་རོགས། དབྱེ་བ། འགྲེལ་བཤད།  

ཁུངས་དོན། 
འབྲི་རྩོམ་འདི་ སློབ་རིམ་བཞི་པའི་ཨ་ལོ་ཚུ་ལུ་ འགྲེལ་བཤད་འབྲི་རྩོམ་འབྲི་ཐངས་ཀྱི་ ཁྱད་ཆོས་དང་ རིག་རྩལ་ཚུ་ འཐོབ་
ཚུགས་ནིའི་དོན་ལུ་ཨིན། འདི་ནང་ རང་གི་ཆ་རོགས་ཅིག་གི་སྐོར་ལས། འགྲེལ་བཤད་རྐྱབ་སྟེ་ བྱ་བ་སྤྱོད་ལམ་ཚུ་ ག་དེ་སྦེ་
འབདཝ་ཨིན་ན? དམིགས་བསལ་འབད་བཀོད་དེ་ཡོད། དེ་མ་ཚད་ ཆ་རོགས་ཟེར་མི་འདི་ ག་དེ་སྦེ་སྡོད་དགོཔ་ཨིན་ན? རང་
གི་ཆ་རོགས་ལུ་བརྟེན་ཏེ་ རང་ཡང་ སྒྱུར་བཅོས་འབད་ཚུགས་པའི་ནུས་པ་ཚུ་ཡང་ སྟོནམ་ཨིན་པས། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ འབྲི་རྩོམ་འདི་ ག་ཅི་གི་སྐོར་ལས་ཨིན་ན? དབྱེ་བ་དཔྱད་དེ་ སླབ་ཚུགས་དགོ། 
༢ འབྲི་རྩོམ་འདི་ ག་དེ་སྦེ་བྲིས་ནུག་ག? འབྲི་ཐངས་ཀྱི་རིག་རྩལ་ཚུ་ ངོས་འཛིན་འབད་བྲི་ཚུགས་དགོ། 
༣ འབྲི་རྩོམ་འདི་ལུ་ གཞི་བཞག་སྟེ་ ཨ་ལོ་རང་དང་ ཆ་རོགས་ཚུ་གི་སྐོར་ལས་ ལོ་རྒྱུས་ཚུ་ འགྲེལ་བཤད་ཐུང་ཀུ་རེ་ 

བྲི་ཚུགས་དགོ། 

སྦྱོང་ལཱ།  

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༡. ཨ་ལོ་ཚུ་ལུ་ སེམས་མཐུན་པའི་ཆ་རོགས་ཟེར་མི་ འབྲི་རྩོམ་འདི་ སྐད་མ་བཏོན་པར་སྐར་མ་༥ དེ་ཅིག་ལྷག་བཅུག། 

སློབ་དཔོན་གྱིས་ འབྲི་རྩོམ་འདི་ ག་ཅི་གི་སྐོར་ལས་ཨིན་པས་ག? དྲི་བ་དྲིས་ཏེ་ སྤྱིར་བཏང་གི་རྗོད་དོན་འདི་ ངོས་
འཛིན་འབད་བཅུག། དེ་ཨ་ལོ་ཚུ་ལུ་ ཉན་བཅུག་སྦེ་ སློབ་དཔོན་རང་གིས་ འབྲི་རྩོམ་འདི་ ཚར་གཅིག་སྒྲ་དག་ཏོག་ཏོ་
འབད་ ལྷག་བྱིན་ཞིན་ན། འབྲི་རྩོམ་འདི་ནང་ ག་ཅི་གི་སྐོར་ལས་ར་ བཤད་པ་རྐྱབ་སྟེ་འདུག་ག? འདྲི་ལན་འབད། 

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༢. སློབ་དཔོན་གྱིས། སློབ་ཕྲུག་ཚུ་ལུ་ དོན་མཚམས་རེ་རེ་འབད་ ལྷག་བཅུག་ཞིན་ན། དོན་མཚམས་རེ་རེ་གིས་ གནད་

དོན་ག་ཅི་གི་སྐོར་ལས་ བཤད་པ་རྐྱབ་ཨིན་པས་ག? བཅུད་བཏོན་ཏེ་བྲི་བཅུག་ཞིནམ་ལས་ སླབ་བཅུག།  
ཨང་། དོན་མཚམས། བཅུད་དོན། 
༡ དང་པ། རང་དང་ཆ་རོགས་ཀྱི་ངོ་སྤྲོད་འབདཝ་ཨིན་པས། 
༢   
༣   

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༣. སྦྱོང་ལཱ་༢ པའི་ནང་ ཐོ་བཀོད་མི་ དོན་མཚམས་༥ པོ་ སློབ་དཔོན་གྱིས་ བྱང་ཤིང་གུ་བྲིས་ཞིན་ན། འབྲི་རྩོམ་བྲི་ནིའི་ 

འཆར་གཞི་ཨིན་པའི་ ཁུངས་བཀལ་ནི། དཔེར་ན། 

༡. དོན་མཚམས་དང་པའི་ནང་ རང་དང་ཆ་རོགས་ཀྱི་སྐོར་ལས་ ངོ་སྤྲོད་འབད་ནི། 
༢. དོན་མཚམས་གཉིས་པའི་ནང་ ཆ་རོགས་ཀྱི་སྡོད་ཐངས་དང་ བློ་འདོད་ཀྱི་སྐོར་ལས་ བཤད་པ་རྐྱབ་ནུག། 

༣. དོན་མཚམས་གསུམ་པའི་ནང་ ཆ་རོགས་ཀྱི་ དྲོ་པའི་ལཱ་འགན་ག་ཅི་ར་ཨིན་ན? འདི་གི་སྐོར་ལས་ 
གསལ་བཤད་འབདཝ་ཨིན་པས། ཟེར་སླབ་ཞིནམ་ལས། དེ་བཟུམ་ ཨ་ལོ་ཚུ་ལུ་ ཁོང་རའི་སྐོར་ལས་ 
འབྲི་རྩོམ་ཅིག་ བྲི་བཅུག་ནིའི་དོན་ལུ་ དོན་མཚམས་༣ གྱི་འཆར་གཞི་རེ་བྲི་བཅུག།  

རིག་རྩལ་ སླབ་ནི། རིག་སྟོབས་དབྱེ་རིམ་ ལག་ལེན། 
༤. ཨ་ལོ་ཚུ་གིས་འབྲི་མི་ འཆར་གཞི་ཚུ་ དམངས་ཁ་ལུ་གསལ་བཤད་འབད་བཅུག། དེ་ཚུ་ལུ་ སློབ་དཔོན་གྱིས་ ཨ་

ལོ་རེ་རེ་བཞིན་དུ་འབད་ ངོས་ལེན་འབད་དེ་ ལེགས་བཅོས་འབད་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༥. ཨ་ལོ་ཚུ་གིས་ རང་སོའི་འཆར་གཞི་ཚུ་དང་འཁྲིལ་ཏེ་ འབྲི་རྩོམ་རེ་ བྲི་བཅུག་སྦེ་ འབྲི་རྩོམ་འདི་ འོས་འབབ་ག་དེ་སྦེ་

འདུག་ག? སློབ་དཔོན་གྱིས་ ཨ་ལོ་རེ་རེ་བཞིན་དུ་ དབྱེ་ཞིབ་འབད་དེ་ ལེགས་བཅོས་འབད་བྱིན་དགོ། 

རིག་རྩལ་ སླབ་ནི། རིག་སྟོབས་དབྱེ་རིམ་ ལག་ལེན། 
༦. སློབ་དཔོན་གྱིས་ ཨ་ལོ་ཚུ་ག་ར་ ཆ་འབད་བཟོ་ཞིན་ན་ ནང་རྡོག་སྟུན་གྲོས་འབད་དེ་ ཆ་རོགས་ཀྱི་སྐོར་ལས་ འགྲེལ་

བཤད་འབྲི་རྩོམ་རེ་ བྲི་བཅུག། དེ་ཡང་ དང་པ་ བཀོད་རིས་ཀྱི་འཆར་གཞི་རེ་ བྲི་བཅུག་སྟེ། འཆར་གཞི་དེ་དང་
བསྟུན་ཏེ་ ཆ་རོགས་ལུ་དྲི་བ་དྲིས་ཡི་ར་ བཤད་པ་བྲི་བཅུག། 
བཀོད་རིས། 

 ༡ ཆ་རོགས་ཀྱི་ གཡུས་ ལོ་ མིང་། 
 ༢ ཆ་རོགས་ཀྱི་ཉིནམ་གཅིག་ནང་གི་ ལཱ་འགན་གྱི་སྐོར། 
 ༣ ཆ་རོགས་སྤྲོ་བ་དང་ དང་འདོད་ཀྱི་སྐོར་ལས། 
 ༤ ཆ་རོགས་ཀྱི་ ཕམ་གི་སྐོར་ལས། 
 ༥ ཆ་རོགས་ཀྱིས་ ཉམས་མྱོང་དང་ གྲུབ་འབྲས་ཐོབ་ཡོད་པའི་སྐོར་ལས། 

གསལ་བཤད། 

སྤྱིར་བཏང་ངོ་སྤྲོད། 
གསལ་བཤད་ཟེར་མི་འདི་ གནད་དོན་རྒྱས་བཤད་འབད་དགོ་པའི་ རིགས་ག་ཅི་ར་ཨིན་རུང་། ནང་མནོ་བའི་དོན་དག་ཚུ་ མི་མང་
འཛོམ་སར་ ཁ་གསལ་ཏོག་ཏོ་འབད་ བརྡ་སྤྲོད་འབད་བའི་ ཐབས་ཤེས་ཁྱད་པར་ཅན་འདི་ལུ་ སླབ་ཨིན། 

དེ་ལུ་ ནང་གསེས་ཀྱི་དབྱེ་བ་ལེ་ཤ་ཡོད་པའི་ནང་ལས། ངོ་སྤྲོད། འབྱོན་པ་ལེགས་སོ། བཀའ་དྲིན་ལེགས་སོ། མགྲོན་བརྡ་སྙན་ཞུ། 
དོན་ཚན། ལས་རིམ། སྙན་ཞུ། དགའ་ཚོར། བཀྲ་ཤིས་ལེགས་སྨོན་གསལ་བཤད། ཟེར་ གསལ་བཤད་དེ་ཚུ་ ག་ཅི་ར་གཏང་རུང་་
་་  
དང་པ།  ངོ་སྤྲོད།  

འདི་གི་སྐབས་སུ། ཁ་བཟང་གི་ཚིག་ཚུ་ ལག་ལེན་འཐབ་སྟེ། ཉན་མི་ཚུའི་ དྲན་པ་བཀུག་ནི། དོན་ཚན་
ངོ་སྤྲོད་འབད་ནི། གསལ་བཤད་གཏང་དགོ་པའི་ ཁུངས་དང་དགོས་པ་ཚུ་ (ཁེངས་པ་སྐྱུང་ཚུལ་དང་། 
དམ་བཅའ་བ་) ཚུད་དགོ། 

གཉིས་པ། བར་གྱི་གནད་དོན།  
བར་གྱི་གནད་དོན་སྐབས། ཉན་མིའི་ གནས་སྟངས་དང་བསྟུན་ཏེ། དོན་ཚན་ངོ་མ་འདི་ལུ་ ཡིད་ཆེས་དང་
ཆ་བཞག་བསྐྱེད་ཚུགས་པའི་ རྒྱབ་ཁུངས། དཔེ་དོན། ལུང་འདྲེན། ཉམས་མྱོང་ཚུ་ གོ་རིམ་བཞིན་དུ་སྦྱར་
ཏེ། གཞན་གྱི་སེམས་ རྒྱུད་སྐུལ་འབད་ཚུགས་པའི་ ཐབས་ཤེས་ཚུ་ ཚུད་དགོ། 

 
གསུམ་པ། མཇུག་དོན། གསུམ་ངེས་པར་དུ་ཚང་དགོ།  

མཇུག་དོན་སྐབས། གནད་དོན་ངོ་མ་ བཅུད་བསྡུ་ནི་དང་། རྒྱབ་སྐྱོར་འཆར་སྣང་། དྲན་སྐུལ། བཀའ་དྲིན་
དགའ་ཚོར་གྱི་ཚིག་ཚུ་ ལག་ལེན་འཐབ་སྟེ་ གསལ་བཤད་ཀྱི་གནད་དོན་ དཔྱད་རིག་གཏང་ཚུགས་པའི་
ཐབས་ཤེས་ཚུ་ ཚུད་དགོཔ་ཨིན། 

གསལ་བཤད་གཏངམ་ད་ སེམས་ཁར་ངེས་དགོཔ། 

ཡུལ་དང་བསྟུན་པའི་ གཟུགས་དང་གདོང་གི་རྣམ་འགྱུར། མིག་ཏོ་གི་འབྲེལ་བ། དོན་ཚན་/ཉམས་དང་འཁྲིལ་བའི་སྐད་ཀྱི་སེང་
ཕབ། རྗོད་སྒྲ། དོན་མཚམས་དང་ རྗོད་མཚམས་གཅད་ཐངས་ཚུ་ ཚུལ་མཐུན་དགོ། དེའི་ནང་ལས་ དུས་ཚོད་ཀྱི་རིང་ཐུང་འདི་ 
མཚམས་ཚོད་རན་ཏོག་ཏོ་འབད་ ལག་ལེན་འཐབ་ཤེས་དགོཔ་འདི་ གལ་ཅན་ཨིན་ནོ།། 

༢. རང་གི་ངོ་སྤྲོད།  དབྱེ་བ། གསལ་བཤད། 

ཁུངས་དོན། 
ང་བཅས་ར་ གཅིག་གིས་གཅིག་ལུ་ རང་དང་གཞན་གྱ་ིསྐོར་ལས་ ངོ་སྤྲོད་འབད་ཤེས་དགོཔ་འདི་ ག་ནི་བ་གལ་ཆེ། དེ་འབདཝ་
ལས་ ཨ་ལོ་ཚུ་གི་རྒྱུད་ལུ་ གོམས་སྦྱང་ཚུད་ནིའི་དོན་ལུ་ ངོ་སྤྲོད་གསལ་བཤད་ དཔེ་དེབ་ནང་ བཙུགས་དགོ་མི་འདི་ དེ་ལས་
བརྟེན་ཏེ་ཨིན། ངོ་སྤྲོད་གསལ་བཤད་སྐབས་ ཚང་དགོ་པའི་ གནད་དོན་ཚུ་ མིང་ གཡུས་ སློབ་རིམ་ སྐྱེ་ལོ་ སྤྲོ་བ་ ལཱ་འགན་ 
ཉམས་མྱོང་ཚུ་ཚུད་དགོཔ་ཨིན།  

ཀ་   རང་གི་ངོ་སྤྲོད།  ཁ་   ཆ་རོགས་ཀྱི་ངོ་སྤྲོད། 
ང་ ཡོན་ཏན་རྒྱ་མཚོ་ཨིན།   
ང་ ལོ་༩ ལངས་སོ་ཡི།  
ང་ སློབ་རིམ་༤ པ་ནང་ ལྷབ་ཨིན།   
ང་ གཡུས་ ཀུར་སྟོད་ལས་ཨིན།   
ང་ལུ་ སྤུན་ཆ་ གསུམ་ཡོད།    
ཆུང་ཤོས་འདི་ བུམོ་ཨིན།  
ང་བཅས་ སྤུན་ཆ་གསུམ་ འཆམ་ཏོག་ཏོ་འབད་ 
སྡོདཔ་ཨིན།  
ངེའི་ ཨ་པ་དང་ཨའི་ ཞིང་ལཱ་འབད་མི་ཨིན།  
ཁོང་གཉིས་ཀྱིས་ ང་ལུ་དགའ། 

 འདི་ ངེའི་ཆ་རོགས་ཨིན། 
ཁོ་གི་མིང་ ཆོས་འཕེལ་ཨིན།  
ཁོ་ ལོ་༡༠ ཨིན།  
དཔེ་ཆ་སློབ་རིམ་༤ པ་ནང་ལྷབ་ཨིན།  
ཁོ་ བུམ་ཐང་ལས་ཨིན།  
ཁོ་ རྩེདམོ་རྩེ་ནི་ལུ་ ལེགས་ཤོམ་ཡོད།  
ཁོ་ དཔེ་ཆ་རྩ་འགེངས་ཏེ་ ལྷབ་མི་ཅིག་ཨིན། 
ཁོ་གིས་ སློབ་དཔོན་ཚུ་ལུ་ གུས་ཞབས་འབདཝ་
ཨིན།  
ཆ་རོགས་ཚུ་དང་གཅིག་ཁར་འཆམ་ར་འཆམ། 
སློབ་དཔོན་དང་སློབ་ཕྲུག་གིས་ ཁོ་ལུ་དགའ། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

➢ རང་དང་ཆ་རོགས་ཀྱི་ ངོ་སྤྲོད་གསལ་བཤད་ འབད་ཚུགས་དགོ། 
➢ ངོ་སྤྲོད་འབདཝ་ད་ ག་ཅི་ར་ཚུད་དགོཔ་ཨིན་ན? ཤེས་ཚུགས་དགོ། 
➢ ངོ་སྤྲོད་ཀྱིས་ མཐུན་འབྲེལ་གྱི་ ཕན་ཐོགས་འབྱུངམ་ཨིནམ་ ཤེས་ཚུགས་དགོ། 

སྦྱོང་ལཱ།  

རིག་རྩལ་ ཉན་ནི། རིག་སྟོབས་དབྱེ་རིམ་ གོ་བ། 
༡. སློབ་ཁང་ནང་ སློབ་དཔོན་གྱིས་ རང་གི་ངོ་སྤྲོད་ཀྱི་ དཔྱྤེ་སྟོན་འབད་ནི། དེའི་སྐབས་ལུ་ ཨ་ལོ་ཚུ་ཉན་བཅུག་སྟེ་ སློབ་

དཔོན་གྱིས་སླབ་མི་ སེམས་ཁར་དྲན་བཅུག་ནི། 

རིག་རྩལ་ སླབ་ནི། རིག་སྟོབས་དབྱེ་རིམ་ ལག་ལེན། 
༢. སློབ་དཔོན་གྱིས་ ཨ་ལོ་ཚུ་ལུ་ རང་སོའི་ངོ་སྤྲོད་འབདཝ་ད་ ངོ་སྤྲོད་ནང་ཚུད་དགོ་པའི་ གནད་དོན་ཚུ་ ག་ཅི་ར་ཡོདཔ་

ཨིན་ན? བྱང་ཤིང་གུ་བྲིས་ཞིན་ན་ གསལ་བཤད་འབད་ནི། དེ་ལས་ གནད་དོན་འདི་དང་འཁྲིལ་ཏེ་ སློབ་ཕྲུག་ཚུ་ལུ་ 
སླབ་བཅུག་དགོ། 

 དཔེར་ན། 
 ༡ རང་གི་མིང་།  ༢ རྫོང་ཁག་ གཡུས་ཀྱི་མིང་། 
 ༣ ལཱ་འགན་ག་ཅི་ཨིན་ན།  ༤ ག་ཅི་ལུ་ སྤྲོ་བ་ཡོད་ག། 
 ༥ ཉམས་མྱོང་།  ༦ ད་ལྟོ་ ག་ཅི་འབད་དོ་ག? ཚུ་བཤད་ནི། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༣. ཨ་ལོ་ཚུ་ ཁོང་རའི་སྐོར་ལས་ ངོ་སྤྲོད་འབད་བཅུག་ནིའི་དོན་ལུ་ སྦྱོང་ལཱ་༢ པའི་ནང་ ངོ་སྤྲོད་འབདཝ་ད་ ཚུད་དགོ་

པའི་ཐོ་དང་འཁྲིལ་ཏེ་ གསལ་བཤད་ཅིག་བྲི་བཅུག། དེ་ལས་ གསལ་བཤད་དེ་ དྲོཔ་རེ་ ཨ་ལོ་༣ དེ་རེ་ལུ་ གསལ་
བཤད་འབད་བཅུག་དགོ། 

རིག་རྩལ་ སླབ་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༤. ཨ་ལོ་ཚུ་ ཁོང་རའི་ཆ་རོགས་ཀྱི་སྐོར་ལས་ཡང་ ངོ་སྤྲོད་འབད་བཅུག་དགོ། དེ་གི་དོན་ལུ་  
 ཨ་ལོ་ ཁོ་/མོ་ར་དང་ འཆམ་ཏོག་ཏོ་ཡོད་པའི་ ཆ་རོགས་ཅིག་གདམ་ཁ་རྐྱབ་བཅུག་སྦེ། ཆ་རོགས་དེ་དང་ དྲི་བ་

འདྲི་ལན་ཐོག་ གཅིག་གིས་གཅིག་ལས་ གནས་ཚུལ་བསྡུ་ལེན་འབད་བཅུག། དེ་ལས་ གནས་ཚུལ་དེ་ ཆ་རོགས་
ཀྱི་ ངོ་སྤྲོད་འབད་བཟོ་ཞིན་ན། སློབ་སྡེ་ལུ་ གསལ་བཤད་འབད་བཅུག་དགོ། 

རིག་རྩལ་ ཉན་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༥. འཕྲལ་འཕྲལ་སྐབས་ ཨ་ལོ་གཅིག་གིས་ ཁོ/མོའི་སྐོར་ལས་དང་། ཡང་ན། ཆ་རོགས་ཀྱི་སྐོར་ལས་ ངོ་སྤྲོད་གསལ་

བཤད་འབད་བའི་སྐབས་ལུ་ སློབ་སྡེའི་ཨ་ལོ་ གཞན་མི་ཚུ་ལུ་ ཁོ་/མོ་གི་ངོ་སྤྲོད་འབད་མི་ཚུ་ ཟིན་བྲིས་བཏབ་

བཅུག། དེ་ལས་ ཟིན་བྲིས་འདི་ ལོག་སྟེ་ལེགས་ཤོམ་འབད་ བྲིས་ཞིནམ་ལས་ སློབ་ཁང་ནང་ ག་ར་གིས་མཐོངམ་
འབད་ སྦྱར་བཞག་དགོ།  

དྲན་གསོ། 
རང་གི་ངོ་སྤྲོད་དང་ ཆ་རོགས་ཀྱི་ངོ་སྤྲོད་འབད་ཐངས་འདི་ ཚར་གཅིག་ལུ་སྟོན་ནི་མེན་པར་ ཐུན་ཚན་སོ་སོ་འབད་
སྟོན་དགོཔ་ད་ སྦྱང་བ་ཡང་དེ་སྦེ་ར་ འབད་བཅུག་དགོཔ་ཨིན། 

28 

༉ རོང་ཆུ་ཅིག་གི་མཐའ་མར་ ཤིང་སྦོམ་ཅིག་ཡོདཔ་མས། ཤིང་འདི་གུ་ སྦྱངམ་གི་ ཚང་ཅིག་བཅའ་ཡོད་མི་ དེ་ནང་། སྦྱངམ་ཚུ་གི་ཨ་ཞེ་ 
སེམས་གནམ་མེད་ས་མེད་ སྤྱང་དྲགས་ཅིག་ཡོདཔ་མས། 

སྦྱང་མའི་ཨ་ཞེ་འདི་ ཉིནམ་རེ་ལུ་ཚར་རེ་ ཕྱི་ཁར་ཐོན་འགྱོ་དོ་ཡོདཔ་མས། ཚར་གཅིག་ མོ་ ཕྱི་ཁར་འགྱོ་ནི་འབད་ འཐོནམ་ད། མོ་གི་གཤོགཔ་འདི་ ཤིང་
གུ་ཐོགས་ཏེ་ ཆུ་ནང་བུད་སོ་ནུག། 

མོ་ ཆུ་གིས་འབག་འགྱོཝ་ད་ ཐྱི་ལི་རྒྱལམོ་ཅིག་གིས་ མཐོང་ནུག། ཐྱི་ལི་རྒྱལམོ་འདི་ མོ་ལུ་སྡི་ཆེ་སྟེ། དེ་འཕྲལ་ལས་ ཤིང་གི་འདབ་མ་ཅིག་བཏོགས་སྦེ་ 
ཆུ་ནང་བཀོ་ནུག། འདི་ སྦྱང་མའི་ཨ་ཞེ་དང་ ཀྲིག་ཀྲི་ ཁ་ཐུག་ཕོགཔ་ལས། ཤིང་གི་ འདབ་མ་གུ་ འཛེགས་ཏེ་སྡོདཔ་ད། ཆུའི་རླབས་ཀྱིས་ ཤིང་གི་འདབ་
མ་འདི་འབག་སྟེ་ ཆུའི་མཐའ་མར་བཏོན་ད་ནུག། དེ་ལས་ སྦྱང་མའི་ཨ་ཞེ་གིས་ ཐྱི་ལི་རྒྱལམོ་ལུ་ གནམ་མེད་ས་མེད་ དགའ་ཚོར་བསྐྱེད་དེ་ བཀའ་དྲིན་
ཆེ་ཡི། ཟེར་མནོ་སྦེ་ འཕུར་ཡར་སོ་ནུག། 

ཉིནམ་དག་པ་ཅིག་གི་ཤུལ་ལས། ཐྱི་ལི་རྒྱལམོ་འདི་ ཤིང་གི་ཞལ་ལག་ཅིག་གུ་ ཚང་བཟོ་སྟེ་སྡོདཔ་ད། བུཚ་ཅིག་གིས་མཐོང་སྟེ་ མདའ་རྐྱབ་ནི་འབད་བའི་
བསྒང་ སྦྱང་མའི་ཨ་ཞེ་འདི་གིས་མཐོང་ནུག།  

མོ་གིས། གཡའ་་་་་་་་་་ ཨ་ཕི་ཐྱི་ལི་རྒྱལམོ་འདི་ མདང་ཞག་ ང་ ཆུ་གིས་འབགཔ་ད། གྱོགས་རམ་ འབད་མི་འདི་ ཨིན་པས། ད་རིས་ མོ་ལུ་ དྲིན་ལན་
ཅིག་ འཇལ་དགོ། ཟེར་མནོ་སྟེ། དེ་འཕྲལ་ལས། འཕུར་སོང་སྦེ་ བུཚ་གི་ གདོང་གུ་ མདུང་རྐྱབ་བྱིནམ་ད། བུཚ་འདི་ མདའ་གཞུ་ ལག་པ་ལས་ཤོར་སོཔ་
ལས་ ཐྱི་ལི་རྒྱལམོ་ སྲོག་སྐྱབས་འབད་ཚུགས་ནུག། 

༣. སྦྱང་མའི་ཨ་ཞེ་དང་ཐི་ལི་རྒྱལམོ།  དབྱེ་བ།   སྲུང་། 

ཁུངས་དོན། 
སྲུང་འདི་ནང་ སྲོག་ཆགས་སྦྱངམ་ཅིག་གིས་ཡང་ དྲིན་ལན་འཇལ་ཚུགས་པའི་ ནུས་པ་ཡོདཔ་ལས། གཅིག་གིས་གཅིག་ལུ་ ཆ་
རོགས་དང་ གྲོགས་རམ་འབད་དགོ། ཟེར་བའི་བརྡ་སྟོནམ་ཨིན་པས། སྲུང་འདི་ཐུང་ཀུ་འབད་ ཧ་གོ་ཏོག་ཏོ་ཡོད་པའི་ཁར། མིང་
ཚིག་དང་ གནད་དོན་ཚུ་ཡང་ སློབ་རིམ་བཞི་པའི་གནས་ཚད་ལུ་ འོས་འབབ་ཆེ་ཏོག་ཏོ་འདུག།  

དེའི་ནང་ལས་ སྲུང་འབྲི་ཐངས་ཀྱི་གོ་རིམ་དང་ སྲུང་གི་འཆར་གཞི་ཚུ་ཡང་། མགུ་འཐོམ་སི་སི་མེན་པར་ ཧ་གོ་བདེཝ་འབད་
འདུག། སྲུང་དེ་ནང་གི་ སྲུང་རྩེདཔ་ཚུ་ཡང་ ཨ་ལོ་ལུ་སྤྲོ་བ་ཡོདཔ་ སྲོག་ཆགས་གི་སྐོར་ལས་ཨིན་པས། འདི་འབདཝ་ལས་ སྲུང་
འདི་ གདམ་ཁ་རྐྱབ་རྐྱབ་ཨིན། 

 

 

ལས་དོན། 

དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ སྲུང་འདི་ ག་ཅི་གི་སྐོར་ལས་ཨིན་ན? ཧ་གོ་ཚུགས་དགོ། 
༢ སྲུང་འདི་ནང་ སྲུང་རྩེདཔ་ག་ཅི་ར་ཨིན་ན? ངོས་འཛིན་འབད་ཚུགས་དགོ། 
༣ སྲུང་གི་གོ་རིམ་ ག་དེ་སྦེ་འདུག་ག? དབྱེ་བ་ཕྱེ་ཚུགས་དགོ། 
༤ དེ་ནང་གི་ མིང་ཚིག་གསརཔ་ཚུ་གི་སྡེབ་ བྲི་ཚུགས་དགོ། 
༥ བྱ་སྤྱོད་ལེགས་ཤོམ་དང་ཟོགཔ་ ངོས་འཛིན་འབད་དེ་ ཚབ་རྩེད་ འབད་ཚུགས་དགོ། 

སྦྱོང་ལཱ། 

 རིག་རྩལ་ ལྷག་ནི། སླབ་ནི། རིག་སྟོབས་དབྱེ་རིམ་ གོ་དོན་ལེན་ནི། 
༡. སློབ་དཔོན་གྱིས་ སྲུང་འདི་ འགྲོས་ཀྱིས་བཏང་། ཚར་གཅིག་འགོ་ལས་མཇུག་ཚུན་ སྐད་སེང་སྟེ་ལྷག་བྱིན་སྦེ། ཨ་

ལོ་ཚུ་ལུ་ སྲུང་ནང་བལྟ་ཞིན་ན། ཚིག་གི་གྱལ་ཨེབ་སྟེ་ ཚིག་གི་གཅད་མཚམས་དང་ ལྷག་ཐངས་ཚུ་ བལྟ་བཅུག་
དགོ།  

 རིག་རྩལ་ ལྷག་ནི་དང་སླབ་ནི། རིག་སྟོབས་དབྱེ་རིམ་ དབྱེ་དཔྱད། 
༢. ཨ་ལོ་ཚུ་ཆ་འབད་ སྲུང་འདི་ལྷག་བཅུག་ཞིན་ན་ འོག་གི་དྲི་བ་ཚུ་གི་ལན་ འཚོལ་བཅུག། 

དྲི་བ། 
༡ སྲུང་འདི་ ག་ཅི་གི་སྐོར་ལས་ཨིནམ་མས? 
༢ སྲུང་ནང་ སྲུང་རྩེདཔ་ག་ཅི་ར་འདུག? 
༣ སྲུང་འདི་ འགོ་ག་དེ་སྦེ་ བཙུགས་ནུག? 
༤ སྦྱང་མའི་ཨ་ཞེ་ལུ་ སྲོག་སྐྱབས་འབད་མི་ག་སྨོ? ག་དེ་སྦེ་འབད་ནུག? 
༥ སྦྱང་མའི་ ཨ་ཞེ་གིས་ ལན་ ག་དེ་སྦེ་ འཇལ་ནུག? 
༦ སྲུང་འདི་ནང་ མིང་ཚིག་ཧ་མ་གོཝ་ ག་ཅི་ར་འདུག་ག? ཐོ་བཀོད། 

 རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༣.  སློབ་ཕྲུག་ཚུ་ སྡེ་ཚན་ཆུང་ཀུ་ནང་བགོ་ཞིན་ན་ སྡེ་ཚན་ནང་རྡོག་ གྲོས་སྟུན་འབད་དེ་ སྲུང་འདི་ ལེགས་ཤོམ་འབད་

ལྷག་བཅུག། སྲུང་དེ་ དོན་མཚམས་རེ་རེ་བཞིན་ལྷག་ཅི་ར་ དོན་མཚམས་དང་པའི་ནང་ ག་ཅི་གི་སྐོར་ལས་བྲིས་ནུག། 
གཉིས་པ་ནང་ ག་ཅི་གི་སྐོར་ལས་བྲིས་ནུག། རྗོད་ཚིག་རེ་རེའི་ནང་ བཅུད་བསྡུ་སྟེ་བྲི་བཅུག།  

དོན་མཚམས་ག་ར་གི་ བཅུད་དོན་བཏོན་ཚརཝ་ད། བཅུད་དོན་དེ་ཚུ་ ཨང་བཏགས་ཏེ་ གོ་རིམ་བསྒྲིག་བཅུག། དེ་
ལས་ སློབ་དཔོན་གྱིས་ ཨ་ལོ་ཚུ་ལུ་ སྲུང་འདི་ གོ་རིམ་ག་དེ་སྦེ་ བསྒྲིགས་ཏེ་ བྲིས་ནུག་ག? སྲུང་ འཕྲོ་ག་དེ་སྦེ་
མཐུད་ནུག་ག? དབྱེ་བ་དཔྱད་དེ་བལྟ་བཅུག། 

 རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༤. ཨ་ལོ་ཚུ་ སྡེ་ཚན་ནང་ར་བཞག་ཞིན་ན། སྲུང་འདི་ནང་ སྲུང་རྩེདཔ་ག་ཨིན་ན? གཞན་ག་ཅི་ར་འདུག་ག? ངོས་

འཛིན་འབད་བཅུག། དེ་ནང་ལས་ སྲུང་འདི་ ངོ་མ་ར་ ག་གི་སྐོར་ལས་ཨིན་པས་ག? སྲུང་རྩེདཔ་གཞན་མི་ཚུ་གི་ 
ལཱ་འགན་ག་ཅི་ཨིན་པས་ག་ སླབ་བཅུག།  སྲུང་མཇུག་བསྡུ་མི་ སྲུང་རྩེདཔ་འདི་ ག་ཨིན་པས་ག? དེ་ཚུ་ ངོས་
འཛིན་འབད་དེ་ བྲི་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༥. སློབ་དཔོན་གྱིས་ སློབ་ཕྲུག་ཚུ་ལུ་ ཁོང་གི་མི་ཚེའི་ནང་ དེ་བཟུམ་ གྲོགས་རམ་གྱི་ཕན་པ་ ག་ཅི་འབད་ཡི། ག་དེ་སྦེ་

འབད་ཡི། ཟེར་དྲི་བ་བཀོད་ཞིན་ན་ སྲུང་གི་ཐོག་ལུ་བྲི་བཅུག། དེ་ལས་ སྲུང་དེ་ཚུ་སློབ་ཁང་གི་ས་གོ་ཅིག་ནང་ ང་
གིས་ གྲོགས་རམ་འབད་ཡོདཔ། ཟེར་བའི་མགོ་བྱང་ཅིག་གི་འོག་ལུ་ སྦྱར་ཞིན་ན་ ཨ་ལོ་ཚུ་ ཁོང་ར་ལུ་ལྷག་བཅུག་
དགོ།  

རིག་རྩལ་ ཉན་སླབ། རིག་སྟོབས་དབྱེ་རིམ་ ལག་ལེན། 
༦. སློབ་དཔོན་གྱིས། སློབ་ཕྲུག་སྡེ་ཚན་གཉིས་ལུ་ བགོ་ཞིནམ་ལས། སྡེ་ཚན་གཅིག་གིས་ བྱ་སྤྱོད་བཟང་པོ་དང་། སྡེ་

ཚན་གཅིག་གིས་ བྱ་སྤྱོད་ངན་པའི་སྐོར་ལས་ སྡེ་ཚན་ནང་སྟུན་གྱོས་འབད་བཅུག་སྦེ་ ཚབ་རྩེད་འབད་བཅུག་ནི།  

སློབ་ཚན་༢ པ།  རྗོད་དོན། ངེའི་སློབ་གྲྭ། 

ངེའི་སློབ་གྲྭ་ཟེར་མི་ རྗོད་དོན་འདི། ཨ་ལོ་ཚུ་རང་གི་ཁྱིམ་ནང་ལས་འགྱོཝ་ཅིག་ སློབ་གྲྭ་ནང་ཨིནམ་ལས་ རང་དཔེ་ཆ་ལྷབ་སའི་ 
སློབ་གྲྭ་ཆེ་ཆུང་། ཁྱིམ་གྱི་མང་ཉུང་། སློབ་དཔོན་གྱི་ངོས་འཛིན། སློབ་གྲྭའི་སྒྲིག་གོ། སློབ་གྲྭ་ནང་ན་ཡོད་པའི་ཅ་ཆས། རང་སློབ་གྲྭ་
ནང་འགྱོཝ་དང་གཅིག་ཁར་ འབག་དགོ་པའི་མཁོ་ཆས། སློབ་གྲྭའི་ནང་དཔེ་ཆ་ལྷབ་དགོཔ་དང་། ལོ་འཁོར་ལུ་ལས་རིམ་ ག་ཅི་ར་
ཡོད་ག? སློབ་གྲྭའི་མཐའ་འཁོར་ག་དེ་སྦེ་ར་ ཡོད་ག? ལེགས་ཤོམ་འབད་ ཤེས་ཚུགསཔ་བཟོ་དགོཔ་ཨིན། 

ལྷག་དེབ།  

རྗོད་དོན་འདི་ནང་ གོང་ལུ་བཀོད་དེ་ཡོད་མི་ ལྷག་དེབ་ཚུ་གི་ཐོ་ནང་ལས་ གཉིས་ངེས་པར་ རྗོད་དོན་འདི་དང་འབྲེལ་བའི་ འོས་
འབབ་ག་ཆེ་མི་འདི་ སློབ་དཔོན་གྱིས་བལྟ་སྟེ་  ལག་ལེན་འཐབ་དགོཔ་ཨིན།  

དེ་དང་ འཕྲོ་མཐུད་དེ་ ལྷག་དེབ་ཚུ་ ལྷག་ཐངས་ཀྱི་ སྦྱོང་ལཱ་ཚུ་གོང་ལུ་བཀོད་དེ་ཡོད་མི། སྲུང་གི་སྦྱོང་ལཱ་ཚུ་ལུ་ འོས་འབབ་ཡོད་
མི་སྦྱོང་ལཱ་གཞན་ཡང་ གསར་སྐྲུན་འབད་དེ་ ཨིན་ཅི་མིན་ཅི་ ལག་ལེན་འཐབ་དགོ་པའི་ཁར་ ལྷག་དེབ་གཉིས་པོ་ ཐོགས་
ཆགས་མེད་པ་ ལྷག་ཚུགསཔ་བཟོ་དགོ། 

ཨ་ལོ་ཚུ་གི་ ལྷག་ནིའི་རིག་རྩལ་ དབྱེ་ཞིབ་དང་། ལྷག་ཐངས་གོང་འཕེལ་གྱི་དོན་ལུ་ རྗོད་དོན་འདི་ནང་ ཡོད་པའི་ལྷག་དེབ་ཚུ་ 
ཨ་ལོ་ཚུ་གིས་ ལྷག་པའི་སྐབས་ལུ་ གཤམ་གསལ་གྱི་ བཀོད་ཁྲམ་དང་འཁྲིལ་ཏེ་ ལྷག་ནིའི་ཐོ་བཀོད་དགོ། 

ཨ་ལོའི་མིང་། ལྷག་དེབ་ཀྱི་མིང་། དགའ་བའི་གནད་དོན་གྱི་སྐོར། མིང་ཚིགལཱ་ཁག་ཚུ་གི་ཐོ། སྲུང་གི་རྗོད་དོན། 
དཔལ་འབྱོར།     
     
     
     

༡. སློབ་གྲྭ། དབྱེ་བ།  འགྲེལ་བཤད། 

ཁུངས་དོན། 
ངེའི་སློབ་གྲྭ་ཟེར་མི་ འབྲི་རྩོམ་འདི། འགྲེལ་བཤད་འབྲི་རྩོམ་འབད་ གདམ་འཐུ་འབད་དགོ་མི་འདི་ཡང་། འབྲི་རྩོམ་འདི་ནང་ སློབ་
གྲྭའི་སྐོར་ལས་ བཤད་པ་རྒྱས་སྡུད་ རན་ཏོག་ཏོ་འབད་ཡོདཔ་ལས། འགྲེལ་བཤད་འབྲི་རྩོམ་གྱི་དཔེ་བཏུབ་པས། དེ་མ་ཚད། 
མིང་ཚིག་གི་གོ་དོན་ཚུ་ཡང་། ཨ་ལོའི་གནས་ཚད་དང་འཁྲིལ་ཏེ་ འཇམ་ཏོང་ཏོ་འབད་ ཡོད་ནི་དེ་གིས་ཨིན། གཞི་འདི་ལུ་བཞག་
སྟེ་ སློབ་གྲྭའི་སྐོར་ལས་ མིང་ཚིག་ཚུ་ལག་ལེན་འཐབ་ཞིན་ན་ བྲི་ཚུགས་ནིའི་ ཕན་པ་ཚུ་ཡོདཔ་ལས་ གདམ་ཁ་རྐྱབ་ཅི། 

༉ སློབ་གྲྭ་ཟེར་མི་འདི། ང་བཅས་རའི་ཨ་ལོ་ཚུ་ དཔེ་ཆ་ལྷབ་སའི་ཁྱིམ་དང་ ས་གོ་ལུ་
སླབ་ཨིན། འབྲུག་རྒྱལ་ཁབ་ཀྱི་ རྫོང་ཁག་ག་རའི་ནང་ ཨ་ལོ་ཚུ་ དཔེ་ཆ་ལྷབ་སའི་ སློབ་གྲྭ་ཆེ་
འབྲིང་ཆུང་གསུམ་ ལེ་ཤ་ར་བཙུགས་ཏེ་ཡོད།  

ངེའི་སློབ་གྲྭའི་མིང་ལུ་ ཤེས་རབ་གླིང་ གཞི་རིམ་སློབ་གྲྭ། ཟེར་ སླབ་ཨིན། སློབ་གྲྭ་འདི་ནང་ སློབ་
རིམ་ བློ་གསར་ལས་༦ པ་ཚུན་ཚོད་ ཡོད། ང་ སློབ་རིམ་བཞི་པ་ སྡེ་ཚན་ཀ་ནང་ ལྷབ་ཨིན། སྡེ་
ཚན་འདི་ནང་ བུམོ་༡༥ དང་ བུཚ་༢༠ ཡོད། སློབ་གྲྭ་འདི་ནང་ སློབ་དཔོན་༡༣ དང་ སློབ་ཕྲུག་
བུཚ་དང་ བུམོ་༣༥༠ ཡོད། 

ང་བཅས་ཀྱི་ སློབ་གྲྭའི་སྦོ་ལོགས་ཁར་ ཤིང་དང་ མེ་ཏོག་ལེ་ཤ་ཡོད། སློབ་གྲྭ་འདི་ གད་པ་
འཚམས་ཅིག་གུ་ ཆགས་ཏེ་ཡོདཔ་ཨིན། ང་བཅས་ཀྱི་སློབ་གྲྭའི་ མཐའ་འཁོར་ལུ་ ཚོད་སྲེ་དང་ མེ་
ཏོག་གི་ལྡུམ་ར་ཚུ་ བཟོ་སྟེ་ཡོད། ངེའི་སློབ་གྲྭ་འདི་ དགའ་ཏོག་ཏོ་ཅིག་ཨིན། 

 
 
 
 
 
 
 

 

 

 

ལས་དོན།  
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ འབྲི་རྩོམ་འདི་ ལྷག་ཞིན་ན་ གནད་དོན་ཚུ་ ཧ་གོ་ཚུགས་དགོ། 
༢ འབྲི་རྩོམ་འདི་ནང་ འབྲི་ཐངས་ཀྱི་རིག་རྩལ་མ་འདྲཝ་ ག་ཅི་ར་འདུག་ག? ངོས་འཛིན་འབད་ཚུགས་དགོ། 
༣ འགྲེལ་བཤད་འབྲི་རྩོམ་ འཇམ་སངམ་རེ་ བྲི་ཚུགས་དགོ། 

སྦྱོང་ལཱ། 

རིག་རྩལ་ ལྷག་ནི། ཉན་ནི། རིག་སྟོབས་དབྱེ་རིམ་ གོ་བ། 
༡. སློབ་དཔོན་གྱིས་ ཨ་ལོ་༣ དེ་ཅིག་ལུ་ཁས་བླང་གི་ཐོག་ལས་ འབྲི་རྩོམ་འདི་ སྐད་བཏོན་ཏེ་ ལྷག་བཅུག། ཨ་ལོ་

གཞན་མི་ཚུ་ ཁུ་སིམ་སིམ་འབད་ ཉན་བཅུག་དགོ། ཨ་ལོ་ཚུ་གིས་ འབྲི་རྩོམ་འདི་ ལྷག་ཚརཝ་ད་ སྡེ་ཚན་བཟོ་
ཞིནམ་ལས། སློབ་དཔོན་གྱིས་ གཤམ་གསལ་གྱི་དྲི་བ་ཚུ་བཀོད་དེ་ གོ་སྡུར་འབད་བཅུག་དགོ། 
དཔེར་ན། 
 ཀ འབྲི་རྩོམ་འདི་ ག་ཅི་གི་ སྐོར་ལས་ཨིན་པས? 
 ཁ འབྲི་རྩོམ་འདི་ནང་ གནས་ཚུལ་ ག་ཅི་ར་འདུག? 
 ག འདི་ནང་ དོན་མཚམས་ ག་དེམ་ཅིག་འདུག?  



ལམ་སྟོན་༤ པ།                                              ༢༠༢༤ 

 

 
33 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༢. སློབ་ཕྲུག་ཚུ་ལུ་ འབྲི་རྩོམ་ནང་གི་ མིང་ཚིག་གལ་ཅན་དང་ མང་སུ་ལག་ལེན་འཐབ་ཡོད་པའི་ མིང་ཚིག་ཚུ་ ཐོ་བཟོ་

བཅུག། མིང་ཚིག་འདི་ཚུ་ ལག་ལེན་འཐབ་ཞིནམ་ལས། སྡེ་ཚན་བཞི་ལུ་བགོ། གོ་སྡུར་འབད་བཅུག་སྟེ། སློབ་གྲྭའི་
སྐོར་ལས་ འབྲི་རྩོམ་ཐུང་ཀུ་རེ་བྲི་བཅུག་དགོ། འབྲི་རྩོམ་བྲིས་ཚརཝ་ད་ སློབ་དཔོན་གྱིས་ ཞིབ་དཔྱྲོད་འབད་དེ་ 
ལེགས་ཤོམ་ཡོད་མི་ཚུ་ གྱང་གུ་སྦྱར་བཞག་ནི་དང་། ཡང་ན། མ་འོངས་ཡར་རྒྱས་ཀྱི་དོན་ལུ་ དཔེ་སྣོད་ནང་བསྡུ་
གསོག་ འབད་བཞག་དགོ། 

རིག་རྩལ་ སླབ་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༣. སློབ་དཔོན་གྱིས་ གཡུས་གཅིག་ཁར་ཡོད་མི་ ཨ་ལོ་ཚུ་ ཆ་དང་ སྡེ་ཚན་ཆུང་ཀུ་ནང་བགོ་སྦེ་ སྟུན་གྲོས་ཀྱི་ཐོག་ལས་ 

འོག་གི་དྲི་བ་ཚུ་གི་ལན་རྐྱབ་བཅུག། ཨ་ལོ་ ཆ་རོགས་མ་འཐོབ་མི་ཚུ་ལུ་ སློབ་དཔོན་གྱིས་ གྲོགས་རམ་འབད་དགོ།  

དྲི་བ། 
༡ གཡུས་འདི་ རྫོང་ཁག་དང་ རྒེད་འོག་ག་ཏེ་སྨོ་? གཡུས་ཀྱི་མིང་ག་ཅི་སྨོ? 

 ༢ གཡུས་འདི་ ས་གོ་ ག་ཅི་བཟུམ་ཅིག་ཁར་ ཆགས་ཏེ་ཡོད་ག? 
 ༣ གཡུས་ཚན་གྱི་མཐའ་བསྐོར་ཏེ་ ཤིང་དང་ རི་ སྒང་ཏོག་ཚུ་ ག་དེ་སྦེ་ཡོད། 

༤ གཡུས་ཁ་ལུ་ སྣུམ་འཁོར་ལམ་ཡོད་ག་མེད། མེད་པ་ཅིན་ སྣུམ་འཁོར་ལམ་ལས་ གཡུས་ཚན་ནང་
ཚུན་ཚོད་ ཆུ་ཚོད་ག་དེམ་ཅིག་འགྱོ་དགོ།  

   ༥  གཡུས་ཚན་ནང་ ཁྱིམ་ག་དེམ་ཅིག་ཡོད། ཁྱིམ་མ་འདྲཝ་ག་ཅི་ར་ཡོད? 
༦  གཡུས་ཚན་ནང་མི་ག་དེམ་ཅིག་འོང་? མི་ཚུ་ མཐུན་ལམ་ ག་དེ་སྦེ་ཡོད? 
ཨ་ལོ་ཚུ་ཆ། ཡང་ན། སྡེ་ཚན་འབད་ དྲི་བ་རེ་རེ་བཞིན་གྱི་ ལན་བྲི་བཅུག་དགོ། ལན་འདི་ དྲི་བ་གཅིག་ལུ་ ཉུང་ཤོས་
ལན་གཉིས་བྲི་དགོ། དེ་ཡང་ ཆ་རོགས་དང་གཅིག་ཁར་ སྟུན་གྲོས་འབད་ཐོག་ལས་ བྲི་བཅུག་དགོ། ལན་ཚུ་བྲིཝ་ད། 
དྲི་བ་ཚུ་མ་བྲི་བར་ ལན་རྐྱངམ་གཅིག་འབད་ བྲི་བཅུག་དགོ། དེ་ལས་ ལན་ཚུ་ དོན་མཚམས་༣ དེ་ཅིག་འབད་ཕྱེས་
ཏེ་བཞག་པ་ཅིན་ འབྲི་རྩོམ་འབད་འཐོན་འོང་། 

རིག་རྩལ་ སླབ་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༤. ཨ་ལོ་རང་རང་སོ་སོ་ལུ་ དོན་ཚན་རེ་ རང་སོའི་བློ་འདོད་དང་བསྟུན་ གདམ་ཁ་རྐྱབ་སྟེ་ འབྲི་རྩོམ་ཅིག་བྲི་བཅུག། ཨ་

ལོ་ཚུ་གིས་ འབྲི་རྩོམ་ངོ་མ་འདི་ མ་བྲི་བའི་ཧེ་མར་ འབྲི་རྩོམ་འདི་ ག་དེ་སྦེ་བྲི་ནི་ཨིན་ན? བཀོད་རིས་ཅིག་བཟོ་སྟེ་ 
བྲི་བཅུག་དགོ། དེ་ལས་ སློབ་དཔོན་གྱིས་ བཀོད་རིས་འདི་ དབྱེ་ཞིབ་འབད་དེ་ ལེགས་བཅོས་འབད་ཞིན་ན། དེ་དང་
འཁྲིལ་ཏེ་ འབྲི་རྩོམ་འབད་བཅུག་དགོ། 

འབྲི་རྩོམ་འདི་ ཁོ/མོ་རའི་ཨ་པ་གི་ སྣུམ་འཁོར་ཀཱར་ཅིག་གི་སྐོར་ལས་ ཨིན་པ་ཅིན།  
༡ ཀཱར་ ག་འདི་ ཨིན་ན? 
༢ ཀཱར་འདི་ ག་ཅི་ཨིན་ན? ནམ་ཉོ་ཡི? ཚོས་ཁ་ ག་ཅི་ཨིན་ན? 
༣ ཚོས་ཁ་དེ་བཟུམ་ ཉོ་དགོ་པའི་ ཁུངས་ག་ཅི་ཨིན་ན?  
༤ ཀཱར་འདི་ ག་ཅི་འབད་ ཉོ་དགོཔ་ཨིན་ན? 
༥ ཀཱར་འདི་གིས་ ནང་མི་ཉེ་ཚན་ཚུ་ལུ་ ཕན་ཐོགས་ག་ཅི་ར་ བྱུང་ཡི་ག? དེ་གི་ སྐོར་ལས་ བྲི་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ དབྱེ་དཔད། 
༥. སློབ་ཕྲུག་ཚུ་ སློབ་གྲྭའི་ས་གོ་ནང་ཁྱིད་དེ། གནས་སྟངས་ དབྱེ་དཔད་ཀྱི་འདྲི་ལན་འབད་སྦེ། རང་རང་སོ་སོ་ལུ་ 

བསམ་འཆར་བྲི་བཅུག་ནི། ཆབ་གསང་། ཆུ། ཐབ་ཚང་། གཡུར་བ། རྩེད་ཐང་། ལྡུམ་ར། སློབ་ཁང་། མཐའ་ཁོར་ཚུ་  
ཉམས་སྲུང་འབད་དགོཔ། 
ལེགས་བཅོས་ འབད་དགོཔ། 
བདག་འཛིན་འབད་དགོཔ། 
ག་ཅི་ར་འདུག་ག? བཞས་ཏོག་ལཱ་གི་ འཆར་གཞི་བྲི་བཅུག་ནི།  

ཉམས་སྲུང་འབད་དགོཔ་ ཆབ་གསང་ ཨིན་པ་ཅིན། 
༡. ཆབ་གསང་ད་ལྟོ་ལེགས་ཤོམ་འབད་འདུག། 

   ཆབ་གསང་ཆུ་བཤལ་ལེགས་ཤོམ་རྐྱབ། 
   ཕྱགས་སྙིགས་ རག་རོག་ མ་བཀོ། 

ང་བཅས་ ག་ར་གི་ ཆབ་གསང་ཨིན། རང་ཁྱིམ་བཟུམ་ བདག་འཛིན་འབད་
གེ། 

ལེགས་བཅོས་འབད་དགོཔ་གི་ ཆབ་གསང་ ཨིན་པ་ཅིན། 
༡. ཆབ་གསང་གི་ གདོང་ཁར་ ཕྱགས་སྙིགས་བཀོ་ས་ བཟོ་གེ། 

སྐོར་ར་རྐྱབ་སྟེ་ གཡུར་བ་ བསལ་དགོ་པས། སོགས་ སྤྱི་ཕན་འཆར་གཞི་བྲི་ནི།  

༉ རྒྱལ་དར་འདི་ རྒྱལ་ཁབ་ཀྱི་ངོ་རྟགས་ཨིན། རྒྱལ་ཁབ་ག་ར་ལུ་ རང་རང་སོ་སོའི་ རྒྱལ་ཁབ་ཀྱི་ངོ་རྟགས་ རྒྱལ་
དར་རེ་འོངམ་ཨིན། འདི་བཟུམ་ འབྲུག་རྒྱལ་ཁབ་ལུ་ཡང་ རྒྱལ་དར་ཅིག་ཡོད། སློབ་གྲྭ་ག་ར་ནང་ རྒྱལ་དར་ཕྱར་ཏེ་ རྒྱལ་པོའི་
བརྟན་བཞུགས་ཕུལ་ནི་ཡོད། 

ང་བཅས་འབྲུག་རྒྱལ་ཁབ་ཀྱི་ རྒྱལ་དར་འདི་ སྤྱི་ཏོག་ལུ་ ཏོག་སེརཔོ་ཅིག་  རྒྱལ་མཚན་གྱི་ ཚབ་འབད་ཡོད། དེ་གི་འོག་ལུ་ 
རྒྱལ་དར་ཡོད། རྒྱལ་དར་གྱི་ ཚོས་གཞི་ཡང་ ལྟག་ལས་ཕྱེད་སེརཔོ་ རྒྱ་སྦོམ་ཤོས་ དར་ཤིང་གི་ ཁ་ཐུག་ལུ་ཡོད། འོག་ལས་ 
ཕྱེད་ལི་ཁྲི་རྒྱ་སྦོམ་ཤོས་ རླུང་ཁར་གཡབས་ཏེ་ཡོདཔ་ཨིན།  

སེརཔོ་དང་ ལི་ཁྲི་གཉིས་ཀྱི་ མཐུད་མཚམས་གུ་ འབྲུག་དཀརཔོ་གཅིག་ ཁ་བརྒྱངས་ཏེ་ ཡར་འཕུར་བའི་ཚུལ་འབད་ཡོད། 
འབྲུག་གི་རྐངམ་དང་ལག་པ་ལུ་ ནོར་བུ་ཚུ་བཟུང་སྟེ་ཡོད། 

རྒྱལ་དར་འདི་ སློབ་གྲྭ་དང་ ཡིག་ཚང་ རྫོང་གཞིས་དང་ རྫོང་ཁག་ དེ་ལས་ རྒྱལ་ཡོངས་ཀྱི་ དགའ་སྟོན་ཚུ་གི་སྐབས་འཕྱར་ནི་
ཡོད། དུས་ཚོད་འདི་ཡང་ ཡིག་ཚང་དང་སློབ་གྲྭའི་ དུས་ཚོད་ཚུ་དང་འཁྲིལ་ཏེ་ དྲོ་པ་ཆུ་ཚོད་༨.༣༠ ལས་ ཕྱི་རུ་ཆུ་ཚོད་༥.༠༠ 
ཚུན་ཚོད་ ཕྱར་ཏེ་བཞགཔ་ཨིན།   

༢. རྒྱལ་དར།  དབྱེ་བ།   འགྲེལ་བཤད། 

ཁུངས་དོན། 

སློབ་དེབ་འདི་ནང་ རྒྱལ་དར་གྱི་བཤད་པ་ གདམ་ཁ་རྐྱབ་སྟེ་ བཙུགས་དགོ་མི་དེ་ཡང་། སློབ་ཕྲུག་ཚུ་གིས་ ཉིན་བསྟར་བཞིན་དུ་
མཐོང་བའི་ ཅ་དངོས་ཅིག་ཨིན། འདི་འབདཝ་ལས་ ཨ་ལོ་ཚུ་གིས་ རྒྱལ་དར་གྱ་ི འགྲེལ་བཤད་ཚུ་ དབྱེ་བ་དཔྱད་དེ་ བལྟ་
བཅུག་ནི་དང་། ལྷག་པར་དུ་ གཞུང་གི་ཡིག་ཚང་ཚུ་དང་ སློབ་གྲྭ་གི་གདོང་ཁར་རྒྱལ་དར་ འཕྱར་ནི་ཡོདཔ་ལས། རྒྱལ་དར་
འཕྱར་དགོ་པའི་ ཁུངས་དང་ དགོས་པ་ཚུ་ ཤེས་དགོཔ་ཁག་ཆེཝ་ལས་བརྟེན་ རྒྱལ་དར་གྱི་བཤད་པ་འདི་ བཙུགས་ཡོདཔ་ཨིན། 
 
 
 
 
 

ལས་དོན།  
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ འབྲི་རྩོམ་འདི་ ལྷག་ཞིན་ན་ གནད་དོན་ཚུ་ ཧ་གོ་ཚུགས་དགོ། 
༢ འབྲི་རྩོམ་འདི་ནང་ འབྲི་ཐངས་ཀྱི་རིག་རྩལ་མ་འདྲཝ་ ག་ཅི་ར་འདུག་ག? ངོས་འཛིན་འབད་ཚུགས་དགོ། 
༣ འགྲེལ་བཤད་འབྲི་རྩོམ་ འཇམ་སངམ་རེ་ བྲི་ཚུགས་དགོ། 
༤ རྒྱལ་དར་འཕྱར་དགོ་པའི་ཁུངས་དང་ དགོས་པ་ཚུ་ སླབ་ཚུགས་དགོ། 

སྦྱོང་ལཱ།  

རིག་རྩལ་ ཉན་ནི། སླབ་ནི། རིག་སྟོབས་དབྱེ་རིམ་ དྲན་ཤེས། 
༡. སློབ་དཔོན་གྱིས་ སློབ་ཕྲུག་དང་གཅིག་ཁར་ རྒྱལ་དར་གྱི་ཚོས་གཞི་གི་སྐོར་ལས་ གྲོས་སྡུར་འབད་ཞིནམ་ལས། རྒྱལ་

དར་གྱི་ཚོ་གཞི་གི་སྐོར་ལས་ ཧ་གོ་བཅུག་དགོ། དེ་ལས་ རྒྱལ་དར་གུ་ ག་ཅི་གི་རི་མོ་འདུག་ག? སློབ་ཕྲུག་ཚུ་ལུ་ 
དྲིས་ཞིནམ་ལས་ འབྲུག་གི་རི་མོ་གི་སྐོར་ལས་བཤད་བཅུག་དགོ།  

(གལ་སྲིད་ ཨ་ལོ་ཚུ་གིས་ འབྲུག་གི་པར་དང་ དེ་གི་ལག་པར་ནོར་བུ་ ཡོད་ལུགས་ཀྱི་སྐོར་ལས་ སླབ་ཚུགས་པ་ཅིན་ 
སློབ་དཔོན་གྱིས་ཐད་ཀར་དུ་སླབ་བྱིན་ནི་མེན་པར་ དྲི་བ་བཀོད་དེ་ དང་པ་ཁོང་ར་ལུ་སླབ་བཅུག་དགོ་) 

རིག་རྩལ། ལྷག་ནི། རིག་སྟོབས་དབྱེ་རིམ། གོ་བ། 
༢. སློབ་དཔོན་གྱིས་ ཡིག་རྒྱུགས་འདི་ འགྲོས་ཀྱིས་འབད་ ལྷག་ཞིནམ་ལས། ཨ་ལོ་ཚུ་ཚིག་འབྲུ་རེ་རེ་བཞིན་ཨེབ་སྟེ་ 

བལྟ་བཅུག་དགོ། དེ་གི་ཤུལ་ལས་ ཨ་ལོ་ གཉིས་གསུམ་དེ་ཅིག་ལུ་ སྐོར་རྒྱབ་འབད་ ལྷག་བཅུག་དགོ། དེ་ལས་ 
སློབ་དཔོན་གྱིས་ གཤམ་གསལ་བཟུམ་དྲི་བ་དག་པ་ཅིག་ བྱང་ཤིང་གུ་བྲིས་ཞིནམ་ལས་ ཨ་ལོ་ཚུ་གིས་ འབྲི་རྩོམ་
ལྷག་སྟེ་ ལན་བྲི་བཅུག་དགོ། དཔེར་ན།  

   ༡ རྒྱལ་དར་གྱི་ ཚོས་གཞི་ ག་དེ་སྦེ་འདུག་ག? 
   ༢ འབྲུག་གི་རྐངམ་དང་ ལག་པར་ག་ཅི་ འདུག་ག? 
   ༣ རྒྱལ་དར་འདི་ ག་ཏེ་ལུ་ འཕྱརཝ་ཨིན་ན? 
   ༤ རྒྱལ་དར་འདི་ ག་ཅི་འབད་ འཕྱརཝ་ཨིན་ན? 

རིག་རྩལ་ བྲི་ནི། རིག་སྟོབས་དབྱེ་རིམ། ལག་ལེན། 
༣. ཨ་ལོ་ཚུ་ལུ་ རྒྱལ་དར་གྱི་པར་རེ་ བྲི་བཅུག་ཞིནམ་ལས། དེ་གི་འོག་ལུ་ བཤད་པ་ཐུང་ཀུ་རེ་ ཁོང་རའི་ བློ་འདོད་ལྟར་

དུ་ བྲི་བཅུག་དགོ། ཨ་ལོ་ཚུ་ སྦྱོང་ལཱ་འབད་བའི་སྐབས་ལུ་ སློབ་དཔོན་གྱིས་ སྦོ་ལོགས་ཁར་སོང་སྟེ་ ག་དེ་སྦེ་འབྲི་དོ་
ག? དབྱེ་དཔྱད་འབད་ཞིནམ་ལས་ གྲོགས་རམ་རེ་བྱིན་དགོ། དེ་ལས་ པར་དང་བཤད་པ་ཚུ་ བཅོ་ཁ་ཨ་ཙི་རེ་རྐྱབ་
ཞིནམ་ལས་ སློབ་ཁང་གི་གྱང་གུ་ སྦྱར་བཞག་དགོ། 

རིག་རྩལ་ སླབ་ནི། བྲི་ནི། རིག་སྟོབས་དབྱེ་རིམ། དབྱེ་དཔྱད། 
༤. སློབ་དཔོན་གྱིས་ གསར་ཤོག་དང་། དུས་དེབ། ཡང་ན། དཔེ་མཛོད་ནང་ལས་ ཁྱིམ་ཚང་རྒྱལ་ཁབ་ཀྱི་རྒྱལ་དར་ ཚོས་

གཞི་དང་བཅསཔ་འབད་ཡོད་མི་ གཉིས་གསུམ་ཅིག་འཚོལ་འབག་འོངས་ཞིནམ་ལས། ཨ་ལོ་ཚུ་ལུ་སྟོན་དགོ། ཨ་ལོ་

ཚུ་ལུ་ རྒྱལ་དར་དེ་ཚུ་གི་ ཚོས་གཞི་དང་རི་མོ་དེ་ཚུ་ ག་དེ་སྦེ་འདུག་ག? སླབ་བཅུག་དགོ། དེ་ལས་ ཨ་ལོ་ཚུ་ལུ་ 
རྒྱལ་དར་ཚུ་གི་ ཚོས་གཞི་གི་སྐོར་ལས་ བཤད་པ་དུམ་ག་རེ་ བྲི་བཅུག་དགོ། 

རིག་རྩལ་ སླབ་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༥. སློབ་དཔོན་གྱིས་ ཨ་ལོ་ཚུ་ སྡེ་ཚན་ཆུང་ཀུ་ནང་བགོ་ཞིན་ན། སྡེ་ཚན་ལུ་ པར་ཅིག་སྤྲོད་སྦེ་ པར་དེ་ལུ་བལྟ་སྟེ་ དྲི་བ་ཚུ་

བཀོད་དེ་ ལན་བྲི་བཅུག། དཔེར་ན། 
 

 
 
 
 
 
 
 
 
 
 
དྲི་བ། 

༡ པར་འདི་ ག་ཅི་གི་ པར་ཨིན་པས? 

 ༢ པར་འདི་ནང་ ག་ཅི་ར་ འདུག? 

༣ ཁྱིམ་འདི་ལུ་ ཐོག་ག་དེམ་ཅིག་འདུག? ཁྱིམ་གྱི་གདོང་ ག་ཏེ་ ཧོངས་ལུ་འདུག?  

༤ ཁྱིམ་འདི་གི་ བཟོ་རྣམ་ ག་དེ་སྦེ་འདུག? 

 ༥ ཁྱིམ་འདི་གི་ མཐའ་བསྐོར་ཏེ་ ག་ཅི་ར་འདུག? 

 ༦ ཨཔ་འདི་དང་ ཨམ་འདི་ ག་ཅི་འབདཝ་མས? 
ཨ་ལོ་ཚུ་ སྡེ་ཚན་ནང་ དྲི་བ་རེ་རེ་བཞིན་གྱི་ ལན་བྲི་བཅུག་དགོ། ལན་འདི་ དྲི་བ་གཅིག་ལུ་ ཉུང་ཤོས་ལན་གཉིས་བྲི་
དགོ། དེ་ཡང་ ཆ་རོགས་དང་གཅིག་ཁར་ སྟུན་གྲོས་འབད་དེ་ བྲི་བཅུག་དགོ། ལན་ཚུ་བྲིཝ་ད། དྲི་བ་ཚུ་མ་བྲི་བར་ 

ལན་རྐྱངམ་གཅིག་འབད་ བྲི་བཅུག་དགོ། དེ་ལས་ ལན་ཚུ་ དོན་མཚམས་༣ དེ་ཅིག་འབད་ བཞག་པ་ཅིན། འབྲི་
རྩོམ་འབད་འཐོན་འོང་། 

དེ་སྦེ་ བྲིས་ཚར་བའི་ཤུལ་ལུ་ སློབ་དཔོན་གྱིས་ ཡི་གུའི་སྡེབ་དང་ སྦྱོར་བ་ཚུ་ལེགས་ཤོམ་འབད་ དབྱེ་ཞིབ་འབད་དེ་ 
སློབ་ཕྲུག་དང་གཅིག་ཁར་ ཞལ་ཚོགས་འབད་དེ་ མ་འོངས་ཡར་དྲགས་བལྟ་ནི་གི་དོན་ལུ་ དཔེ་སྣོད་ནང་བསྡུ་བཞག་
དགོ། 

དྲན་གསོ། 

སློབ་ཕྲུག་ ལ་ལུ་ཅིག་གིས། ཧེ་མ་ལས་བྲིས་ཏེ་ཚར་བ་ཅིན། དེ་ཚུ་དེ་སྦེ་ མབཞག་པར་ ལྷག་དེབ་ཚུ་སྤྲོད་དེ་ ལྷག་
བཅུག་དགོཔ་ཨིན། ཡངན། འབྲི་རྩོམ་རེ་ བྲི་བཅུག་དགོཔ་ཨིན། 

༣. ང་བཅས་དགའ་བའི་སློབ་གྲྭ། དབྱེ་བ། ཞབས་ཁྲ།    

ཁུངས་དོན། 

ཞབས་ཁྲ་འདི་ སློབ་ཕྲུག་ཨ་ལོ་ཚུ་གིས་ དུས་རྒྱུན་འཐེན་སྲོལ་ཡོད་པའི་ སྤྲོ་སྣང་ཅན་གྱི་ཞབས་ཁྲ་ཨིན་པས། འདི་ནང་ ཚིག་དོན་
ཚུ་ཡང་ ཁོང་རའི་སློབ་གྲྭ་དང་ འབྲེལ་བ་ཡོདཔ་ ཙང་ཙ་ར་ ཨིན་པས། ལྷག་པར་ དྲུག་ཚིག་འབདཝ་ལས། ལྷག་ངོ་བདེ་ཏོག་ཏོ་
དང་། དེ་ལས་ དཔེ་ལེན་ཏེ་ གསར་རྩོམ་འབད་རུང་ཡང་ བདེ་ཏོག་ཏོ་ཡོད་ནི་དེ་གིས་ གདམ་ཁ་རྐྱབ་ཡོད། 

ང་བཅས་དགའ་བའི་སློབ་གྲྭ། ང་བཅས་སྐྱིད་པའི་སློབ་གྲྭ།  
དགའ་བའི་སློབ་གྲྭ་འདི་ནང་། །འབྱོན་པ་ལེཊ་སོ་ལེགས་སོ།། 

ཤེས་ཡོན་མཁས་པའི་སློབ་དཔོན།། བློ་རིག་བཟང་བའི་སློབ་ཕྲུག། 
ཕུན་སུམ་གཅིག་ཁར་ཚོགས་ཏེ། །འབྱོན་པ་ལེགས་སོ་ཞུ་གེ། 

ང་བཅས་དགའ་བའི་སློབ་གྲྭ། ང་བཅས་སྐྱིད་པའི་སློབ་གྲྭ།  
དགའ་བའི་སློབ་གྲྭ་འདི་ནང་།། འབྱོན་པ་ལེཊ་སོ་ལེགས་སོ།། 

ང་བཅས་སློབ་ཕྲུག་ཚུ་གིས།། ཡོན་ཏན་ལེགས་ཤོམ་ལྷབ་སྟེ།།  
རྒྱལ་ཁབ་རྩ་བ་གསུམ་ལུ།། ཕྱག་ཕྱིད་ཞབས་ཏོག་ཞུ་གེ། 

ང་བཅས་དགའ་བའི་སློབ་གྲྭ། ང་བཅས་སྐྱིད་པའི་སློབ་གྲྭ།  
དགའ་བའི་སློབ་གྲྭ་འདི་ནང་།། འབྱོན་པ་ལེཊ་སོ་ལེགས་སོ།། 

ང་བཅས་སློབ་ཕྲུག་ཚུ་གིས།། ཡོན་ཏན་ལྷབ་པའི་ཤུལ་ལུ།།  
གཞུང་ལུ་ཞབས་ཏོག་ཞུ་གེ། གཞུང་ལུ་ཕྱག་ཕྱིད་ཞུ་གེ། 

ང་བཅས་དགའ་བའི་སློབ་གྲྭ། ང་བཅས་སྐྱིད་པའི་སློབ་གྲྭ།  
དགའ་བའི་སློབ་གྲྭ་འདི་ནང་།། འབྱོན་པ་ལེགས་སོ་ལེགས་སོ།། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་  
༡ ཞབས་ཁྲ་ནང་ཡོད་པའི་ ཚིག་དོན་ཚུ་ ཧ་གོ་ཚུགས་དགོ། 
༢ ཞབས་ཁྲ་ཐུང་ཀུ་རེ་ བྲི་ཚུགས་དགོ། 
༣ ཞབས་ཁྲ་འདི་གིས་ ག་ཅི་གི་སྐོར་ལས་ སྟོནམ་ཨིན་ན? སླབ་ཚུགས་དགོ། 
༤ ཞབས་ཁྲ་འདི་ལས་ དཔེ་ལེན་ཏེ་ ཞབས་ཁྲ་ཐུང་ཀུ་རེ་ བྲི་ཚུགས། 

སྦྱོང་ལཱ། 
རིག་རྩལ་  སླབ་ནི། ཉན་ནི། རིག་སྟོབས་དབྱེ་རིམ། དྲན་ཤེས། 

༡. སློབ་དཔོན་གྱིས་ ཨ་ལོ་ཚུ་ལུ་ ཞབས་ཁྲ་ཤེས་ག་ ཟེར་དྲིས་ཞིན་ན། ཞབས་ཁྲ་ཤེས་མི་ཚུ་ལུ་འཐེན་བཅུག། ཞབས་
ཁྲ་འདི་ འཐེན་ཚརཝ་ད་ ཞབས་ཁྲ་འདི་ ག་ཅི་གི་སྐོར་ལས་ཨིན་ན? སླབ་བཅུག། 

རིག་རྩལ་ ལྷག་ནི། རིག་སྟོབས་དབྱེ་རིམ་ དྲན་ཤེས། 
༢. སློབ་དེབ་ནང་ཡོད་པའི་ ང་བཅས་དགའ་བའི་སློབ་གྲྭ། ཟེར་མི་ ཞབས་ཁྲ་འདི་ ཨ་ལོ་ཚུ་ལུ་ ཚར་གཅིག་ལྷག་བཅུག་

དགོ། དེ་ལས་ ཞབས་ཁྲ་འདི་ ག་དེ་སྦེ་འཐེནམ་ཨིན་ན? གདངས་ཡང་ འཐེན་བཅུག། སློབ་དཔོན་གྱིས་ ཨ་ལོ་ཚུ་
ལུ་ ཞབས་ཁྲ་འདི་ ག་གིས་འཐེན་འཐེནམ་ཨིན་ན? འཐེན་མི་དེ་གི་མིང་དང་ མིང་གཏམ་ག་དེ་སྦེ་འདུག་ག? 
བཤད་པ་རྐྱབ་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༣. ཞབས་ཁྲ་འདི་ལུ་གཞི་བཞག་སྟེ་ སློབ་ཕྲུག་སྡེ་ཚན་ནང་ བགོ་བཤའ་རྐྱབ་སྟེ་ ཞབས་ཁྲ་གཞན་གསར་རྩོམ་དང་ བསྡུ་

སྒྲིག་འབད་བཅུག་དགོ། 

རིག་རྩལ་ སླབ་ནི། རིག་སྟོབས་དབྱེ་རིམ་ གོ་བ། 
༤. ཞབས་ཁྲ་འདི་གིས་ དོན་དག་ ག་ཅི་ར་ སྟོནམ་ཨིན་ན? དེ་ཚུ་ སླབ་བཅུག། དཔེར་ན། ཞབས་ཁྲ་གི་ ཚིག་རྐང་རེ་

རེ་གིས་ དོན་དག་ ག་ཅི་སྟོནམ་ཨིན་ན? དེ་ལས་ ཚིགས་བཅད་ཀྱིས་དོན་དག་ ག་ཅི་སྟོནམ་ཨིན་ན? སླབ་བཅུག། 
ཞབས་ཁྲ་ངོ་མ་འདི་དང་ སློབ་དེབ་ནང་གི་ ཞབས་ཁྲའི་ཚིག་ཚུ་ལུ་ ཁྱད་པར་ ག་ཅི་འདུག་ག? དབྱེ་དཔྱད་ འབད་
བཅུག། དེ་གི་དོན་ལུ་ སློབ་དཔོན་གྱིས་ ཞབས་ཁྲ་འདི་སློབ་ཁང་ནང་ཊེབ་རི་ཀོཊི་ ལག་ལེན་འཐབ་སྟེ་ ཉན་བཅུག་
དགོ། 

རིག་རྩལ་ སླབ་ནི། རིག་སྟོབས་དབྱེ་རིམ་ གོ་བ། 
༥. ཨ་ལོ་ཚུ་ལུ་ ཁོང་ར་གིས་དགའ་མི་ ཞབས་ཁྲ་རེ་བྲིས་ཏེ། འབག་འོང་བཅུག་སྦེ། སློབ་ཁང་ནང་གདངས་འཐེན་

བཅུག། གདངས་མ་འཐེན་པའི་ཧེ་མར་ ཞབས་ཁྲའི་ཚིག་འདི་ ཚར་གཅིག་ དམངས་ཁར་ལྷག་བཅུག་དགོ། དེ་ལས་ 
ཞབས་ཁྲ་འདི་ ག་ཅི་གི་སྐོར་ལས་ཨིན་པས་ག? སླབ་བཅུག་ནི་དང་ཁོ་/མོ་གིས་ ཞབས་ཁྲ་འདི་ལུ་ ག་ཅི་འབད་
དགའ་དགོཔ་ཨིན་ན? སླབ་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 

དགུང་སྟོད་ཕྱོགས་ལ་དགའ་ལ་སྐྱིད་སོང་།། ཁྲི་གདུགས་ཉི་མ་གླིང་བཞི་བསྐོར་ནས་ཕེབས།། ད་
ལྟ་མཇལ་བ་བཀའ་དྲིན་ཆེ་ཡི།། ཤུལ་ལས་མཇལ་བའི་སྨོན་ལམ་ཚར་གསུམ་བཏབ།། གཡུས་
བཟང་ཕྱོགས་ལ་དགའ་ལ་སྐྱིད་སོང་།། དྲིན་ཅན་ཕ་མ་སྐུ་གཟུགས་བཟངཔོ་འབད་འདུག། ད་ལྟ་
མཇལ་བ་བཀའ་དྲིན་ཆེ་ཡི།། ཤུལ་ལས་མཇལ་བའི་སྨོན་ལམ་ཚར་གསུམ་བཏབ།། 
 

༦. འཕྲལ་འཕྲལ་སྐབས་ སློབ་ཕྲུག་ཚུ་གིས། ཞབས་ཁྲ་བྲི་ནི་དང་། བརྩམ་ནི་གི་ལཱ་ཚུ་ མ་པ་ལས་ འབད་མ་ཚུགས་པ་
ཅིན། སློབ་དཔོན་གྱིས། ཞབས་ཁྲ་འདིབཟུམ་ཅིག་ བྲིས་ཏེ་འབག་འོངས་ཞིནམ་ལས་ ལྷག་བཅུག་སྦེ། ཚིག་སྒྲིག་
ཐངས་ཚུ་ ལེགས་ཤོམ་འབད་ བལྟ་བཅུག་སྦེ།  
 
 
 

 

 
འདི་ལས་ རིགས་བསྒྲེས་ཏེ།  

སང་སྟོད་ཕྱོགས་ལ་་་། ཤ་བ་ཕོ་མོ་དགའ་སྐྱིད་ངང་ལུ་འདུག།  
ནགས་སྟོད་་་། སྟག་དང་སྟག་མོ་དགའ་་་། 
མཚོ་སྟོད་་། གསེར་མིག་ཉ་མོ་་་།  
གངས་སྟོད་་། སེང་གེ་དཀར་མོ་་། མ་དཔེ་ལུ་བལྟ་སྟེ་ བར་ན་གི་ ཚིག་ཚུ་མ་ཆདཔ་འབད་ བྲི་བཅུག་དགོ། 

༉ ཧེ་མ་སློབ་གྲྭ་ཅིག་ནང་ ཨ་ལོ་ཁ་བདེ་དྲགས་ཅིག་ཡོདཔ་མས། ཁོ་ དཔེ་ཆ་ལྷབ་ནི་ལུ་ ཀྲིག་ཀྲི་ཅིག་ཨིན་རུང་། ཁ་མཁས་ནི་དེ་
གིས་ མིང་ ཚོ་ཏོ་ ཟེར་སླབ་ཨིནམ་མས། ཁོ་ལུ་ ཆ་རོགས་ སྤར་ནི་ར་མེདཔ་ཅིག་ ཡོདཔ་མས། དེ་གི་མིང་ ཀུ་ལ་གངས་རི། ཟེར་སླབ་དོ་ཡོདཔ་
མས། ཚར་གཅིག་འབདཝ་ད། སློབ་དཔོན་གྱིས་ སློབ་ཕྲུག་ག་ར་ ཀ་ཁ་རྒྱུགས་ལེན་ཏེ་ ཚོ་ཏོ་གུ་ལྷོདཔ་ད་ ཁོ་གིས་ ཀ་ལས་ཇ་ཚུན་ཚོད་ སླབ་
ཚུགས་ནུག། དེ་འབདཝ་ད། ཉ་ཟེར་ རྩ་ལས་སླབ་མ་ཚུགས་པས།  

དེ་ལས། སློབ་དཔོན་གྱིས་ གནས་སྐབས་བཏོན་ཏེ་ སླབ་བཅུག་ནི་འབད་ ཝའི་ཚོ་ཏོ། ཆུའི་ནང་ལུ་ སེམས་ཅན་ག་ཅི་ར་ཡོད་གོ? སླབ་ཤིག། ཟེརཝ་
ད། ཁོ་གིས་ མནོ་བསམ་བཏང་ཡི་ར་ སྦལ་ཐག་འོང་ལགས། ཟེར་ཞུ་ནུག། འ་་ འ་་ མེན་ས། དོ་རུང་། གཅིག་ སླབ་ཤིག། ཟེརཝ་ད། སྦལ་ཅུང་
འོང་ལགས། ཟེར་ཞུ་ནུག། དེ་ཡང་མེན། དོ་རུང་ གཅིག་སླབ་ཤིག། ཟེརཝ་ད་ སྦལཔ་འོང་ལགས། ཟེར་སླབ་ལས། སློབ་དཔོན་དགོངསམ་ཁྲེལ་ཏེ་ 
དབའེ་ ཉ་ཟེར་ སླབ་མི་ཤེས་སྦོ་ ཟེར་གསུངས་ནུག། 

ནམ་ཅིག་གི་ཚེ་ ཤེས་རིག་ཞིབ་དཔྱོདཔ་ཚུ་བྱོན་ཏེ་ ཁོ་གི་ཆ་རོགས་ ཀུ་ལ་གངས་རི་འདི་ དྲི་བ་རེ་དྲི་བ་ཅིན་ མི་ཤེས་མནོ་འདྲོགས་ཏེ་ ཆབ་གསང་
ནང་འཛུལ་སྡོད་ནུག། ཚོ་ཏོ་དེ་ཡང་འདྲོགས་ཏེ་ འབྲི་ཁྲི་འོག་ལུ་ གཡིབས་ཏེ་ སྡོད་སྡོད་པའི་བར་ན་ འགོ་དཔོན་ཚུ་བྱོན་ནུག། 

ཞིབ་དཔྱོདཔ་ཅིག་གིས། གཡའ་་་ ཁྱེད་ཀྱི་སླ་ལས་ བུཚ་དྲག་ཤོས་ ཚོདམ་གི་ཚོ་ཏོ་བཟུམ་ཅིག་ ག་ཡོད་གོ? ཟེར་ དྲི་བའི་སྐབས་ལུ། ཁོ་རའི་མིང་ 
འཐོན་དེས་ མནོ་སྟེ། འབྲི་ཁྲིའི་འོག་ལས་འབད་ ཡར་ལོངས་ཏེ་ ཚོ་ཏོ་ང་ཨིན་ལགས། ཟེར་ཞུ་ནུག། ཞིབ་དཔྱོདཔ་གིས། ལགཔ་འབྲུག་གི་སབ་ཁྲ་
གུ་ བཀལ་སྦེ། གཡའ་་་ དེ་འབདན་ ཚོ་ཏོ་ཁྱོད་ཀྱིས་ ཀུ་ལ་གངས་རི་ ག་ཏེ་ ཧོངས་ལུ་འདུག་ག? སྟོན་ཞིག་ཟེར་དྲིས་ནུག། ཁོནི་ ཁོ་རའི་ཆ་
རོགས་ལུ་ སླབ་འདྲས་མནོ་སྟེ་ དགོངསམ་མ་ཁྲེལ་ལགས། ད་ལྟོ་ ཆབ་གསང་ནང་ ཡོད་ལགས། ཟེར་སླབ་ལས་ ག་ར་ ཧམ་ཐལ་ཐལ་འབད་ 
ལུས་སོ་ནུག།   

༤.  ཚོ་ཏོ་དང་ཀུ་ལ་གངས་རི། དབྱེ་བ། སྲུང།། 

ཁུངས་དོན། 
སྲུང་ལུ་ དབྱེ་བ་མ་འདྲཝ་ འཁྲུལ་སི་སི་ དགོད་བྲ་སི་སི་ སྐྱོ་སི་སི་གི་ གནས་སྟངས་སྟོན་མི་ལེ་ཤ་ཡོད། བུཚ་ཚོ་ཏོ་དང་། ཀུ་ལ་
གངས་རི། ཟེར་བའི་སྲུང་འདི་ དགོད་བྲ་སི་སི་དང་ སྤྲོ་བ་ཆེ་ཏོག་ཏོ་གི་ ལོ་རྒྱུས་ཅིག་ འབདཝ་ལས། སློབ་རིམ་འདི་གི་དོན་ལུ་ 
གདམ་ཁ་རྐྱབ་སྟེ་ བཙུགས་བཙུགསཔ་ཨིན། ལྷག་པར་དུ་ སྲུང་འདི་ནང་ལོ་རྒྱུས་ཚུ་ གོ་རིམ་ལྡན་ཏོག་ཏོ་འབད་ ཡོད་པའི་ཁར་ 
མང་ཉུང་རན་ཏོག་ཏོ་འདུག། དེ་འབདཝ་ལས་ སྲུང་འདི་གདམ་ཁ་རྐྱབ་ཅི། 
 
 
 
 
 
 
 

ལས་དོན།   
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ སྲུང་འདི་གི་ གོ་བ་ལེན་ཚུགས་དགོ། 
༢ སྲུང་འདི་ལས་ རིགས་བསྒྲེས་ཏེ་ སྲུང་དགོད་བྲ་སི་སི་ གཞན་ཡང་འཚོལ་ཏེ་ དབྱེ་བ་ དཔད་ཚུགས་དགོ། 
༣ སྲུང་འདི་ནང་གི་ འབྱུང་རིམ་ཚུ་ ག་དེ་སྦེ་ཡོདཔ་ཨིན་ན? ཤེས་ཚུགས་དགོ། 
༤ སྲུང་འདི་ནང་ལས་ ཚིག་མཚམས་ བཞག་ཐངས་དང་ དོན་མཚམས་ གཅད་ཐངས་ཚུ་ཡང་ ཧ་ གོ་ཚུགས་དགོ། 

སྦྱོང་ལཱ།   

རིག་རྩལ་ སླབ་ནི། རིག་སྟོབས་དབྱེ་རིམ་ དྲན་ཤེས། 
༡.   སློབ་སྟོན་ངོ་མ་ འགོ་མ་བཙུགས་པའི་ཧེ་མ་ ཨ་ལོ་སྲུང་ཤེས་མི་ཅིག་ལུ་ སྲུང་ཅིག་གཏང་བཅུག། སྲུང་བཏང་ཚརཝ་

ད། སྲུང་འདི་ག་དེ་སྦེ་འདུག་ག? དགོད་བྲ་སི་སི། སྐྱོ་སི་སི། འདྲོག་སི་སི་སོགས་ ག་ཅི་ཨིན་ན? སླབ་བཅུག་དགོ། 
དཔེར་ན། སྲུང་འདི་ སྐྱོ་སི་སི་ཨིན་པས། ཟེར་སླབ་པ་ཅིན། ག་ཅི་ལས་བརྟེན་ སྐྱོ་སི་སི་འབད་ ཚོརཝ་ཨིན་ན? 
ཁུངས་དང་སྦྲགས་ཏེ་ སླབ་བཅུག་དགོ། 

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༢. སློབ་དེབ་དང་ ལྷན་ཐབས་ནང་ཡོད་མི་སྲུང་ཚུ་ སྡེ་ཚན་ནང་འབད་ གཤམ་གསལ་གྱི་ བཀོད་རྒྱ་ཚུསྤྲོད་དེ་ ལྷག་

བཅུག་དགོ། 
ཀ སྲུང་འདི་ ག་ཅི་གི་སྐོར་ལས་སྨོ? 
ཁ སྲུང་འདི་གིས་ དོན་དག་ ག་ཅི་སྟོནམ་སྨོ? 
ག སྲུང་འདི་ དབྱེ་བ་ག་ཅི་ནང་ ཚུད་ནི་མས་གོ? 
ང་ སྲུང་འདི་ནང་ སྲུང་རྩེདཔ་གཙོ་བོ་ ག་ཨིན་པས? 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༣. ཨ་ལོ་ཚུ་ལུ་ སྲུང་འདི་ ལྷག་བཅུག་ཞིནམ་ལས་ སྲུང་འདི་ནང་ མིང་ཚིག་ ལཱ་ཁག་ཡོད་མི་ག་དེམ་ཅིག་ འདུག་ག? 

ངོས་འཛིན་འབད་དེ་ ཐོ་བཀོད་བཅུག་དགོ། ཁོང་གིས་ ཐོ་བཀོད་འབད་མི་ མིང་ཚིག་ཚུ་ ལག་ལེན་འཐབ་ཚུགས་
ནིའི་དོན་ལས་ འོག་གི་སྦྱོང་ལཱ་ འབད་བཅུག་དགོ། 

ཀ་ མིང་ཚིག་ཚུ་གི་ འགལ་མིང་བྲི་ནི། 
ཁ་ མིང་གི་རྣམ་གངས་བྲི་ནི། 
ག་ རྗོད་ཚིག་བཟོ་ནི་ཚུ་ འབད་བཅུག་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ གསར་རྩོམ། 
༤. སློབ་དེབ་དང་ ལྷན་ཐབས་ནང་གི་སྲུང་ཚུ། སྡེ་ཚན་ནང་ལེགས་ཤོམ་འབད་ ལྷག་བཅུག་སྟེ་ དེ་གུ་གཞི་བཞག་ཐོག། 

དཔེ་མཛོད་ནང་ལས། སྲུང་དགོད་བྲ་སི་སི་རེ་ འཚོལ་བཅུག་དགོ། ཡང་ན། ཁོང་རའི་  ཕམ་དང་རྒན་ཤོས་ཚུ་ལས་ 
སྲུང་དགོད་བྲ་སི་སི་རེ་ འཚོལ་བཅུག་དགོ། དེ་ལས་ ཁོང་གིས་ འབྲི་མི་ཚུ་དམངས་ཁར་ སྤྱན་ཞུ་འབད་བཅུག་སྦེ་ 
སྲུང་ཚུ་ སློབ་དཔོན་གྱིས་ ལེགས་བཅོས་འབད་དེ་ དཔེ་སྣོད་དང་། ཡང་ན། སློབ་ཁང་ནང་བཞག་དགོ། 

རིག་རྩལ་ ལྷག་ནི། སླབ་ནི། རིག་སྟོབས་དབྱེ་རིམ་ གསར་རྩོམ། 
༥. སློབ་དཔོན་གྱིས་ ཨ་ལོ་ཚུ་ལུ་ ཀུ་ལ་གངས་རི་དང་ ཚོ་ཏོ་གི་སྲུང་འདི་ ཚབ་རྩེད་འབད་བཅུག། ཚབ་རྩེད་འབད་ནིའི་

དོན་ལུ། སློབ་དཔོན་གྱིས་ ཨ་ལོ་ཚུ་སྡེ་ཚན་གསུམ་ལུ་ བགོ་ཞིན་ན། སྡེ་ཚན་གཅིག་ ཀུ་ལ་གངས་རི་གིས་ ག་ཅི་
སླབ་ནུག་ག? ཐོ་བཀོད་བཅུག། སྡེ་ཚན་གཅིག་ལུ་ ཚོ་ཏོ་གིས་ ག་ཅི་སླབ་ནུག་ག? ཐོ་བཀོད་བཅུག། སྡེ་ཚན་
གསུམ་པ་འདི་གིས་ ཞིབ་དཔྱྲོདཔ་ཚུ་གིས་ ག་ཅི་སླབ་ནུག? ཐོ་བཀོད་བཅུག། བློ་ སླབ་ཐངས་ཀྱི་དབྱེ་བ་དཔྱད་
བཅུག། དེ་ལས་ ཁོང་ར་གི་སྡེ་ཚན་ནང་ལས་ ཨ་ལོ་ སྐོར་རྒྱབ་འབད་ ཚབ་རྩེད་འབད་བཅུག། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ གོ་བ། 
༦. སློབ་དཔོན་གྱིས་ ཨ་ལོ་ཚུ་ལུ་ འདམ་བྱ་ཕྱུ་གུ་བཟོ་ཉེས་ ཟེར་མི་ལྷག་དེབ་འདི་ སྤྲོད་ཞིན་ན་ ཁུ་སིམ་སིམ་འབད་ 

ལྷག་བཅུག། ལྷག་དེབ་འདི་ ཚར་གཅིག་ལྷག་ཚརཝ་ད་ སློབ་དཔོན་གྱིས་ ཤོག་ཐང་ཅིག་གུ་ འོག་གི་དྲི་བ་ཚུ་ 
བཀོད་ཞིན་ན་ ལྷག་དེབ་འདི་ལེན་ཏེ་ ལྷག་ཅི་ར་ལན་ཚུ་ འཚོལ་བཅུག།  

 དྲི་བ། 
  ༡ སྲུང་འདི་ ག་ཅི་གི་ སྐོར་ལས་ཨིན་པས? 
  ༢ སྲུང་འདི་ནང་ ག་ཅི་ར་འདུག? 
  ༣ སྲུང་འདི་ནང་ སྲུང་རྩེདཔ་ ངོ་མ་ར་ ག་ཨིན་པས? 
  ༤ སྲུང་འདི་ ག་དེ་སྦེ་འདུག? (སྐྱོ་སི་སི་ དགོད་བྲ་སི་སི་སོགས་) 

༥ སྲུང་འདི་ནང་ལས་ ཁྱོད་ཀྱིས་ ག་ཅི་ལུ་སྤྲོ་བ་བྱུང་ཡི? ག་ཅི་འབད? 
༦ སྲུང་འདི་ ཁྱོད་ཀྱིས་ཧེ་མ་ལས་ལྷག་ཅི་ག? ག་ཅི་འབད? ག་ཏེ་ལུ? 

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༨. ཨ་ལོ་ཚུ་ལུ་ ལྷག་དེབ་ཅིག་སྤྲོད་ཞིན་ན། ལྷག་དེབ་ནང་ མིང་ཚིག་ ལཱ་ཁག་ཡོད་མི་དང་། མིང་ཚིག་གི་ སྡེབ་ མ་

འདྲཝ་ག་ཅི་ར་འདུག་ག? ཐོ་བཀོད་དེ་ དམངས་ཁར་སླབ་བཅུག། དེ་ནང་ལས་ མིང་ཚིག་ ལ་ལུ་ཅིག། ཨ་ལོ་ 
གཞན་མི་ཚུ་གིས་ ཤེས་པ་ཅིན། དང་པ་ ཁོང་ལུ་སླབ་བཅུག། མ་པ་ལས་ར་ མ་ཤེས་མི་ཚུ་ སློབ་དཔོན་གྱིས་ སྡེ་
ཚན་རེ་ལུ་ ཚིག་མཛོད་རེ་སྤྲོད་སྦེ་ འཚོལ་བཅུག། 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༩. སློབ་དཔོན་གྱིས། ལྷག་དེབ་ ལྷག་ཐངས་ཀྱི་ དཔེ་སྟོན་དོན་ལུ་ ཨ་ལོ་ཚུ་ ག་ར་ ཁུ་སིམ་སིམ་འབད་ ཉན་བཅུག་

ཞིནམ་ལས། སློབ་དཔོན་གྱིས་ སྲུང་འདི་ མགྱོགས་ལྷོད་ རན་ཏོག་ཏོ་འབད་ གཅད་མཚམས་ཚུ་ ལེགས་ཤོམ་
འབད་བཅད་དེ་ ལྷག་བྱིན་དགོ། དེ་ལས་ ཨ་ལོ་ཚུ་ སྐོར་རྒྱབ་འབད་ དོན་མཚམས་རེ་ སྐད་བཏོན་ཏེ་ ལྷག་བཅུག། 

སློབ་ཚན་༣ པ། རྗོད་དོན།  སེམས་ཅན། 

རྗོད་དོན་འདི། ཁག་ཆེ་ཤོས་ཅིག་ རང་དང་གཅིག་ཁར་ འཆང་སྟེ་ཡོད་མི། སྒོ་ནོར་ སེམས་ཅན་ཚུ་ཨིནམ་ལས། དེ་ཚུ་གི་ ངོ་སྤྲོད་
དང་ སེམས་ཅན་འདི་ཚུ་ ག་ཅི་གི་དོན་ལུ་ གསོ་སྐྱོང་འབདཝ་ཨིན་ན? གསོ་སྐྱོང་ ག་དེ་སྦེ་ར་ འབད་དགོཔ་ཨིན་ན? དེ་ཚུ་གི་ 
ཕན་ཐོགས་ག་ཅི་ཡོད་ག? སེམས་ཅན་ སྲུང་སྐྱོབ་འབད་ཐངས། གཞན་ཡང་། མཐའ་འཁོར་ལུ་ཡོད་པའི་ སེམས་ཅན་གྱ་ིརིགས་
དང་ དབྱེ་བ་ དེ་ཚུ་གི་སྡོད་ས་དང་ ཆགས་ས་ག་ཏེ་ཨིན་ན? དེ་ལས་བརྟེན་ཏེ་ འབྱུང་མི་ཕན་པ་ཚུ་ བསྒྲུབ་ཤེསཔ་དང་ གནོད་པ་
དང་ ཉེན་ཁ་ཚུ་བཀག་ཤེསཔ་ བཟོ་ཚུགས་ནི་གི་ དོན་ལུ་ཨིན། 

ལྷག་དེབ།  
རྗོད་དོན་འདི་ནང་ གོང་ལུ་བཀོད་དེ་ཡོད་མི་ ལྷག་དེབ་ཚུ་གི་ཐོ་ནང་ལས་ ལྷག་དེབ་གཉིས་ རྗོད་དོན་འདི་དང་འབྲེལ་བའི་ འོས་
འབབ་ག་ཆེ་མི་འདི་ སློབ་དཔོན་གྱིས་བལྟ་སྟེ་  ལག་ལེན་འཐབ་དགོཔ་ཨིན།  

དེ་དང་ འཕྲོ་མཐུད་དེ་ ལྷག་དེབ་ཚུ་ ལྷག་ཐངས་ཀྱི་ སྦྱོང་ལཱ་ཚུ་གོང་ལུ་ བཀོད་དེ་ཡོད་མི་ སྲུང་གི་སྦྱོང་ལཱ་ཚུ་གུ་ འོས་འབབ་ཡོད་
མི་ སྦྱོང་ལཱ་གཞན་ཡང་། གསར་སྐྲུན་འབད་དེ་ ཨིན་ཅི་མིན་ཅི་ ལག་ལེན་འཐབ་དགོ་པའི་ཁར་ ལྷག་དེབ་གཉིས་པོ་ ཐོགས་
ཆགས་མེད་པ་ ལྷག་ཚུགསཔ་བཟོ་དགོ། 

ཨ་ལོ་ཚུ་གི་ ལྷག་ནིའི་རིག་རྩལ་ དབྱེ་ཞིབ་དང་། ལྷག་ཐངས་གོང་འཕེལ་གྱི་དོན་ལུ་ རྗོད་དོན་འདི་ནང་ ཡོད་པའི་ལྷག་དེབ་ཚུ་ 
ཨ་ལོ་ཚུ་གིས་ ལྷག་པའི་སྐབས་ལུ་ གཤམ་གསལ་གྱི་ བཀོད་ཁྲམ་དང་འཁྲིལ་ཏེ་ ལྷག་ནིའི་ཐོ་བཀོད་དགོ། 

ཨ་ལོའི་མིང་། ལྷག་དེབ་ཀྱི་
མིང་། 

ལྷག་ཐངས། (རྗོད་སྒྲ་ 
གཅད་མཚམས་) 

མིང་ཚིག་དང་གནད་དོན་ལཱ་
ཁག་ཚུ་གི་ཐོ། 

ལྷག་དེབ་ནང་གི་ སྲུང་གི་
རྗོད་དོན། 

     

སྲུང་དེབ་ཚུ་ ལྷག་བཅུགཔ་ད། སློབ་དཔོན་གྱིས་ ཨ་ལོ་ཚུ་ལུ་ སྡེབ་སེམས་ཁར་ངེས་དགོཔ། ཚིག་མཚམས་གཅད་ཐངས། དོན་
མཚམས་བཞག་ཐངས། ལ་སོགས་པའི་ ལམ་སྟོན་ཚུ་བྱིན་ཏེ་ ལྷག་བཅུག་དགོཔ་ཨིན།  

༡. བ་བཱེ་ལ། (ཇཱར་སི་) དབྱེ་བ། འགྲེལ་བཤད། 

ཁུངས་དོན། 
སློབ་རིམ་བཞི་པའི་ གནས་སྟངས་ནང་ འབྲི་རྩོམ་འདི། ཨ་ལོ་ཁོང་ར་གིས་ མིག་གིས་མཐོང་སར་ཡོད་པའི་ དོན་ཚན་ཚུ་ལུ་ གཞི་
བཞག་སྟེ་ བྲི་བཅུག་པ་ཅིན། འཇམ་ཏོང་ཏོ་འོངམ་ཨིན། བཱེ་ལ་འདི་ ཨ་ལོ་ མང་ཤོས་ཀྱི་ ཁྱིམ་ནང་གསོ་ནི་ཡོད། འདི་ནང་ བཱེ་ལ་
གསོ་སྐྱོང་གི་ ཁེ་ཕན་གྱི་སྐོར་ལས་ དོན་ཚན་ཚུ་ སློབ་རིམ་བཞི་པའི་ གནས་ཚད་གུ་ཡོད་པའི་ཁར་ ཚིག་དོན་ཚུ་ མང་ཉུང་རན་

༉ བ་བཱེ་ལ་ (ཇཱར་སི་) འདི་ ཨོམ་འཐོན་ཤུགས་ཅན་གྱི་ སྒོ་ནོར་ཅིག་ཨིན། འདི་གིས་འབད་ མི་ག་ར་གིས་ བ་བཱེ་
ལ་གསོ་ནི་ལུ་ སྤྲོ་བ་བསྐྱེདཔ་ཨིན།  

བཱེ་ལ་ཚུ་ གཟུགས་ཡང་ སྦོམ་སུ་འབད་ཡོདཔ་ལས། རྩྭ་དང་ཆག་ཚུ་ཡང་ གཡུས་ནོར་ལས་ལྷགཔ་འབད་ བཟའཝ་ཨིན། ཨིན་
རུང་ བ་བཱེ་ལ་ལུ་ རྩྭ་དང་ཆུ་ ཆག་ཚུ་ ལེགས་ཤོམ་འབད་ བྱིན་ཚུགས་པ་ཅིན་ ཉིནམ་རེ་ལུ་ ཨོམ་ལི་ཀྲར་༡༠ དེ་རེ་འཐོནམ་
ཨིན། དེ་འབདཝ་ལས། གཡུས་ནོར་ གསུམ་དང་བཞི་ལས་ བ་བཱེ་ལ་གཅིག་གསོ་བ་ཅིན་ འཐོན་ཁུངས་ཆེ། 

བཱེ་ལ་ཚུ་ བཞག་ས་ལུ་ འདམ་དང་ ཆུ་དང་ཨ་བ་ཚུ་ འཕྲལ་འཕྲལ་འབད་འཕྱགས་ཏེ་ ཧིང་སངས་ས་འབད་ བཞག་དགོ། དེ་
མིན་པ་ཅིན་ ཁོང་ལུ་ ནད་གཞི་འཐོབ་མ་ཚད་ ཨོམ་གྱི་འཐོན་ཁུངས་ཡང་ ཉུང་སུ་འགྱོཝ་ཨིན། དེ་གིས་འབད། བཱེ་ལ་ གསོ་སྐྱོང་
འཐབ་ཐངས་ ཤེས་དགོཔ་འདི་ ག་ནི་ལས་གལ་ཆེ།། 
 

ཏོག་ཏོ་དང་ ལེགས་ཤོམ་འབད་ འགྲེལ་བཤད་རྐྱབ་སྟེ་འདུག། ལྷག་པར་ བཱེ་ལ་འདི་ ཁེ་སང་དང་འཐོན་ཁུངས་ཅན་ཅིག་ཨིན་
པའི་ བརྡ་དོན་སྤྲོད་ཚུགས་ནི་ཨིནམ་ལས། མ་འོངས་ མི་སེར་ཡོངས་ལུ་ ཕན་ཐོགས་ཀྱི་གཞི་རྩ་ལུ་དམིགས་ཏེ་ འབྲི་རྩོམ་འདི་ 
གདམ་ཁ་རྐྱབ་སྟེ་བཙུགས་ཅི། 
 
 
 
 

 

 

 

 

ལས་དོན།   
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ འབྲི་རྩོམ་འདི་འགྲེལ་བཤད་འབྲི་རྩོམ་ ཨིན་པའི་ཁྱད་ཆོས་ཚུ་ ངོས་འཛིན་འབད་ཚུགས་དགོ། 
༢ འབྲི་རྩོམ་འདི་གི་ རྗོད་དོན་ག་ཅི་ཨིན་ན? སླབ་ཚུགས་དགོ། 
༣ དངོས་ཅན་ སེམས་ཅན་ ལ་སོགས་པའི་སྐོར་ལས་ འགྲེལ་བཤད་ འབྲི་རྩོམ་ཚུ་ བྲི་ཚུགས་དགོ། 

སྦྱོང་ལཱ་། 

རིག་རྩལ་ ཉན་ནི། སླབ་ནི། རིག་སྟོབས་དབྱེ་རིམ་ དྲན་ཤེས། 
༡. སློབ་དཔོན་གྱིས་ བ་བཱེ་ལ་གི་པར་ཤོག་ཅིག་ བྱང་ཤིང་གུ་སྦྱར་ཞིནམ་ལས། འདིའི་སྐོར་ལས་ཡིག་རྒྱུགས་ནང་ཡོད་པའི་ 

མིང་ཚིག་ཚུ་ ལག་ལེན་འཐབ་སྟེ་ ཨ་ལོ་ཚུ་དང་དྲི་བ་འདྲི་ལན་ འབད་དགོ། དཔེར་ན། འདི་ག་ཅི་ཨིན་པས? འདི་ལུ་ 
རྐངམ་ག་དེམ་ཅིག་འདུག? འདི་ག་ཏེ་ལུ་སྡོདཔ་ཨིན་ན?  སྐད་ག་དེ་སྦེ་རྐྱབ་སྨོ? ཟེར་དྲི་བ་གཞན་ཡང་ རིགས་
བསྒྲེས་ཏེ་འདྲི་ལན་འབད་དགོ། འདི་བཟུམ་ ཨ་ལོ་ཚུ་གིས་ སླབ་མི་ཚུ་ཡང་ ངོས་ལེན་འབད་དགོ། 

 རིག་རྩལ ལྷག་ནི། ཉན་ནི།  རིག་སྟོབས་དབྱེ་རིམ། གོ་བ། 

༢. སློབ་དཔོན་གྱིས་ སློབ་དེབ་ནང་ལས་དོན་ཚན་འདི་ དཔེ་སྟོན་གྱི་ཐོག་ལས་ ཧིང་སངས་ས་འབད་ལྷགཔ་ད་ ཨ་ལོ་ཚུ་ཁུ་
སིམ་སིམ་འབད་ ཚིག་འབྲུ་ཨེབ་སྟེ་བལྟ་བཅུག། དེ་ལས་ ཨ་ལོ་ཚུ་ རང་དབང་གི་ཐོག་ལས་ རང་རང་སོ་སོ་འབད་ 
ལྷག་ནིའི་གོ་སྐབས་བྱིན་དགོ། ཨ་ལོ་ཚུ་ ཁོང་རའི་ སྡེ་ཚན་ནང་འབད་ ཡར་ལྷོང་སྟེ་ལྷག་བཅུགཔ་ད། རྗོད་སྒྲ་རེ་འཛོལ་
བ་ཅིན་ དེ་ལུ་ སློབ་དཔོན་གྱིས་ རྒྱབ་སྐྱོར་ག་དེ་དྲག་དྲག་འབད་བྱིན་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ གོ་བ། 
༣. དོན་ཚན་འདི་ནང་ལས་ སློབ་དཔོན་གྱིས་ འོག་ལུ་ཡོད་མི་དྲི་བ་འཇམ་ཏོང་ཏོ་ཚུ་ བྱང་ཤིང་གུ་བྲིས་ཞིནམ་ལས། དེའི་

ལན་ཚུ་ ཁོང་རའི་ སློབ་དེབ་ནང་ལས་འཚོལ་ཏེ་ འབྲི་དེབ་ནང་ལུ་བྲི་བཅུག་དགོ།  
ཀ་ ཉིནམ་རེ་ལུ་ ཨོམ་ལི་ཀྲར་ ག་དེམ་ཅིག་ འཐོན་མས་ག? 
ཁ་ བ་བཱེ་ལ་སྡོད་ས་ལུ་ གཙང་སྦྲ་མེད་པ་ཅིན་ ག་ཅི་འབད་འོང་ག? 
ག་ བ་བཱེ་ལ་དང་ གཡུས་ནོར་ལུ་ཁྱད་པར་ ག་དེ་སྦེ་འདུག་ག? 
ང་ ཨ་ལོ་ཚུ་ སྦྱོང་ལཱ་འབད་བའི་སྐབས་ལུ་ སློབ་དཔོན་གྱིས་ གྱལ་བཤལ་ཏེ་ ལན་འཚོལ་ནི་ལུ་ རྒྱབ་སྐྱོར་

འབད་དགོ། 
ཅ་ འབྲི་རྩོམ་འདི་གིས་ བརྡ་དོན་ག་ཅི་བྱིནམ་ཨིན་པས་ག? སླབ་བཅུག་དགོ། 

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༤. ཨ་ལོ་ཚུ་ལུ་ འབྲི་རྩོམ་འདི་ནང་ བ་བཱེ་ལའི་སྐོར་ལས་ འགྲེལ་བཤད་ ག་ཅི་ར་རྐྱབ་ནུག། འགྲེལ་བཤད་འདི་ལས་ 

ལྷགཔ་འབད་ རྐྱབ་པ་ཅིན། ག་ཅི་གི་སྐོར་ལས་ རྐྱབ་ཚུགས་ནི་མས་ག? འདི་ནང་ འབད་མ་ཚུགས་པའི་བཤད་པ་
ག་ཅི་འདུག་ག? སློབ་དཔོན་དང་ སློབ་ཕྲུག་ གཅིག་ཁར་ སྟུན་གྲོས་འབད་དེ་ ཐོ་བཀོད་ཞིན་ན། ཐོ་གསརཔ་ 
བཀོད་མི་ཚུ་བཙུགས་ཏེ་ འགྲེལ་བཤད་ རྐྱབ་བཅུག་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༥. ཨ་ལོ་ཚུ་ ཆ་འབད་སྡོད་བཅུག་ཞིནམ་ལས། ཁོང་ར་གི་དགའ་མི་ སེམས་ཅན་ཅིག་གི་སྐོར་ 
 ལས་ བཟོ་རྣམ་ ཁྱད་ཆོས་ བྱ་སྤྱོད་ཚུ་གི་སྐོར་ལས་ ཐོ་བཏོན་བཅུག་དགོ། ཐོ་བཀོད་མི་ཚུ་ ཚིག་གི་ གོ་རིམ་

བསྒྲིགས་ཏེ་ འགྲེལ་བཤད་འབྲི་རྩོམ་ ཐུང་ཀུ་རེ་ བྲི་བཅུག་སྦེ། འབྲི་རྩོམ་འདི་ དམངས་ཁ་ལུ་ སྤྱན་ཞུ་འབད་བཅུག་
དགོ། དེ་ཚུ་ སློབ་དཔོན་གྱི་ རྒྱབ་སྐྱོར་གྱི་ཐོག་ལས་ ལེགས་བཅོས་འབད་དེ་ དཔེ་སྣོད་ནང་ བསྡུ་གསོག་འབད་དེ་ 
བཞག་དགོ། 

ཉེ་འདབས་ལུ་ཡོད་པའི་ བ་གསོ་སྐྱོང་ཁང་ནང་ལུ་ ལྟ་སྐོར་ཁྱིད་ཞིནམ་ལས། བ་གསོ་སྐྱོང་འབད་ཐངས་ཀྱི་ གནས་
ཚུལ་བསྡུ་ལེན་འབད་དེ་ བཤད་པ་རྐྱབ་བཅུག་ནི། 

༉ ཧེ་མ་ བྱ་ཡོད་རིགས་རྣམས་ཀྱིས་ རྒྱལཔོ་ཅིག་བསྐེ་ནི་འབད་ ཉིནམ་གཅིག་ བྱ་ཡོད་རིགས་ཡོད་ཚད་ གཅིག་ཁར་འཛོམས་ནུག། 
ཁོང་ སྟུན་གྱོས་རྐྱབ་ད། ཉིམ་ཤར་སར་ འགོ་དང་པ་ ག་གིས་མཐོང་མི་དེ་ རྒྱལཔོ་བསྐེ་ནི་འབད་ ཁ་འཆམས་ནུག། ཕ་ཝངདེ་གི་ནངས་པ་དྲོ་པ་ ཉིམ་
ཤར་སར་ དང་པར་ ཕོཝ་མ་སྐྱེ་དང་ ཕུ་ཀྲུ་གཉིས་ཀྱིས་ འདྲན་འདྲ་མཐོང་རུང་ ཕོཝ་མ་སྐྱེ་གིས་ ཕུ་ཀྲུ་མགོ་སྐོར་རྐྱབ་སྟེ་ ཕུ་ཀྲུ་གི་མགུ་ཏོ་ ཕྱེའི་སྒྲོམ་
ནང་ བཙུགས་བཞགཔ་ལས་ རྒྱལ་ཁ་ཁོ་གིས་ཐོབ་ཆི་ནུག། དེ་གིས་འབད་ ད་རེས་ནངས་པ་ཡང་ ཕུ་ཀྲུ་གི་མགུ་ཏོ་ སྐྱ་ཐལ་ཐལ་འཚམས་ཅིག་ ཡོད་
མི་འདི་ དེ་གིས་འབད་ཨིནམ་མས། 

ཨིན་རུང་། ཕོཝ་མ་སྐྱེ་འདི་ བྱའི་རྒྱལཔོ་བསྐེ་ནི་ལུ་ སེམས་ཁར་མ་འབབ་པར་ བྱ་ཚུ་གིས་ ཉིམ་ཤར་ས་ ཧེ་མ་མཐོང་པ་གིས་མི་བཏུབ། གནམ་ཁར་ག་
གིས་ མཐོཝ་འབད་ འཕུར་ཚུགསཔ་ཅིག་དགོ། ཟེར་སླབ་ནུག། དེ་ལས་ བྱ་ཡོད་རིགས་ཡོད་ཚད་ཀྱིས་ གནམ་ཁར་འཕུརཝ་ད། ཕོཝ་མ་སྐྱེ་གིས་ བྱ་
རྒོད་ཀྱི་སྒལ་ཏོའི་ གཤོག་པའི་ནང་ལུ་ གཡིབས་ཏེ་སྡོད་སྡོདཔ་མས། 

བྱ་རྒོད་ཀྱིས་གནམ་ཁར་ ག་བ་ཡང་མཐོཝ་འབད་འཕུར་ཏེ་ བྱ་ཚུ་ལུ་ ནཱ་བལྟ་ཞིག། ག་བ་ཡང་ ང་ མཐོ་སོ་ཡི། ཟེར་ སྐད་རྐྱབ་ད་ ཕོཝ་མ་སྐྱེ་གིས། བྱ་
རྒོད་ཀྱི་ གཤོག་པའི་ནང་ལས་ཐོན་ཏེ། ཁོ་བ་ཡང་ ང་མཐོ་ཟེར་སླབ་སྟེ་ རྒྱལ་ཁ་ ཁོ་གིས་ར་ཐོབ་ནུག།  

ཨིན་རུང་། ཕོཝ་མ་སྐྱེ་འདི་ བཟོ་ལྟ་ཉེས་སི་སི་ བཀྱག་མེད་མདངས་མེད་ཅིག་དང་ གཟུགས་ལུ་ སྤུ་མེད་པའི་ཁར་ ཁ་ནང་སོ་དང་ མགུ་ལུ་རྭཝ་ཡོདཔ་
ལས། བྱའི་གས་ཁར་མི་ཚུད། བྱའི་རྒྱལཔོ་མི་བཏུབ། ཟེར་སླབ་སྟེ་ རྒྱལཔོ་བསྐེ་ནི་ཕར་ར་བཞག། བྱ་རིགས་དམངས་ཀྱིས་ བྱའི་གས་ལས་ཡང་ བཏོན་
བཏང་ད་ནུག།   

དེ་གིས་འབད་ ད་རེས་ཕོཝ་མ་སྐྱེ་འདི་ གནམ་ཉིན་མར་ ཕྱི་ཁར་འཐོན་མ་ནུམ་པར་ གི་ཁུག་གནག་དུང་ ག་ཏེ་ཡོད་སར་ སྡོད་དགོ་མི་འདི་ དེ་གིས་
ཨིནམ་འབད་ བཤད་སྲོལ་ཡོདཔ་ཨིན། 
 

༢. བྱའི་རྒྱལཔོ།  དབྱེ་བ།  སྲུང་།   

ཁུངས་དོན། 
བྱའི་རྒྱལཔོ་ ཟེར་བའི་སྲུང་འདི། ལྷབ་དགོ་པའི་དོན་ཚན་འབད་ ཚུད་དགོ་མི་འདི་ཡང་། སྲུང་འདི་ནང་གི་རྗོད་ཚིག་ཚུ་ག་ར་ 
འཇམ་ཏོང་ཏོ་ཡོད་པའི་ཁར་ འདི་ནང་ལུ་ བྱ་གི་སྐོར་ལས་ ལོ་རྒྱུས་ཚུ་ སྤྲོ་བ་ཆེ་ཏོག་ཏོ་དང་། ལྷག་དགོ་ མནོ་སི་སི་འབད་ 
འདུག། སྲུང་འདི་ནང་ལས་ སློབ་ཕྲུག་ཚུ་གིས་ བྱའི་མིང་མ་འདྲཝ་ཚུ་གི་སྐོར་ལས་ ཤེས་ཚུགས། དུས་རྒྱུན་ མཁོ་བའི་མིང་ཚིག་ 
འཇམ་སངམ་ ལེ་ཤ་ར་ཤེས་ཚུགས་པའི་ ཕན་པ་ཚུ་འདུག། དེ་མ་ཚད་ སྲུང་འདི་གིས་ དམངས་དང་ མཐུན་ལམ་ མ་བཞག་པར་ 
རང་རྐྱངམ་གཅིག་གིས་ ཀྲེམ་དང་ མགུ་སྐོར་རྐྱབ་པ་ཅིན། དམངས་ཀྱིས་ ཆ་མི་བཞག། ཟེར་བའི་ བརྡ་སྟོནམ་ཨིནམ་ལས་ 
གདམ་ཁ་རྐྱབ་ཡོད། 

ལས་དོན།  
དོ་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ སྲུང་འདི་ ལེགས་ཤོམ་འབད་ལྷག་སྟེ་ མིང་ཚིག་གི་གོ་དོན་ཚུ་ ལེན་ཚུགས་དགོ། 
༢ སྲུང་འདི་གི་ རྗོད་དོན་ ག་ཅི་ཨིན་ན? ཧ་གོ་ཚུགས་དགོ། 

༣ སྲུང་འདི་གི་འབྲི་ཐངས་དང་ འབྱུང་རིམ་རེ་རེ་བཞིན་དུ་གི་ རྗོད་དོན་ཚུ་ག་ཅི་ཨིན་ན? དབྱེ་བ་དཔྱད་ཚུགས་དགོ། 

སྦྱོང་ལཱ། 

རིག་རྩལ་ ཉན་ནི། ལྷག་ནི། རིག་སྟོབས་དབྱེ་རིམ་ ལག་ལེན། 
༡. སློབ་དཔོན་གྱིས་ སྲུང་འདི་ཚིག་མཚམས་དང་ བརྗོད་མཚམས་ཚུ་བཅད་དེ་ འགྲོས་ཀྱིས་བཏང་ ལྷག་ཐངས་ཀྱི་དཔེ་

སྟོན་འབད་ནི། དེ་བསྒང་ སློབ་ཕྲུག་ཚུ་ལུ་ སློབ་དཔོན་གྱིས་ལྷག་པའི་སྐབས་ལུ་ ཚིག་ཚུ་ཨེབ་སྟེ་ གཅད་མཚམས་ 
བཞག་ཐངས་ཚུ་ ན་འཐན་འབད་ བལྟ་བཅུག། དེ་ལས་ ཨ་ལོ་ཚུ་སྐོར་རྒྱབ་འབད་ ལྷག་བཅུག་ཞིན་ན། སློབ་
དཔོན་གྱི་ལྷག་ཐངས་ཚུ་ཉན་ཏེ་ ལེགས་བཅོས་དང་ རྒྱབ་སྐྱོར་འབད་དགོ། 

རིག་རྩལ་ བྲི་ནི། ལྷག་ནི། རིག་སྟོབས་དབྱེ་རིམ་ ལག་ལེན། 
༢. སློབ་ཕྲུག་ཚུ་སྡེ་ཚན་འབད་ སྲུང་འདི་ལོག་སྟེ་ ལྷག་བཅུག་ཞིན་ན་ འོག་གི་དྲི་བའི་ལན་ཚུ་ རྐྱབ་བཅུག་དགོ། 
 ༡ ཕོཝ་མ་སྐྱེ་གིས་ ཕུ་ཀྲུ་ལས་ རྒྱལ་ཁ་ ག་དེ་སྦེ་ ཐོབ་ནུག? 

༢ བྱ་ཚུ་གི་ འགན་སྡུར་གཉིས་པ་འདི་ ག་ཅི་ འབད་བཅུག་ནུག?  
༣ ཕོཝ་མ་སྐྱེ་འདི་ བྱའི་གལ་ལས་ ག་ཅི་འབད་ བཏོན་བཏང་དཔ་ཨིན་ན? 
༤ ཁྱོད་ཀྱིས་ཡང་ བྱ་ཕོཝ་མ་སྐྱེ་བཟུམ་ ཆ་རོགས་ཚུ་ལུ་འབད་བ་ཅིན་ ཆ་རོགས་ཚུ་གིས་ ཁྱོད་ལུ་ ག་ཅི་

འབད་འོང? 
༥ ཕོཝ་མ་སྐྱེ་འདི་ ཉིན་མར་འཐོན་ནི་ མེད་མི་འདི་ ག་ཅི་འབད་ཨིནམ་མས? 

 རིག་རྩལ་ བྲི་ནི། སླབ་ནི། རིག་སྟོབས་དབྱེ་རིམ་ ལག་ལེན། 
༣. ཕོཝ་མ་སྐྱེ་འདི་ ག་ཏེ་སྡོདཔ་ཨིན་ན? བཞེས་སྒོ་ག་ཅི་བཟའཝ་ཨིན་ན་? བཟོ་རྣམ་ག་དེ་སྦེ་ཡོདཔ་ཨིན་ན? ཞིབ་

འཚོལ་འབད་ཞིན་ན། པར་བྲིས་ཏེ་འབག་འོང་བཅུག་སྦེ་ སློབ་ཁང་ནང་ཆ་རོགས་ཚུ་ལུ་ བཤད་བཅུག་དགོ། 

 རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༤. ཨ་ལོ་ ཁོང་ར་གིས་དགའ་མི་ སེམས་ཅན་ཅིག་གི་སྐོར་ལས་ སྲུང་ཅིག་བྲིས་ཏེ་ འབག་འོངས་སྦེ་ སློབ་ཁང་

ནང་ལྷག་བཅུག། 

 རིག་རྩལ་ བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༥. ཨ་ལོ་ཚུ་ལུ་ ལྷག་དེབ་ནང་ལས་ སྲུང་ཅིག་ལྷག་བཅུག། དེ་ལས་ སྲུང་འདི་ནང་གནད་དོན་གཙོ་བོ་ག་ཅི་ཨིན་ན? 

སྲུང་འདི་ ག་དེ་སྦེ་འགོ་བཙུགས་ནུག། བར་ན། སྟབས་མ་བདེཝ་དང་ མ་བདེཝ་ག་དེ་སྦེ་ བྱུང་ནུག། མཇུག་ལུ་ ག་
དེ་སྦེ་འབད་ནུག། དབྱེ་བ་དཔྱད་དེ་ སྙན་ཞུ་འབད་བཅུག། 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༦. ཨ་ལོ་ཚུ་ སྡེ་ཚན་ཆུང་ཀུ་ནང་ བགོ་ཞིན་ན་ སྡེ་ཚན་རེ་ལུ་ ལྷག་དེབ་༢ རེ་སྤྲོད། དེ་ལས། ཨ་ལོ་ཚུ་གིས་ ལྷག་དེབ་

ཚུ་ལྷག་བཅུག་སྟེ་ འོག་གི་ཤོག་ཁྲམ་དང་འཁྲིལ་ཏེ་ གནས་ཚུལ་ཚུ་བཀང་བཅུག། དཔེར་ན། 
ཨང་ སྲུང་དེབ་ཀྱི་མིང་། དཔེ་སྐྲུན་པ། དཔེ་སྐྲུན་གི་ལོ། རྩོམ་འབྲིཔ། བརྡ་དོན་ག་ཅི་མས། 
      

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༧. ཨ་ལོ་ཚུ་ལུ་ ལྷག་དེབ་ནང་གི་ སྲུང་འདི་ནང་ སྲུང་རྩེདཔ་ ག་དང་ག་ར་འདུག? སྲུང་རྩེདཔ་དེ་ཚུ་གི་ ལཱ་འགན་ག་

ཅི་ར་ཨིན་པས་ག? སྲུང་རྩེདཔ་གཙོ་བོ་ ག་ཨིནམ་མས་ག? སྲུང་རྩེདཔ་ཚུ་གི་ ལཱ་འགན་ ག་ཅི་ཨིནམ་མས་ག? 
དབྱེ་བ་དཔྱད་དེ་ ལྷག་བཅུག་ཞིནམ་ལས་ བྲི་བཅུག། 

༉ ཧེ་མ་སྤང་ཐང་སྦོམ་ཅིག་ནང་ ཀ་ཤ་ཕོ་མོ་གཉིས་ དགའ་ཏོག་ཏོ་འབད་སྡོད་དེ་ ཡུན་རིངམོ་ཡར་སོ་ནུག། 
ཉིནམ་ཅིག་འབདཝ་ད། ཀ་ཤ་ཕོ་དེ་གིས། མོ་དེ་ལུ་ ནེ་སྦེ་སླབ་ནུག། དབའེ་ ཨམ་ཁོ་རེ། ང་བཅས་གཉིས་ལུ་ ཕྱུ་གུ་གཅིག་
ཡང་ འཐོན་ནི་མིན་ནུག་པ་ཡ། ཟེར་སླབ་ད། ཀ་ཤ་མོ་དེ་གིས། དབའེ་་་ ཨཔ་ཁྱོད་ ག་ཅི་གི་ བློ་སླབ་སྨོ? ང་བཅས་ར་ ག་ར་
འབད་རུང་ རང་གིས་མནོ་དོ་བཟུམ་ རྩ་ལས་ར་ འགྱོ་མི་བཏུབ་སྨ་རེ། ཟེར་ སླབ་ནུག། ཨིན་རུང་། ཟླཝ་དག་པ་ཅིག་གི་ཤུལ་
ལས་ ཀ་ཤ་མོ་དེ་ ཕྱུ་གུ་འཚའ་ནི་འབད་ཆི་ནུག།  

ཁོང་གཉིས་ཉིནམ་ཅིག་ སྤང་གི་མཐའམ་བདའ་སྟེ་ རྩྭ་བཟའ་སྟེ་སྡོདཔ་ཅིག་ན་ འཕརཝ་སྡེ་ཚན་ཅིག་ཐོན་ཏེ་ ཁོང་གཉིས་
བདའཝ་ལས་ ཀ་ཤ་ཕོ་མོ་གཉིས་རང་སའི་སྲོག་ལུ་ཕངས་ཏེ་ བྱོག་འགྱོཝ་ད། སོ་སོར་ཁ་བྱལ་ཏེ་ ཡར་སོ་ནུག། ཀ་ཤ་ཕོ་དེ་ 
བྱོག་མ་ཐལ་བར་ འཕརཝ་ཚུ་གིས་ བསད་དཔ་ལས་ ཀ་ཤ་མོ་དེ་ སེམས་སྐྱོ་ མྱ་ངན་ཕོག་ཆི་ནུག། 

ཟླཝ་གསུམ་གྱི་ཤུལ་མར་ ཀ་ཤ་མོ་དེ་གིས་ ཕྱུ་གུ་ཅིག་འཚའཝ་ད། ཨའི་གི་མནོ་བསམ་ལུ་ ཨ་པ་དེ་ ཕྱུ་གུ་ཅིག་དྲན་ཏེ་ར་
ཡོདཔ་ལས། ད་རེས་ ཁོ་ཡོད་པ་ཅིན་ སེམས་དགའ་དགའ་འོང་། ཟེར་ ཨ་པ་དེ་ དཔད་རིག་བཏང་སྟེ་ སེམས་ཧེང་སྐལ་ར་
སྐྱོ་ཆི་ནུག།  

དེ་ལས་ ཁོང་ར་མ་སྨད་གཉིས་ སྤང་ཐང་ལས་མར་ བཤལ་ཏེ་འགྱོཝ་ད། ཆ་རོགས་ཀ་ཤ་ཕྱུ་གུ་གཞན་ཚུ་ ཨ་པ་དང་ཨའི་གི་ 
སྦུག་ལུ་བཙུགས་ཏེ་ འགྱོ་སར་མཐོངམ་ད། ཁོང་ མ་སྨད་གཉིས་ ཨ་པ་མེད་པར་ མིག་ཏོ་ནང་ལས་མིག་ཆུ་ཐོན་ཡི་ར་ མོ་
རའི་ཕྱུ་གུ་ལུ་བལྟ་སྟེ་ སེམས་སྐྱོ་བའི་ངང་ལས། ཨའེ་སྨོ༑ ཚེ་སྔོན་ལས་ཀྱིས་འཁོར་བའི་ཕྱུ་གུ་ཁྱོད།། ལས་འཕྲོ་ཡོད་དེ་ཨའི་
དང་ཕྱད་རུང་ར།། སྐལ་བ་མེདཔ་ལས་ཨཔ་དང་འཕྱད་མ་ཚུགས།། གཞན་གྱི་ཨ་པ་མཐོང་ཚེ་སྐྱོ་མི་སྐྱོ།། ཟེར་སླབ་སྟེ་ ཁོང་མ་
སྨད་གཉིས་ ཚེ་གཅིག་ར་ སྐྱོ་བའི་ངང་ལུ་ སྡོད་དགོཔ་བྱུང་ནུག།   
 

༣.  ཀ་ཤ། དབྱེ་བ། སྲུང་། 

ཁུངས་དོན། 
སྲུང་འདི་གིས་ ང་བཅས་རའི་མི་ཚེ་ལུ་ དག་ལེ་ཤ་ཡོད། འདི་འབདཝ་ལས་ གཟབ་གཟབ་ འབད་དགོ། ཟེར་བའི་བརྡ་སྟོནམ་མ་
ཚད། ཁ་འབྲལ་མི་ སྡུག་བསྔལ་དེ་ སེམས་ཅན་ལུ་ཡང་ཡོད། ཟེར་བའི་བརྡ་སྟོནམ་ཨིན་པས། སྲུང་འབྲི་ཐངས་འདི་ ཐབས་ལམ་
སོ་སོ་ཅིག་འབད་ མཐོངམ་ལས། སྲུང་ལྷག་ནི་དང་ བྲི་ནི་ལུ་ སྤྲོ་བ་ཆེ་ཏོག་ཏོ་འདུག། 
 

 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་   
༡ སེམས་ཅན་གྱི་སྲུང་འཇམ་སངམ་ གཞན་ཡང་ལྷག་སྟེ་ གོ་དོན་ལེན་ཚུགས་དགོ། 
༢ སྲུང་ལྷག་སྟེ་ སྲུང་ནང་གི་ཚོར་སྣང་ ཤུགས་ཆེ་ཤོས་ག་ཏེ་འདུག་ག? སླབ་ཚུགས་དགོ། 
༣ སེམས་ཅན་གྱི་སྐོར་ལས་ ཐུང་ཀུ་རེ་བྲི་ཚུགས་དགོ། 

སྦྱོང་ལཱ། 

རིག་རྩལ་ སླབ་ནི། རིག་སྟོབས་དབྱེ་རིམ་ དྲན་ཤེས། 
༡. ཨ་ལོ་ཚུ་ སློབ་དེབ་ཁ་བལྟབས་ཏེ་བཞག་ཞིནམ་ལས་ ནགས་ཚལ་ནང་ སྡོད་མི་ སེམས་ཅན་གྱི་མིང་ སླབ་བཅུག་སྦེ་ 

མིང་དེ་ཚུ་ བྱང་ཤིང་གུ་བྲིས་ཏེ་ བཞག་དགོ། སེམས་ཅན་དེ་ཚུ་གིས་ བློ་ སླབ་ཤེས་མི་ཤེས་ཀྱི་སྐོར་ལས་ འདྲི་ལན་
འབད་དགོ། 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༢. སློབ་དཔོན་གྱིས་ སྲུང་འདི་འགྲོས་ཀྱིས་འབད་ ལྷག་ཞིནམ་ལས། ཨ་ལོ་ཚུ་ ཡིག་རྒྱུགས་ནང་བལྟ་སྟེ་ ཉན་བཅུག་དགོ། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༣ ཨ་ལོ་ཚུ་ སྡེ་ཚན་འབད་ དཔེ་མཛོད་ནང་ ཁྱིད་ཞིནམ་ལས། སེམས་ཅན་གྱི་ སྲུང་ཡོད་མི་ སྲུང་དེབ་དང་ ཀུན་གསལ་ 

གསར་ཤོག་གཞན་མི་ཚུ་གི་ནང་ལུ་ སེམས་ཅན་ཚུ་གི་སྐོར་ལས་ རྩོམ་རེ་བྲིས་ཏེ་ ཡོད་པ་ཅིན། དེ་ཚུ་ལྷག་བཅུག་སྟེ་ སྡེ་
ཚན་རེ་རེ་བཞིན་གྱིས་ རང་སོའི་སྲུང་གི་སྐོར་ལས་ དམངས་ཁར་ སྤྱན་ཞུ་འབད་བཅུག་དགོ། 

རིག་རྩལ་ བྲི་ནི། སླབ་ནི། རིག་སྟོབས་དབྱེ་རིམ་ གསར་རྩོམ། 
༤. ཨ་ལོ་ཚུ་ ཆ་འབད་ འོག་གི་དྲི་བ་ཚུ་སྤྲོད་བཞིན་ན། ཀ་ཤ་གི་སྲུང་འདི་ ལྷག་བཅུག་སྟེ་ དྲི་བའི་ལན་ཚུ་ འཚོལ་བཅུག། 

དཔེར་ན།  
༡ ཀ་ཤ་ཕོ་མོ་གཉིས་ལུ་ དཀའ་ངལ་འབྱུང་དགོ་པའི་ རྒྱུ་མཚན་ག་ཅི་ཨིན་ན? 
༢ དེ་བཟུམ་ དཀའ་ངལ་འབྱུང་སར་ ཁྱེད་ཀྱིས་མཐོང་པ་ཅིན། ག་ཅི་འབད་དཔ་འོང་གོ? 
༣ དེ་བཟུམ་གྱི་ དཀའ་ངལ་ མི་འབྱུང་ནིའི་དོན་ལུ་ ང་བཅས་ཀྱིས་ ཐབས་ཤེས་ ག་ཅི་འབད་ཚུགས་ག? གྲོས་

སྡུར་ འབད་ཚརཝ་ད། སྡེ་ཚན་སོ་སོ་གིས་ ཁོང་རའི་ལན་ཚུ་ དམངས་ཁ་ལུ་ སྤྱན་ཞུ་ འབད་བཅུག་དགོ། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ གོ་བ།  
༥. ཨ་ལོ་ཚུ་ ཆ་འབད་བཞག་ཞིན་ན་ ཁོང་ར་ནང་རྡོག་ གྲོས་སྟུན་འབད་ཡི་ར་ སྲུང་དེ་ལྷག་བཅུག། ཨ་ལོ་ག་ར་གིས་ 

སྲུང་དེ་ལྷག་ཚརཝ་ད། སློབ་དཔོན་གྱིས་ འོག་གི་དྲི་བ་ཚུ་བཀོད་དེ་ ལན་བྲི་བཅུག། དཔེར་ན། 
  ༡ སྲུང་འདི་ ག་ཅི་གི་སྐོར་ལས་ ཨིན་པས་གོ? 
  ༢ སྲུང་འདི་ནང་ སེམས་ཅན་ ག་ཅི་ར་འདུག? 
  ༣ སྲུང་འདི་ངོ་མ་ར་ སེམས་ཅན་ ག་ཅི་གི་སྐོར་ལས་ ཨིན་པས? 
  ༤ སྲུང་འདི་ནང་ ག་ཅི་ར་ འབད་ནི་འདུག? 

  ༥ སྲུང་འདི་ནང་ དང་པ་ར་ ག་ཅི་འབད་ནི་འདུག? 
  ༦ བར་ན་སྐོར་ལས་ ག་ཅི་ར་འབད་ནི་འདུག? ག་དང་ག་ར་འདུག? 
  ༧ མཇུག་ལུ་ ག་ཅི་འབད་ནི་འདུག? 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༦. ཨ་ལོ་ཚུ་ལུ་ ཀ་ཤ་ ཨ་པ་མེད་པའི་བློ་འགྱོད། ཟེར་མི་ སྲུང་དེབ་འདི་ ལྷག་བཅུག་ཞིན་ན། ལྷག་ཐངས་ ག་དེ་སྦེ་ 

ལྷག་དགོཔ་ཨིན་ན? དཔེ་སྟོན་འབད་ནིའི་དོན་ལུ་ སློབ་དཔོན་གྱིས་ ལྷག་དེབ་དེ་ མགྱོགས་ལྷོད་ རན་ཏོག་ཏོ་དང་། 
སྐད་ཀྱི་སེང་ཕབ། ཚིག་གི་རྗོད་སྒྲ། ཚིག་གི་གཅད་མཚམས་ཚུ་ ག་ར་ ཚུལ་དང་མཐུནམ་འབད་ ལྷག་བྱིན་དགོ། 
དེའི་སྐབས་ ཨ་ལོ་ཚུ་ ལྷག་ཐངས་ཚུ་ཉན་བཅུག། དེ་ལས་ ཨ་ལོ་དག་པ་ཅིག་ལུ་ ཁོང་རའི་ ཁས་བླང་གི་ཐོག་ལས་ 
ཡར་ལོང་བཅུག་སྟེ། སློབ་དཔོན་གྱིས་ ལྷག་དོ་བཟུམ་ལྷག་བཅུག། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ གོ་བ། 
༧. སློབ་དཔོན་གྱིས་ ཨ་ལོ་ཚུ་ལུ་ ལྷག་དེབ་རེ་སྤྲོད་ཞིན་ན། ཁུ་སིམ་སིམ་འབད་ ལྷག་བཅུག། ལྷག་དེབ་འདི་ ཚར་

གཅིག་ལྷག་ཚརཝ་ད། སློབ་དཔོན་གྱིས་ ཤོག་ཐང་ཅིག་གུ་ འོག་གི་དྲི་བ་ཚུ་ བཀོད་ཞིན་ན། ལྷག་དེབ་འདི་ལེན་ཏེ་ 
ལྷག་ཅི་ར་ལན་ཚུ་ འཚོལ་བཅུག།  

 དྲི་བ།  
༡ སྲུང་འདི་ ག་གི་སྐོར་ལས་ཨིན་པས? 

  ༢ སྲུང་གི་གནད་དོན་ ངོ་མ་ར་ ག་ཅི་ཨིནམ་མས? 
  ༣ རྒྱབ་སྐྱོར་གྱི་གནད་དོན་ ག་ཅི་ར་ འདུག? 
  ༤ སྲུང་དེ་ནང་ ཚོར་སྣང་ ཤུགས་ཆེ་ཤོས་ར་ ག་ཏེ་འདུག? 

 རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༨. ཨ་ལོ་ཚུ་ལུ་ ལྷག་དེབ་ཅིག་སྤྲོད་ཞིན་ན། ལྷག་དེབ་ནང་ མིང་ཚིག་ལཱ་ཁག་ཡོད་མི་དང་།  མིང་ཚིག་གི་ སྡེབ་མ་

འདྲཝ་ག་ཅི་ར་འདུག་ག? ཐོ་བཀོད་དེ་ དམངས་ཁར་སླབ་བཅུག། དེ་ནང་ལས་ མིང་ཚིག་ལ་ལུ་ཅིག་ ཨ་ལོ་གཞན་
མི་ཚུ་གིས་ ཤེས་པ་ཅིན། དང་པ་ ཁོང་ལུ་སླབ་བཅུག། མ་པ་ལས་ར་ མ་ཤེས་མི་ཚུ་ སློབ་དཔོན་གྱིས་ སྡེ་ཚན་རེ་ལུ་ 
ཚིག་མཛོད་རེ་སྤྲོད་སྦེ་ འཚོལ་བཅུག། 

དེ་གི་ ཤུལ་ལས། སྐྱབས་མེད་ རི་དྭགས་སེམས་ཅན་ཚུ་དང་ སྲོག་ཆགས་ བྱ་དང་བྱིའུ་ཅུང་ཚུ་ལུ་ཡང་ བྱམས་སྙིང་
རྗེ་གི་སྒོ་ལས་ མི་དང་ཅོག་འཐདཔ་འབད་ བརྩེ་བ་གི་ཐོག་ལས་བསྐྱང་དགོཔ་ཚུ་ ཧ་གོ་བཅུག་ནི་གི་ཐབས་ཤེས་ཐོག་ 
འབྲི་རྩོམ་རེ་བྲི་བཅུག། 



ལམ་སྟོན་༤ པ།                                              ༢༠༢༤ 

 

 
54 

༤. སྒོ་ནོར་བ་དང་རྟ་གླང་།  དབྱེ་བ། ཞབས་ཁྲ།  

 

སྒོ་ནོར་སེམས་ཅན་རྟ་དང་ནོར། །ཕམ་དང་འདྲ་བའི་དྲིན་ཅན་ཨིན། ། 
ཨོམ་དང་མར་དང་དར་ཚིལ་ཚུ། །བཅུད་ཅན་བཞེས་སྒོའི་འབྱུང་ཁུངས་ཨིན།། 

ས་ཞིང་ཡོད་ཚད་གླང་གིས་རྨོ། །ཁུར་ཆ་ཡོད་ཚད་རྟ་གིས་འབག ། 
དོ་རུང་རྟ་དང་ནོར་གྱི་ལུད། །ཞིང་ནང་ལོ་ཐོག་དོན་ལུ་དགོ། 

བྱ་ལས་སྒོང་རྡོག་ལུག་ལས་བལ། །ཁྱི་དང་བྱི་ལི་ཁྱིམ་སྲུངཔ་འབད། ། 
ཁ་སླབ་མ་ཤེས་སེམས་ཅན་ཡང་། །མནོ་ཅན་མི་ལས་ཕན་ཐོགས་ཆེ།། 

ཕན་ཐོགས་ཆེ་བའི་སེམས་ཅན་ཚུ། །མནོ་མེད་རྩུབ་སྤྱོད་མཛད་མ་གནང་། ། 
བྱམས་དང་བརྩེ་བའི་སེམས་ཀྱིས་འབད། །གསོ་སྐྱོང་ལེགས་ཤོམ་འཐབ་དགོཔ་ཨིན།། 
 
 

ལས་དོན།  

དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ ཞབས་ཁྲ་འདི་ འཐེན་ཚུགས་དགོ། ཞབས་ཁྲ་འདི་ ག་ཅི་གི་སྐོར་ལས་ཨིན་ན? བཤད་ཚུགས་དགོ། 
༢ སྒོ་ནོར་སེམས་ཅན་ཚུ་གིས་ ཕན་ཐོགས་ག་ཅི་ཡོདཔ་ཨིན་ན? སླབ་ཚུགས་དགོ། 
༣ སྒོ་ནོར་ སེམས་ཅན་གྱི་སྐོར་ལས་ ཡོད་པའི་ ཞབས་ཁྲ་གཞན་ཚུ་ འཚོལ་ཏེ་ བྲི་ཚུགས་དགོ། 

སྦྱོང་ལཱ། 

རིག་རྩལ་ སླབ་ནི། རིག་སྟོབས་དབྱེ་རིམ་ དྲན་ཤེས། 
༡. སློབ་དཔོན་གྱིས་ ཨ་ལོ་ཚུ་ལུ་ རང་སོའི་གཡུས་ཁ་ལུ་ སྒོ་ནོར་སེམས་ཅན་གྱ་ིརིགས་ ག་ཅི་ར་ཡོད་ག? དྲིས་ཞིནམ་

ལས། མིང་ཚུ་ བྱང་ཤིང་གུ་ ཐོ་བཀོད་དགོ། ཨ་ལོ་ཚུ་ལུ་ སྒོ་ནོར་སེམས་ཅན་ཚུ་གིས་ ག་ཅི་ར་འབདཝ་ཨིན་ན? 
སེམས་ཅན་སོ་སོའི་ མིང་གི་མཐའ་མར་ བྲིས་ཏེ་ བཞག་བཅུག་དགོ། 

རིག་རྩལ་ ལྷག་ནི། སླབ་ནི། རིག་སྟོབས་དབྱེ་རིམ་ ལག་ལེན། 
༢. ཨ་ལོ་རང་རང་སོ་སོ་ལུ་ ཁོང་རའི་ཕམ་དང་ སྤུན་ཆ་ཚུ་ལུ་དྲིས་ཏེ་ སེམས་ཅན་གྱི་སྐོར་ལས་ ཡོད་པའི་ཞབས་ཁྲ་རེ་

བྲིས་ཏེ་ འབག་འོང་བཅུག། ཞབས་ཁྲ་དེ་ཚུ་ རང་སོའི་སློབ་ཁང་ནང་དཔྱངས་བཞག་ཞིནམ་ལས་ ཞབས་ཁྲ་ཅོག་
འཐདཔ་ ག་དེམ་ཅིག་འདུག་ག? བལྟ་དགོ། ཞབས་ཁྲ་ཅོག་འཐད་རུང་ ཚིག་ཅོག་འཐད་ག་བལྟ་བཅུག། 

རིག་རྩལ་ ཉན་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༣. སློབ་དཔོན་གྱིས། སློབ་དེབ་ནང་གི་ ཞབས་ཁྲ་གི་ཚིག་འདི་ ལྷག་ཞིནམ་ལས། ཞབས་ཁྲ་གི་ ཚིག་རྐང་རེ་རེ་བཞིན་གྱ་ི

གོ་བ་ ཨ་ལོ་གིས་ཉན་ཏེ་ བྲི་བཅུག་ཞིནམ་ལས་ སླབ་བཅུག་དགོ། ག་དེམ་ཅིག་འབད་ ཨ་ལོ་ཚུ་གིས་ སླབ་མ་ཚུགས་
པ་ཅིན། སློབ་དཔོན་ རང་གིས་སླབ་བྱིན་དགོ།   

 རིག་རྩལ་ ལྷག་ནི། རིག་སྟོབས་དབྱེ་རིམ་ ལག་ལེན། 
༤. སློབ་དཔོན་གྱིས། ཡང་ན། སློབ་ཕྲུག་ཚུ་ལུ་ ཞབས་ཁྲ་འདི་ ལེགས་ཤོམ་འབད་ ལྷག་བཅུག་ཞིནམ་ལས་  གདངས་

བཟོ་སྟེ་ ག་ར་གཅིག་ཁར་འབད་ འཐེན་བཅུག་དགོ། 

 མིང་། བྱ་ཚིག། ཁྱད་ཚིག། བྱ་ཚིག་གི་དབྱེ་བ། ལས་ཚིག། ལས་ཚིག་གི་དབྱེབ་ ཕྱེ་ཤེསཔ་བཟོ་དགོཔ་དང་། མིང་ཚིག་
གི་ སྡེབ་དང་སྦྲགས་ ག་དེ་མང་མང་གི་ གོ་དོན་དང་། འཇུག་པ་ཚུ་ ལེགས་ཤོམ་འབད་ ལག་ལེན་འཐབ་བཅུག་
དགོཔ་ཁག་ཆེ། 

 སྦྱོང་ལཱ་ཡང་། ཡིག་རྒྱུགས་ལྷག་བཅུག་སྦེ་ ཡིག་རྒྱུགས་ནང་ལས་ (མིང་། བྱ་ཚིག། ཁྱད་ཚིག། བྱ་ལས་ཚིག་) 
འཚོལ་བཅུག་ནི། དོན་དག་སླབ་བཅུག་ནི། རྣམ་གངས་ འགལ་མིང་བྲི་བཅུག་ནི་སོགས་  

 འབད་དགོ། 

སློབ་ཚན་༤ པ།  རྗོད་དོན། རང་གི་ལམ་སྟོན། 

རྗོད་དོན་འདི་ རང་གི་མི་ཚེ་གཅིག་ལུ་མཁོ་བའི་ མནོ་བསམ་གཏང་ཐངས་ཀྱི་ ཀུན་སློང་དང་། ལུས་ངག་གི་ཀུན་སྤྱོད། བྱ་བ་སྤྱོད་
ལམ། ཚེ་ཕྱི་མའི་ལམ་བསྒྲུབ་ནི་ཚུ་ ཤེས་ཐབས་ལུ་ ཨིནམ་ལས། དང་པ། སློབ་གྲྭའི་སྒྲིག་ལམ་རྣམ་གཞག་ གཉིས་པ། སློབ་གྲྭ་
ནང་དང་ རང་གི་ཁྱིམ་ནང་སྡོདཔ་ད་གི་ ནམ་རྒྱུན་ ལུས་ཀྱི་འབད་གཞག་བཅའ་གཞག་ ངག་གིས་ཁ་སླབ་ཐངས། ཞེ་ས་བཟའ་
བཅའ་འགྲོ་གསུམ་དང་། ཁ་སླབ་ཟེར་གསུམ་སྐོར། དེ་ལས་ རང་དང་ སློབ་གྲྭ་གི་ ཁྱིམ་ནང་གི་ ཅ་ཆས་ཚུ་བདག་འཛིན་དང་། 
གཅེས་སྐྱོང་ འབད་ཤེསཔ་དང་། འབྲུག་པའི་ཁྱད་ཆོས་ སངས་རྒྱས་ཀྱི་ཆོས་ལུ་ཡིད་ཆེས། ཐོག་ལས་ཤེས་རབ་ཀྱི་ ལྷ་འཇམ་
དཔལ་དབྱངས་ལུ་ གསོལ་འདེབས་དང་། རྒྱལ་ཁབ་ཀྱི་ངོ་རྟགས་ རྒྱལ་དར་དང་རྒྱལ་གླུ་ཚུ་ཤེས་ཏེ་ རྩིས་མཐོང་དང་ རྒྱལ་པོའི་
བརྟན་བཞུགས་ཕུལ་ནིའི་ དོན་དག་ ཤེས་ཚུགས་ནི་གི་དོན་ལུ་ ཨིན། 

ལྷག་དེབ།  

རྗོད་དོན་འདི་ནང་ གོང་ལུ་བཀོད་དེ་ཡོད་མི་ ལྷག་དེབ་ཚུ་གི་ཐོ་ནང་ལས་ ལྷག་དེབ་གཉིས་ རྗོད་དོན་འདི་དང་འབྲེལ་བའི་ འོས་
འབབ་ག་ཆེ་མི་འདི་ སློབ་དཔོན་གྱིས་བལྟ་སྟེ་  ལག་ལེན་འཐབ་དགོཔ་ཨིན།  

དེ་དང་འཕྲོ་མཐུད་དེ་ ལྷག་དེབ་ཚུ་ ལྷག་ཐངས་ཀྱི་ སྦྱོང་ལཱ་ཚུ་གོང་ལུ་བཀོད་དེ་ཡོད་མི་ སྲུང་གི་སྦྱོང་ལཱ་ཚུ་གུ་ འོས་འབབ་ཡོད་
མི་སྦྱོང་ལཱ་གཞན་ཡང་ གསར་སྐྲུན་འབད་དེ་ ཨིན་ཅི་མིན་ཅི་ ལག་ལེན་འཐབ་དགོ་པའི་ཁར་ ལྷག་དེབ་གཉིས་པོ་ ཐོགས་
ཆགས་མེད་པ་ ལྷག་ཚུགསཔ་དང་ མིང་ཚིག་གི་སྡེབ་ཚུ་ཤེས་ཚུགསཔ་ བཟོ་དགོ། 

ཨ་ལོ་ཚུ་གི་ ལྷག་ནིའི་རིག་རྩལ་ དབྱེ་ཞིབ་དང་། ལྷག་ཐངས་གོང་འཕེལ་གྱི་དོན་ལུ་ རྗོད་དོན་འདི་ནང་ ཡོད་པའི་ལྷག་དེབ་ཚུ་ 
ཨ་ལོ་ཚུ་གིས་ ལྷག་པའི་སྐབས་ལུ་ གཤམ་གསལ་གྱི་ བཀོད་ཁྲམ་དང་འཁྲིལ་ཏེ་ ལྷག་ནིའི་ཐོ་བཀོད་དགོ། 
ཨ་ལོའི་མིང་། ལྷག་དེབ་ཀྱི་མིང་། སེམས་ཁར་བཞག་དགོ་པའི་

མིང་ཚིག་གསརཔ་གི་རིགས། 
མིང་ཚིག་གནད་དོན་ལཱ་ཁག་ཚུ་གི་ཐོ། ལྷག་དེབ་ནང་གི་སྲུང་གི་རྗོད་དོན། 

     

༡. བུ་བཀྲིས། དབྱེ་བ།  འགྲེལ་བཤད། 

ཁུངས་དོན། 

བུ་ བཀྲིས་ཟེར་མི་འདི། ཨ་ལོ་ སྤྱོད་ལམ་ལེགས་ཤོམ་ཅིག་གི་ བྱ་བ་ སྤྱོད་ལམ་གྱི་སྐོར་ལས་སྟོནམ་ཨིན་པས། ཨ་ལོ་འདི་གིས་ 
འབད་གཞག་དང་། སྡོད་ཐངས། ཁོ་གིས་ ག་ཅི་ར་ འབད་ཡི་ག? འདི་གི་སྐོར་ལས་ འགྲེལ་བཤད་རྐྱབ་སྟེ་ བྲིས་ཡོདཔ་ལས།  
འགྲེལ་བཤད་ འབྲི་རྩོམ་འབད་ གདམ་ཁ་རྐྱབ་ཡོདཔ་ཨིན། 

༉ བཀྲ་ཤིས་འདི་ བུཚ་ཉམ་ཆུང་ཅིག་ཨིན། ཁོ་ དགའ་ས་རྫོང་ཁག་ དགོན་དྭངམ་སྦྱིས་ལས་ཨིན། ཁོ་ ད་ལྟོ་ དགའ་ས་
སློབ་གྲྭ་འབྲིང་མའི་ནང་ སློབ་རིམ་བཞི་པ་ སྡེ་ཚན་(ཀ) ནང་ལྷབ་ཨིན། 

བཀྲ་ཤིས་འདི་ ལོ་རྟགས་བྱི་བ་ཨིན། ཁོ་ ཨ་རྟག་ར་ གཟུགས་དང་བཀབ་གོ་ལ་ཚུ་ འཁྱུ་སྟེ་ ཧིང་སངས་ས་འབད་ སྡོད་མི་ཅིག་ཨིན། 
དེ་མ་ཚད་ སློབ་གྲྭའི་སྒྲིག་གོ་ ཚུལ་མཐུན་འབད་གྱོན། དཔེ་དེབ་ཚུ་ཡང་ ཕྱི་ཤུབས་སྤུར་རས་རྐྱབ་སྟེ་ བདག་འཛིན་ལེགས་ཤོམ་འབད་ 
འཐབ་སྡོད་མི་ཅིག་ཨིན། 

ཁོ་གཟུགས་རིངམོ་དང་ ཤ་དཀརཔོ་འབད་ ངོ་རིས་ཡང་ འཇའ་རིསམོ་ཡོད། ཁོ་ འབད་གཞག་ བཅའ་གཞག་ཡང་ འཇའ་ཆི་ཆི་
འབད་མི་ཅིག་ཨིན། བཀྲ་ཤིས་ཀྱིས་ ཞབས་ཁྲ་མ་འདྲཝ་ ལེ་ཤ་ཤེས་པའི་ཁར་ སྙན་ཆ་ཡང་བསྐྲོག་ཤེས།  

དགའ་ས་རྫོང་ཁག་གི་ སློབ་གྲྭ་ཚུ་གི་བར་ན་ ལོ་བསྟར་ཞབས་ཁྲའི་ འགན་སྡུར་ཅིག་ནང་ བཀྲ་ཤིས་ཀྱིས་ ཨང་དང་པ་ཐོན་ཏེ་ 
གསོལ་རས་དངུལ་ཀྲམ་ སྟོང་ཕྲག་ལྔ་ཐོབ་ནུག། དེ་མ་ཚད་ ཕྱིའི་རྒྱལ་ཁབ་ལུ་ ཤེས་ཡོན་ལྟ་སྐོར་ལུ་ འགྱོ་ནི་གི་གོ་སྐབས་ཡང་ཐོབ་
ནུག། 

ཁོ་གིས་ ཕམ་དང་སློབ་དཔོན་གྱིས་ གསུངས་པའི་ཁ་ལུ་ཉན་ཏེ་ ཏམ་ཁུ་འཐུང་ནི་དང་ ཨརཝ་བརྐུ་ནི་ཚུ་ རྩ་ལས་མི་འབད། ཁོ་གིས་ 
རྒས་ཤོས་ཚུ་ལུ་ གུས་ཞབས་དང་ ཆུང་ཤོས་ཚུ་ ལེགས་ཤོམ་འབད་ བདག་འཛིན་འཐབ་ཨིན།  
 

 

ལས་དོན།  
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་  
༡ འགྲེལ་བཤད་ འབྲི་རྩོམ་འབྲི་ཐངས་ཚུ་ ཧ་གོ་ཚུགས་དགོ། 
༢ འབྲི་རྩོམ་འདི་ནང་གི་ རྗོད་དོན་འདི་ ཧ་གོ་ཚུགས་དགོ། 
༣ དོན་མཚམས་ རེ་རེ་བཞིན་དུ་གི་ བཅུད་དོན་ བཏོན་ཚུགས་དགོ། 
༤ འབྲི་རྩོམ་ འདི་ནང་གི་ མིང་ཚིག་གི་གོ་དོན་དང་ སྡེབ་ལག་ལེན་ འཐབ་ཚུགས་དགོ། 
 

སྦྱོང་ལཱ། 

 རིག་རྩལ་ ལྷག་ནི། རིག་སྟོབས་དབྱེ་རིམ་ གོ་དོན། 
༡. ཨ་ལོ་ཚུ་ལུ་ འབྲི་རྩོམ་འདི་ དོན་མཚམས་རེ་རེ་བཞིན་དུ་ ལྷག་བཅུག་སྟེ། དེ་ནང་ལས་ མིང་ཚིག་ ཧ་མ་གོཝ་ག་ཅི་

འདུག་ག? ཐོ་བཀོད་བཅུག། 

 རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 

༢. སྦྱོང་ལཱ་༡ པའི་སྐབས་ཐོ་བཀོད་མི། མིང་ཚིག་ཚུ་གི་ གོ་དོན་འཚོལ་བཅུག། དེའི་སྐབས་ ཨ་ལོ་ཚུ་སྡེ་ཚན་འབད་ བཟོ་
ཞིན་ན། སྡེ་ཚན་ནང་གི་ ཨ་ལོ་རེ་རེ་བཞིན་གྱི་ མིང་ཚིག་ཚུ་ཤོག་ལེབ་གཅིག་གུ་ ཐོ་བཀོད་བཅུག། དེ་ལས་ སྡེ་ཚན་རེ་
ལུ་ ཚིག་མཛོད་རེ་སྤྲོད་དེ་ མིང་ཚིག་ཚུ་གི་གོ་དོན་འཚོལ་བཅུག་སྟེ་ སྡེབ་སེམས་ཁར་ངེས་བཅུག་དགོ། 

 རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༣. ཨ་ལོ་རང་རང་སོ་སོ་ལུ་ འབྲི་རྩོམ་འདི་ལོག་སྟེ་ ལྷག་བཅུག། འབྲི་རྩོམ་འདི་ནང་ བུ་བཀྲིས་ཀྱིས་འབད་མི་བྱ་བ་ཚུ་ ཨ་

ལོ་ཁོང་ར་གིས་ འབད་ནི་ཡོད་མེད་ དབྱེ་བ་དཔྱད་བཅུག། ཁོང་གིས་ འབད་ནི་ཡོད་མི་ ལཱ་ཚུ་གི་ཐོ་ ལོགས་ཅིག་ལུ་
བཀོད་བཅུག། འབད་ནི་མེད་མི་ཚུ་གི་ཐོ་ ལོགས་ཅིག་ཧོངས་ བྲི་བཅུག། ཨ་ལོ་ག་ར་གིས་ བྲིས་ཚརཝ་ད། གྱང་གུ་
སྦྱར་ཏེ་ཅོག་འཐདཔ་འབད་མི་ ག་དེམ་ཅིག་འདུག་ག? ག་སྡུར་འབད་ནི། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༤. ཨ་ལོ་ གཉིས་རེ་ ཆ་འབད་བཞག་ཞིན་ན། གཅིག་གིས་གཅིག་ལུ་ དྲི་བ་འདྲི་ལན་འབད་དེ་ རང་གིས་གཞན་མི་དེ་གི་

སྐོར་ལས་ འགྲེལ་བཤད་བྲི་ནི་དང་། གཞན་མི་ ཆ་རོགས་འདི་གིས་ རང་གི་སྐོར་ལས་ འགྲེལ་བཤད་བྲིས་ཏེ་ སློབ་སྡེ་
ལུ་ ལྷག་བཅུག་དགོ། 

༢.  ཕོརཔ་དང་བང་ཅུང་ཐ་ལི་ཐུརམ། དབྱེ་བ།  ཞབས་ཁྲ།  

ཁུངས་དོན། 
ཨ་ལོའི་ སྤྲོ་གླུ་ནང་ལས་ བཏོན་ཡོད་པའི་ ཞབས་ཁྲ་འདི་ནང་ ཕོརཔ་དང་བང་ཅུ་ ལ་སོགས་པ་ རྟག་བུ་ར་ ལག་ལེན་འཐབ་དགོ་ 
པའི་ ཅ་ལ་གི་མིང་ཚིག་དེ་ཚུ། ཨ་ལོ་ཚུ་གི་ གནས་ཚད་དང་མཐུནམ་འབད་འདུག། ད་རུང་ ཅ་ལ་ཚུ་གི་ པར་དང་བཅསཔ་འབད་ 
ཡོདཔ་མ་ཚད། དེ་ཚུ་ ག་ཅི་འབད་ནི་གི་དོན་ལུ་ ཁག་ཆེཝ་ཨིན་ན? དེ་གི་སྐོར་ལས་ ཨ་ལོ་ཚུ་གིས་ཤེས་ཚུགས་པས། དེ་ 
འབདཝ་ལས་ ཞབས་ཁྲ་འདི་ ཨ་ལོ་ཚུ་གི་དོན་ལུ་ གདམ་ཁ་རྐྱབ་སྟེ་ བཙུགས་བཙུགསཔ་ཨིན། 
 
 
 
 
 
 
 
 
 

 

 

 

 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་   
- ཞབས་ཁྲའི་ གོ་དོན་ཧ་གོ་སྟེ་ གདངས་འཐེན་ཚུགས་དགོ། 
- ཞབས་ཁྲ་ནང་ཡོད་པའི་ ཅ་ལའི་མིང་ཚུ་ འབྲི་སླབ་འབད་ཚུགས་དགོ། 
- ཅ་ལའི་མིང་ཚུ་ ལག་ལེན་འཐབ་སྟེ་ རྗོད་ཚིག་ཐུང་ཀུ་རེ་ བཟོ་ཚུགས་དགོ། 
- ཁྱིམ་ནང་གི་ ཅ་ལ་གཞན་གྱ་ིམིང་ཚུ་ཡང་ སྡེབ་དང་བཅས་ བྲི་ཚུགས་དགོ། 

སྦྱོང་ལཱ། 
རིག་རྩལ་ ལྷག་ནི། སླབ་ནི། རིག་སྟོབས་དབྱེ་རིམ་ དྲན་ཤེས། 

༡. ཨ་ལོ་ཆ་འབད་ ཞབས་ཁྲ་གི་ཚིག་ཚུ་ ལྷག་བཅུག་ཞིནམ་ལས། ཞབས་ཁྲ་འདི་ ག་ཏེ་མཐོང་ཅི་ག? སླབ་བཅུག། 
དེ་ལས་ གདངས་ ག་དེ་སྦེ་ཨིན་ན? འཐེན་བཅུག། 

རིག་རྩལ་ ཉན་ནི། བྲི་ནི། རིག་སྟོབས་དབྱེ་རིམ་ གོ་བ། 
༢. ཨ་ལོ་ཚུ་ལུ་ ཅ་ལ་མ་འདྲ་བའི་ མིང་ཚུ་གི་ཐོ་བཏོན་བཅུག། ཅ་ལ་དེ་ཚུ་ འོག་གི་མགོ་ཡིག་དང་བསྟུན་ཏེ་ ཐོ་

བཀོད་བཅུག་ དེ་གི་སྐབས་ལུ་ ཡིག་སྡེབ་ཚུ་ལེགས་ཤོམ་འབད་བལྟ་དགོ། 
ཨང་། ཟ་ཧོད། ཇ་ཆས། ཅ་ལ་གཞན། 
    

རིག་རྩལ་ སླབ་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༣. ཨ་ལོ་གསུམ་དང་བཞི་ གང་འཚམས་ཀྱི་ སྡེ་ཚན་བཟོ་ཞིནམ་ལས། སྡེ་ཚན་རེ་གིས་ ཞབས་ཁྲ་འདི་ལུ་ གཞི་བཞག་

སྟེ་ སློབ་ཁང་ནང་ ཡོད་པའི་ཅ་ལ་གི་སྐོར་ལས་ ཞབས་ཁྲ་ཐུང་ཀུ་རེ་བྲི་བཅུག་དགོ། སྡེ་ཚན་རེ་རེ་གིས་ བྲིས་ཡོད་
པའི་ཞབས་ཁྲ་འདི་ དམངས་ཁ་ལུ་འཐེན་བཅུག་དགོ། ཨ་ལོ་ཚུ་གིས་ ཞབས་ཁྲ་བྲི་བའི་སྐབས་ སློབ་དཔོན་གྱིས་ 
སྡེ་ཚན་སོ་སོའི་སྦོ་ལོགས་ཁར་འགྱོ་སྦེ། རྒྱབ་སྐྱོར་ ཨ་ཙི་རེ་འབད་བྱིན་ཏེ་ ལེགས་བཅོས་ འབད་ཞིནམ་ལས་ ཤུལ་
ལས་ འགྲེམ་སྟོན་འབད་དགོ། 

རིག་རྩལ། བྲི་ནི། རིག་སྟོབས་དབྱེ་རིམ་ གོ་བ། 
༤. ཨ་ལོ་ ཁོ/མོ་ར་གིས་ དགའ་མི་ཞབས་ཁྲ་ ག་ཅི་ཡོད་ག? ཞབས་ཁྲའི་དཔེ་དེབ་ནང་ལས། འདྲ་བཤུས་རྐྱབ་སྟེ་བྲི་

བཅུག། ཞབས་ཁྲ་དེ་ཚུ་ནང་ གདངས་དང་སྦྲགས་ཏེ་ འཐེན་བཅུག། དེ་ལས་ ཞབས་ཁྲ་འདི་ལུ་ ག་ཅི་འབད་ དགའ་
དགོཔ་ཨིན་ན? ཁུངས་བཀལ་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༥. སློབ་ཕྲུག་ཚུ་ལུ་ རང་སོའི་ ཁྱིམ་ནང་ཡོད་པའི་ ཧོད་ཆས་ཀྱི་མིང་ཚུ་ སེམས་ཁར་ངེས་ཏེ་ ཤུལ་ལས། སྡེབ་དང་

སྦྲགས་ལག་ལེན་ འཐབ་ཚུགས་ནི་གི་དོན་ལུ། འཕྲལ་འཕྲལ་འབད་ར་ མགྱོགས་ཕབ་རྐྱབ་བཅུག་སྟེ། ཨ་ལོ་རེ་རེ་
བཞིན་གྱི་ ཐོ་ ཁ་གསལ་བཀོད་དེ་ བཞག་དགོ། སྡེབ་ མ་ཚང་མི་ཚུ་ལོག་སྟེ་ ཨ་ལོ་རང་རང་སོ་སོ་ལུ་ སྡེབ་མ་སྦྱང་
ཚུན་ཚོད་ བསྐྱར་ལོག་བྲི་བཅུག་སྟེ། ཐོ་ ལེགས་ཤོམ་འབད་ བཞག་དགོ། 

༣. བུཚ་རིག་པ་ཅན།  དབྱེ་བ།  སྲུང་། 

ཁུངས་དོན། 
སྲུང་འདི་ནང་ ང་བཅས་རའི་བུཚ་ ཆུང་ཀུ་ཨིན་ཏེ་འབད་རུང་ གནས་སྟངས་དང་བསྟུནམ་ད། རིག་པའི་རྣམ་དཔྱྲོད་ སོ་སོ་འཐོན་ནི་
ཡོད། ཟེར་བའི་ བརྡ་སྟོནམ་ཨིན་པས། ལྷག་པར་ སྲུང་འདི་གིས་ སློབ་ཕྲུག་ཨ་ལོ་ཚུ་ལུ་ རང་གི་རིག་པ་འདི་ གཡོག་བཀོལ་
ཚུགས་པ་ཅིན། ལོ་ ན་ཚོད་ཆུང་ཀུ་འབད་རུང་ གྲུབ་འབྲས་ སྦོམ་འཐོབ་ཚུགས། ཟེར་བའི་སེམས་ཤུགས་ བསྐྱེད་བཅུག་ནིའི་ 
རྒྱུད་སྐུལ་ འབདཝ་ཨིན་པས། སྲུང་འདི་ནང་ མིང་ཚིག་ཡང་ ལཱ་ཁག་མེད་པའི་ཁར་ སྲུང་གི་འབྱུང་རིམ་དང་ འཆར་གཞི་ཚུ་ ཁ་ 
གསལ་ཏོག་ཏོ་འབད་ འདུག། འདི་འབདཝ་ལས་ སྲུང་འདི་ ཨ་ལོའི་ སློབ་དེབ་ནང་བཙུགས་ཡོདཔ་ཨིན། 

༉ ཧེ་མ་ རྒྱལཔོ་ཅིག་ ཁམས་སངས་ལུ་འབྱོནམ་ད། 
སྤྱང་ཀའི་བུཚ་ཅིག་གི་ ཁྱིམ་ནང་ཕེབས་ནུག། རྒྱལཔོ་གིས། བུཚ་
ལུ་གཟྱིགས་ཏེ་ ཁྱོད་ག་ཅི་འབདཝ་སྨོ? ཟེར་གསུངས་ནུག། བུཚ་
དེ་གིས། ང་ ཁྱིམ་སྲུངཔ་ཨིན། ཟེར་ཞུ་ནུག། རྒྱལཔོ་གིས། ཁྱོད་
ཀྱི་ཨཔ་དང་ཨའི་ ག་ཏེ་སོང་ཡི། ཟེར་གསུངམ་ད། བུཚ་གིས། 
ངེའི་ཨ་པ་ མིག་ཏོ་འཚོལ་བར་ ཡར་སོ་ཡི། ཨའི་ ཕོཝ་འཚོལ་
བར་ ཡར་སོ་ཡི་ལགས། ཟེར་ཞུ་ནུག། 

རྒྱལཔོ་གིས། བུཚ་གི་ལན་འདི་ དབྱེ་བ་དཔད་ནིའི་དོན་ལུ་ ཁྱིམ་
འདི་ནང་ར་ བསྒུགས་བཞུགས་ནུག། དེ་ལས་ ཕྱི་རུ་ཁམས་ཅིག་
ཁར་ ཨ་པ་གིས་ མེ་བཏེག་ནིའི་ མེ་ཕྱི་ཁུར་ཆ་གཅིག་དང་། ཨའི་
གིས་ ལྟོ་འཚོལ་ཏེ་ འབག་འོངས་འོངམ་ཨིནམ་མས། 

རྒྱལཔོ་འདི་ སྤྱང་ཀའི་བུཚ་གི་ རིག་པ་ལུ་གཟྱིགས་ཏེ་ ཐུགས་
ངལ་རངས་ནུག། རྒྱལཔོ་ ལོག་ ཕོ་བྲང་ནང་བྱོན་ཞིནམ་ལས། 
ནངས་པ་དྲོ་པ་ སྤྱང་ཀའི་བུཚ་འདི་ ཕོ་བྲང་ནང་འབོ་ནུག། ཁོ་ལུ་ 
གསེར་གྱི་སྒོང་རྡོག་གཉིས་གནང་སྦེ། ཁྱོད་ཀྱི་ཁྱིམ་དང་ ངེའི་ཕོ་
བྲང་གི་བར་ན་ཡོད་མི་ ཟམ་པ་དེ་ཁ་ལས་ གསེར་གྱི་སྒོང་རྡོག་
གཉིས་ཆ་ར་ དེ་སྦེ་ར་འབག་འགྱོ་བ་ཅིན། ཟམ་པ་ཆག་ནིའི་ཉེན་ཁ་
ཡོད། གསེར་གྱི་སྒོང་རྡོག་གཉིས་དང་ ཁྱོད་ ཁ་འབྱལ་རུང་ ཟམ་ 

པ་ཆག་འགྱོ་བའི་ཉེན་ཁ་ཡོད། གསེར་གྱི་སྒོང་རྡོག་ རེ་རེ་འབད་
འབག་འགྱོ་རུང་ ཟམ་པ་ཆག་ནིའི་ཉེན་ཁ་ཡོད།  

དེ་འབདཝ་ད། གསེར་གྱི་སྒོང་རྡོག་གཉིས་ སྟབས་གཅིག་ཁར་
འབད་ཡང་མེན། གསེར་གྱི་སྒོང་རྡོག་དང་ ཁྱོད་ར་ སོ་སོ་འབད་
ཡང་མེན། གསེར་གྱི་སྒོང་རྡོག་གཉིས་ རེ་རེ་འབད་ འབག་འགྱོ་ནི་
ཡང་ མེནམ་འབད་ ཟམ་པ་མགུ་ལས་ཐོན་འགྱོ་དགོ། ཟེར་བཀའ་
གནང་ནུག། 

སྤྱང་ཀའི་བུཚ་འདི་གིས་ ལགས་སོ། རྒྱལཔོ་རིན་པོ་ཆེ་ ཟེར་ཞུ་སྟེ་ 
གསེར་གྱི་སྒོང་རྡོག་གཉིས་ རྒྱལ་པོའི་ཕྱག་ལས་ ཞུ་ནུག། དེ་
ལས་ ཟམ་པ་དེ་ཁར་ལྷོདཔ་ཅིག་ ལགཔ་གཡས་གཡོན་རེ་རེ་ལུ་ 
གསེར་གྱི་སྒོང་རྡོག་རེ་འབག། ལགཔ་གཡས་གཡོན་སོར་ཏེ་ 
སྒོང་རྡོག་གནམ་ཁར་བཀོ་ཡི་ར་ སྒོང་རྡོག་གཅིག་ ལག་པར་
ལྷོདཔ་ད་ སྒོང་རྡོག་གཅིག་གནམ་ཁ་འབད། ཐོགས་ཆགས་ག་ནི་
ཡང་མེད་པར་ ཟམ་པ་བརྒལ་ཏེ་ གསེར་གྱི་སྒོང་རྡོག་གཉིསཔོ་
འདི་ ཁྱིམ་ནང་བཀལ་ད་ནུག། 

དེ་ལས་ རྒྱལཔོ་འདི་ཡང་ སྤྱང་ཀའི་བུཚ་གི་ རིག་པ་ལུ་གཟྱིགས་
ཏེ་ ཐུགས་ངལ་རངསམ་ལས་ རིག་པ་ཅན་གྱི་བུཚ་འདི་ བློན་པོའི་
གོ་གནས་ གནང་ནུག་གོ། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ སྲུང་གི་གནད་དོན་ ཧ་གོ་ཚུགས་ནི་དང་ དེ་ནང་གི་མིང་ཚུ་ སྡེབ་ཚང་ཚུགས་དགོ། 
༢ སྲུང་འདི་ ཚབ་རྩེད་འབད་དེ་ རང་གི་ལག་ལེན་ནང་ འབད་ཚུགས་དགོ། 
༣ སྲུང་ནང་གི་ འབྱུང་རིམ་ཚུ་ལས་ སྤྲོ་བ་ཆེ་ཤོས་ར་ ག་འདི་ཨིན་ན? ངོས་འཛིན་འབད་ཚུགས་དགོ། 

སྦྱོང་ལཱ། 

 རིག་རྩལ་ སླབ་ནི། ཉན་ནི། རིག་སྟོབས་དབྱེ་རིམ་ དྲན་ཤེས། 
༡. སློབ་དཔོན་གྱིས་ ཨ་ལོ་ཚུ་ལུ་ སྲུང་འདི་གི་གནས་སྟངས་དང་ འབྲེལ་བ་བཟོ་ནི་གི་དོན་ལུ་ འོག་གི་ དྲི་བ་ཚུ་བཀོད་

དེ་ ཨ་ལོ་ཚུ་དང་ གྲོས་སྡུར་འབད། དཔེར་ན། 
  ཀ་ ཁྱེད་ཀྱིས་ མི་དབང་མངའ་བདག་རིན་པོ་ཆེ་ མཇལ་ཡི་ག? 

ཁ་ མི་དབང་མངའ་བདག་རིན་པོ་ཆེ་ གཟིགས་སྐོར་ལུ་འབྱོན་ནི་འདུག་ག? ག་ཏེ་ལུ། 
  ག་ མི་དབང་རྒྱལཔོ་དང་ གསུང་གྲོས་གནང་ཡི་ག? 
  ང་ མི་དབང་རྒྱལཔོ་གིས་ ག་ཅི་གསུང་ནི་འདུག? 

རིག་རྩལ་ ལྷག་ནི། རིག་སྟོབས་དབྱེ་རིམ་ དྲན་ཤེས། 
༢. སློབ་དཔོན་གྱིས་ སློབ་དེབ་འདི་ནང་ལུ་ཡང་ མངའ་བདག་རྒྱལཔོ་གིས་ ཁམས་སངས་ལུ་བྱོན་ཏེ་ བུཚ་ཅིག་དང་

གཅིག་ཁར་ གསུང་གྲོས་གནང་མིའི་སྐོར་ལས་ཡོད། ཁྱོད་ར་ ག་ར་ ཁུ་སིམ་སིམ་འབད་ ལྷག་ཞིག། ཟེར་སྐར་མ་
༥ དེ་ཅིག་ལྷག་བཅུག། ཨ་ལོ་ཚུ་གིས་ ལྷག་ཚརཝ་ད། འོག་གི་ དྲི་བ་ཚུ་བཀོད་དེ་ འདྲི་ལན་འབད།  

༡ ད་ཅི་ ང་བཅས་ རྒྱལཔོ་གི་སྐོར་ལས་ དྲི་བ་འབད་མི་འདི་ ད་ལྟོ་གི་འདི་དང་ འདྲ་བས་ག? 
  ༢ ད་ལྟོ་གི་སྲུང་འདི་ ག་ཅི་གི་སྐོར་ལས་ ཨིན་པས? 
  ༣ སྲུང་ནང་ ག་དང་ག་གི་ སྐོར་ལས་ ཨིན་པས? 
  ༤ རྒྱལཔོ་གིས་ ག་ཅི་ གསུངས་ནུག? 
  ༥ བུཚ་འདི་གིས་ ག་ཅི་འབད་ནུག? 
  ༦ མཇུག་ལུ་ བུཚ་འདི་ ག་ཅི་འབད་ནུག? 

རིག་རྩལ་ སླབ་ནི། བྲི་ནི། རིག་སྟོབས་དབྱེ་རིམ་ གསར་རྩོམ། 
༣. ཨ་ལོ་ཚུ་ལུ་ སྡེ་ཚན་ཁག་བཞི་ལུ་བཀོད་ཞིན་ན། སྡེ་ཚན་ནང་ སྲུང་འདི་ཚབ་རྩེད་འབད་ནིའི་ བློ་བཟོ་བཅུག། སྡེ་ཚན་

རང་རར་སོ་སོའི་ནང་ སྟུན་གྲོས་རྐྱབ་སྟེ་ ཨ་ལོ་ ལ་ལུ་རྒྱལཔོ་དང་ ལ་ལུ་བུཚ་རིག་པ་ཅན་ བཟོ་སྟེ་ཚབ་རྩེད་འབད་
བཅུག། 
ཨ་ལོ་ཚུ་གིས་ བློ་འབད་བཟོ་སྟེ་ སླབ་ཚུགས་ནིའི་དོན་ལུ། དང་པ། སློབ་དཔོན་གྱིས་ ཨ་ལོ་ཚུ་དང་ དྲི་བ་འདྲི་ལན་
འབད་ཡི་ར་ བློ་བཟོ་བཅུག། དཔེར་ན། 

དྲི་བ། རྒྱལཔོ་ཁམས་སངས་ལུ་འབྱོནམ་ད། བུཚ་ལུ་ག་དེ་སྦེ་གསུངས་ནུག? བུཚ་གིས་ག་དེ་སླབ་ནུག? བློ་གི་ཚུལ་འབད་
བྲིས? 
རྒྱལཔོ་གིས། དབའེ་ ཨ་ལོ་ ཁྱོད་ག་ཅི་འབདཝ་སྨོ? ཁྱོད་ཀྱི་ཨ་པ་ ག་ཏེ་ཡར་སོ་ཡི? 
བུཚ་གིས། ལགས། ང་ ཨ་པ་དང་ ཨའི་བསྒུགཔ་ཨིན་ལགས། ཨ་པ་མིག་ཏོ་འཚོལ་བར་ཡར་སོ་ཡི་

ལགས། 
དོ་རུང་ རྒྱལཔོ་གིས་ ཨའི་ག་ཏེ་སོང་ཡི་ཟེརཝ་ད། བུཚ་གིས་ལན་ག་དེ་སྦེ་ཞུ་ནུག? 

རྒྱལཔོ་གིས། སྟེ་ ཨའི་ ག་ཏེ་ཡར་སོ་ཡི? 
བུ་ཚུ་གིས།  ཨའི་ ཕོཝ་འཚོལ་བར་ ཡར་སོ་ཡི་ལགས། ཟེར་ཞུ་ནུག། 

དེ་བཟུམ་ དྲི་བ་བཀོད་ཅི་ར་ བློ་ཚུ་བཟོ་སྦེ་ བློ་འདི་ ཚབ་རྩེད་སྦྱང་བ་གི་དོན་ལུ་ ཁོང་ར་སྡེ་ཚན་གྱིས་ 
འདྲ་བཤུས་རྐྱབ་བཅུག། 

རིག་རྩལ་ ཉན་ནི། སླབ་ནི། རིག་སྟོབས་དབྱེ་རིམ་ གསར་རྩོམ། 
༤. སྡེ་ཚན་རང་རང་སོ་སོ་གིས་ སྦྱོང་ལཱ་༣ པའི་ནང་ འདྲ་བཤུས་རྐྱབ་མི་བློ་ཚུ་ ཚབ་རྩེད་འབད་བཅུག། ཟམ་པ་མགུ་

ལས་ སྒོང་རྡོག་གནམ་ཁར་བཀོ་ནི་འདི་ གྱིབ་ཀྱི་བཱོལ་ ཆུང་ཀུ་གཉིས་ ལག་ལེན་འཐབ་བཅུག། ཨ་ལོ་ཚུ་གིས་ ཚབ་
རྩེད་འབད་བའི་སྐབས་ལུ་ སློབ་དཔོན་གྱིས་ བློ་སླབ་ཐངས་དང་ རྗོད་སྒྲ་ སྐད་ཀྱི་འགྱུར་བ་ གཟུགས་ཀྱི་རྣམ་འགྱུར་
བལྟ་སྟེ་ ཐོ་བཞག་ཞིན་ན། ཚབ་རྩེད་འབད་ཚརཝ་ད་ ལེགས་བཅོས་འབད་དགོ། 

རིག་རྩལ་ ལྷག་ནི། རིག་སྟོབས་དབྱེ་རིམ་ དྲན་ཤེས། 

༥. ཨ་ལོ་ཚུ་ སྐོར་རྒྱབ་འབད་ ཨ་ལོ་རེ་ སྲུང་གི་དོན་མཚམས་རེ་ སྐད་བཏོན་ཏེ་ཚར་རེ་ལྷག་བཅུག། ལྷག་ཚརཝ་ད། 
འོག་གི་དྲི་བ་ཚུ་དྲིས། 

 ༡ སྲུང་འདི་ནང་ དོན་མཚམས་ ག་དེམ་ཅིག་འདུག? 

 ༢ སྲུང་འདི་ནང་ འབྱུང་རིམ་ག་དེམ་ཅིག་འདུག? 

 ༣ འབྱུང་རིམ་གཅིག་ནང་ དོན་མཚམས་ ག་དེ་རེ་འདུག? 

༤ འབྱུང་རིམ་ཚུ་ལས་ སྤྲོ་བ་ཆེ་ཤོས་ ག་འདི་ཨིན་པས? སྡེབ་དང་བཅསཔ་འབད་ ཨ་ལོ་
རང་རང་སོ་སོའི་ བསམ་འཆར་བྲི་བཅུག་དགོ། 

༤. བརྗེད་མ་ཚུགས་པའི་ལམ་འགྲུལ།  དབྱེ་བ།  སྲུང་། 

ཁུངས་དོན། 
སྲུང་འདི་ གཞན་བཟུམ་མེན་པར་ འཇིགས་སྣང་ཅན་གྱི་གནས་སྟངས་ལུ་ ལྷོད་པ་ཅིན། སྙིང་སྟོབས་བསྐྱེད་དགོ། ཟེར་བའི་བརྡ་
སྟོནམ་ཨིན་པས། སྲུང་འདི་ནང་ གནས་སྟངས་དང་དུས་ཚོད་ཚུ་ཡང་ ཡིད་ཆེས་ཏོག་ཏོ་འབད་ཡོད་པའི་ཁར་ སྲུང་གི་ཚོར་སྣང་གི་ 
རྒྱུན་ཚུ་ཡང་ལེགས་ཤོམ་འདུག། དེ་མ་ཚད་འགྲེལ་བཤད་ཚུ་ ལེགས་ཤོམ་འབད་རྐྱབ་སྟེ་ཡོདཔ་ལས་ སྲུང་འདི་གདམ་ཁ་རྐྱབ་
ཡོདཔ་ཨིན། 

༉ ཤར་ཕྱོགས་བཀྲ་ཤིས་སྒང་ལས་ ཨཔ་བཀྲ་ཤིས་ཟེར་མི་འདི་ སྒལ་པར་ཁུར་ཆ་ ཐེག་ཚད་འབག། ཏོག་
མ་ འཁརཝ་བཙུགས་ཏེ་ ཐྱིམ་ཕུ་ལུ་ ཚོང་རྐྱབ་པར་འོངས་འོངམ་མས། ལྷོང་ཚོ་ལུ་ལྷོདཔ་ད། འུ་སྡུག་པའི་ཁར་ 
གནམ་གནག་དུང་དུ་འབད་བསྲོ། ཆརཔ་ཡང་ཤུགས་འབད་རྐྱབ་ལས། དེ་ཚེ་ཕྱི་རུ་ ས་གནས་དེ་ཁར་ སྡོད་དགོཔ་
བྱུང་ནུག། ཁོ་ དེ་ཁ་ལུ་ ཧེ་མར་ ལྷོད་ར་མ་ལྷོདཔ་ལས། གནསཔོ་འཚོལ་སའི་ ལམ་མ་འཐོབ་པར་ ལམ་གྱི་ཟུར་
ཁར་ ཁྱིམ་གནགཔོ་སྦོམ་ཅིག་ ཡོད་མི་དེ་ནང་སོང་ནུག། 

ཁྱིམ་འདི་ ཕྱི་ཁ་ལས་བལྟཝ་ད་ གནག་ཏང་ཏ་དང་ རལ་ཁོག་འཚམས་ཅིག་འབད་ ཡོད་པའི་ཁར་ ནང་ན་ལུ་ དུ་པ་
ཁོག་ཁོ་ སྟོང་ཧང་ཧ་ བབ་ཤནམ་ཚང་གིས་གང་སྟེ་ ཡོདཔ་མས། ཨིན་རུང་ ཆརཔ་ཤུགས་འབད་རྐྱབ་ འདི་ཁ་ལུ་ 
ཁྱིམ་གཞན་འཚོལ་ནིའི་ རྒྱུས་ཆ་ཡང་མེདཔ་ལས། ཐབས་ར་མེད་པར་ ཁྱིམ་དེ་ནང་ར་ སྡོད་དགོཔ་བྱུང་ནུག། 

དེ་ལས་ ཁོ་ལྟོ་འབད་བཟའ་སྦེ་ ཕྱི་རུ་ཆུ་ཚོད་དགུ་དེམ་ཅིག་ཁ་ལས་ སྒོའི་བསྣད་ཤིང་ སྒྲིང་སྒྲིང་རྐྱབ་སྟེ་ ཉལ་ད་ནུག། 
ནུབ་ཕྱེད་དེ་ཅིག་ཁ་ལས་ ཁོ་གི་རྣམ་ཅོ་ཁར་ ཁྱིམ་གྱི་སྒོ་ཁའི་ སྤང་ན་ལས་ཡར་ འབྱག་ འབྱག་་་་་་ ཟེར་ ག་ཅི་ཅིག་ 
ས་ཁར་བུད་དོ་བཟུམ་གྱི་ སྐད་ཅིག་གོ་ནུག། ད་རུང་ ཨེ་ཁུག་མགུ་ལས་ཡར་ ཀྲག་ ཀྲག་་་་ ཟེར་ འཛེགས་འོངས་
ཞིནམ་ལས་ སྒོ་གུ་ དུང་ དུང་་་་་་་ ཟེར་བརྡུངས་ནུག། 

ཁོ་གི་སེམས་ཁར་ གཡའ་་་ ག་ཅི་ཨིན་ན་? ཁྱིམ་འདི་ནང་ལུ་ མི་སྡོད་མི་ཡོད་ ཟེར་བ་ཅིན། ནཱ་ལུ་ མི་སྡོད་སྡོད་
པའི་ ཤུལ་ཡང་མིན་འདུག། ང་བཟུམ་འབད་ གནསཔོ་མེད་པར་ ཞག་སྡོད་མི་ ལམ་འགྲུལཔ་ཨིན། ཟེར་བ་ཅིན་ 
སྐད་ཅིག་ཨིན་རུང་རྐྱབ་འོང་། ག་ལས་བསྐོར་རུང་ ཚར་གཅིག་ཁུ་སིམ་སི་འབད་ སྡོད་གེ། ཟེར་མནོ་སྦེ་ སྡོད་པའི་
བར་ན་ ལོག་སྟེ་ར་ ཧེ་མར་འོང་དོ་བཟུམ་ར་ ཀྲོག་ ཀྲོག་་་ ཟེར་བབས། འབྱག་ འབྱག་་་ ཟེར་ཡར་སོ་ནུག། 

དོ་རུང་ ཨ་ཙི་ཅིག་ཁ་ལས་ ཧེ་མ་བ་ཡང་ ཤུགས་ཆེ་སུ་ཅིག་འབད་ སྒོ་ཁའི་སྤང་ན་ལས་ཡར་ འབྱག་ འབྱག་་་་། 
ཨེ་ཁུག་ མགུ་ལས་ཡར་ ཀྲག་ ཀྲག་་་་ ཟེར་ འོངས་ཞིནམ་ལས་ སྒོ་གུ་ དུང་ དུང་་་་ ཟེར་བརྡུངས་ནུག། དེ་ལས་ 
ཁོ་ཡང་ འདྲོགས་པའི་ཤུགས་ཀྱིས་ མགུ་ཏོའི་སྐྱ་གནམ་ཁར་ཟྱིང་ སྒྱིད་ཐག་འདར་ གཟུགས་ཡང་བསིགས་ཏེ་ སྡོད་
པའི་བར་ན་ ཧེ་མ་ བཟུམ་འབད་ར་ ལོག་ཡར་སོ་ནུག། 

དོ་རུང་ འཚམས་ཚོད་ཅིག་ཁ་ལས་ ཧེ་མ་བ་ཡང་ ལོག་ལྟབ་ གསུམ་ལྟབ་ཀྱིས་ ཤུགས་ཆེཝ་འབད་ སྒོ་ཁའི་སྤང་ན་
ལས་ཡར་ འབྱག་ འབྱག་་་་་་། ཨེ་ཁུག་ཁ་ལས་ཡར་ ཀྲག་ ཀྲག་་་་་་ ཟེར་འཛེགས་འོངས་ཏེ་ སྒོ་གུ་ དུང་ དུང་་་་་ 
ཟེར་ བརྡུངམ་ལས་ ཁོ་ག་དེ་སྦེ་ འབད་ནི་ཨིན་ན་ མ་ཤེས་པར་ རྩ་འགེངས་ཡར་ལོངས་སྦེ་ སྒོའི་སེ་གུ་ནང་ལས་ 
གཡིབས་བལྟ་བལྟཝ་མས། དེ་བསྒང་ལསནི་ མི་གནགཔོ་ སྤུ་སོག་སོ་ མིག་ཏོ་གསུམ་ཐོད་པར་སྤྲིངས། གཟུགས་
ཁྱིམ་ཐོག་དང་ འདྲན་འདྲ་འབད་མི་ཅིག་ སྒོའི་རྩ་བར་ ལོངས་སྡོདཔ་མཐོང་ནུག། 

ཁོ་གིས་ རྩ་འགེངས་ཏེ་ མེ་ཕྱི་ཅིག་གུ་ མེ་ཀྲེག་རྐྱབ་ཞིནམ་ལས་ མེ་ཅིག་འཕུ། ནང་ན་ལས། བླ་མ་ལ་སྐྱབས་སུ་
མཆི། སངས་རྒྱས་ལ་སྐྱབས་སུ་མཆི། ཆོས་ལ་སྐྱབས་སུ་མཆི། དགེ་འདུན་ལ་སྐྱབས་སུ་མཆི། ཟེར་ སྐྱབས་འགྱོ་
སྐྱོར་སྡོད་ནུག། དེ་ཅིག་གི་བར་ན་ར་ སྒོ་ཁ་གི་འདྲེ་དེ་གིས་ སྒོའི་སེ་གུ་ནང་ལས་ ཁ་དཔགས་ཏེ་ ད་རིས་ ཁྱོད་ 
རྒྱལཝ་འབད་བཞག་ཤིག། ཟེར་སླབ་སྦེ་ ཀྲག་ཀྲག་བཏང་ ལོག་ཡར་སོ་ནུག་གོ། 

ལས་དོན། 

དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་  
༡ སྲུང་ནང་གི་ཚོར་སྣང་གི་ཉམས་ཚུ་ ངོས་འཛིན་འབད་ཚུགས་དགོ། 
༢ སྲུང་ནང་གི་འབྱུང་རིམ་མ་འདྲཝ་ཚུ་ དབྱེ་དཔྱད་འབད་དེ་ ངོས་འཛིན་འབད་ཚུགས་དགོ། 
༣ སྲུང་འདི་གི་གནས་སྟངས་དང་དུས་ཚོད་ག་དེམ་ཅིག་ཁར་ཨིན་པས? འདི་ལུ་བལྟ་སྟེ་ སྲུང་གཞན་བྲི་ཚུགས་དགོ། 

སྦྱོང་ལཱ།   

རིག་རྩལ་ ཉན་ནི། སླབ་ནི། རིག་སྟོབས་དབྱེ་རིམ་ དྲན་ཤེས། 
༡. སློབ་དཔོན་གྱིས་ སློབ་ཕྲུག་ཚུ་ལུ། ཊི་བི་བལྟ་ནི་ཡོད་ག? ཟེར་དྲི་བལྟ། ཡང་ན། སྲུང་དེབ་ལྷག་ནི་ཡོད་ག་ཟེར་དྲིས་

ཏེ་བལྟ། སྲུང་ནང་ལས་ སྲུང་ག་ཅི་བཟུམ་ར་ལྷགཔ་ཨིན་ན? དྲིས་ཏེ་སྲུང་གི་ཉམས་མ་འདྲཝ་ཚུ་ཡོད་པའི་ བརྡ་དོན་
ཚུ་སྤྲོད་དགོ། དཔེར་ན། འདྲོག་སི་སི། སྐྱོ་སི་སི། དགོད་བྲ་སི་སི་ སོགས། 

རིག་རྩལ་ ཉན་ནི། སླབ་ནི། རིག་སྟོབས་དབྱེ་རིམ་ དྲན་ཤེས། 
༢. ཨ་ལོ་ཚུ་ལུ་ སྲུང་འདི་ཞིབ་ཞིབ་འབད་ ལྷག་བཅུག་ཞིནམ་ལས། སྲུང་འདི་ ག་ཅི་གི་སྐོར་ལས་ཨིན་པས་ག? སྲུང་

འདི་ འགོ་ག་དེ་སྦེ་བཙུགས་ནུག་ག? བར་ན་དཀའ་ངལ་ག་ཅི་བྱུང་ནུག། མཇུག་ལུ་ དཀའ་ངལ་འདི་ ག་དེ་སྦེ་ཞི་
ནུག་ཚུ་ སླབ་བཅུག། 

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 

༣. སློབ་དཔོན་གྱིས་ སྲུང་འདི་ཨ་ལོ་ཚུ་ལུ་ སྐད་ཀྱི་སེང་ཕབ་དང་ འཇིགས་པའི་ཉམས་ཀྱི་ཚིག། དཔེར་ན། ཀྲག་ཀྲག་་་་་ 
འབྱག་འབྱག་་་་་་་་ ཟེར་བའི་ཚིག་ཚུ་ ཉམས་དང་ལྡནམ་འབད་ ལྷག་བྱིན་དགོ། སློབ་དཔོན་གྱིས་ སྲུང་འདི་ལྷག་
ཚརཝ་ད། སྲུང་འདི་ནང་འདྲོགས་པའི་ཚོར་སྣང་ཆེ་ཤོས་ དོན་མཚམས་ག་འདི་ནང་འདུག? ག་ཅི་འབད་ འདྲོག་
དགོཔ་སྨོ? ཤུལ་ལས་ ག་དེ་སྦེ་ཐར་སོ་ནུག? སོགས་དྲི་བ་འབད་དེ་ ལན་སླབ་བཅུག་དགོ། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་པྱད། 
༤. ཨ་ལོ་ཚུ་ལུ་ སྲུང་འདི་ལོག་ལྷག་བཅུག་སྟེ་ སྲུང་འདི་ནང་འབྱུང་རིམ་ མ་འདྲཝ་ག་དེམ་ཅིག་ 
 འདུག་ག? འཚོལ་བཅུག། དཔེར་ན། 
 ༡ གནསཔོ་བརྙ་བའི་འབྱུང་རིམ། 
 ༢ འཇིགས་སྣང་སྟོན་པའི་འབྱུང་རིམ། 

༣ སྐྱབས་འཚོལ་བའི་ འབྱུང་རིམ་བཅས་ གསུམ་ཡོད་མི་དེ་ དང་པ་ ཨ་ལོ་ཁོང་ར་ལུ་ ཚར་གཅིག་ དབྱེ་
དཔྱད་འབད་བཅུག་དགོ། ག་དེམ་ཅིག་འབད་ ཨ་ལོ་ཚུ་གིས་ ངོས་འཛིན་འབད་མ་ཚུགས་པ་ཅིན། སློབ་
དཔོན་གྱི་ འབྱུང་རིམ་གསུམཔོ་ བྱང་ཤིང་གུ་བྲིས་ཞིན་ན་ འབྱུང་རིམ་རེ་རེའི་འོག་ལུ་ དོན་མཚམས་ག་
དེམ་རེ་འདུག་ག? དབྱེ་བ་ཕྱེས་ཏེ་ བཙུགས་བཅུག། 

རིག་རྩལ་ སླབ་ནི། རིག་སྟོབས་དབྱེ་རིམ་ དབྱེ་དཔྱད། 
༥. ཨ་ལོ་ཚུ་གིས་ ང་བཅས་ར་ ནམ་ར་འབད་རུང་། དཀོན་མཆོག་གསུམ་ལུ་ གསོལཝ་བཏབ་དགོ། ཟེར་ཧ་གོ་བཅུག་

ནིའི་དོན་ལུ་ འདྲེ་འདི་ ག་ཅི་འབད་ཡར་སོ་ནུག? ཟེར་དྲི་བ་བཀོད་དེ་གྲོས་སྟུན་འབད་བཅུག་དགོ། 

རིག་རྩལ། ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་ཞིབ། 
༦ ཨ་ལོ་ཚུ་ སྡེ་ཚན་འབད་བགོ་སྟེ་ སྡེ་ཚན་རེ་ནང་ ལྷག་དེབ་མ་འདྲཝ་རེ་སྤྲོད། དེ་ལས་ སྡེ་ཚན་ལུ་ ལྷག་དེབ་གསུམ་

ཆ་ར་ལྷག་བཅུག་སྟེ་ ལྷག་དེབ་དེ་གཉིས་ནང་ རཇོད་དོན་ ག་ཅི་གི་སྐོར་ལས་འདུག? བལྟ་བཅུག། དེ་ལས་ རྗོད་
དོན་ དེ་གཉིསཔོ་ སློབ་དེབ་ནང་གི་ རྗོད་དོན་ ག་ཅི་དང་འབྲེལ་བ་འདུག་ག? འབྲེལ་བ་འཐབ་བཅུག། དེའི་སྐབས་
ལུ་ འབྲེལ་བ་ག་ཅི་འབད་ཡོདཔ་ཨིན་ན? ཁུངས་བཀལ་ཏེ་བྲི་བཅུག། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༧. ལྷག་དེབ་ཅིག་ ཨ་ལོ་ཚུ་ལུ་ ཞིབ་ཞིབ་འབད་ལྷག་བཅུག། དེ་མ་ལྷག་པའི་ཧེ་མ་ སློབ་དཔོན་གྱིས་ ཤོག་ཐང་ཅིག་ལུ་ 

འོག་གི་དྲི་བ་ཚུ་དྲིས་ཏེ་ དཔྱངས་བཞག། ཨ་ལོ་ཚུ་ལུ་ དྲི་བ་དེ་ཚུ་ ལེགས་ཤོམ་འབད་ལྷག་སྦེ་ དེ་ལས་ ལྷག་དེབ་
འདི་ ལྷག་བཅུག།  

 དཔེར་ན། ༡ སྲུང་འདི་ ག་ཅི་གི་སྐོར་ལས་ཨིན་པས? 

  ༢ སྲུང་དེབ་འདི་ནང་ འབྱུང་རིམ་ག་དེམ་ཅིག་འདུག? 
༣ འབྱུང་རིམ་དེ་ཚུ་ནང་ལས་ སྤྲོ་བ་ཆེ་ཤོས། ཡང་ན། འཁྲུལ་སི་སི། སྐྱོ་སི་སི། དགོད་བྲ་སི་

སི། ཁམས་ལོག་སི་སི་གི་ ཚོར་སྣང་ག་ཏེ་འདུག? ངོས་འཛིན་འབད།  
༤ ཚོར་སྣང་འདི་གིས་ ཁྱོད་ལུ་ འགྱུར་བ་ག་ཅི་བྱུང་ཡི? བཤད་པ་རྐྱབ་སྟེ་བྲིས། 

སློབ་ཚན་༥ པ།  རྗོད་དོན། གྲོགས་རམ། 

རྗོད་དོན་འདི། རྒན་གཞོན་གནས་སྐབས་ ནམ་ར་འབད་རུང་ རང་མགོ་འདྲོང་ནི་དང་། ཡུལ་དུས་ག་ཏེ་ར་འབད་རུང་། གཅིག་
གིས་གཅིག་ལུ་ གྲོགས་རམ་དང་། ཕན་ཐབས་འབད་དགོཔ་འདི། གལ་ཆེ་ཤོས་ཅིག་ཨིནམ་ལས། ཆེ་ཆུང་བར་མའི་གནས་རིམ། 
ག་ཅི་ནང་ཨིན་རུང་། གཅིག་གིས་གཅིག་ལུ་ གྲོགས་རམ་འབད་ནི་ལུ། གོམས་འདྲིས་ཚུད་དགོཔ་གལ་ཅན་ཅིག་ཨིན། དེ་གིས་
འབད། ཆ་རོགས་ལྕོགས་གྲུབ་ཡོད་མི་གིས་ ལྕོགས་གྲུབ་མེད་མི་ལུ་གྲོགས་རམ་དང་། ཁྱིམ་ནང་ཕ་མ་དང་ སྤུན་སྤུན་ཆ་གི་ལཱ་ལུ་
མཉམ་རུབ་། སློབ་གྲྭ་ནང་སློབ་དཔོན་དང་ སྡེ་ཚན་གཞན་དམངས་སྤྱིའི་ ལཱ་ནང་མཉམ་རུབ། ཉེན་སྲུང་གི་ལཱ་ནང་མཉམ་རུབ་ 
མཆེད་གྲོགས་གཅིག་གིས་གཅིག་ལུ་དཔེ་ཆ་སྟོན་ནི་དང་། ལྷབ་ནི་ལུ་ཆ་རོགས་འབད་ནི་ གཞན་ཡང་སློབ་ཕྲུག་རང་གིས་ ལྕོགས་
གྲུབ་ཡོད་པའི་རྒྱབ་སྐྱོར་ཚུ་ མི་གཞན་ག་ལུ་ ཁག་ཆེཝ་འཐོན་མི་ནང་། མཉམ་རུབ་རྒྱབ་སྐྱོར་དང་ གྲོགས་རམ་འབད་དགོཔ་ཡོད་
མི་ཚུ་ འབད་ཤེས་ནི་དང་ འབད་ནིའི་བློ་འདོད་བསྐྱེད་ནི་ལུ་ གོམས་འདྲིས་ཚུད་བཅུག་ཐབས་ལུ་ཨིན།  

ལྷག་དེབ།  
རྗོད་དོན་འདི་ནང་ གོང་ལུ་བཀོད་དེ་ཡོད་མི་ ལྷག་དེབ་ཚུ་གི་ཐོ་ནང་ལས་ ལྷག་དེབ་གཉིས་ རྗོད་དོན་འདི་དང་འབྲེལ་བའི་ འོས་
འབབ་ག་ཆེ་མི་འདི་ སློབ་དཔོན་གྱིས་བལྟ་སྟེ་  ལག་ལེན་འཐབ་དགོཔ་ཨིན།  

དེ་དང་འཕྲོ་མཐུད་དེ་ ལྷག་དེབ་ཚུ་ ལྷག་ཐངས་ཀྱི་ སྦྱོང་ལཱ་ཚུ་གོང་ལུ་བཀོད་དེ་ཡོད་མི་ སྲུང་གི་སྦྱོང་ལཱ་ཚུ་གུ་ འོས་འབབ་ཡོད་
མི་སྦྱོང་ལཱ་གཞན་ཡང་ གསར་སྐྲུན་འབད་དེ་ ཨིན་ཅི་མིན་ཅི་ ལག་ལེན་འཐབ་དགོ་པའི་ཁར་ ལྷག་དེབ་གཉིས་པོ་ ཐོགས་
ཆགས་མེད་པ་ ལྷག་ཚུགསཔ་དང་ མིང་ཚིག་གི་སྡེབ་ཚུ་ཤེས་ཚུགསཔ་ བཟོ་དགོ། 

ཨ་ལོ་ཚུ་གི་ ལྷག་ནིའི་རིག་རྩལ་ དབྱེ་ཞིབ་དང་། ལྷག་ཐངས་གོང་འཕེལ་གྱི་དོན་ལུ་ རྗོད་དོན་འདི་ནང་ ཡོད་པའི་ལྷག་དེབ་ཚུ་ 
ཨ་ལོ་ཚུ་གིས་ ལྷག་པའི་སྐབས་ལུ་ གཤམ་གསལ་གྱི་ བཀོད་ཁྲམ་དང་འཁྲིལ་ཏེ་ ལྷག་ནིའི་ཐོ་བཀོད་དགོ། 
ཨ་ལོའི་མིང་། ལྷག་དེབ། ཧེ་མ་ལས་ལྷབ་མི་དང་ཆ་འདྲ་

བའི་མིང་ཚིག་ག་ཅི་ར་འདུག? 
ཧེ་མ་ མ་ལྷབ་མི་མིང་ཚིག་ག་ཅི་ར་
འདུག? 

ལོག་ལྷབ་དགོ་པའི་དོན་ཚན། 

     

དེ་གི་ཤུལ་ལུ་ འོག་གི་དྲི་བ་ཚུ་གི་ལན་འབྲི་བཅུག་དགོ། 
༡. སྲུང་དེ་ནང་ལུ་ འབྱུང་རིམ་ག་དེམ་ཅིག་འདུག? 
༢. འབྱུང་རིམ་རེ་རེ་གིས་ གནད་དོན་ག་ཅིའི་སྐོར་ལས་ བཤདཔ་ཨིན་པས? 
༣. སྲུང་འདི་ནང་ ཚོར་སྣང་ཆེ་ཤོས་ར་ ག་ཏེ་འདུག? 
༤. སྲུང་འདི་ནང་ལས་ ཁྱོད་ཀྱིས་དགའ་བའི་གནད་དོན་ གལ་ཅན་དང་སྤྲོ་ཆེ་ཏོག་ཏོ་ ག་ཅི་འདུག? ག་ཅི་འབད། 
༥. མ་དགའ་བའི་ གནད་དོན་ ག་ཅི་འདུག? ག་ཅི་འབད། 
 



ལམ་སྟོན་༤ པ།                                              ༢༠༢༤ 

༉ ང་ འགོ་ཐོག་སློབ་གྲྭ་ནང་ ལྷོད་པའི་སྐབས་ལུ་ ས་གནས་ཀྱི་རྒྱུས་ཆ་ མེད་ནི་དེ་གིས་ ང་ར་ རྐྱངམ་གཅིག་
འབད་སྡོད་ཅི། ཤུལ་ལས་ ང་ལུ་ཆ་རོགས་ ཀུན་བཟང་ཕྱད་དེ་ ང་གིས་ མ་ཤེས་མི་ སློབ་གྲྭའི་ས་ཁོངས་ཀྱི་མིང་ཚུ་ ཁོ་གིས་ང་
ལུ་སྟོན་ཏེ་ བློ་སླབ་སྡོད་སྡོད་པའི་བར་ན། ཆ་རོགས་རབ་བརྟན་ འོང་ས་མཐོངམ་ལས་ ཀུན་བཟང་གིས་ ངེ་གི་སྐོར་ལས་ ངོ་སྤྲོད་
འབད་བྱིན་ཡི། 

ང་བཅས་གསུམ་ ཆ་རོགས་འཆམ་ཏོག་ཏོ་འབད་ དཔེ་ཆ་ཡང་ གཅིག་གིས་མ་ཤེསཔ་ གཅིག་གིས་སྟོན་ དུས་ཚོད་ཨ་ཙི་ཅིག་
ཡང་ བར་སྟོང་མེད་པར་ སྡོད་སྡོད་པ་ར་ ཆ་རོགས་ཀུན་བཟང་ན་སྟེ་ སློབ་ཁང་ནང་ མ་ལྷོདཔ་ལས་ ང་བཅས་གཉིས་ ཀུན་
བཟང་འབད་སར་ བལྟ་བར་སོང་ཡི། 

ཉིནམ་དག་པ་ཅིག་ལས་ ཀུན་བཟང་ཡང་ ཨ་རྟག་ཧ་ལུགས་དྲག་སོ་ནུག། དེ་ལས་ ངལ་གསོའི་ཉིནམ་ཅིག་ལུ་ ང་བཅས་
གསུམ་ ཆུ་ཅིག་གི་མཐའམ་བདའ་ མཛར་ཅུམ་བཟའ་བར་འགྱོ་ནིའི་ སྟུན་གྱོས་རྐྱབ་སྟེ་སོང་ཡི།  

དེ་ཚེ་ཉིན་མར་ ཉིམ་གནམ་མེད་ས་མེད་ ཤུགས་འབད་ཤརཝ་ལས་ ང་བཅས་གསུམ་  ཆུའི་རྫིང་ཅིག་ནང་ རྩལ་རྐྱབ་ནི་འགོ་
བཙུགས་ཅི། ཆ་རོགས་རབ་བརྟན་གྱིས་ རྩལ་རྐྱབ་མི་ཤེས་པས། ཨིན་རུང་། ང་བཅས་གཉིས་ཀྱིས་ བང་བཙོངས་ཏེ་ར་ ཆུ་ནང་
འཛུལ་བཅུགཔ་ད་ ཆབ་་་་་་་་ཆོབ་་་་་་་་་ཆབ་་་་་་ཆོབ་་ ཟེར་བའི་བར་ནང་ར་ ཁོ་ ཆུ་ནང་ཐྱིམ་སོ་ཡི།  

ང་བཅས་གཉིས་ཀྱིས་ དེ་འཕྲོ་ལས་ ལགཔ་མཐུད་ཆུ་ནང་འཛུལ་ཏེ་ ཆ་རོགས་ཆུ་ནང་ལས་ཡར་བཏོན་ རྡོའི་གུ་ག་ཕུབ་རྐྱབ་
བཞག་སྟེ་ ལྟག་ལས་མར་ཨེབ་ད་ ཁ་ལས་ཆུ་ཆོར་ཆོར་་་་་ ཟེར་ལེ་ཤ་འཐོན་དེས། ཡུདཔ་ཅིག་ཁ་ལས་ ཆ་རོགས་འདི་ དྲན་པ་
ཚོར་ཏེ་སྔུཝ་ལས་ ང་བཅས་གཉིས་ཡང་ འདྲན་འདྲ་ར་སྔུ་སྟེ་ སྡོད་དགོཔ་ཐལ་སོ་ཡི། 
 
 

༡. བརྗེད་མ་ཚུགས་པའི་མཛར་ཅུམ། དབྱེ་བ།  ལོ་རྒྱུས།      

ཁུངས་དོན། 
འབྲི་རྩོམ་འདི་ སློབ་རིམ་བཞི་པའི་ཨ་ལོ་ཚུ་གི་དོན་ལུ་ གདམ་ཁ་རྐྱབ་མི་འདི་ སློབ་ཕྲུག་གི་གནས་ཚད་དང་བསྟུན་པའི་ རིག་
རྩལ་ལུ་ ཕན་པའི་མིང་ཚིག་གསརཔ་ལེ་ཤ་ར་ཚུད་དེ་ ཡོདཔ་མ་ཚད། གཅིག་གིས་གཅིག་ལུ་ གྲོགས་རམ་དང་ བརྩེ་གདུང་གི་
སྐོར་ལས་ཡང་ཚུད་དེ་ ཡོདཔ་ཨིན། འབྲི་རྩོམ་འདིའི་རྗོད་དོན་ཡང་ མི་ཚེའི་གནས་སྟངས་ལུ་ སྟབས་བདེ་སྡུག་ཚུ་འབྱུངམ་ད། 
སེམས་ལས་ ནམ་ཡང་བརྗེད་མ་ཚུགས་པའི་ལོ་རྒྱུས་ཅིག་ འབད་ནི་དེ་གིས་དང་། ལོ་རྒྱུས་དེ་ཡང་ ཉེན་ཁ་ལས་བསྲུང་དགོ་པའི་
སྐོར་ཡོདཔ་ལས་ སློབ་རིམ་འདིའི་དོན་ལུ་ གདམ་ཁ་རྐྱབ་ཅི། 

ལས་དོན།   
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡. སློབ་དེབ་དང་ ནང་གི་ ལོ་རྒྱུས་ཚུ་ལྷག་སྟེ་ གོ་དོན་ལེན་ཚུགས་དགོ། 
༢. འབྲི་རྩོམ་འདི་ལུ་བརྟེན་ཏེ་ གྲོགས་རམ་འབད་དགོཔ་ གཞན་ཡང་འཚོལ་ཚུགས་དགོ། 
༣. ལོ་རྒྱུས་འདི་ འབྲི་རྩོམ་ག་ཅི་གི་ནང་ཚུདཔ་ཨིན་ན? ཤེས་ཚུགས་དགོ། 
༤. མཛར་ཅུམ་རེ་བཟའ་བར་ འགྱོ་བའི་སྐབས་ལུ་ ཉེན་སྲུང་གི་ཐབས་ཤེས་ མནོ་བསམ་གཏང་དགོཔ་ཤེས་ཚུགས་དགོ། 
༥. དེ་ནང་ལས་ འཐོན་མི་མིང་ཚིག་ཚུ་ ཡིག་སྡེབ་དང་སྦྲགས་ཏེ་ ལག་ལེན་འཐབ་ཚུགས་དགོ།  

སྦྱོང་ལཱ། 

 རིག་རྩལ་  ཉན་ནི། སླབ་ནི། རིག་སྟོབས་དབྱེ་རིམ་ དབྱེ་དཔྱད། 
༡. སློབ་དཔོན་གྱིས་ འབྲི་རྩོམ་འདི་ལེགས་ཤོམ་འབད་ ལྷག་བྱིན་དགོ། འབྲི་རྩོམ་འདི་ལྷག་ཚརཝ་ད། སློབ་དཔོན་གྱིས་ 

འོག་གི་དྲི་བ་ཚུ་བཀོད། 
 ༡ འབྲི་རྩོམ་འདི་ ག་ཅི་གི་སྐོར་ལས་སྨོ?  
 ༢ འབྲི་རྩོམ་འདི་ ག་དེ་སྦེ་འདུག་ག? 
 ༣ འབྲི་རྩོམ་འདི་གི་ དོན་དག་ངོ་མ་ག་ཅི་སྟོནམ་སྨོ? 
 ༤ འབྲི་རྩོམ་འདི་ནང་ དོན་མཚམས་ ག་དེམ་ཅིག་འདུག་ག་? དོན་མཚམས་དེ་གི་རྗོད་དོན་ག་ཅི་ཨིནམ་

མས? 
 ༥ འདི་ནང་ སྲུང་རྩེདཔ་ ག་དེམ་ཅིག་འདུག?  

 རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༢. ཨ་ལོ་བཞི་རེ་འབད་མི་ སྡེ་ཚན་རེ་བཟོ་སྟེ་ འབྲི་རྩོམ་འདི་ལྷག་བཅུག། འབྲི་རྩོམ་འདི་ལྷག་ཞིནམ་ལས་ འོག་གི་དྲི་བ་

ཚུ་གི་ལན་བྲི་བཅུག་དགོ། 
 ༡. འབྲི་རྩོམ་འདི་ནང་ སྲུང་རྩེདཔ་སྡོམ་ ག་དེམ་ཅིག་འདུག་ག? 

༢. འབྲི་རྩོམ་འདི་ནང་ལས་ ཁྱོད་ཀྱིས་དགའ་མི་ སྲུང་རྩེདཔ་ག་འདི་སྨོ? ག་ཅི་འབད? 
 ༣. སྲུང་འདི་ནང་ གྲོགས་རམ་འབད་མི་ སྲུང་རྩེདཔ་ག་ཨིན་པས་གོ? 
 ༤. སྲུང་འདི་གི་ རྗོད་དོན་ ག་ཅི་སྨོ? 

 རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 

༣. ཨ་ལོ་བཞི་རེ་འབད་མི་ སྡེ་ཚན་བཟོ་སྟེ་ མཛར་ཅུམ་བཟའ་བར་འགྱོཝ་ད་ འབད་དགོཔ་ག་ཅི་ར་འདུག་ག? དེ་ལས་ 
འབད་མ་བཏུབ་ག་ཅི་ར་འདུག་ག? ཐོ་བཀོད་བཅུག། 

 རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༤. ཨ་ལོ་ཚུ་ སྡེ་ཚན་ཆུང་ཀུ་ནང་བགོ་སྟེ་ སྡེ་ཚན་རང་རང་སོ་སོ་ལུ་ འོག་གི་དོན་ཚན་ཚུ་ལས་ གཅིག་གདམ་ཁ་རྐྱབ་སྟེ་ 

ལོ་རྒྱུས་འབྲི་རྩོམ་ཅིག་བྲི་བཅུག། 
 ༡ མཛར་ཅུམ་བཟའ་བར་འགྱོ་བའི་ལོ་རྒྱུས། 
 ༢ ལྟདམོ་བལྟ་བར་འགྱོ་བའི་ལོ་རྒྱུས། 
 ༣ གཟའ་ཟླ་བ་ལུ་ རི་ཁར་ འགྱོ་བའི་ལོ་རྒྱུས། 
 ༤ ང་གིས་ལྷག་མི་ལྷག་དེབ། ཡངན། སྲུང་དེབ་ནང་ དགའ་སྤྲོ་དང་སྐྱོ་སྣང་ཡོད་པའི་ལོ་རྒྱུས། 

 རིག་རྩལ་  བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༥. སློབ་དཔོན་གྱིས་ འོག་གི་འབྱུང་རིམ་ཚུ་ བྱང་ཤིང་གུ་བྲིས་ཞིནམ་ལས། བརྗེད་མ་ཚུགས་པའི་མཛར་ཅུམ། ཟེར་མི་ 

ལོ་རྒྱུས་འབྲི་རྩོམ་འདི། ལྷག་བཅུག་སྦེ་ འབྱུང་རིམ་དང་དོན་ཚན་མཚམས་ཚུ་ མཐུན་སྒྲིག་འབད་བཅུག།  
   ༡ ཆ་རོགས་བསྡོམས་པའི་འབྱུང་རིམ། 
   ༢ ཀུན་བཟང་ན་སྟེ་ བལྟ་བར་འགྱོ་བའི་ འབྱུང་རིམ། 
   ༣ རྐྱེན་ འབྱུང་ཚུལ་གྱི་ འབྱུང་རིམ། 
   ༤ སྲོག་སྐྱབས་ འབད་བའི་ འབྱུང་རིམ། 

༢. བྱམས་སྐྱོང་། དབྱེ་བ།  གསལ་བཤད།  

ཁུངས་དོན།   
བྱམས་སྐྱོང་ ཟེར་བའི་ གསལ་བཤད་འདི། སློབ་རིམའདི་གི་ གནས་ཚད་དང་འཁྲིལ་ཏེ་ མིང་ཚིག་འཇམ་ཏོང་ཏོ་ཙང་ཙ་དང་། 
རྗོད་ཚིག་ཡང་ ཐུང་སུ་འབད་བཙུགས་ཏེ་ཡོད། གསལ་བཤད་འདི། སློབ་གྲྭའི་ གནས་སྟངས་དང་འཁྲིལ་ཏེ་ ཡོདཔ་མ་ཚད། ཆུང་
ཤོས་ལུ་ གྲོགས་རམ་འབད་དགོ་པའི་ རྗོད་དོན་ཡང་ ལེགས་ཤོམ་འབད་ སྟོན་ཚུགས་ནི་མས། གསལ་བཤད་འདི་ནང་ ངོ་སྤྲོད་
འབད་ཐངས་དང་ བར་གྱི་ གནད་དོན་བཙུགས་ཐངས། དེ་ལས་ མཇུག་བསྡུ་ཐངས་ཚུ་ཡང་ ཐུང་སུ་འབད་ སློབ་རིམ་འདི་གི་ 
གནས་ཚད་ལུ་ འོས་འབབ་ཡོདཔ་འབད་བྲིས་ཏེ་ ཡོད་ནི་དེ་གིས་ཨིན། 

༉  ད་རིས་ ནཱ་ལུ་འཛོམ་མི་ སློབ་དཔོན་དང་ སློབ་ཕྲུག་ག་ར་ལུ་ སློབ་རིམ་བཞི་པའི་ སློབ་ཕྲུག་ ཀུན་
དགའ་ང་གིས་ སྐུ་གཟུགས་བཟང་པོ་ཟེར་ ཞུ་ནི་ཨིན།  

ད་རེས་སྐབས་ཅིག་ ང་བཅས་ཀྱི་སློབ་གྲྭ་ནང་ བློ་གསར་སློབ་རིམ་ནང་ གསརཔ་འབད་འཛུལ་མི་ ནུ་གཅུང་དང་
སྲིངམོ་ ལེ་ཤ་ར་ཡོད། ཁོང་ ཆ་ཁྱབ་ དུས་ཅི་སློབ་གྲྭ་ནང་ འགོ་དང་པ་འབདཝ་ལས་ སློབ་དཔོན་ག་ཨིན་ན? 
སློབ་ཁང་ག་ཏེ་ཨིན་ན? ཆབ་གསང་ག་ཏེ་ཡོད་ག? དེ་ཚུ་གི་སྐོར་ལས་ ག་ནི་ཡང་མ་ཤེས་པར་ ནང་དོག་འོང་། 

དེ་མ་ཚད་ ཆ་རོགས་ཚུ་ཡང་ ངོ་མ་ཤེས་པར་ཡོདཔ་ལས། ཁོང་ཆ་ཁྱབ་ལུ་ ང་བཅས་ སྦོམ་ཤོས་ཚུ་གིས་ ཁ་ཧན་
ཏོང་ཏོ་སླབ། ཆབ་གསང་དང་ ཕར་ཚུར་འགྱོ་ས་ཚུ་སྟོན་བྱིན་ཏེ་ ཆ་རོགས་ག་དེ་དྲག་དྲག་ འབད་དགོཔ་དེ་ ག་ནི་
བ་ གལ་ཆེ། ཟེར་ཞུ་ནི་ཨིན། 

དེ་བཟུམ་ ང་བཅས་རའི་ སློབ་གྲྭ་ནང་ ཕྱི་ཁ་ལས་ཀྱི་མི་གསརཔ་ཚུ་ སློབ་དཔོན་དང་ ཨ་ལོ་ཚུ་ འཕྱད་པར་འོང་མི་
ཡང་ལེ་ཤ་འདུག། ངོ་མ་ཤེས་རུང་ ཁོང་ཆ་ཁྱབ་ལུ་ སྐུ་གཟུགས་བཟང་པོ། ག་ལས་འབྱོནམ་སྨོ? ནཱ་གི་དོན་ལུ་ང་
གིས་ ག་ཅི་འབད་ན? ལ་སོགས་པ་ འདྲི་རྨེད་རྐྱབ་སྟེ་ རང་གིས་ག་ཤེས་ དགའ་བསུ་དང་བཅསཔ་འབད་ ལམ་
སྟོན་ནི་དང་ མི་ངོ་སྟོན་ནི་ཚུ་གི་ གྱོགས་རམ་འབད་བྱིན་དགོ། ཟེར་ཞུ་ནི་ཨིན། 

དེ་འབདཝ་ལས་ ད་ལས་ཕར་ ཆ་རོགས་ཚུ་གིས་ རང་ལས་ཆུང་མི་ཚུ་ལུ་ བྱམས་སྐྱོང་དང་ བདག་འཛིན། སློབ་
གྲྭ་ནང་འབྱོན་མི་ མི་སྦོམ་དང་ཆུང་ཀུ་ ག་ལུ་འབད་རུང་ ང་གིས་ ད་ལྟོ་དམངས་ལུ་ཞུ་མི་བཟུམ་ར་ འབད་འོང་
མནོ་བའི་ རེ་བ་སྦོམ་འབད་ཡོད།      

 

བཀའ་དྲིན་ཆེ། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ གསལ་བཤད་འདི་ ལེགས་ཤོམ་འབད་ ལྷག་ཚུགས་དགོ། 
༢ གསལ་བཤད་ནང་ ཚུད་དགོ་པའི་ གནད་དོན་ཁག་ཆེ་ཤོས་ ག་ཅི་ར་ཨིན་ན? ངོས་འཛིན་འབད་ཚུགས་དགོ། 
༣ གསལ་བཤད་འདི་ལུ་ གཞི་བཞག་སྟེ་ གསལ་བཤད་ཐུང་ཀུ་རེ་བྲིས་ཏེ་ གཏང་ཚུགས་དགོ། 
༤ གསལ་བཤད་ནང་གི་ མིང་ཚིག་ཚུ་གི་གོ་དོན་ སླབ་ཚུགས་དགོ། 

སྦྱོང་ལཱ།  
རིག་རྩལ་ ཉན་ནི། སླབ་ནི། རིག་སྟོབས་དབྱེ་རིམ་ དྲན་ཤེས། 

༡. སློབ་དཔོན་གྱིས་ ཨ་ལོ་ཚུ་ལུ་ སློབ་ཁང་ནང་། ཨ་ལོ་སྐོར་རྒྱབ་འབད་ གསལ་བཤད་བཏང་བའི་སྐོར་ལས་ ལོ་རྒྱུས་
ཚུ་སླབ་དགོ། དེ་བསྒང་ཨ་ལོ་ཚུ་ལུ་ གསལ་བཤད་འབད་བའི་སྐབས་ལུ་ ག་ཅི་ར་འབད་ནི་འདུག་ག? དྲི་བ་ཚུ་དྲི་
དགོ། 

དཔེར་ན། ད་སང་ དྲོ་པ་གསལ་བཤད་འབད་མི་དང་། སློབ་ཁང་ནང་གསལ་བཤད་འབད་མི་ ག་སྨོ? ག་ཅི་སྐོར་
ལས་སླབ་དེས? ཁོ་/མོ་གིས་ གསལ་བཤད་འབདཝ་ད་ ག་དེ་སྦེ་འབད་ནི་འདུག? ལ་སོགས་པ་དྲི་དགོ། 

རིག་རྩལ་ ཉནནི། སླབ་ནི། རིག་སྟོབས་དབྱེ་རིམ་ གོ་བ། 
༢. སློབ་དཔོན་གྱིས་ བྱམས་སྐྱོང་ ཟེར་མི་ཚིག་འདི། བྱང་ཤིང་གུ་བྲིས་སྦེ་ ཨ་ལོ་ཚུ་ལུ་ འདི་གི་གོ་བ་ག་ཅི་ཨིན་ན? 

སླབ་བཅུག། བྱམས་སྐྱོང་ཟེར་མི་འདི། ག་ལུ་ ག་གིས་འབད་དགོཔ་ཨིན་ན?  ག་ཅི་འབད། འབད་དགོཔ་ཨིན་ན? 
སླབ་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༣. ཨ་ལོ་ཚུ་ལུ་ བྱམས་སྐྱོང་ ཟེར་མི་ཚིག་འདི་གིས་ བརྗོད་པ་ག་དེ་མང་མང་བྲི་བཅུག། བྲིས་ཚརཝ་ད། ཨ་ལོ་རེ་རེ་

འབད་ ལྷག་བཅུག་སྟེ་ རྗོད་ཚིག་རེ་རེ་ཡོད་མི་ཚུ་ སློབ་དཔོན་གྱིས་ ག་ར་བྱང་ཤིང་གུ་བྲིས་ཞིན་ན་ ལོག་སྟེ་ཨ་ལོ་ཚུ་
ལུ་ ལྷག་བཅུག་དགོ། 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༤. ཨ་ལོ་རང་རང་སོ་སོ་ལུ་ གསལ་བཤད་ ཁུ་སིམ་སིམ་འབད་སྐར་མ་༥ རེ་ལྷག་བཅུག། སྐར་མ་༥ འི་ཤུལ་ལས་ 

ཨ་ལོ་དག་པ་ཅིག་ལུ་ ཁས་བླང་གི་ཐོག་ལས་ལོང་བཅུག་སྟེ་ སློབ་དེབ་ནང་བལྟ་སྦེ། གསལ་བཤད་དེ་གཏང་བཅུག། 
ཨ་ལོ་ཚུ་གིས་ གསལ་བཤད་དེ་ སྐོར་བཙར་ཏེ་གཏང་བའི་སྐབས་ལུ་ ཚིག་ལྷག་ཐངས་དང་ སྡོད་ཐངས་ཚུ་ བལྟ་

བཞག་ཞིན་ན་བཅོ་ཁ་རྐྱབ་དགོ། དཔེར་ན། རྗེས་འཇུག་གི་སྒྲ་ཤུགས་འབད་བཏོན་ནི་དང་། གཟུགས་ཀྱི་སྡོད་ཐངས་ 
མིག་ཏོ་ལྟ་ཐངས་ཚུ་ ལྟ་རྟོག་འབད་དགོ། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༥. ཨ་ལོ་ཚུ་ཆ་འབད་ དོན་མཚམས་རེ་རེ་བཞིན་ ཞིབ་ཞིབ་འབད་ལྷག་བཅུག། དོན་མཚམས་རེ་རེའི་ནང་ལུ་ གནད་དོན་

ག་ཅི་གི་སྐོར་ལས་ སླབ་ནུག་ག? བཅུད་བསྡུ་སྟེ་ ཁོང་རའི་འབྲི་དེབ་ནང་བྲི་བཅུག་སྦེ་ དེ་དམངས་ཁ་ལུ་སླབ་བཅུག། 
དཔེར་ན། དོན་མཚམས་དང་པ་ ཁ་བཟང་ཞུཝ་ཨིན་པས། དོན་མཚམས་གཉིས་པ། ལམ་སྟོན་གྱི་ཆ་རོགས་འབད་
དགོ་པའི་ སྐོར་ལས་ ཨིན་པས་སོགས། སློབ་དཔོན་གྱིས་ གོང་གི་གནད་དོན་དང་འཁྲིལ་ཏེ་ ལེགས་ཤོམ་འབད་ 
ལག་ལེན་འཐབ་ནི་གི་དོན་ལུ་ དབྱེ་དཔྱད་ཀྱི་ཐོ་དང་། དབྱེ་ཚད། རྒྱུས་ཐོ་ཚུ་ལག་ལེན་འཐབ་སྟེ་ རྒྱབ་སྐྱོར་འབད་
དགོཔ་ཨིན། 

 
 
 
 
 
 
 
 
 
 
 
 
 
 
 
 
 



ལམ་སྟོན་༤ པ།                                              ༢༠༢༤ 

 

 
79 

༉ ཧེ་མ་གཡུས་ཅིག་ནང མི་ཕྱུགཔོ་ཅིག་ལུ་ རོ་ཁྱི་ལེགས་ཤོམ་ཅིག་ཡོདཔ་མས། ཉིནམ་ཅིག་འབདཝ་ད་ མི་འདི་ རྟ་གུ་བཞོན་
ཏེ། ས་ཕྱོགས་གཞན་ཅིག་ཁར་འགྱོཝ་ད། རོ་ཁྱི་འདི་ཡང་ཁྱིད་དེ་སོང་ནུག། ཐག་རིང་ས་ཅིག་ཁར་ལྷོདཔ་ད། ཤིང་ཅིག་གི་རྩ་བར་ ངལ་འཚོ་
སྟེ་ སྡོད་ནུག།  

ཨ་ཙི་ཅིག་ལས་ ལོག་སྟེ་ར་ རྟ་གུ་བཞོན་ཏེ་འགྱོཝ་ད། རོ་ཁྱི་འདི་གིས་ ཇོ་བདག་ལུ་བལྟ་སྟེ་ ཧའོ་ཧའོ་་་་ ཟེར་ ག་དེམ་ཅིག་ཧབ་རུང་། འདི་
ལུ་ སྣང་དག་ག་ནི་ཡང་མེད་པར་ ཡར་སོ་ནུག། 

ཨིན་རུང་། རོ་ཁྱི་འདི་གིས་ ཧེ་མར་ཐོན་ཏེ་ ཇོ་བདག་འདི་ལུ་ སྐད་ཤུགས་འབད་ཧབ་སྟེ། ལོག་བསྒོར་བཅུག་ནི་གི་ བརྡ་སྟོན་འབད་རུང་། ཇོ་
བདག་གིས་ ཧ་མ་གོ་བར་ ལྟས་ངན་འདི་ ག་ཅི་འབད་ ཧབ་ཨིན་ན? མནོ་སྟེ་ རྟས་ཐག་གིས་ དྲངས་ད་ནུག། 

དེ་འབད་རུང་ རོ་ཁྱི་གིས་ ཧེ་མ་བ་ཡང་ ཤུགས་འབད་ཧབ་སྟེ་ རྟའི་གུ་མཆོང་སག་ས་འབདཝ་ད། ཇོ་བདག་ཙིགཔ་ཟ་སྟེ་ རོ་ཁྱི་འདི་ འཆོལ་
སོ་ནུག། ཟེར་ ཀྲོབ་མདའ་རྐྱབ་ད། རོ་ཁྱི་འདི་ ཧབ་མ་ཚུགསཔ་ ནདཔ་བཟོ་ ལམ་ཁ་ར་བཀོ་བཞག་སྦེ་ ཡར་སོ་ནུག། 

དེ་ཁ་ལས་སོང་སྟེ་ ཧ་ལམ་ཅིག་གི་ས་ཁར་ལྷོད་དེ་ ཚོང་ཁང་ནང་ལས་ ཨ་ལོ་ཚུ་ལུ་ཁྱོསམ་ཅིག་ཉོ་སྟེ་ ཏི་རུ་སྤྲོད་ནི་འབད་ ཧེམ་ཅུང་ནང་ 
ལགཔ་རྐྱབ་བལྟཝ་ད། དངུལ་ཁུག་མེདཔ་མཐོངམ་ལས། ལོག་སྟེ་ ཧེ་མ་ངལ་འཚོ་སྦེ་སྡོད་སར་ ཤིང་གི་རྩ་བར་སོངམ་ད། རོ་ཁྱི་འདི་ 
གཟུགས་ ཁྲག་ཁོག་ཁོ་འབད་ ཇོ་བདག་གི་དངུལ་ཁུག་ ཧང་བཙུགས་ མིག་ཏོ་ལས་ མིག་ཆུ་རྒྱ་མཚོ་འཁྱིལ་ནི་བཟུམ་བུད་དེ་ ཉལ་སྡོད་
སར་མཐོང་ནུག། 
 

༣. རོ་ཁྱི་དམ་ཚིག་ཅན།  དབྱེ་བ། སྲུང་། 

ཁུངས་དོན། 
སྲུང་འདི་ནང་ ང་བཅས་ར་མི་གིས་འདི་ལོས། ཐ་ན་ རང་གི་སྒོ་ཁར་ཡོད་མི། རོ་ཁྱི་གིས་ཡང་མི་ལུ་གྲོགས་རམ་འབད་
ཚུགས།ཟེར་བའི་དོན་སྟོནམ་ཨིན་པས། དེའི་ནང་ལས་སྲུང་དེ་ནང་ སྦྱིན་བདག་འདི་གིས་ བརྟགས་ཤིང་ག་ནི་ཡང་མ་དཔྱད་པར་ 
ལཱ་འབད་ཡོདཔ་ལས། ལྷག་མི་ཚུ་ལུ་ བརྟག་དཔྱད་ འབད་དགོ་པའི་ དྲན་སྐུལ་ འབདཝ་ཨིན་པས། 

 

 

ལས་དོན། 

དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ མིང་ཚིག་ལཱ་ཁག་ཡོད་མི་ཚུ་ ཐོ་བཀོད་དེ་ གོ་དོན་འཚོལ་ཚུགས་དགོ། 
༢ སྲུང་འདི་ལྷག་སྟེ་ སྲུང་ནང་གི་རྗོད་དོན་ ག་ཅི་ཨིན་ན? སླབ་ཚུགས་དགོ། 
༣ སྲུང་འདི་ནང་ ཚོར་སྣང་ཤུགས་ཆེ་ཤོས་ར་ ག་ཏེ་འདུག་ག? ངོས་འཛིན་འབད་ཚུགས་དགོ། 

སྦྱོང་ལཱ། 
རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 

༡. ཨ་ལོ་ཚུ་ལུ་ སྲུང་འདི་ལྷག་བཅུག་སྦེ་ སྲུང་འདི་ཁོང་གིས་ཧེ་མ་ལས་ ལྷག་ཅི་ག? ཟེར་ དྲིས་ཞིན་ན་ ལྷགཔ་
ལྷགཔ་ཨིན་པ་ཅིན་ འདི་ནང་ཡོད་མི་སྲུང་དེ་དང་ འདྲ་བས་ག? ཟེར་དྲི་ནི།  མ་འདྲ་བ་ཅིན་ ག་ཅི་མ་འདྲཝ་ཨིན་ན? 
སླབ་བཅུག། 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༢. སློབ་དཔོན་གྱིས་ དུས་རྒྱུན་ལག་ལེན་འཐབ་ནི་ལུ་ དཀོན་སུ་ཡོད་མི་མིང་ཚིག་ སྣང་བ་ བསྒོར་ ཟེར་མི་ཚུ་ལོགས་སུ་

བཏོན་ཏེ་ མིང་ཚིག་དེ་ཚུ་ རྗོད་ཚིག་དང་ འགལ་མིང་ མིང་གི་རྣམ་གངས་ཚུ་འཚོལ་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ གསར་རྩོམ། 
༣. སློབ་དཔོན་གྱིས་ ཨ་ལོ་ཚུ་ལུ་ རོ་ཁྱིའི་སྦྱིན་བདག་འདི། ཁྱོད་འབད་བ་ཅིན། ཁྱོད་ཀྱིས་ ག་དེ་སྦེ་འབད་འབདཝ་འོང་

? ཟེར་དྲི་བ་བཀོད་ཞིནམ་ལས། ཨ་ལོ་ཚུ་སྡེ་ཚན་ཆུང་ཀུ་ནང་བགོ་ཞིན་ན་ སྲུང་འདི་ ཨ་ལོ་བསམ་འཆར་ཚུ་འཐེབ་ 
བཀལ་བཅུག་སྟེ་ ལོག་བྲི་བཅུག་དགོ། 

རིག་རྩལ་ སླབ་ནི། ཉན་ནི། རིག་སྟོབས་དབྱེ་རིམ་ གསར་རྩོམ། 
༤. སློབ་དཔོན་གྱིས་ སློབ་ཁང་ནང་ལས་ ཨ་ལོ་ཚུ་ལུ་ ཁས་བླང་གི་ཐོག་ལུ་ རོ་ཁྱི་དམ་ཚིག་ཅན་གྱི་སྲུང་འདི་ ཚབ་རྩེད་

འབད་བཅུག། ཚབ་རྩེད་འབད་བའི་སྐབས་ལུ་ སྦྱིན་བདག་འབད་མི་ ཨ་ལོ་འདི་གིས་ རོ་ཁྱི་ལུ་ ཙིགཔ་ཟ་བའི་རྣམ་
འགྱུར་ཚུ་ སྟོན་བཅུག་དགོ། 

རིག་རྩལ་ སླབ་ནི། ཉན་ནི། རིག་སྟོབས་དབྱེ་རིམ་ གོ་བ། 
༥. སློབ་དཔོན་གྱིས་ ཨ་ལོ་ཚུ་ལུ་ དམ་ཚིག་ཟེར་མི་གི་གོ་བ་ ག་ཅི་ཨིན་ན? སླབ་བཅུག། ཚིག་འདི་གིས་རྗོད་ཚིག་༣ 

བཟོ་བཅུག། དེ་ལས་ སྡེ་ཚན་ནང་དམ་ཚིག་ བསྟེན་དགོ་པའི་སྐོར་ལས་ འདྲི་ལན་འབད་བཅུག། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་ཞིབ། 
༦. ཨ་ལོ་ཚུ་ སྡེ་ཚན་འབད་བགོ་ཞིན་ན། སྡེ་ཚན་རེ་ནང་ ལྷག་དེབ་མ་འདྲཝ་རེ་སྤྲོད། དེ་ལས་ སྡེ་ཚན་ལུ་ ལྷག་དེབ་

གསུམ་ཆ་ར་ལྷག་བཅུག་སྟེ་ ལྷག་དེབ་དེ་གཉིས་ནང་ རྗོད་དོན་ག་ཅི་གི་སྐོར་ལས་འདུག་ག? བལྟ་བཅུག། དེ་ལས་ 
རྗོད་དོན་དེ་གཉིསཔོ་ སློབ་དེབ་ནང་གི་རྗོད་དོན་ ག་ཅི་དང་འབྲེལ་བ་འདུག་ག? འབྲེལ་བ་འཐབ་བཅུག། དེའི་སྐབས་
ལུ་ འབྲེལ་བ་ག་ཅི་འབད་ཡོདཔ་ཨིན་ན? ཁུངས་བཀལ་ཏེ་བྲི་བཅུག། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 

༧. ལྷག་དེབ་ཅིག་ ཨ་ལོ་ཚུ་ལུ་ ཞིབ་ཞིབ་འབད་ལྷག་བཅུག། དེ་མ་ལྷག་པའི་ཧེ་མ་ སློབ་དཔོན་གྱིས་ ཤོག་ཐང་ཅིག་ལུ་ 
འོག་གི་དྲི་བ་ཚུ་བྲིས་ཏེ་ དཔྱངས་བཞག། དཔེར་ན།  

 ཀ་ སྲུང་འདི་ ག་ཅི་གི་སྐོར་ལས་ ཨིན་པས? 
 ཁ་ སྲུང་དེབ་འདི་ནང་ འབྱུང་རིམ་ག་དེམ་ཅིག་འདུག? 

ག་ འབྱུང་རིམ་དེ་ཚུ་ནང་ལས་ སྤྲོ་བ་ཆེ་ཤོས་དང་། འཁྲུལ་སི་སི། ཡང་ན། སྐྱོ་སི་སི། དགོད་བྲ་སི་སི། 
ཁམས་ལོག་སི་སི་ གི་ཚོར་སྣང་ག་ཏེ་འདུག? ངོས་འཛིན་འབད།  

ང་ ཚོར་སྣང་འདི་གིས་ ཁྱོད་ལུ་ འགྱུར་བ་ག་ཅི་བྱུང་ཡི? བཤད་པ་རྐྱབ་སྟེ་བྲིས། ཨ་ལོ་ཚུ་ལུ་ དྲི་བ་དེ་ཚུ་ 
ལེགས་ཤོམ་འབད་ལྷག་བཅུག་པའི་ཤུལ་ལུ་ ལྷག་དེབ་འདི་ལྷག་བཅུ  

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ ལག་ལེན། 
༨. ཨ་ལོ་ རང་རང་སོ་སོ་ལུ་ ལྷག་དེབ་རེ་སྤྲོད་དེ་ ཞིབ་ཞིབ་འབད་ ལྷག་བཅུག། ལྷག་དེབ་ དེ་ལྷག་ཚར་བའི་ཤུལ་ལུ་ 

གཤམ་གསལ་གྱི་ དྲི་བ་ཚུ་གི་ ལན་རྐྱབ་བཅུག། 
དྲི་བ། 

 ཀ་ ལྷག་དེབ་ འདི་ནང་ལས་ ཁྱོད་ལུ་ ཡོན་ཏན་ ག་ཅི་ར་ཐོབ་ཅི? ཐོ་བཀོད། 
ཁ་ ལྷག་དེབ་འདི་ནང་ ཁྱོད་ཀྱིས་འབད་མ་བཏུབ་ སང་དགོ་པའི་བྱ་བ་དང་ སྤྱོད་ལམ་ག་ཅི་ར་འདུག? ཐོ་

བཀོད། 
ག་ ཡོན་ཏན་ཚུ་ ཁྱོད་ཀྱི་མི་ཚེ་ནང་ ལག་ལེན་ ག་དེ་སྦེ་འཐབ་ནི་ཨིན་ན? སྐྱོན་ཚུ་ ག་དེ་སྦེ་སང་ནི་སྨོ? 

ཐབས་ལམ་གྱི་བསམ་འཆར་ཚུ་བཀོད། 

ཉན་སླབ་ཀྱི་ཁུངས་དོན། 

སྐད་ཡིག་སློབ་སྦྱོང་ནང་ལུ་ ཉན་ནི་དང་སླབ་ནི་གི་རིག་རྩལ་འདི་ རང་སོའི་ཕ་མའི་ཁ་སྐད་ ལྷབ་ནི་ལས་འགོ་བཙུགས་ཏེ་ མི་ཚེའི་
རིང་ལུ་ ཆོས་དང་འཇིག་རྟེན་གྱི་བྱ་བ་ ག་ཅི་ར་འབད་དགོ་རུང་ དང་པ། རྣ་བའི་དབང་པོ་གིས་ཉན་ཏེ་ བརྡ་དོན་ཚུར་ལེན་ཚུགསཔ་ 
འབད་ནི་འདི་ ག་ནི་ལས་གལ་ཆེ། དེ་ཡང་ ཆོས་ཀྱི་ནང་ལས། ཐོས་པ་མ་རིག་མུན་སེལ་སྒྲོན་མེ་སྟེ།། ཟེར་གསུངས་ཡོད་དོ་བཟུམ་ 
རང་གིས་མ་ཤེས་ མ་གོ་བའི་བརྡ་དོན་ཚུ་ ག་ར་རྣ་བའི་དབང་པོ་གིས་ཉན་ཏེ་ གོ་དོན་ཧ་གོ་དགོཔ་ལས།  ཐོས་པའི་ཤེས་རབ་གོང་
འཕེལ་གྱི་དོན་ལུ་ ཉན་ནིའི་རིག་རྩལ་འདི་ མཁས་པའི་ངང་ཚུལ་དགུའི་ནང་ལས་དང་པ་ཨིན། 

གཉིས་པ། སླབ་ནིའི་རིག་རྩལ་འདི་ཡང་ འཆད་པ་དང་རྩོད་པའི་ རིག་པའི་སྒོ་ངོ་མ་ཅིག་ཨིན། དེ་ཡང་རང་གི་སེམས་ཁར་ འཆར་
སྣང་དང་ཉམས་སྣང་ དངོས་མཐོང་གི་ཉམས་མྱོང་ཚུ་དང་ རང་གིས་ཉན་ཏེ་བརྡ་དོན་ལེན་ཡོད་པའི་ ཤེས་བྱའི་ཡོན་ཏན་དང་ རིག་
རྩལ་ཚུ་ག་ར་ གཞན་ཕར་ལོགསམ་ལུ་ གོ་བརྡ་འཕྲོདཔ་འབད་ སྤྨེལ་ནི་དང་བཤད་ནི་ལུ་ མེད་ཐབས་མེད་པའི་ ཐབས་ལམ་གཙོ་
བོ་ཅིག་ ངག་གི་སྒོ་ལས་ སླབ་ནིའི་རིག་རྩལ་འདི་ཨིན།  

འཇིག་རྟེན་པའི་དཔྨེ་གཏམ་ལས་ཡང་། བློ་སླབ་ལུགས་མི་གཙོ་ཉན་ལུགས་གཙོ། །མདའ་རྐྱབ་ལུགས་མི་གཙོ་གཏད་ལུགས་
གཙོ།། ཟེར་སླབ་སྲོལ་ཡོད་དོ་བཟུམ་འབད། ཉན་ལུགས་དང་གོ་བ་ ལེན་ལུགས་ཀྱི་རིག་རྩལ་ཚུ་དང་། དེ་བཟུམ་ སླབ་ནིའི་རིག་
རྩལ་འདི་ལུ་ཡང་། གཏམ་ཚིག་གསུམ་གྱི་བརྡ་ལན་མ་བརྗེ་ན། །ཕ་དང་བུ་ཡང་ངོ་མི་ཤེས།། ཟེར་སླབ་སྲོལ་ཡོད་དོ་བཟུམ་ རང་གི་
འཇོན་སྟབས་དང་ལྕོགས་གྲུབ་ཚུ་ ག་དེམ་ཅིག་ར་ཡོད་རུང་། ཁ་ལས་སླབ་སྟེ་ བཤད་མ་ཚུགས་པ་ཅིན། དོན་དག་མེདཔ་ལས་ 
སྐད་ཡིག་གི་རིག་རྩལ་ཚུ་ལས་ འགོ་ཐོག་ར་ ཉན་ནིའི་རིག་རྩལ་དང་ སླབ་ནིའི་རིག་རྩལ་གཉིས་ལུ་ སྦྱང་བརྩོན་འབད་དགོཔ་ 
འདི་ལས་བརྟེན་ཏེ་ཨིན། དེ་འབད་ནི་འདི་གིས་ རྫོང་ཁའི་ཤེས་ཡོན་གནས་ཚད་འདི་ནང་ལུ་ ཉན་སླབ་ཀྱི་ རིག་རྩལ་འདི་ སྐད་
ཡིག་གི་རིག་རྩལ་ གཞན་ག་ར་གི་ཧེ་མར་ ཚུདཔ་འབད་བཙུགས་ཏེ་ཡོད།། 

ཉན་ནི་དང་སླབ་ནིའི་གནས་ཚད། 

སློབ་རིམ་༡༢ པ་མཇུག་བསྡུཝ་ད་ སློབ་ཕྲུག་ཚུ་གིས། 
༡. འབྲེལ་ཡོད་གནད་དོན་ཚུ་གི་སྐོར་ལས་ མི་ཆེ་འབྲིང་ཆུང་གསུམ་དང་གཅིག་ཁར་ གནས་སྟངས་དང་བསྟུན་པའི་ ཞེ་ས་

དང་ཕལ་ཚིག་ཚུ་འཐོབ་ལམ་དང་འཁྲིལ་ཏེ་ ཉན་སླབ་འབད་ཚུགས་དགོ། 
༢. དུས་མཐུན་གྱི་ མིང་ཚིག་གསརཔ་ཚུ་དང་ གངས་གནས་ གནས་ཚུལ་དང་ ཁྱབ་བསྒྲགས་ གསལ་བསྒྲགས་ ཚོང་

བསྒྲགས་ཚུ་ཉན་ཏེ་ ཧ་གོ་ཚུགས་དགོ་པའི་ཁར་ གཞན་ལུ་ཡང་སླབ་ཚུགས་དགོ།  
༣. བློ་སླབ་པའི་སྐབས་ལུ་ གནད་དོན་དང་འཁྲིལ་ཏེ་ སྐད་ཀྱི་སེང་ཕབ་དང་ གཟུགས་ཀྱི་རྣམ་འགྱུར་ སླབ་ཐངས་ཀྱི་ཉམས་

འགྱུར་ཚུ་གི་ ཁྱད་པར་དང་ལྡན་པའི་སྒོ་ལས་ ཉན་སླབ་འབད་ཚུགས་དགོ།  
༤.  རང་གི་ལཱ་འགན་དང་འཁྲིལ་བའི་ ཡིག་འགྲུལ་དང་ ཡིག་ཆ་ལུ་བརྟེན་པའི་གནད་དོན་ཚུ་ནང་ གྱོས་སྟུན་དང་གསལ་

བཤད་ གོ་སྡུར་ རྩོད་སྡུར་ཚུ་ འབད་ཚུགས་དགོ། 
༥.  གསལ་བཤད་དང་གསལ་ཞུ་ཚུ་འབདཝ་ད་ རྗོད་སྒྲ་དང་ ཚིག་གི་གཅད་མཚམས་ཚུ་ ཚུལ་མཐུན་འབད་ ལག་ལེན་

འཐབ་སྟེ་ སླབ་ཚུགས་དགོ། 
༦. འབྲེལ་ཡོད་གནད་དོན་ཚུ་ནང་ ལུང་འདྲེན་དང་ དཔྱྤེ་གཏམ་ སྒྲ་གཏམ་བཙུགས་ཏེ་ སླབ་མི་ཚུ་ ཉན་ཏེ་ ཧ་གོ་ཚུགས་

དགོ་པའི་ཁར་ དེ་དང་བསྟུན་པའི་ལན་ཚུ་ འོས་འབབ་དང་བསྟུན་ཏེ་ རྒྱས་བཤད་དང་ བཅུད་བསྡུས་གང་འོས་ཀྱི་ཐོག་
ལས་ སླབ་ཚུགས་དགོ།   

༧. ཆོས་སྐད་དང་དབྱིན་སྐད་ལས་གོ་བའི་སྤྱིར་བཏང་གནད་དོན་ཚུ་ རྫོང་ཁའི་ནང་སྐད་སྒྱུར་འབད་དེ་ སླབ་ཚུགས་དགོ།  

ཉན་སླབ་ཀྱི་ཤོག་ཁྲམ། 
རིག་རྩལ་དབྱེ་བ། ༤ ༥ ༦ 
༡. མིང་ཚིག། √ √ √ 
༢. བཀོད་རྒྱ་ཉན་ནི།   √ 
༣. དྲི་བ་འདྲི་ལན། √  √ 
༤. སྲུང་ཉན་སླབ། √ √  
༥. གྱངས་ཁ་/གངས་གནས། √   
༦. ཉིན་བསྟར་ལཱ་སྐོར། √ √ √ 
༧. སྡེ་ཚན་ལཱ་ནང་འབྲེལ་གཏོགས། √   
༨. ཁྱབ་བསྒྲགས་ཉན་ཏེ་སླབ་ནི། √   
༩. དོགས་གཅོད་བཀོད་ནི། √ √ √ 
༡༠. ཞེ་ས། √ √ √ 
༡༡. བརྟན་བཞུགས། རྒྱལ་གླུ། √   
༡༢. གསལ་བཤད།  √ √ 
༡༣. གོ་སྡུར།  √ √ 
༡༤. སྙན་ཞུ།  √  
༡༥. ཚབ་རྩེད་/འཁྲབ་རྩེད།  √  
༡༦. གྲོས་སྡུར་འབད་དེ་གྲོས་འཆར་བཀོད་ནི།   √ 
༡༧. མནོ་དོན་དང་མཁོ་འདོད་བརྡ་སྤྲོད།   √ 
༡༨. རྩོད་སྡུར།   √ 

གནས་ཚད་གནས་རིམ་བརྡ་སྟོན། 

༡. ཉིན་བསྟར་ལག་ལེན་འཐབ་དགོ་པའི་ ལཱ་དང་འབྲེལ་བའི་གནད་དོན་ཚུ་ ཉན་སླབ་འབད་ཚུགས།  
༢. འབྲེལ་བ་ཡོད་པའི་ གནད་དོན་ཚུ་གི་སྐོར་ལས་ གྱོས་སྟུན་འབད་དེ་ གྲོས་འཆར་བཀོད་ཚུགས།   
༣. རང་གི་མནོ་དོན་དང་ མཁོ་འདོད་ཡོད་པའི་གནད་དོན་ཚུ་ གཞན་ལུ་བཤད་དེ་ སླབ་ཚུགས།  
༤. བཀོད་རྒྱ་ཉན་ནི་དང་ དྲི་བ་གི་ལན་སླབ་ནི་ཚུ་ འབད་ཚུགས། 
༥. རང་སོའི་བློ་འདོད་ལྟར་གྱི་ གནད་དོན་ཚུ་གདམ་ཁ་རྐྱབ་སྟེ་ གསལ་བཤད་ འབད་ཚུགས། 
༦. མིང་ཚིག་གསརཔ་ གང་མང་ལག་ལེན་འཐབ་སྟེ་ ཉན་སླབ་འབད་ཚུགས། 
༧. གནད་དོན་ འཇམ་ཏོང་ཏོ་ཚུ་གི་སྐོར་ལས་ གོ་སྡུར་འབད་ཚུགས། 
༨. དོགས་པ་ དཔྱད་ནིའི་དོན་ལུ་ དྲི་བ་རེ་བཀོད་ཚུགས། 
༩. ཞེ་སའི་ཚིག་ འཇམ་སངམ་ཚུ་ ལག་ལེན་འཐབ་ཚུགས། 
སློབ་སྦྱོང་ལས་དོན། 

༡. གསུམ་པའི་ནང་ལྷབ་མི་ ཉན་ནི་དང་སླབ་ནིའི་རིག་རྩལ་ཚུ་ བསྐྱར་ཞིབ་འབད་དེ་ ལག་ལེན་ འཐབ་ཚུགས་དགོ། 
༢. སྡེ་ཚན་གྱི་ལཱ་ནང་ བཅའ་མར་གཏོགས་ཏེ་ ཆ་རོགས་ཚུ་དང་མཉམ་ སྟུན་གྱོས་ འབད་ཚུགས་དགོ། 
༣. རང་གིས་དགའ་བའི་དོན་ཚན་ཚུ་དང་ སྡེ་ཚན་ནང་གི་ལཱ་ཚུ་གི་སྐོར་ལས་གཞན་ལུ་ གསལ་བཤད་ འབད་ཚུགས་དགོ། 
༤. འབྲེལ་ཡོད་ཁྱབ་བསྒྲགས་དང་ བཀོད་རྒྱ་ཚུ་ཉན་ཏེ་ གཞན་ལུ་ སླབ་ཚུགས་དགོ། 
༥. དོགས་པ་དཔད་ནིའི་ དྲི་བ་ཐུང་ཀུ་རེ་ བཀོད་ཚུགས་དགོ། 
༦. དྲི་བ་དང་ བསྟུན་པའི་ ལན་ཚུ་ སླབ་ཚུགས་དགོ། 
༧. གཟུགས་ཀྱི་ཆ་ཤས་དང་ གྱོན་ཆས་ཀྱི་ཞེ་ས་ སླབ་ཚུགས་དགོ།  
༨. མིང་ཚིག་གསརཔ་ རྒྱ་སྐྱེད་འབད་དེ་ ཉན་སླབ་འབད་ཚུགས་དགོ།  
༩. གངས་ཁ་༡༠༠༠ ཚུན་ སླབ་ཚུགས་དགོ། 
༡༠. རྒྱལ་པོའི་བརྟན་བཞུགས་དང་ རྒྱལ་གླུ་ ཁ་ལས་ སྐྱོར་ཚུགས་དགོ།  

སློབ་དཔོན་གྱིས་འབད་དགོཔ། 

༡. རྗོད་སྒྲ་ དག་ཏོག་ཏོ་འབད་ སླབ་ཚུགས་ནིའི་དོན་ལུ་ མིང་གཞི་ལུ་ དབྱངས་དང་ སྔོན་འཇུག་ རྗེས་འཇུག་ཚུ་ 
ཞུགས་པའི་ རྗོད་སྒྲའི་ཁྱད་པར་ཚུ་ དབྱེ་བ་ཕྱེས་ཏེ་ ལག་ལེན་འཐབ་བཅུག་དགོ། 

༢. འབྲེལ་ཡོད་ གནད་དོན་ཚུ་གི་སྐོར་ལས་ གྱོས་སྟུན་དང་ གོ་སྡུར་ཚུ་འབད་བའི་སྐབས་ སློབ་དཔོན་གྱིས་ འགོ་འཁྲིད་
འབད་ཐངས་དང་ ལམ་སྟོན་གྱི་ཐབས་ལམ་ཚུ་ སྟོན་ཏེ་བྱིན་དགོ། 

༣. ཨ་ལོའི་ མནོ་དོན་དང་ མཁོ་དོན་ཚུ་ གཞན་ལུ་བཤད་ཚུགས་ནིའི་དོན་ལུ་ སློབ་དཔོན་གྱིས་ རྒྱབ་སྐྱོར་དང་ གྲོགས་
རམ་བྱིན་ཏེ་ ལག་ལེན་འཐབ་བཅུག་དགོ། 

༤.  ཨ་ལོ་ཚུ་གིས་ མིང་ཚིག་དང་ རྗོད་ཚིག་ དག་ཏོག་ཏོ་འབད་ སླབ་ཚུགས་ནིའི་དོན་ལུ་ འཛོལ་བ་ཡོད་མི་ཚུ་ སློབ་
དཔོན་གྱིས་ ངོས་འཛིན་འབད་ཞིནམ་ལས་ དག་བཅོས་འབད་ བྱིན་དགོ། 

༥.  ཨ་ལོའི་ བློ་འདོད་དང་འཁྲིལ་ཏེ་  གནད་དོན་ཚུ་ གདམ་ཁ་རྐྱབ་སྟེ་ སླབ་ནི་དང་ དྲི་བ་འདྲི་ལན་འབད་ནི་ཚུ་ སློབ་
དཔོན་གྱིས་ ལམ་སྟོན་ཐོག་ལས་ གང་མང་ལག་ལེན་འཐབ་བཅུག་དགོ། 

༦. མིང་ཚིག་གསརཔ་ གང་མང་རྒྱ་སྐྱེད་འབད་དེ་ ལག་ལེན་འཐབ་བཅུག་དགོ།  

སློབ་དཔོན་ཚུ་གིས་འབད་དགོཔ། 

༡ རང་དང་གཅིག་ཁར་ འབྲེལ་བ་ཡོད་མི་ཚུ་ལུ་ འཐོབ་ལམ་དང་འཁྲིལ་བའི་ ཞེ་ས་དང་ ཕལ་ཚིག་གི་འཐོབ་ལམ་ཚུ་ 
སྟོན་བྱིན་ཏེ་ ལག་ལེན་འཐབ་བཅུག་དགོ། 

༢ དུས་མཐུན་གྱི་ མིང་ཚིག་གསརཔ་ཚུ་ རྒྱ་སྐྱེད་འབད་དེ་ ལག་ལེན་འཐབ་བཅུག་དགོ།  
༣ བློ་སླབ་ད་ ཉམས་འགྱུར་གྱི་ཁྱད་པར་དང་ སྐད་ཀྱི་སེང་ཕབ་ཚུ་ ཚུལ་མཐུན་འབད་ ལག་ལེན་འཐབ་ཚུགས་ནིའི་དོན་

ལུ་ ལེགས་སྦྱར་དང་གསལ་བཤད་འབད་ནིའི་ སྦྱང་བ་བྱིན་དགོ། 
༤ གནད་དོན་ སྣ་ཚོགས་ཀྱི་ཡིག་འགྲུལ་དང་ ཡིག་ཆ་ལུ་བརྟེན་པའི་ གནད་དོན་ཚུ་ལུ་ གྱོས་སྟུན་དང་ གོ་སྡུར་ རྩོད་

སྡུར་འབད་ནི་ཚུ་ནང་ བཅའ་མར་གཏོགས་ནིའི་ དུས་ཚོད་བྱིན་དགོ།  
༥ གསལ་བཤད་དང་ གསལ་ཞུ་ཚུ་འབདཝ་ད་ རྗོད་སྒྲ་དང་ ཚིག་གི་གཅད་མཚམས་ཚུ་ ཚུལ་མཐུན་གྱི་ཐོག་ལས་ 

སླབ་བཅུག་དགོ།  
༦ འབྲེལ་ཡོད་ གནད་དོན་ཚུ་ནང་ དཔྨེ་གཏམ་ སླབ་མི་ཚུ་ཉན་ཏེ་ ཧ་གོ་ནི་དང་ དེ་དང་བསྟུན་པའི་ལན་ཚུ་ འོས་འབབ་

དང་བསྟུན་ཏེ་ སླབ་དགོ་པའི་ གོ་སྐབས་གང་མང་བྱིན་ཏེ་ སླབ་བཅུག་དགོ།  
༧ ཆོས་སྐད་དང་ དབྱིན་སྐད་ཚུ་ལས་གོ་བའི་ སྤྱིར་བཏང་གནད་དོན་ཚུ་ རྫོང་ཁའི་ནང་ སྐད་སྒྱུར་འབད་དེ་ སླབ་ནིའི་གོ་

སྐབས་ གང་མང་བྱིན་དགོ། 

བྲི་ནིའི་རིག་རྩལ་ཁུངས་དོན། 

བྲི་ནིའི་རིག་རྩལ་འདི་ རྩོམ་རིག་གི་འབྱུང་ཁུངས་ངོ་མ་ཅིག་ཨིན། དེ་འབད་ནི་འདི་གིས་ དེང་རབས་དང་ སྔོན་འབྱོན་སྐྱེས་བུ་དམ་
པ་རྣམས་ཀྱི་མཛད་རྣམ་དང་ རྟོགས་བརྗོད་ རྣམ་ཐར་ཚུ་དང་ ངག་བཤད་ལུ་མཁས་པའི་སྐྱེས་བུ་ཚུ་གིས་བརྩམས་པའི་ ལོ་རྒྱུས་
དང་ གཏམ་རྒྱུད་ཚུ་དང་ རྒྱལ་ཁབ་ཀྱི་ཆོས་ལུགས་དང་ སྲིད་ལུགས་ཀྱི་འབྱུང་རབས་ཚུ་ དུས་ནམ་ཡང་ཡལ་མ་བཅུག་པར་ 
བཞག་ནིའི་ཐབས་ལམ་དྲག་ཤོས་ཅིག་ཨིན། དེ་ཡང་། སྙན་ངག་མེ་ལོང་མའི་གཞུང་ལས། སྔོན་གྱི་རྒྱལ་པོ་གགས་པའི་
གཟུགས། །ངག་གི་རང་བཞིན་མེ་ལོང་ཐོབ། །དེ་དག་ཉེ་བར་མི་གནས་ཀྱང་། །རང་ཉིད་ཉམས་པ་མེད་ལ་ལྟོས།། ཟེར་གསུངས་
ཡོདཔ་བཞིན། དཔེར་ན་། སྔོན་གྱི་རྒྱལ་པོ་ང་ལས་ནུ་དང་ གཟུགས་ཅན་སྙིང་པོ་ལ་སོགས་པའི་ མཛད་རྣམ་ཚུ་ འབྲི་རྩོམ་ནང་ 
བཀོད་ཡོད་ནི་དེ་གིས་  ཁོང་ར་དངོས་སུ་ཞལ་བཞུགས་ཏེ་མེད་རུང་། ཁོང་གི་ མཛད་ཤུལ་ཚུ་ ད་ལྟོ་དངོས་སུ་ཡོད་དོ་བཟུམ་ 
གསལ་ཚུགས་མི་དེ་ཡང་ བྲི་ནིའི་རིག་རྩལ་ལས་བརྟེན་ཏེ་ཨིན། 

བྲི་ནིའི་རིག་རྩལ་འདི་ མི་རང་སོའི་བསམ་དོན་བཤད་ནི་དང་ དགའ་སྣང་དང་ སྐྱོ་སྣང་ འཇིགས་སྣང་ ལ་སོགས་པའི་ སེམས་ཀྱི་
ཚོར་སྣང་ མ་འདྲཝ་ཚུ་ ཕྱིར་བཤད་པའི་ཐབས་ལམ་ དྲག་ཤོས་ཅིག་ཨིན། མི་ལ་ལུ་ཅིག་གིས་ རང་གི་སེམས་ཀྱི་ངལ་བ་སངས་
པའི་ཕྱིར་དང་ གཞན་ཕར་ལོགསམ་གི་ སེམས་བཀུག་ནིའི་ཆེད་དུ་ཡང་ བྲི་ནིའི་རིག་རྩལ་འདི་ ལག་ལེན་འཐབ་ཨིན། དེ་མ་ཚད་ 
དེང་སང་ཡར་རྒྱས་གོང་འཕེལ་གྱི་འགྱུར་བ་དང་འཁྲིལ་བའི་ ཡིག་འཕྲིན་དང་ གློག་འཕྲིན་ གསལ་བསྒྲགས་དང་ ཚོང་བསྒྲགས་
ཀྱི་ བརྡ་དོན་སྤྲོད་ལེན་ཚུ་ཡང་ མང་ཤོས་ར་ གློག་རིག་གི་ཐོག་ལས་ བརྡ་སྤྲོད་འབད་བའི་དུས་ལུ་ལྷོད་དེ་ཡོད་མི་དེ་ཚུ་ཡང་ བྲི་
ནིའི་རིག་རྩལ་ལུ་ བརྟེན་དགོ།  

སློབ་དཔོན་ཙནྡྲ་གོ་མིས། གང་ཕྱིར་མཁས་པའི་ལས་གསུམ་ལས། །འཆད་རྩོད་ངག་ལ་མ་ངེས་པ། །སྲིད་ཕྱིར་མི་བསླུ་རྩོམ་པ་
མཆོག། ཟེར་གསུངས་ཏེ་ཡོད་མི་གི་ མཁས་པའི་བྱ་བ་གསུམ་གྱི་གཙོ་བོ་ བྲི་ནིའི་རིག་རྩལ་གྱི་ཤེས་ཡོན་འཐོབ་ནིའི་དོན་ལུ་ མིང་
ཚིག་སྒྲུབ་ཚུལ་དང་ ཚིག་གཞི་བཙུགས་ཐངས་ ཚིག་མཚམས་དང་ བརྗོད་མཚམས་གཅད་ཐངས་ དོན་མཚམས་འབྲི་ཐངས་ 
འགོ་བཙུགས་ཐངས་དང་ བར་གྱི་གནད་དོན་དང་ ཚིག་དོན་བཙུགས་ཐངས་ མཇུག་བསྡུ་ཐངས་ཚུ་གི་འབྲི་བཀོད་དང་། ཞིབ་
འཚོལ་འབད་ནི། འཆར་གཞི་བརྩམ་ནི་ ཟྱིན་བྲིས་བཏབ་ནི་ བསྐྱར་ཞིབ་འབད་ནི་ ཞུན་དག་རྐྱབ་ནིའི་འབྲི་ཐངས་ཀྱི་ལམ་ལུགས་
དང་།  

འབྲི་ཚུལ་མ་འདྲ་བའི་རིག་རྩལ་ རང་གི་བསམ་དོན་དང་ འཆར་སྣང་ཚུ་བཤད་པའི་བཤད་རྩོམ་དང་ རྟོགས་བརྗོད་ གཏམ་རྒྱུད་ཚུ་
དང་། སྙན་ངག་གི་ཉམས་འགྱུར་ལྡན་པའི་ བཅད་ལྷུག་སྤྨེལ་མའི་སྙན་རྩོམ། གཏང་ཡིག་ ཞུ་ཡིག་ སྙན་ཞུ་ལ་སོགས་པའི་ ཡིག་
སྐུར་རྣམ་གཞག་དང་། ཚོང་བསྒྲགས་ གསལ་བསྒྲགས་ལ་སོགས་པའི་ བརྡ་འབྲེལ་གྱི་དོན་ལུ་ ཡིག་འབྲེལ་གྱི་རྩོམ་རིགས་ཚུ་གི་ 
བྲི་ནིའི་རིག་རྩལ་ཚུ་ག་ར་ བྲི་ནིའི་ཤེས་ཡོན་གྱི་གནས་ཚད་ནང་ལུ་ ཚུདཔ་འབད་ བཙུགས་ཏེ་ཡོད།། 

བྲི་ནིའི་རིག་རྩལ་གནས་ཚད། 

སློབ་རིམ་༡༢ པ་མཇུག་བསྡུཝ་ད་ སློབ་ཕྲུག་ཚུ་གིས། 
༡. ཡིག་བཟོ་ཚུ་ སྙོམས་འགྲིགས་ཀྱི་ཐོག་ལས་ བཀལ་ཐངས་དང་ མགོ་རྒྱན་མ་འདྲཝ་ཚུ་ ཚུལ་མཐུན་འབད་ ལག་

ལེན་འཐབ་སྟེ་ བྲི་ཚུགས་དགོ།   
༢. རྩོམ་རིགས་ འབྲི་བཀོད་ཀྱི་ལམ་ལུགས་དང་ འབྲི་ཚུལ་མ་འདྲ་བའི་འབྲི་ཐངས་ཚུ་དང་འཁྲིལ་ཏེ་ བྲི་ཚུགས་དགོ།  
༣. གཞན་གྱིས་ རྩོམ་སྒྲིག་འབད་ཡོད་པའི་ རྩོམ་རིག་ཁུངས་ལྡན་ཚུ་གི་ཁྱད་ཆོས་ཚུ་ ཁོང་རའི་རྩོམ་འབྲི་ནང་ལུ་ ལག་

ལེན་འཐབ་ཚུགས་དགོ། 
༤. འབྲི་རྩོམ་གྱི་སྐབས་ ཞིབ་འཚོལ་འབད་ནི། འཆར་གཞི་བཟོ་ནི་ ཟྱིན་བྲིས་བཏབ་ནི་ བསྐྱར་ཞིབ་འབད་ནི་ དབྱེ་དཔད་

འབད་ནི་ ཞུན་དག་རྐྱབ་ཐངས་ཀྱི་ འབྲི་རྩོམ་ལམ་ལུགས་ཚུ་ རང་སྟོབས་ཀྱིས་ ལག་ལེན་འཐབ་ཚུགས་དགོ། 
༥. ཕལ་རྩོམ་དང་ སྙན་རྩོམ་ བརྡ་དོན་ཡིག་འབྲེལ་ཚུ་ ཚིགས་བཅད་ ཚིག་ལྷུག་ སྤྨེལ་མ་གསུམ་གྱི་ཐོག་ལས་ འོས་

འབབ་ལྡན་ཏོག་ཏོ་འབད་ བྲི་ཚུགས་དགོ།  
༦. རང་གི་དྲན་སྣང་དང་ མཐོང་སྣང་ ཐོས་སྣང་ མྱོང་ཚོར་གྱི་ཁྱད་རྣམ་དང་ གནད་དོན་ཚུ་ ག་ཨིནམ་འབད་བཀོད་ནི་གི་

དངོས་རྩོམ་དང་། ཡངན། སྒྲོ་བཏགས་ཀྱི་ འཆར་རྩོམ་ཚུ་འབྲི་ཚུལ་ཉམས་འགྱུར་གྱི་ འོས་འབབ་དང་ལྡན་པའི་ཚིག་
གི་ཐོག་ལས་ ཡིག་ལམ་དུ་ བཀོད་ཚུགས་དགོ།  

༧. དྲི་བ་དང་བསྟུན་པའི་ ལན་བྲི་ཚུགས་དགོ།  
༨. རང་གི་འབྲི་རྩོམ་གྱི་རིགས་ དཔེ་སྣོད་ནང་བསྡུ་གསོག་འབད་དེ་ རང་གི་ལྕོགས་གྲུབ་ཡར་རྒྱས་ ལྟ་རྟོག་འབད་

ཚུགས་དགོ།  
༩. རང་གིས་ཤེས་མི་ སྐད་ཡིག་ཚུ་ལས་ རྫོང་ཁའི་ནང་ སྐད་སྒྱུར་འབད་ནིའི་ གཞི་འགམ་ འཐོབ་ཚུགས་དགོ། 
༡༠. བྲི་ནི་ལུ་གོམས་འདྲིས་ཚུད་དེ་ མི་ཚེའི་ནང་ བྲི་ནི་ལུ་བརྩོན་ཤུགས་དང་ སྤྲོ་བ་བསྐྱེད་ཚུགས་དགོ། 



ལམ་སྟོན་༤ པ།                                              ༢༠༢༤ 

 

 
96 

བྲི་ནིའི་ཤོག་ཁྲམ། 
བརྡ་འབྲེལ་ཡིག་རིགས་ཀྱི་དབྱེ་བ། ༤ ༥ ༦ 
༡. མིང་ཚིག། √ √  
༢. ཨང་ཡིག་/ཡིག་གཟུགས།  √ √ 
༣. རྗོད་ཚིག། √   
༤. ཚིག་མཚམས། √   
༥. འདྲི་ལན། √ √ √ 
༦. འབྲི་བཀོད་འབྲི་ཐངས།   √ 
༧. ཚག་ཤད། √   
༨. ཡིག་བཟོ། √ √ √ 
༩. རྗོད་མཚམས།  √ √ 
༡༠. གནད་དོན་བཙུགས་ཐངས།   √ 

གནས་ཚད་གནས་རིམ་བརྡ་སྟོན། 

༡. མགྱོགས་ཡིག་གི་ཡི་གུ་ཚུ་ ཧིང་སངས་ས་འབད་ བྲི་ཚུགས། 
༢. མིང་ཚིག་ཚུ་ སླབ་ཐངས་དང་འཁྲིལ་བའི་ གཅད་མཚམས་བཟོ་སྟེ་ བྲི་ཚུགས། 
༣. ངལ་གསོའི་ཡི་གུ་དང་ གཏང་ཡིག་འཇམ་སངམ་ཚུ་ བྲི་ཚུགས།  
༤. འབྲེལ་ཡོད་ དོན་ཚན་ཚུ་གི་བཤད་པ་ བྲི་ཚུགས། 
༥. དྲི་བ་དང་བསྟུན་པའི་ ལན་ཚུ་ཕོགཔ་འབད་ བྲི་ནིའི་རིག་རྩལ་ཚུ་ འཐོབ་ཚུགས།  
༦. ཉིན་བསྟར་སློབ་ཁང་ནང་དང་ ཁྱིམ་ནང་ལག་ལེན་འཐབ་མི་ མིང་ཚིག་ཚུ་ བྲི་ཚུགས།  
༧. གྱངས་ཁ་༡༠༠ ཚུན་ ཡིག་གཟུགས་ནང་ བྲི་ཚུགས། 

སློབ་སྦྱོང་ལས་དོན། 

༡. སློབ་རིམ་གསུམ་པ་ནང་ལྷབ་མི་ བྲི་ནིའི་རིག་རྩལ་ཚུ་ ལག་ལེན་འཐབ་ཚུགསདགོ། 
༢. མིང་ཚིག་དང་ རྗོད་ཚིག་ཚུ་ གལ་ཐྱིག་ཕྲང་སྟེ་ བྲི་ཚུགས་དགོ། 
༣. དྲི་བ་དང་བསྟུན་པའི་ ལན་ཚུ་ བྲི་ཚུགས་དགོ།  
༤. ཡི་གུ་ བཀལ་ཐངས་དང་འཁྲིལ་ཏེ་ ཡིག་བཟོ་བཏོན་ཏེ་ བྲི་ཚུགས་དགོ། 
༥. ཚག་དང་བརྡ་ཤད་ ལག་ལེན་འཐབ་སྟེ་ བྲི་ཚུགས་དགོ། 
༦. ཚིག་མཚམས་བཅད་དེ་ བྲི་ཚུགས་དགོ། 
༧. པར་དང་ ཅ་ལ་ལུ་བལྟ་སྟེ་ རྗོད་ཚིག་ འཇམ་ཏོང་ཏོ་རེ་ བྲི་ཚུགས་དགོ། 
༨. ཨང་གངས་༥༠ ཚུན་ཡིག་གཟུགས་ནང་ བྲི་ཚུགས་དགོ།  
༩. སློབ་རིམ་ གསུམ་པ་ནང་ལྷབ་མི་ མིང་ཚིག་གུ་ གསར་འཐེབ་ཉུང་ཤོས་༡༠༠ བཀལ་ཏེ་སྡོམ་༢༠༠ ཡིག་སྡེབ་

ཚངམ་འབད་ བྲི་ཚུགས་དགོ། 
༡༠. ལོ་གཅིག་གི་ནང་ལུ་ རང་གི་སྦྱོང་ལཱ་དྲག་ཤོས་༥ ལས་ མ་ཉུངམ་ཅིག་ དཔེ་སྣོད་ནང་ བསྡུ་གསོག་འབད་དེ་ ལྟ་

རྟོག་འབད་ཐོག་ལས་ རང་གི་ལྕོགས་གྲུབ་ ཡར་རྒྱས་གཏང་ཚུགས་དགོ། 
༡༡. བྲི་ནི་ལུ་ སྤྲོ་བ་དང་བརྩོན་ཤུགས་ བསྐྱེད་ཚུགས་དགོ།  

སློབ་དཔོན་ཚུ་གིས་འབད་དགོཔ། 

༡. མགྱོགས་ཡིག་ ཧིང་སངས་ས་འབད་ གྱལ་ཐིག་ཕྲང་སྟེ་ བྲི་བཅུག་དགོ། 
༢. མིང་ཚིག་ཚུ་ སླབ་ཐངས་དང་འཁྲིལ་བའི་ གཅད་མཚམས་བཟོ་སྟེ་ བྲི་ནིའི་ སྦྱང་བ་བྱིན་དགོ། 

༣. ངལ་གསོའི་ཡི་གུ་དང་ གཏང་ཡིག་ འཇམ་སངམ་ཚུ་ བྲི་ནིའི་སྦྱང་བ་བྱིན་དགོ།  
༤. འབྲེལ་ཡོད་ དོན་ཚན་ཚུ་གི་བཤད་པ་ འབྲི་ཐངས་ཀྱི་ གོ་རིམ་ཚུ་སྟོན་བྱིན་ཏེ་ ལག་ལེན་འཐབ་བཅུག་དགོ། 
༥. དྲི་བ་དང་བསྟུན་པའི་ ལན་ཚུ་ཕོགཔ་འབད་ བྲི་ཚུགས་ནིའི་ རིག་རྩལ་ཚུ་ སྟོན་བྱིན་དགོ།  
༦.  མིང་ཚིག་གི་བར་ན་ ཚག་དང་ རྗོད་ཚིག་གི་ཤུལ་ལས་ ཤད་ཚུ་མ་འཛོལ་བར་ བྲི་ནིའི་སྦྱང་བ་ གང་མང་བྱིན་དགོ། 
༧. དུས་རྒྱུན་ ལག་ལེན་འཐབ་དགོ་པའི་ མིང་ཚིག་ཚུ་གི་ ཡིག་སྡེབ་མ་འཛོལ་བར་བྲི་ཚུགས་ནིའི་ སྦྱང་བ་བྱིན་དགོ། 
༨. ཡི་གུའི་སྦྱོར་བ་ལས་ ཕྲད་དང་རྣམ་དབྱེ་ཚུ་ ལག་ལེན་འཐབ་སྟེ་ རྗོད་ཚིག་དག་ཏོག་ཏོ་འབད་ བྲི་ཚུགས་པའི་སྦྱང་བ་

བྱིན་དགོ། 
༩. རང་གི་བསམ་འཆར་ཚུ་ གཞན་ལུ་བརྡ་སྤྲོད་འབད་ནིའི་དོན་ལུ་ པར་དང་ རི་མོ་ ཡིག་ཐོག་ལས་ རང་སྟོབས་ཀྱིས་ 

བྲི་ནིའི་ དང་འདོད་བསྐྱེད་བཅུག་དགོ། 
༡༠. གྱངས་ཁ་༡༠༠ ཚུན་ ཡིག་གཟུགས་ནང་བྲི་ནིའི་ སྦྱང་བ་བྱིན་དགོ། 

དཔེ་ཚན་གཉིས་པ། 

སྐད་ཡིག་དང་ཡི་གུ་སྦྱོར་བ། 

སྐད་ཡིག་དང་ཡི་གུ་སྦྱོར་བའི་ཁུངས་དོན། 

སྐད་ཡིག་དང་ཡི་གུའི་སྦྱོར་བ། 
སྐད་ཡིག་ཟེར་མི་འདི་ མི་གཅིག་གིས་གཅིག་ལུ་ སླབ་མི་གི་ཁ་དང་། སླབ་མི་གི་ཚིག་ཚུ་ ཡི་གུ་འབད་ བྲི་ནི་ཡོད་མི་འདི་ལུ་ 
སླབ་ཨིན། ཁ་ལས་སླབ་ནི་དང་ ཡི་གུ་བྲི་ཤེས་ནི་གི་དོན་ལུ་ མིང་ཚིག་ལེ་ཤ་ལྷབ་དགོཔ་ཡོད། དེ་མ་ཚད་ མིང་ཚིག་ཚུ་གི་བར་ན་
བཙུགས་ནི་གི་ ཚིག་ཕྲད་ཚུ་དང་། དེ་ལས་ ཡི་གུ་གི་སྡེབ་སྦྱོར་ཚུ་ག་ར་ སྐད་ཡིག་དང་ ཡི་གུ་སྦྱོར་བའི་སློབ་ཚན་ཚུ་ནང་ལས་ 
ལྷབ་དགོཔ་ཨིན།  

སྐད་ཡིག་དང་ཡི་གུ་སྦྱོར་བ་འདི་ སློབ་དེབ་བཞི་པ་ལས་ འགོ་བཙུགས་ཏེ་ཡོདཔ་ལས་བརྟེན། ཤེས་ཚད་གནས་རིམ་གཉིས་པ་
འདི་ནང་། མིང་དང་མིང་ཚབ་ མང་ཚིག་གཅིག་ཚིག་ བརྗོད་པ་བཟོ་ནི་ཚུ་ སློབ་རིམ་འདི་ནང་ལས་འགོ་བཙུགས་ཏེ་ཡོད། དེ་ལས་ 
དབྱངས་གསལ་ སྔོན་འཇུག་ རྗེས་འཇུག་ ཡང་འཇུག་ མགོ་ཅན་ འདོགས་ཅན་ཚུ་གི་ དབྱེ་བ་དང་ ཚག་དང་ཤད་རྐྱབ་ནི་ཚུ་ 
ཤེས་དགོཔ་དང་། དེ་ལས་ མཁོ་ཆེ་བའི་བྱ་ཚིག་དང་ ལོག་ཡིག་ མཐུག་ཡིག་ ལ་དོན་གྱི་ཕྲད་དང་ དེ་ཁར་འབྲེལ་ཡོད་མིང་ཚིག་
ཚུ་གི་ ཡིག་སྡེབ་ལྷབ་ནི་ཚུ་ཡང་ ཡིག་རྒྱུགས་འདི་ནང་ ཚུདཔ་འབད་ བཙུགས་ཏེ་ཡོད།  

ཡིག་སྐུར་རྣམ་གཞག། 
ཡིག་སྐུར་རྣམ་གཞག་ཟེར་མི་འདི་ ཕར་དང་ཚུར་ བསྐྱལ་ནི་གི་དོན་ལུ་ཡི་གུ་འབྲི་ཐངས་ཀྱི་ ལམ་ལུགས་འདི་ལུ་སླབ་ཨིན། ཤེས་
ཚད་གནས་རིམ་གཉིས་པ་འདི་ནང་ ཞུ་ཡིག་དང་གཏང་ཡིག་འབྲི་ཐངས་གཉིས་ལུ་ སློབ་སྦྱོང་འབད་དགོཔ་འབད་ཚུད་དེ་ཡོད།  

ཞུ་ཡིག་ཟེར་མི་འདི་ ཁྱོད་ར་གི་སློབ་སྡེ་སློབ་དཔོན་ལུ་ ངལ་གསོ་ཞུ་ནི་གི་ཡི་གུ་ བཟུམ་ཅིག་ལུ་སླབ་ནི་དང་། གཏང་ཡིག་ཟེར་མི་
འདི་ ཁྱོད་རའི་ཕ་མ་དང་ ཆ་རོགས་ལུ་བསྐྱལ་ནིའི་ ཡི་གུ་བཟུམ་ཅིགལུ་སླབ་ཨིན། ཡི་གུ་འདི་ཚུ་བྲིཝ་ད་ ཡི་གུའི་མགུ་ཡིག་དང་ 
ཕུལ་ས་གི་ཁ་བྱང་ དེ་ལས་ ཕུལ་མི་གི་མིང་དང་ ཁ་བྱང་ ནམ་ཕུལ་ཡི་ག་ ཚེས་གངས་ཚུ་ ཚངམ་འབད་ བཀོད་དགོཔ་ཨིན། 

སྐད་ཡིག་དང་ཡི་གུ་སྦྱོར་བའི་གནས་ཚད། 

སློབ་རིམ་༡༢ པ་མཇུག་བསྡུཝ་ད་ སློབ་ཕྲུག་ཚུ་གིས། 

༡. རྫོང་ཁའི་སྐད་ཡིག་གི་ དགོས་པ་དང་ཕན་ཐོགས་ ཁྱད་རྣམ་དང་སྒྲུབ་ཚུལ་ཚུ་ཤེས་ཚུགས་དགོ། 
༢. རྫོང་ཁའི་ མིང་ཚིག་བརྗོད་པའི་རྣམ་གཞག་ ལག་ལེན་ འཐབ་ཚུགས་དགོ། 
༣. སྦྱར་བྱ་ཡི་གེའི་ རྣམ་གཞག་དང་ ཕྲད་རྣམ་དབྱེ་ཚུ་ ལག་ལེན་འཐབ་ཚུགས་དགོ།   
༤. བདག་གཞན་དུས་གསུམ་དང་ བྱ་བྱེད་ལས་གསུམ་དབྱེ་བ་ཕྱེས་ཏེ་ ལག་ལེན་འཐབ་ཚུགས་དགོ། 
༥. ཆོས་སྐད་དང་ རྫོང་ཁའི་རྗོད་སྒྲ་དང་ ཡིག་སྡེབ་ ཕྲད་དང་རྣམ་དབྱེའི་ ཁྱད་པར་ཚུ་ཕྱེ་ཚུགས་དགོ། 
༦. ངག་ཐོག་དང་ཡིག་ཐོག་ལུ་ དུས་རྒྱུན་ ལག་ལེན་འཐབ་དགོ་པའི་ མིང་ཚིག་གི་རིགས་དང་ སྒྲ་གཏམ་དང་ སྐོར་

གཏམ་ དཔྨེ་གཏམ་ ཞེ་ས་དང་ཕལ་སྐད་ཚུ་ དབྱེ་བ་ཕྱེས་ཏེ་ ལག་ལེན་འཐབ་ཚུགས་དགོ། 
༧. རྫོང་ཁ་རོ་མཱན་དང་ ཉེར་མཁོའི་ཨིང་ལིཤ་ རྫོང་ཁ་ནང་འབྲི་ཐངས་ ལག་ལེན་འཐབ་ཚུགས་དགོ། 
༨. གདམ་ང་ཅན་དང་ རྗོད་སྒྲ་ཕྱོགས་མཚུངས་ཀྱི་ ཡིག་སྡེབ་འཁྲུལ་སྤོང་ཚུ་ ཤེས་ཚུགས་དགོ། 

སྐད་ཡིག་དང་ཡི་གུ་སྦྱོར་བའི་བཀོད་རིས།  
སྐད་ཡིག་དང་ཡིག་སྦྱོར་གྱི་རིག་རྩལ། ༤ ༥ ༦ 
༡. དབྱངས་གསལ་བརྩེགས་འདོགས་ངོས་འཛིན། √   
༢. སྔོན་རྗེས་ ཡང་འཇུག་ མིང་གཞིིིའི་ངོས་འཛིན།  √  
༣. རྗོད་ཚིག་འཇམ་སངམ་བཟོ་ཐངས། √   
༤. ལོག་ཡིག་དང་མཐུག་ཡིག √   

༥. ཚག་དང་ཤད། √   

༦. མིང་ཚབ། √   
༧. མང་ཚིག་ གཅིག་ཚིག་ ཕོ་མོའི་ངོས་འཛིན།   √ 

༨. ལ་དོན་གིྱ་ཕྲད། √ √  
༩. མིང་ཙམ།  √  
༡༠. མིང་གི་ཁྱད་ཚིག།  √ √ 

༡༡. འབྱུང་ཁུངས།  √  
༡༢. མིང་མཐའ་ངོས་འཛིན་དང་སྦྱོར་ཚུལ།  √ √ 
༡༣. བྱ་ཚིག་ ཚིག་གྲོགས་ངོས་འཛིན་དང་སྦྱོར་ཚུལ།  √ √ 
༡༤. འབྲེལ་སྒྲ།   √ 
༡༥. སྒྲུབ་ཚིག་དང་དགག་ཚིག།   √ 
༡༦. བྱ་བའི་ཁྱད་ཚིག།   √ 
༡༧. ཚིག་མཚམས་/བརྗོད་མཚམས་ དོན་མཚམས་གཅད་ཐངས།   √ 
༡༨. མིང་ཚིག་བརྗོད་པའི་རྣམ་གཞག་ངོས་འཛིན་དང་ལག་ལེན།   √ 

ཡིག་སྐུར་རྣམ་གཞག་གི་བཀོད་རིས་ཤོག་ཁྲམ།  
བརྡ་འབྲེལ་ཡིག་རིགས་ཀྱི་དབྱེ་བ། ༤ ༥ ༦ 
  ༡. ཞུ་ཡིག། √ √ √ 
  ༢. གཏང་ཡིག། √ √ √ 

གནས་ཚད་གནས་རིམ་བརྡ་སྟོན། 

༡. དབྱངས་གསལ་དང་ རྩེག་འདོགས་ སྔོན་འཇུག་ རྗེས་འཇུག་ མིང་གཞི་ ཡང་འཇུག་ཚུ་གི་དབྱེ་བ་དང་ འཇུག་ཚུལ་
ཤེས་ཚུགས། 

༢. མིང་ཚིག་དང་ རྗོད་ཚིག་འཇམ་སངམ་ཚུ་ སྒྲིག་བཀོད་འབད་ཚུགས་ནི་དང་ མིང་ཚིག་གི་བར་ན་ཚག་དང་ བརྗོད་པ་
ཚུ་གི་བར་ན་ ཤད་ཚུ་ལག་ལེན་འཐབ་ཚུགས།  

༣. མིང་དང་ མིང་གི་ཁྱད་ཚིག་ བྱ་ཚིག་ཚུ་ཤེས་ཚུགས།   
༤. ལ་དོན་གྱི་ཕྲད་ཚུ་གི་ ངོས་འཛིན་དང་ སྒྲའི་སྦྱོར་ཚུལ་ཤེས་ཚུགས། 
༥. མིང་མཐའི་འཇུག་ཚུལ་དང་ འབྲེལ་སྒྲ་དང་ བྱེད་སྒྲ་ ལྷག་བཅས་ཀྱི་ སྒྲའི་སྦྱོར་ཚུལ་ཚུ་ ཤེས་ཚུགས། 
༦. དུས་གསུམ་གྱི་ དབྱེ་བ་ཕྱེ་ཚུགས། 
༧. ཚིག་མཛོད་ལག་ལེན་འཐབ་སྟེ་ མིང་ཚིག་གི་གོ་དོན་འཚོལ་ཏེ་ ལྷབ་ཚུགས། 

སློབ་སྦྱོང་ལས་དོན། 

༡. དབྱངས་གསལ་དང་ རྩེག་འདོགས་ སྔོན་རྗེས་ ཡང་འཇུག་ མིང་གཞི་ཚུ་ངོས་འཛིན་འབད་ཚུགས་དགོ། 
༢. སྔོན་འཇུག་གི་ འཇུག་ཡུལ་ མིང་གཞི་ ངོས་འཛིན་འབད་ཚུགས་དགོ། 
༣. རྗོད་ཚིག་ འཇམ་སངམ་ཚུ་ སྒྲིག་བཀོད་ འབད་ཚུགས་དགོཔ་དང་། ཚག་ཤད་ཚུ་ལག་ལེན་འཐབ་ཚུགས་དགོ། 
༤. མིང་དང་ མིང་ཚབ་ཚུ་དང་གཅིག་ཁར་ མང་ཚིག་ ལག་ལེན་འཐབ་ཚུགས་དགོ། 
༥. བྱ་ཚིག་དང་ ཁྱད་ཚིག་གི་དབྱེ་བ་ ཕྱེ་ཚུགས་དགོ། 
༦. སྤྱིར་བཏང་ དུས་གསུམ་གྱི་ཚིག་གྱོགས་ (ཅི་ཡི་ནུག་ དོ་དེས་ ནི་འོང་གེ་) ཚུ་ལག་ལེན་འཐབ་ཚུགས་དགོ། 
༧. ཚིག་མཛོད་ ལག་ལེན་འཐབ་སྟེ་ མིང་ཚིག་གི་གོ་དོན་ཚུ་ འཚོལ་ཚུགས་དགོ། 
༨. སློབ་རིམ་དང་འཁྲིལ་བའི་ སློབ་སྟོན་མཁོ་ཆས་ནང་གི་ མིང་ཚིག་ཚུ་གི་ ཡིག་སྡེབ་ཚུ་ ཤེས་ཚུགས་དགོ། 
༩. འབྲེལ་སྒྲ་དང་བྱེད་སྒྲ་ ལྷག་བཅས་ཀྱི་སྒྲའི་སྦྱོར་ཚུལ་ ངོ་སྤྲོད་དང་། སྡོམ་ཚིག་བློར་འཛིན་ འབད་ཚུགས་དགོ། 

སློབ་དཔོན་ཚུ་གིས་འབད་དགོཔ། 

༡. ཡི་གུ་སྦྱོར་བའི་སྐོར་ལས་ ངོ་སྤྲོད་འབད་བྱིན་དགོ། 
༢. དབྱངས་གསལ་དང་ བརྩེགས་འདོགས་ སྔོན་འཇུག་ རྗེས་འཇུག་ མིང་གཞི་ ཡང་འཇུག་ཚུ་གི་དབྱེ་བ་དང་ འཇུག་

ཚུལ་སྟོན་བྱིན་དགོ།  

༣. མིང་ཚིག་དང་ རྗོད་ཚིག་འཇམ་སངམ་ཚུ་ སྒྲིག་བཀོད་འབད་ཐངས་དང་ མིང་ཚིག་གི་བར་ན་ཚག་དང་ བརྗོད་པ་ཚུ་
གི་མཐའ་མར་ཤད་ཚུ་འཐོབ་ལམ་དང་འཁྲིལ་ཏེ་ སྟོན་བྱིན་དགོ། 

༤. མིང་དང་ བྱ་ཚིག་ ཁྱད་ཚིག་ཚུ་གི་ དབྱེ་བ་དང་འཇུག་ཚུལ་ཚུ་ ཁྱད་པར་ཕྱེས་ཏེ་སྟོན་བྱིན་དགོ། 
༥. ལ་དོན་གྱི་ཕྲད་ཚུ་གི་ ངོས་འཛིན་དང་ སྒྲའི་སྦྱོར་ཚུལ་ ངོ་སྤྲོད་འབད་དེ་ སྦྱང་བ་བྱིན་དགོ། 
༦. མིང་མཐའི་འཇུག་ཚུལ་དང་ འབྲེལ་སྒྲ་དང་ བྱེད་སྒྲ་ ལྷག་བཅས་ཀྱི་ སྒྲའི་སྦྱོར་ཚུལ་ཚུ་ ངོ་སྤྲོད་འབད་དེ་སྦྱང་བ་བྱིན་

དགོ།  
༧. བྱ་ཚིག་གི་ ཚིག་གྲོགས་དང་འཁྲིལ་ཏེ་ དུས་གསུམ་གྱི་ དབྱེ་བ་ཕྱེས་ཏེ་སྟོན་བྱིན་དགོ།  
༨. ཚིག་མཛོད་ ལག་ལེན་འཐབ་ཐངས་དང་ རྗོད་སྒྲ་གི་ཁྱད་པར་ཚུ་ སྟོན་བྱིན་དགོ། 
 
 
 
 
 
 
 
 
 
 
 
 
 
 
 
 
 
 
 



ལམ་སྟོན་༤ པ།                                              ༢༠༢༤ 

 

 
107 

༡ གསལ་བྱེད་སུམ་ཅུ་དང་ དབྱངས་བཞི། 

ལས་དོན། 

དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
༡ གསལ་བྱེད་༣༠ ངོས་འཛིན་འབད་ཚུགས་དགོ། 
༢ གསལ་བྱེད་སུམ་ཅུ་ཟེར་ སླབ་དགོ་པའི་དོན་དག་ སླབ་ཚུགས་དགོ། 
༣ གསལ་བྱེད་སུམ་ཅུ་དེ་ སྡེ་པ་ཕྱེད་དང་བརྒྱད་ལུ་ དབྱེ་བ་ཕྱེ་ཐངས་ཤེས་ཚུགས་དགོ། 
༤ དབྱངས་བཞི་ངོས་འཛིན་དང་ དབྱངས་ཟེར་སླབ་དགོ་པའི་ དོན་དག་སླབ་ཤེས་དགོ། 
༥ གསལ་བྱེད་སུམ་ཅུ་ལུ་ དབྱངས་བཞི་སྦྱར་ཏེ་ སླབ་ཤེས་དགོ། 

སྦྱོང་ལཱ།  

རིག་རྩལ་ སླབ་ནི། བྲི་ནི། རིག་སྟོབས་དབྱེ་རིམ་ དྲན་ཤེས། 
༡. ཨ་ལོ་ཚུ་གིས་ གསལ་བྱེད་སུམ་ཅུ་ཟེར་མི་ ལོག་དྲན་ནིའི་དོན་ལུ་ འོག་གི་དྲི་བ་ཚུ་དང་འཁྲིལ་ཏེ་ ལཱ་བཀོལ་དགོ། 

དཔེར་ན། 
༡ ཁྱོད་ཀྱིས་ ཀ་ ཁ་ ག་ ང་ ཤེས་ག? ཟེར་དྲིས་ཞིན་ན། ཨ་ལོ་དག་པ་ཅིག་ལུ་ སྐྱོར་བཅུག་དགོ། 
༢ སྡེ་ཚན་རེ་ལས་ ཨ་ལོ་དག་པ་ཅིག་བཏོན་ཏེ་ ཀ་ ཁ་ ག་ ང་ ལས་ ཨ་ཚུན་ བྱང་ཤིང་གུ་བྲི་བཅུག། 
༣ དོ་རུང་ ཨ་ལོ་གཅིག་ལུ་ ཡི་གུ་ག་དེམ་ཅིག་འདུག་ག? གྱངས་ཁ་རྐྱབ་བཅུག། དེ་ལས་ སློབ་དཔོན་

གྱིས་ གསལ་བྱེད་༣༠ ཟེར་བའི་གོ་དོན་བཤད་དེ་བྱིན། 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༢. སློབ་དཔོན་གྱིས་ བྱང་ཤིང་གུ་གསལ་བྱེད་༣༠ ལུ་དབྱངས་བཞི་སྦྱར་ཏེ་བྲིས་ཞིན་ན། ཨ་ལོ་གཅིག་ལུ་ སྦྱོར་ཀློག་

རྐྱབ་སྟེ།   ཀ་ ིི  =  ཀི། 
     ཀ་ ི   = ཀུ། 

     ཀ ྤིེ  = ཀེ། 
     ཀ ྲིོ  = ཀོ།  ལྷག་བཅུག། 

དེ་ལས་ ཀི་ ཀུ་ ཀེ་ ཀོ་ ཟེར་ལྷག་བཅུག།  དེ་ལྷག་ཚརཝ་ད། ཨ་ལོ་ཚུ་ལུ་ གསལ་བྱེད་གུ་ དབྱངས་སྦྱརཝ་ད་ 
གདངས་ག་དེ་སྦེ་འདུག་ག? སླབ་བཅུག། གདངས་འདི་དབྱངས་ཨིནམ་དང་ གསལ་བྱེད་ལུ་སྦྱརཝ་ད། ཡི་གུའི་
གདངས་ འཐེབ་འཐོནམ་ཨིནམ་ ཤེས་བཅུག་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༣. ཨ་ལོ་ཚུ་ལུ་ གཤམ་གསལ་གྱི་བཀོད་རྒྱ་དང་བསྟུན་པའི་ རྗོད་ཚིག་ཚུ་བཟོ་བཅུག།  

དཔེར་ན། 
༡ དབྱངས་ གི་ གུ་ རྐྱངམ་གཅིག་ཡོད་པའི་ རྗོད་ཚིག་བཟོ་བཅུག། 
༢ དབྱངས་ ཞབས་ཀྱུ་ རྐྱངམ་གཅིག་ཡོད་པའི་ རྗོད་ཚིག་རྐྱངམ་གཅིག་བཟོ་བཅུག། 
༣ དབྱངས་གི་གུ་དང་ ན་རོ་རྐྱངམ་གཅིག་ཡོད་པའི་ རྗོད་ཚིག་བཟོ་བཅུག། 
༤ དབྱངས་གི་གུ་དང་འགྲེང་བུ་ ཞབས་ཀྱུ་ ཡོད་པའི་རྗོད་ཚིག་བཟོ་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༤. ཨ་ལོ་ཚུ་ལུ་ སྡེ་ཟེར་མི་གོ་བ་སྤྲོད། དཔེར་ན། སྡེ་ཟེར་མི་འདི་ སྡེ་ཚན་ལུ་ གོཝ་ཨིན།  གསལ་བྱེད་༣༠ འདི་ སྡེ་

ཚན་ ཀ་ ཅ་ ཏ་ ཟེར་ཕྱེཝ་ཨིན། དེ་ལུ་ ཀ་སྡེ།  ཅ་སྡེ། ཟེར་ཡང་སླབ་ཨིན། དེ་འབདཝ་ལས། སྡེ་པ་ དང་པ་འདི་ ཀ་
སྡེ་ སྡེ་པ་གཉིས་པ་འདི་ ཅ་ ཟེར་ སྡེ་ཚན་ཁག་༧ དང་ཕྱེད་ཀ་ འཐོནམ་ཨིན། དེ་འབདཝ་ལས། གསལ་བྱེད་༣༠ 
འདི་ སྡེ་པ་ཕྱེད་དང་བརྒྱད་ཟེར་ཕྱེཝ་ཨིན། དཔེར་ན།  
འོག་གི་ཐིག་སྒྲོམ་བཟུམ་ བྲིས་བྱིན་ཞིནམ་ལས་ སྡེ་པ་ཕྱེད་དང་བརྒྱད་དབྱེ་བ་ཕྱེས་བྱིན་དགོ། 
སྡེ་པ་༡ པ། སྡེ་པ་༢ པ། སྡེ་པ་༣ པ། སྡེ་པ་༤ པ། སྡེ་པ་༥ པ། སྡེ་པ་༦ པ། སྡེ་པ་༧ པ། སྡེ་པ་ཕྱེད་༨། 
ཀ་ཁ་ག་ང་། ཅ་ཆ་ཇ་ཉ། ཏ་ཐ་ད་ན། པ་ཕ་བ་མ། ཙ་ཚ་ཛ་ཝ། ཞ་ཟ་འ་ཡ། ར་ལ་ཤ་ས། ཧ་ཨ། 

ཨ་ལོ་ཚུ་ལུ་ འདྲ་བཤུས་རྐྱབ་བཅུག་ཞིནམ་ལས། སྡེ་པ་ག་ཅི་ནང་ ཡི་གུ་ག་ཅི་ཚུདཔ་ཨིན་ན? ཤེས་བཅུག་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༥. ཨ་ལོ་ཚུ་ལུ་ གསལ་བྱེད་༣༠ ཡོད་ཟེར་བཏོན་ཏེ་ ཡིག་བཟོ་ག་དྲག་ག? བལྟ་བཅུག། ཡིག་བཟོ་བྲིཝ་ད། ཡི་གུའི་

བཀལ་ཐངས་བལྟ་ནིའི་དོན་ལུ་ སློབ་དཔོན་གྱིས་གྱལ་བཤལ་ཏེ་བལྟ་དགོ། ཡིག་བཟོ་ཚུ་ ག་ར་ རང་སོའི་མིང་བྲིས་
ཏེ་སློབ་ཁང་ནང་ སྦྱར་ཏེ་བཞག། གསལ་བྱེད་ཀྱི་ ཡིག་བཟོའི་སྦྱང་བ་འདི་ ཟླ་ངོ་༣ དེ་ཅིག་གི་རིང་ ཉིནམ་རེ་ཚར་རེ་
བྲི་བཅུག་དགོ། 

༢ མགོ་ཅན་དང་ འདོགས་ཅན། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

- མགོ་ཅན་ཟེར་སླབ་དགོ་པའི་ དོན་དག་སླབ་ཚུགས་དགོ། 
- མགོ་ཅན་གྱི་ཡི་གུ་ ངོས་འཛིན་འབད་དེ་ འབྲི་ལྷག་འབད་ཚུགས་དགོ། 
- འདོགས་ཅན་ ཟེར་སླབ་དགོ་པའི་ དོན་དག་སླབ་ཚུགས་དགོ། 
- འདོགས་ཅན་གྱི་ཡི་གུ་ཚུ་ ངོས་འཛིན་འབད་དེ་ འབྲི་ལྷག་འབད་ཚུགས་དགོ། 
- ཝ་ཟུར་༡༥ དང་ འ་ཆུང་བཏགས་པའི་ཡི་གུ་ཚུ་ འབྲི་ལྷག་འབད་ཚུགས་དགོ། 
- ཝ་ཟུར་དང་ འ་ཆུང་བཏགས་དགོ་པའི་ དགོས་པ་ཧ་གོ་ཚུགས་དགོ། 

སྦྱོང་ལཱ།  
རིག་རྩལ་ ཉན་ནི། རིག་སྟོབས་དབྱེ་རིམ་ གོ་བ་ལག་ལེན། 

༡ སློབ་དཔོན་གྱིས་ མགོ་ཅན་གྱི་ཡི་གུ་ཚུ་རེ་རེ་བཞིན་ བྱང་ཤིང་གུ་བྲིས་ཞིནམ་ལས་ ཨ་ལོ་ཚུ་ལུ་ ལྷག་བཅུག་དགོ། 
དེ་ལས་ ཨ་ལོ་ཚུ་ལུ་ ཡི་གུ་འདི་ཚུ་གི་ མིང་ག་ཅི་ཨིན་ན? ཁོང་ར་ལུ་ སླབ་བཅུག། དེ་བཟུམ་ མགོ་ཅན་ཟེར་བའི་
དོན་དག་སླབ་བཅུག། དཔེར་ན། མགོ་ཟེར་མི་ མགུ་ཏོ་དང་ ཅན་ཟེར་མི་ ཡོད་པའི་དོན། གསལ་བྱེད་ཡི་གུ་ ཀ་ ག་ 
ང་ ཇ་ ཉ་ ཏ་ ད་ ན་ བ་ མ་ ཙ་ ཛ་ ཚུ་གི་མགུ་ཏོ་གུ་ ར་ཡོད་ནི་འདི་གིས་ ར་མགོ་ཟེར་སླབ་ཨིན། དེ་བཟུམ་འབད་ 
ལ་མགོ་ ས་མགོ་ཡང་སྦྱར་ཏེ་སྟོན། 

རིག་རྩལ་ ཉན་ནི། སླབ་ནི། རིག་སྟོབས་དབྱེ་རིམ་ གོ་བ། 
༢. ཨ་ལོ་ཚུ་ལུ་ མགོ་ཅན་གྱི་ཡི་གུ་ཚུ་ ག་དེ་མང་མང་ མིག་ཏོ་མ་བལྟ་བར་ སླབ་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༣. ཨ་ལོ་ཚུ་ལུ་ མགོ་ཅན་གྱི་ཡི་གུ་ཚུད་པའི་ མིང་ཚིག་༥ རེ་ འཚོལ་ཏེ་བྲི་བཅུག། དཔེར་ན། རྐངམ་ ལྐུགས་ སྐོར་ 

བཟུམ། 

རིག་རྩལ་  བྲི་ནི། རིག་སྟོབས་དབྱེ་རིམ་ ལག་ལེན། 
༤. ཨ་ལོ་ཚུ་ལུ་ སྦྱོང་ལཱ་༣ པའི་སྐབས་ ཐོ་བཀོད་མི་ མིང་ཚིག་ཚུ་ལག་ལེན་འཐབ་སྟེ་ རྗོད་ཚིག་རེ་བཟོ་སྟེ་བྲི་བཅུག། 

 རིག་རྩལ་ ཉན་ནི། རིག་སྟོབས་དབྱེ་རིམ་ ལག་ལེན། 

༥. སློབ་དཔོན་གྱིས་ འདོགས་ཅན་གྱ་ིཡི་གུ་ཚུ་རེ་རེ་བཞིན་ བྱང་ཤིང་གུ་ བྲིས་ཞིནམ་ལས། ཨ་ལོ་ཚུ་ལུ་ ལྷག་བཅུག་
དགོ་། དེ་ལས་ ཨ་ལོ་ཚུ་ལུ་ ཡི་གུ་འདི་ཚུ་གི་ མིང་ག་ཅི་ཨིན་ན? ཁོང་ར་ལུ་སླབ་བཅུག། དེ་བཟུམ་འབད་ མགོ་
ཅན་ཟེར་བའི་དོན་དག་སླབ་བཅུག། དཔེར་ན། འདོགས་ཟེར་མི་ བཏགས་ནི་དང་ ཅན་ཟེར་མི་ ཡོད་པའི་དོན། 
གསལ་བྱེད་ཡི་གུ་ ཀ་ ཁ་ ག་ པ་ ཕ་ བ་ མ་ ཚུ་གི་འོག་ལུ་ བཏགས་ཏེ་ཡོད་ནི་འདི་གིས་ འདོགས་ཅན། ཟེར་
སླབ་ཨིན། དེ་བཟུམ་འབད་ ར་བཏགས་ ལ་བཏགས་ཚུ་ལུ་ཡང་སྦྱར་ཏེ་སྟོན། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༦. ཨ་ལོ་ཚུ་ལུ་ ཡིག་བཟོ་སྟོན་ཏེ་ འདོགས་ཅན་གྱི་ཡི་གུ་ཚུ་ ཚར་༣ རེ་བྲི་བཅུག།  དེ་ཚུ་ཨ་ལོ་ཚར་རེ་ལྷག་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༧. ཨ་ལོ་ཚུ་ལུ་ འདོགས་ཅན་གྱ་ིཡི་གུ་ཚུད་པའི་ མིང་ཚིག་༥ རེ་འཚོལ་ཏེ་བྲི་བཅུག། དཔེར་ན།  ཀྱི་ ཁྱིམ་ གྱངས་ 

དཔྱངས་ ཕྱག་ བྱང་ མྱུར་ བཟུམ། 

 རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༨. ཨ་ལོ་ཚུ་ལུ་ སྦྱོང་ལཱ་༣ པའི་སྐབས། ཐོ་བཀོད་མི་ མིང་ཚིག་ཚུ་ལག་ལེན་འཐབ་སྟེ་ རྗོད་ཚིག་རེ་བྲི་བཅུག། 

༣ སྔོན་འཇུག། 

ལས་དོན།   
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ སྔོན་འཇུག་གི་ཡི་གུ་ཚུ་ ངོས་འཛིན་འབད་ཚུགས་དགོ། 
༢ སྔོན་འཇུག་ཟེར་བའི་ དོན་དག་སླབ་ཚུགས་དགོ། 
༣ སྔོན་འཇུག་སྦྱོར་ཚུལ་གྱི་ དཔེར་བརྗོད་རྐྱབ་ཚུགས་དགོ། 

སྦྱོང་ལཱ། 
རིག་རྩལ་ ཉན་ནི། རིག་སྟོབས་དབྱེ་རིམ་ གོ་བ། 

༡. སློབ་དཔོན་གྱིས་ སྔོན་འཇུག་ཡོད་པའི་ ཚིག་གཅིག་ བྱང་ཤིང་གུ་བྲིས་ཞིནམ་ལས། ཚིག་འདི་ སྦྱོར་ཀློག་རྐྱབ་སྟེ་ 
ལྷག་བཅུག་དགོ། སྔོན་འཇུག་གི་ཡི་གུ་ལུ་ ལགཔ་གིས་འབད་ སྟོན་ཏེ་ འདི་ག་ཅི་སྨོ? ཟེར་ སྔོན་འཇུག་ཨིནམ་ 
ངོས་འཛིན་འབད་ཚུགས་ག? མི་ཚུགས་ བལྟ་དགོ། ཨ་ལོ་ཚུ་གིས་ སྔོན་འཇུག་གི་ཡི་གུ་ཚུ་ མིང་གཞི་ལུ་འཇུག་
པའི་སྐབས་ སྦྱོར་ཀློག་རྐྱབ་ད། གཤམ་གསལ་བཟུམ་ སླབ་དགོཔ་ཨིནམ་ ཧ་གོ་བཅུག་དགོ། 
སྔོན་འཇུག ག་ ད་ བ་ མ་ འ་ 
རྗོད་སྒྲ། གའུ་ དའུ་ བའུ་ མའུ་ འའུ་ 

རིག་རྩལ་ ཉན་ནི། རིག་སྟོབས་དབྱེ་རིམ་ གོ་བ། 
༢. སློབ་དཔོན་གྱིས་ སྔོན་འཇུག་ ཟེར་སླབ་དགོ་པའི་ དོན་དག་ཤེས་ནིའི་དོན་ལུ། དཔལ། འགྱོ། ཟེར་བའི་ཚིག་བྱང་ཤིང་

གུ་ བྲིས་ཞིནམ་ལས། སྔོན་འཇུག་ ད་དང་ འ་འདི་ སྔོན་འཇུག་ ཟེར་སླབ་དགོ་པའི་ གོ་བ་བཤད་དེ་བྱིན་དགོ། དཔེར་
ན། སྔོན་ ཧེ་མ་ སྔོན་མ། འཇུག་ འགྱོ་མི། འཇུག་བཏུབ་མི། སྔོན་འཇུག་ མིང་གཞི་ གསལ་བྱེད་སུམ་ཅུ་གི་ སྔོན་
མར་ འཇུག་ནི་དེ་གིས་ སྔོན་འཇུག་ ཟེར་སླབ་ཨིན། ཟེར་བྲིས་བྱིན་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ གོ་བ། 
༣ སློབ་ཕྲུག་ཚུ་ལུ་ སྔོན་འཇུག་དེ་ཚུ་གིས་ མིང་གཞི་ག་ཅི་ལུ་ར་ འཇུགཔ་ཨིན་ན? སྔོན་འཇུག་རེ་རེ་བཞིན་དུ་ བཏོན་

བཅུག། དཔེར་ན། སྔོན་འཇུག་ ག་གིས་ ཅ་ ཉ་ ཏ་ ད་ ན་ ཙ་ ཞ་ ཟ་ ཡ་ ཤ་ ས། 

རིག་རྩལ་ བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༤ སློབ་དཔོན་གྱིས་ སློབ་དེབ་ནང་ལས། དོན་ཚན་གཅིག་ གདམ་ཁ་རྐྱབ་ཞིནམ་ལས། དོན་ཚན་འདི་ནང་ལུ་ སྔོན་

འཇུག་ཡོད་པའི་ མིང་ཚིག་ག་དེམ་ཅིག་འདུག་ག? འོག་གི་ཐིག་ཁྲམ་བཟུམ་ བྲིས་བྱིན་སྦེ་ ཐོ་བཀོད་བཅུག་དགོ།  
མིང་ཚིག། སྔོན་འཇུག། 
དཀར་ ད་ 

ཐོ་བཀོད་འབད་ཚརཝ་ད། འབྲི་དེབ་ཚུ་ ཆ་རོགས་ཕར་ཚུར་ སོར་བཅུག་སྟེ་ སྔོན་འཇུག་གི་མིང་ཚིག་ཚུ་ སློབ་དེབ་
དང་ ག་སྡུར་འབད་དེ་བལྟ་བཅུག། 

  རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༥. ཨ་ལོ་ཚུ་ལུ་ སྔོན་འཇུག་རེ་རེ་བཞིན་གྱི་ མིང་གཞི་ག་ཅི་ལུ་འཇུགཔ་ཨིན་ན? གོང་གི་སྦྱོང་ལཱ་༣ པའི་སྐབས་ཀྱི་ 

མིང་གཞི་ཐོ་བཀོད་མི་ཚུ་ ལག་ལེན་འཐབ་བཅུག། དཔེར་ན། གཅིག། གཉིས། བཟུམ། 

༤ རྗེས་འཇུག། 

ལས་དོན།   
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ རྗེས་འཇུག་གི་ཡི་གུ་ཚུ་ ངོས་འཛིན་ འབད་ཚུགས་དགོ། 
༢ རྗེས་འཇུག་ཟེར་བའི་ དོན་དག་ སླབ་ཚུགས་དགོ། 
༣ རྗེས་འཇུག་སྦྱོར་ཚུལ་གྱི་ དཔེར་བརྗོད་ རྐྱབ་ཚུགས་དགོ། 

སྦྱོང་ལཱ། 
 རིག་རྩལ་ ཉན་ནི། རིག་སྟོབས་དབྱེ་རིམ་ གོ་བ། 

༡. སློབ་དཔོན་གྱིས་ རྗེས་འཇུག་ཡོད་པའི་ ཚིག་གཅིག་ བྱང་ཤིང་གུ་བྲིས་ཞིནམ་ལས། ཚིག་འདི་ སྦྱོར་ཀློག་རྐྱབ་སྟེ་ 
ལྷག་བྱིན་ནི། རྗེས་འཇུག་གི་ཡི་མགུ་ལུ་ ལགཔ་དཔགས་ཞིནམ་ལས་ འདི་ག་ཅི་སྨོ? ཟེར་རྗེས་འཇུག་ཨིནམ་ ངོས་
འཛིན་འབད་ཚུགས་ག? མི་ཚུགས་བལྟ་དགོ།   

རིག་རྩལ་ ཉན་ནི། རིག་སྟོབས་དབྱེ་རིམ་ གོ་བ། 
༢. སློབ་དཔོན་གྱིས་ རྗེས་འཇུག་ ཟེར་སླབ་དགོ་པའི་དོན་དག་ ཤེས་ནིའི་དོན་ལུ། སྟག་ སླབ་ ཟེར་བའི་ཚིག་བྱང་ཤིང་

གུ་ བྲིས་ཞིནམ་ལས། རྗེས་འཇུག་ ག་ དང་ བ་ འདི་ རྗེས་འཇུག་ཟེར་སླབ་དགོ་པའི་ གོ་བ་བཤད་དེ་བྱིན་དགོ། 
དཔེར་ན།  རྗེས་ : ཤུལ་མ།  

  འཇུག་ : འགྱོ་མི། འཇུག་བཏུབ་མི། 
རྗེས་འཇུག་ : མིང་གཞི་ གསལ་བྱེད་སུམ་ཅུ་གི་ ཤུལ་ལས་འགྱོ་

བཏུབ་(འཇུག) ནི་དེ་གིས་ རྗེས་འཇུག་ཟེར་སླབ་ཨིན། ཟེར་བྲིས་
བྱིན་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ གོ་བ། 
༣. སློབ་ཕྲུག་ཚུ་ལུ་ རྗེས་འཇུག་དེ་ཚུ་གིས་ མིང་གཞི་ ཀ་ ཁ་ ག་ ང་ ཅ་ ཆ་ ཇ་ ཉ་ ཏ་ ཐ་ ད་ ན་ པ་ ཕ་ བ་ མ་ ཙ་ 

ཚ་ ཛ་ ཝ་ ཞ་ ཟ་ འ་ ཡ་ ར་ ལ་ ཤ་ ས་ ཧ་ ཨ་ ག་ར་ལུ་འཇུག་པའི་སྐོར་ལས་ ལེགས་ཤོམ་འབད་ བཤད་བྱིན་
ཏེ་ དཔེར་བརྗོད་རྐྱབ་བཅུག་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ དབྱེ་དཔྱད། 

༤. སློབ་དཔོན་གྱིས་ སློབ་དེབ་ནང་ལས་ དོན་ཚན་གཅིག་ གདམ་ཁ་རྐྱབ་ཞིནམ་ལས། དོན་ཚན་འདི་ནང་ལུ་ རྗེས་
འཇུག་ཡོད་པའི་ མིང་ཚིག་ག་དེམ་ཅིག་འདུག་ག? འོག་གི་ཐིག་ཁྲམ་བཟུམ་ བྲིས་བྱིན་ཏེ་ ཐོ་བཀོད་བཅུག་དགོ།  
མིང་ཚིག་ རྗེས་འཇུག་ 
སྒྲུབ་ བ་ 

 ཐོ་བཀོད་འབད་ཚརཝ་ད། འབྲི་དེབ་ཚུ་ ཆ་རོགས་ཕར་ཚུར་ སོར་བཅུག་སྟེ་ རྗེས་འཇུག་གི་མིང་ཚིག་ཚུ་སློབ་དེབ་དང་ 
ག་སྡུར་འབད་དེ་བལྟ་བཅུག། 

༥ ཡང་འཇུག། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ ཡང་འཇུག་ ངོས་འཛིན་ འབད་ཚུགས་དགོ། 
༢ ཡང་འཇུག་གི་ འཇུག་པ་དང་འཁྲིལ་ཏེ་ དཔེར་བརྗོད་རྐྱབ་ཚུགས་དགོ། 

སྦྱོང་ལཱ། 

རིག་རྩལ་ ལྷག་ནི། རིག་སྟོབས་དབྱེ་རིམ་ དྲན་ཤེས། 
༡. སློབ་དཔོན་གྱིས་ བྱང་ཤིང་གུ་ མིང་ཚིག་བྲིས་བྱིན་དགོ། དཔེར་ན། དང་ གདོང་ གངས་ བརྡུངས། དེ་ལས་ ཚིག་

འབྲུ་རེ་རེ་འབད་ ཡིག་འབྲུ་ཚུ་ དབྱེ་བ་ཕྱེ་བཅུག།  
 དཔེར་ན། དང་ ཟེར་ལྷག་བཅུག།  

དེ་ལས་  ད་ འདི་ ག་ཅི་སྨོ? (མིང་གཞི)  
ང་ འདི་ ག་ཅི་སྨོ?  (རྗེས་འཇུག) 

གདོང་།  

ག་ ག་ཅི་སྨོ?  (སྔོན་འཇུག) 
ད་ ག་ཅི་སྨོ?  (མིང་གཞི) 
ྲིོ་ ག་ཅི་སྨོ?  (དབྱངས) 
ང་  ག་ཅི་སྨོ?  (རྗེས་འཇུག) 

གངས། 

ག་ ག་ཅི་སྨོ?  (མིང་གཞི) 
  ང་ ག་ཅི་སྨོ?  (རྗེས་འཇུག) 

ས་ ག་ཅི་སྨོ? (ཡང་འཇུག) དེ་ལས་ སློབ་དཔོན་གྱིས་ ཡང་འཇུག་ཟེར་སླབ་དགོ་པའི་ གོ་བ་བཤད་དེ་
བྱིན། དཔེར་ན། མིང་གཞི་གི་ཤུལ་ལས་ རྗེས་འཇུག་དང་ རྗེས་འཇུག་གི་ཤུལ་ལས་ དོ་རུང་ཡང་ འཇུག་ནི་འདི་གིས་ 
ཡང་འཇུག་ ཟེར་སླབ་ཨིན། 

རིག་རྩལ་ ལྷག་ནི། རིག་སྟོབས་དབྱེ་རིམ་ དྲན་ཤེས། 
༢. ཨ་ལོ་ཚུ་ལུ་ སློབ་དེབ་ནང་གི་ བ་བཱེ་ལ་ཟེར་མི་ འགྲེལ་བཤད་འབྲི་རྩོམ་འདི་ ལྷག་བཅུག། འབྲི་རྩོམ་འདི་ནང་ལས་ 

ཡང་འཇུག་ཡོད་པའི་མིང་ཚིག་ ག་དེམ་ཅིག་འདུག་ག? ཐོ་བཏོན་བཅུག། དེ་ལས་ ཡང་འཇུག་ཅན་གྱི་ཚིག་ཚུ་གིས་ 
རྗོད་ཚིག་རེ་བཟོ་བཅུག། དཔེར་ན། 

 གཟུགས། 
 ངེའི་ ཆ་རོགས་རྡོ་རྗེ་ གཟུགས་སྦོམ་ཡོད། 

རིག་རྩལ་ བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༣. ཨ་ལོ་ཚུ་གིས་ ཡང་འཇུག་ས་འདི་ རྗེས་འཇུག་ ག་ཅི་དང་ ག་ཅི་གི་ མཐའ་མར་འཇུགཔ་ཨིན་ན? རྗེས་འཇུག་ཐོ་

བཏོན་བཅུག་སྦེ་ དཔེར་བརྗོད་རེ་རྐྱབ་བཅུག།  
དཔེར་ན། ཡང་འཇུག་ ས་ འདི་གིས། རྗེས་འཇུག་ ག་ ང་ བ་ མ་ བཞི་ལུ་འགྱོ་བཏུབ། 

༦ མིང་གཞི། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

- མིང་གཞིིིའི་ཡི་གུ་ཚུ་ ངོས་འཛིན་ འབད་ཚུགས་དགོ། 
- མིང་གཞི་ཟེར་བའི་ དོན་དག་ སླབ་ཚུགས་དགོ། 
- མིང་གཞིིིའི་ སྦྱོར་ཚུལ་གྱི་ དཔེར་བརྗོད་ རྐྱབ་ཚུགས་དགོ། 

སྦྱོང་ལཱ། 
 རིག་རྩལ་ ཉན་ནི། རིག་སྟོབས་དབྱེ་རིམ་ གོ་བ། 

༡. སློབ་དཔོན་གྱིས་ མིང་ཚིག་གཅིག་ བྱང་ཤིང་གུ་བྲིས་ཞིནམ་ལས། ཚིག་འདི་སྦྱོར་ཀློག་རྐྱབ་སྟེ་ ལྷག་བྱིན་དགོ། མིང་
གཞི་གི་ཡི་གུ་ལུ་ བརྡ་སྟོན་འབད་དེ་ འདི་ག་ཅི་སྨོ? ཟེར་མིང་གཞི་ཨིནམ་ ངོས་འཛིན་འབད་ཚུགས་ག? མི་
ཚུགས་བལྟ་དགོ། ག་དེམ་ཅིག་འབད་ ངོས་འཛིན་འབད་ཚུགས་པ་ཅིན། མིང་གཞི་ངོ་སྤྲོད་འབད་དགོཔ་དང་། མ་
ཚུགས་པ་ཅིན། གོ་རིམ་བཞིན་སྔོན་འཇུག་ལས་ར་ རིམ་བཞིན་དབྱེ་བ་ཕྱེས་ཏེ་ ངོས་འཛིན་འབད་བཅུག་དགོ།   

རིག་རྩལ་ ཉན་ནི། རིག་སྟོབས་དབྱེ་རིམ་ གོ་བ། 
༢. སློབ་དཔོན་གྱིས། མིང་གཞི་ཟེར་ སླབ་དགོ་པའི་དོན་དག་ ཤེས་ནིའི་དོན་ལུ། གྱངས། མདའ། དང་། དཀྲུགས་ ཟེར་

བའི་ཚིག་བྱང་ཤིང་མགུ་ལུ་ བྲིས་ཞིནམ་ལས། མིང་གཞི་ ག་ ད་ ཀ་ འདི་ཚུ་ མིང་གཞི་ཨིན་པའི་ཁུངས་ གཙོ་བོ་
རྗོད་སྒྲ་འདི་ མིང་གཞིལས་བརྟེན་ཏེ་འབྱུངམ་ཨིནམ་ བཤད་དེ་བྱིན་དགོ།  

རིག་རྩལ་ བྲི་ནི། རིག་སྟོབས་དབྱེ་རིམ་ གོ་བ། 
༣. སློབ་ཕྲུག་ཚུ་ལུ་ མིང་ཚིག་དག་པ་ཅིག་ བྲིས་བྱིན་ཞིནམ་ལས། མིང་ཚིག་འདི་ཚུ་ནང་ལས་ མིང་གཞི་ ག་ཅི་ར་ཨིན་

ན? ངོས་འཛིན་འབད་དེ་ ཐོ་བཏོན་བཅུག། དཔེར་ན། དགོ། གསལ། ལས། དབྱངས།  འདོགས་ ཚུ་གི་མིང་གཞི་
ནི།  

དགོ་    ག 
གསལ་  ས 

  ལས་  ལ 
  དབྱངས་  བ 
  འདོགས་  ད་  བཟུམ།   

རིག་རྩལ་ བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༤. སློབ་དཔོན་གྱིས་ སློབ་དེབ་ནང་ལས་ དོན་ཚན་གཅིག་ གདམ་ཁ་རྐྱབ་བཅུག་སྟེ་ དེ་ནང་ལས་འཐོན་མི་ མིང་ཚིག་ཚུ་ 

སྔོན་འཇུག་ མིང་གཞི་ རྗེས་འཇུག་ དབྱངས་ མགོ་ཅན་ འདོགས་ཅན་ཚུ་ འོག་གི་ཐགི་ཁྲམ་བཟུམ་སྤྲོད་དེ་ དབྱེ་བ་
ཕྱེ་བཅུག་དགོ།  
མི་ཚིག་ སྔོན་འཇུག་ མིང་གཞི་ མགོ་ཅན་ འདོགས་ཅན་ དབྱངས་ རྗེས་འཇུག ཡང་འཇུག 
བརྟགས། བ ཏ ར - - ག ས 
དཀྲུགས། ད ཀ - ར ི  ག ས 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༥. ཨ་ལོ་ཚུ་ལུ་ གོང་གི་སྦྱོང་ལཱ་༣ པ་དང་༤ པའི་སྐབས་ཀྱི་ མིང་གཞི་ཐོ་བཀོད་མི་ཚུ་ ལག་ལེན་འཐབ་སྟེ་ མིང་གཞི་

དེ་ཚུ་གི་ རྗོད་ཚིག་རེ་བཟོ་བཅུག།  

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༦. སློབ་ཕྲུག་ཚུ་ལུ་ ཀ་ཁ་ ལས་ ཧ་ཨ་ཚུན་ རེ་རེ་བཞིན་ལུ་ ག་ཐོབ་འབད་མེན་པར། གོ་དོན་དང་སྦྲགས་ཏེ་ རྗེས་

འཇུག་སྦྱར་བའི་དཔེར་བརྗོད་རེ་ རྐྱབ་བཅུག། དཔེར་ན། བཀག་ བཟུམ་མིང་གཞི་ཀ་ལུ་ རྗེས་འཇུག་ག་འཇུག་པ། 
དོན་དག་ ཆུ་དང་ལམ་སོགས་ ཤར་ཤར་འགྱོ་མ་བཅུག་པར་ བཀག་མི་ལུ་གོ་ནི། རིགས་བསྒྲེ་བཅུག་སྟེ་ གོ་དོན་
སློབ་ཕྲུག་རང་རང་སོ་སོ་ལུ་ གསལ་བཤད་འབད་བཅུག་དགོ། སློབ་ཕྲུག་ཚུ་གིས་སླབ་མི་ དོན་དག་འདི་ ཨིན་ན? 
མེན་ན? སློབ་དཔོན་གྱིས། ཞུན་དག་འབད་དེ་ སློབ་ཕྲུག་ཚུ་གི་སེམས་ལུ་ ངེས་བཅུག་དགོཔ་ཨིན། 

༧ ལོག་ཡིག་དང་ མཐུག་ཡིག། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ ལོག་ཡིག་དྲུག་ ངོས་འཛིན་འབད་དེ་ འབྲི་ལྷག་འབད་ཚུགས་དགོ། 
༢ མཐུག་ཡིག་ལྔ་ ངོས་འཛིན་འབད་དེ་ འབྲི་ལྷག་འབད་ཚུགས་དགོ། 
༣ ལོག་ཡིག་དང་ མཐུག་ཡིག་སྦྱོར་ཚུལ་གྱི་ དཔེར་བརྗོད་རྐྱབ་ཚུགས་དགོ། 

སྦྱོང་ལཱ། 
 རིག་རྩལ་ ཉན་ནི། རིག་སྟོབས་དབྱེ་རིམ་ དྲན་ཤེས། 
༡ སློབ་ཚན་འདི་ འགོ་མ་བཙུགས་པའི་ཧེ་མ་ གཤམ་གསལ་དྲི་བ་ཚུ་བཀོད་དེ་ གོ་སྡུར་འབད་བཅུག་དགོ། 

དྲི་བ། 
   ༡ རྫོང་ཁའི་ཡི་གུ་ནང་ གསལ་བྱེད་ག་དེམ་ཅིག་ཡོད? ག་ཅི་ར་སྨོ? 
   ༢ གསལ་བྱེད་༣༠ ལས་ སྔོན་འཇུག་གི་ཡི་གུ་ ག་དེམ་ཅིག་ཡོད? 

༣ རྗེས་འཇུག་ ག་དེམ་ཅིག་ ཡོད? ལ་སོགས་པའི་ འདྲི་ལན་འབད་དེ་ མཇུག་ལུ་ ལོག་པའི་ཡི་གུ་དང་ 
མཐུག་པའི་ཡི་གུ་ཚུ་ ངོ་སྤྲོད་འབད་དགོ། 

རིག་རྩལ་ ལྷག་ནི། རིག་སྟོབས་དབྱེ་རིམ་ ལག་ལེན། 
༢. སློབ་ཚན་ནང་གི་ ལོག་པའི་ཡི་གུ་གི་ ཤོག་གངས་འདི་ནང་ བལྟ་བཅུག་ཞིན་ན། འདི་ནང་ག་ཡོདཔ་འབད་ བྱང་ཤིང་

གུ་ཡང་བྲིས་ཏེ། 
 ཏ་ལོག་   ཊ  (ཀྲ)  
 ཐ་ལོག་   ཋ  (ཁྲ)  
 ད་ལོག་   ཌ  (དྲ)  
 ན་ལོག་   ཎ  (སྣ)  
 ཤ་ལོག་   ཥ  (ཁ)  
 ཀ་ཤ་ལོག་བཏགས་པས་ ཀྵ (ཆ) ཟེར་མི་ཚུ་ ཨ་ལོ་ཚུ་ལུ་ ལྷག་བཅུག་དགོ། ཤེས་མི་ག་ཡང་མེད་པ་ཅིན། སློབ་

དཔོན་གྱིས་ལྷག་ཐངས་སྟོན་བྱིན་དགོ། དེ་ལས་ སློབ་ཕྲུག་དག་པ་ཅིག་སྐོར་རྒྱབ་འབད་ ལྷག་བཅུག་དགོ། ལྷག་པའི་
སྐབས་ ཆ་རོགས་དང་ སློབ་དཔོན་གྱིས་ འཛོལ་ཧིང་བལྟ་སྟེ་ རྒྱབ་སྐྱོར་བྱིན་དགོ།  

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༣. སློབ་དཔོན་གྱིས། ལོག་པའི་ཡི་གུ་ཡོད་པའི་ཚིག་ཚུ་ ཤོག་ཐང་ནང་བྲིས་ཏེ་ སློབ་ཁང་ནང་དཔྱངས་བཞག་སྦེ་ ཨ་ལོ་

ཚུ་ལུ་ལྷག་བཅུག་དགོ། དཔེར་ན། ཕིཊི་ སེནཊི་མི་ཊར་ ལོན་ཌོན་ ཕུཊི་བཱོལ་ ཌ་རུ་ ཋ་ཁུར་ ཌམ་བཱར་ མ་ཎི་ ཚུ་ལྷག་
བཅུག། ཥ་དང་ཀྵ་གཉིས་ དུས་རྒྱུན་ལག་ལེན་ལུ་ ཆེནམོ་འཐབ་ནི་མེདཔ་ལས་ ཚུད་མ་ཚུགས་རུང་ཁྱད་མིན་འདུག། 

 དྲན་གསོ། ཊ་ འདི་ བསྡུ་ཡིག་གི་སྐབས་ རྗེས་འཇུག་ག་དང་། ཡང་འཇུག་ས་གི་ ཚབ་འབད་འཇུག་པའི་སྐོར་ལས་ 
ཤེས་བཅུག་དགོ།  

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༤. ཨ་ལོ་ཚུ་ སྡེ་ཚན་ནང་བགོ་ཞིནམ་ལས། སྡེ་ཚན་རེ་ལུ་ རྫོང་ཁའི་ཀུན་གསལ་རེ་སྤྲོད་དེ་ ལོག་པའི་ཡི་གུ་ཡོད་པའི་ 

མིང་ཚིག་ཚུ་ ལོགས་སུ་བཏོན་ཏེ་ ལྷག་བཅུག། མིང་ཚིག་འདི་ཚུ་ ཁོང་ར་ལུ་ ཚར་གཅིག་ལྷག་བཅུག་སྦེ་ ཚིག་དེ་ཚུ་
གིས་ རྗོད་ཚིག་རེ་བཟོ་བཅུག།  

 རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༥. སློབ་ཚན་ནང་གི་ མཐུག་པའི་ཡི་གུ་གི་ ཤོག་གངས་འདི་ནང་ བལྟ་བཅུག་ཞིན་ན། འདི་ཚུ་ བྱང་ཤིང་གུ་ཡང་བྲིས་ཏེ་ 

གྷ་ དྷ་ ཌྷ་ བྷ་ ཛྷ་ ཚུ་ཨ་ལོ་ཚུ་ལུ་ ལྷག་བཅུག་དགོ།  སློབ་ཕྲུག་དག་པ་ཅིག་ སྐོར་རྒྱབ་འབད་ ལྷག་བཅུག་དགོ།  

རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༦. ཨ་ལོ་ཚུ་གིས་ མཐུག་པའི་ཡི་གུ་ཚུ་ ཡིག་བཟོ་བཏོན་ཏེ་ འདྲ་བཤུས་རྐྱབ་ བྲི་བཅུག། དེ་གི་ཤུལ་ལུ་ སློབ་ཕྲུག་ཚུ་

ལུ་ ལོག་ཡིག་དང་མཐུག་པའི་ཡི་གུ་ཡོད་མི་ཚུ་ གཞན་ཁ་ལས་འཚོལ་ཏེ་ བྲིས་འབག་འོང་དགོཔ་འབད་ ཁྱིམ་ལཱ་
སྤྲོད་དགོ། དེ་སྦེ་ བྲིས་འབག་འོང་མི་ཚུ་ སློབ་དཔོན་གྱིས། ཨ་ལོ་རང་སོའི་དཔེ་སྣོད་ནང་ བསྡུ་གསོག་འབད་དེ་ 
ཤུལ་མའི་ལམ་སྟོན་དང་ ཞལ་ཚོགས་ཀྱི་དོན་ལུ་ ལག་ལེན་འཐབ་བཏུབ་འབད་ བཞག་དགོ། 

 
 
 
 
 
 
 



ལམ་སྟོན་༤ པ།                                              ༢༠༢༤ 

 

 
121 

༨ མིང་དང་ མིང་ཚབ། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ སྤྱིར་བཏང་གི་ མིང་ཚིག་ཚུ་ ངོས་འཛིན་འབད་ཚུགས་དགོ། 
༢ རྫོང་ཁའི་ངག་གཤིས་ལུ་ཡོད་པའི་ མིང་ཚབ་ཚུ་ ངོས་འཛིན་འབད་ཚུགས་དགོ། 
༣ མིང་དང་མིང་ཚབ་སྦྱོར་ཚུལ་གྱི་ དཔེར་བརྗོད་རྐྱབ་ཚུགས་དགོ། 

སྦྱོང་ལཱ།  
རིག་རྩལ་ ལྷག་ནི། རིག་སྟོབས་དབྱེ་རིམ་ དྲན་ཤེས། 

༡. སློབ་དཔོན་གྱིས་ ཤོག་ཐང་ཅིག་གུ་ མིང་ཙང་ཙ་འབད་མི་ མིང་ཐོ་ཅིག་བྲིས་ཏེ་ སློབ་ཁང་ནང་དཔྱངས་བཞག་ནི། དེ་
ལས་ ཨ་ལོ་ཚུ་ མིང་ཐོ་དེ་ཚུ་ལྷག་བཅུག། མིང་འདི་ནང་ ལོག་པའི་ཡི་གེ་དང་ མཐུག་པའི་ཡི་གེ་ཚུ་ཡང་ ཚུད་ནིའི་
དོན་ལུ་ ཕྱི་གླིང་པའི་མིང་དང་ ཅ་ལའི་མིང་ ལྷོ་མཚམས་པའི་མིང་དང་ ཅ་ལ་ ཤིང་ མེ་ཏོག་ ལ་སོགས་པའི་མིང་ཚུ་
ཡང་བཙུགས་དགོ། ཨ་ལོ་ཚུ་གིས། ཐོ་འདི་ཚུ་ག་ར་ མིང་ཨིནམ་ཤེས་ནིའི་དོན་ལུ་ འོག་གི་དྲི་བ་ཚུ་བཀོད།  

དཔེར་ན།   
  ༡ ཚིག་འདི་ ག་ཅི་ཨིནམ་མས? 
  ༢ འདི་ ག་ཅི་གི་ མིང་ཨིན་པས?      
  ༣ མིང་ མ་འདྲཝ་ ག་ཅི་ར་འདུག? ཟེར་དྲི་དགོ། 

 རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དྲན་ཤེས། 
༢. ཨ་ལོ་ཚུ་ལུ་ ལྷག་དེབ་ཅིག་ ལྷག་བཅུག་ཞིན་ན། སྲུང་འདི་ནང་ མིང་མ་འདྲཝ་ག་ཅི་ར་འདུག? ཐོ་བཀོད་བཅུག།  

 འདི་གི་སྐབས་ སློབ་དཔོན་གྱིས། བྱ་ཚིག་ལས་ འགྲུབ་མི་ མིང་ཚུ་ཡང་ ངོས་འཛིན་འབདཝ་མས་ག? བལྟ་ཞིནམ་
ལས། ངོས་འཛིན་མ་འབྱུང་པ་ཅིན། བྱ་ཚིག་ལས་འགྲུབ་མི་ མིང་ཚུ་ཡང་ ངོ་སྤྲོད་འབད་དེ་ འཚོལ་བཅུག་སྦེ་ ངོས་
འཛིན་འབད་བཅུག། 

 རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༣. སྦྱོང་ལཱ་༢ པའི་སྐབས་ མིང་ཐོ་བཏོན་མི་ཚུ་ ལག་ལེན་འཐབ་སྟེ་ ཚིག་རེ་གིས་རྗོད་ཚིག་ མ་འདྲཝ་རེ་བྲི་བཅུག། དེ་

གི་སྐབས་ལུ་ སློབ་དཔོན་གྱིས་ ཡི་གུ་གི་སྡེབ་ཚུ་ ཚངམ་འབད་ བྲི་ཚུགས་ནི་གི་དོན་ལུ་ གཅིག་གིས་གཅིག་ གྲོས་
སྟུན་གྱི་ཐོག་ལས་ བྲི་བཅུག་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༤. སློབ་དཔོན་གྱིས། ཤོག་ཐང་ ཡང་ན། བྱང་ཤིང་གུ་ མིང་མ་འདྲཝ་ཚུ་ ག་ར་སླ་སྲེ་རྐྱབ་སྟེ་ བྲིས་ཞིན་ན། སློབ་ཁང་ནང་

དཔྱངས། ཨ་ལོ་ཚུ་ ཤོག་ཐང་ནང་བལྟ་སྟེ་ མིང་དེ་ཚུ་ སྡེ་ཚན་འབད་ཕྱེས་ཏེ་ སྡེ་རིམ་བསྒྲིག་བཅུག། 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༥. སློབ་དཔོན་གྱིས། ང་  ཁྱོད་  ཁོ་  མོ་  ཁྱེད་  ཁོང་ ང་བཅས་  འདི་ དེ་ ཚུ་མིང་ཚབ་ཨིན། ཟེར་ངོ་སྤྲོད་འབད། དེ་

ལས་ མིང་ཚབ་ ཟེར་སླབ་དགོ་པའི་ དོན་དག་ཡང་སླབ་བྱིན་ནི། དཔེར་ན། 

 བཀྲིས་དང་ ཚེ་དབང་གཉིས་ ཉིནམ་ཅིག་བཤལ་འགྱོཝ་ད། ནགས་ཚལ་ཅིག་ནང་ ལྷོད་ནུག། ཁོང་གཉིས་ ནགས་
ཚལ་དེ་ནང་ལས་ ལམ་འཚོལ་མ་འཐོབ་པར་ སྤྱགས་རྡུགས་ འཐབ་ནུག། ཟེར་བའི་སྐབས་ ཁོང་གཉིས་འདི་ 
བཀྲིས་དང་ཚེ་དབང་གི་ མིང་ཚབ་ཨིནམ་ཧ་གོ་བཅུག་དགོ། 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༦. ཨ་ལོ་ཚུ་ལུ་ སྦྱང་མའི་ཨ་ཞེ་ ཟེར་མི་སྲུང་འདི་ ལྷག་བཅུག་ཞིནམ་ལས། དེ་ནང་མིང་ཚབ་ག་ཅི་ར་འདུག་ག? ངོས་

འཛིན་འབད་བཅུག། མིང་ཚབ་འདི་ཚུ་ ག་ཅི་དང་ ག་ཅི་གི་མིང་ཚབ་ཨིན་ན? ངོས་འཛིན་འབད་དེ་སླབ་བཅུག། 

མིང་དང་། མིང་ཚབ་འདི་ཚུ་དང་གཅིག་ཁར། མང་ཚིག་ཡང་སྟོན་དགོ། 

རིག་རྩལ་ སླབ་ནི། ལྷག་ནི། རིག་སྟོབས་དབྱེ་རིམ། ལག་ལེན། 
༧. སློབ་དཔོན་གྱིས་ ཨ་ལོ་ཚུ་ལུ་ སློབ་ཚན་ལྔ་པ་ནང་ཡོད་པའི་ མང་ཚིག་དང་ གཅིག་ཚིག་གི་སྐོར་ལས་ ལྷག་བཅུག། 

དེ་ ལྷག་ཚརཝ་ད་ འོག་གི་དྲི་བ་ཚུ་བཀོད་དེ་ དྲི་བ་འདྲི་ལན་འབད། 
  ༡ སློབ་ཚན་འདི་ ག་ཅི་སྐོར་ལས་ ཨིན་པས? 
  ༢ གཅིག་ཚིག་ཟེར་མི་ ག་ཅི་ཨིན་པས? 
  ༣ མང་ཚིག་ཟེར་མི་ ག་ཅི་ཨིན་པས? 
  ༤ གཅིག་ཚིག་དང་ མང་ཚིག་གི་ ཁྱད་པར་ག་ཅི་ཨིན་པས? 

རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༨. སློབ་དཔོན་གྱིས་ གཅིག་ཚིག་དང་ མང་ཚིག་གི་གོ་བ་ ཁ་གསལ་ཤེས་ནིའི་དོན་ལུ་ བྱང་ཤིང་གུ་ ཁ་དབྱེ་སྟེ་ སྟོན་

བྱིན་དགོ། དཔེར་ན། གཅིག་ཚིག་ དག་པ་ཅིག་བྱང་ཤིང་གུ་ བྲིས་ཞིན་ན། དེ་ཚུ་ མང་ཚིག་ལུ་བཟོ་ནིའི་ ཐབས་ལམ་
ཚུ་ སྟོན་བྱིན་དགོ། 

ཀ ཨ་ལོ་ ནོར་ རྟ་ རྡོ། 

ཁ མང་ཚིག་ ཨ་ལོ་ཚུ་ ནོར་ཚུ་ རྟ་ཚུ་  རྡོ་ཚུ། 
ག ཕོ་སྐྱེས་ཆ་ཁྱབ། ཨམ་སྲུ་ཆ་ཁྱབ། ཨ་ལོ་ཆ་ཁྱབ། 

ཆ་ཁྱབ་འདི་གིས་ མི་ལུ་རྐྱངམ་ཅིག་མ་གཏོགས་ ཅ་ལ་དང་ སེམས་ཅན་ཚུ་ལུ་ མི་འགྱོཝ་ཨིནམ་ ཧ་གོ་བཅུག་དགོ། 
དེ་གི་ཤུལ་ལས་ སློབ་དཔོན་གྱིས། སློབ་ཕྲུག་ཚུ་ལུ་ དྲན་གསོ།  དཔེར་ན། རོ་ཁྱི་ཆ་ཁྱབ། ཤིང་ཆ་ཁྱབ། ཟེརཝ་ལ་
སོགས་པ་ འབྲི་སླབ་བ་ཅིན། འཛོལ་བ་ཨིནམ་འབད་ དྲན་སྐུལ་ འབད་བྱིན་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༩. ཨ་ལོ་ཚུ་ལུ་ གཤམ་གསལ་གྱི་ཐོ་དང་འཁྲིལ་ཏེ་ མང་ཚིག་དང་ གཅིག་ཚིག་གི་དཔེར་བརྗོད་ཚུ་རྐྱབ་བཅུག། 
  ༡ སེམས་ཅན་དང་ འབྲེལ་བའི་ གཅིག་ཚིག་དང་མང་ཚིག། 
  ༢ མི་དང་ འབྲེལ་བའི་ མང་ཚིག་དང་གཅིག་ཚིག། 
  ༣ ཅ་ལའི་རིགས་དང་ འབྲེལ་བའི་ མང་ཚིག་དང་ གཅིག་ཚིག་བཟོ་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༡༠. སློབ་དཔོན་གྱིས་ བྱང་ཤིང་གུ་མང་ཚིག་ མ་འདྲཝ་ལེ་ཤ་ བྲིས་བྱིན་ཞིན་ན། ཨ་ལོ་ཚུ་ལུ་ 

ལྷག་བཅུག། དེ་ལས་ ཨ་ལོ་ཚུ་ལུ་ མང་ཚིག་དེ་ཚུ་ གཅིག་ཚིག་ལུ་ བཟོ་སྟེ་བྲི་བཅུག། 

རིག་རྩལ་ ལྷག་ནི། རིག་སྟོབས་དབྱེ་རིམ་ དྲན་ཤེས། 
༡༡. ཨ་ལོ་ཚུ་ལུ་ བྱམས་སྐྱོང་ཟེར་མི་ གསལ་བཤད་དེ་ ལྷག་བཅུག་སྦེ་ གསལ་བཤད་དེ་ནང་ མང་ཚིག་ ག་ཅི་ར་

འདུག་ག? ངོས་འཛིན་འབད་དེ་ ཐོ་བཏོན་བཅུག། དེ་ལས་ མང་ཚིག་དེ་ཚུ་གིས་ རྗོད་ཚིག་བཟོ་བཅུག། 

༩ བྱ་ཚིག་དང་ ཁྱད་ཚིག། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

- བྱ་ཚིག་དང་ ཁྱད་ཚིག་ ཟེར་མི་འདི་ ག་ཅི་བཟུམ་ཅིག་ཨིན་ན? ཁྱད་པར་ ལེགས་ཤོམ་འབད་ ཧ་གོ་སྦེ་ ལག་
ལེན་འཐབ་ཚུགས་དགོ། 

སྦྱོང་ལཱ།  
རིག་རྩལ་ ལྷག་ནི་དང་བྲི་ནི། རིག་སྟོབས་དབྱེ་རིམ། གོ་བ། 

༡. སློབ་དཔོན་གྱིས། དང་པ་ར་ བྱ་ཚིག་ ཟེར་མི་འདི་ སྟོན་ནི་གི་དོན་ལུ་ ‘ལོང་’ ཟེར་མི་ཅིག་ བྲིས་སྦེ་ སྟོན་ཞིནམ་ལས། 
སློབ་ཕྲུག་ཚུ་ལུ་ ‘ལོངས་’ ཟེར་བཀོད་རྒྱ་བྱིན་ནི། འདི་གི་སྐབས་ ‘ལོང་’ ཟེར་མི་ཚིག་གིས་ བྱ་བའི་ལཱ་ རྣམ་འགྱུར་
དང་བཅསཔ་འབད་ འཐོནམ་ཨིནམ། དབྱེ་བ་དཔད་བཅུག།  

 དེ་ལས་ རིགས་བསྒྲེས་ཏེ། སྡོད། བཙུམ། བལྟ། བླུག། དཀྲུག།  ཟེར་མི་ཚུ་ ལག་ལེན་འཐབ་ད། བྱ་བའི་ལཱ་གི་རྣམ་
འགྱུར་ འཐོནམ་མས་ག? བལྟ་ཞིནམ་ལས། བྱ་བའི་ལཱ་གི་ རྣམ་འགྱུར་ བཏོན་ཚུགས་མི་ལུ་ བྱ་ཚིག་ཟེར་སླབ་
ཨིན། ངོ་སྤྲོད་འབད་ཞིནམ་ལས། 

  ཀ་ ཡིག་རྒྱུགས་ནང་ལས་ བྱ་ཚིག་ཚུ་འཚོལ་བཅུག། 
ཁ་ འདས་པ། ད་ལྟ་བ། མ་འོངས་པ་ཚུ་ལུ་ འཇུག་མི་བྱ་ཚིག་ཚུ་ ཚིག་མཛོད་ལག་ལེན་འཐབ་

སྟེ། ཡིག་སྡེབ་སོ་སོར་བཏོན་བཅུག། 
ག་ འདས་ མ་འོངས་ ད་ལྟ་ཚུ་གི་ ཚིག་གྱོགས་ཚུ་དང་ལག་ལེན་འཐབ་སྟེ། སྦྱང་བ་འབད་

བཅུག། 
ང་ བྱ་ཚིག་ལས་ གྲུབ་པའི་མིང་ཚུ་ འཚོལ་ཏེ་ བྲི་བཅུག་སྦེ། བྱ་ཚིག་ཟེར་མི་འདི་ ག་ཅི་བཟུམ་

ཅིག་ ཨིན་ན? ལེགས་ཤོམ་འབད་ མ་ཤེས་ཚུན་ཚོད་ གངས་ཀྱིས་ མ་ ཆོད་པའི་སྦྱང་
བ་ཅིག་ འབད་བཅུག་དགོཔ་ཨིན། 

རིག་རྩལ་ ལྷག་ནི་དང་བྲི་ནི། རིག་སྟོབས་དབྱེ་རིམ་ གོ་བ། 
༢. སློབ་དཔོན་གྱིས། ཁྱད་ཚིག་ཟེར་མི་འདི། དཔེ་འབད་བ་ཅིན། (ཨ་ལོ་) ཨ་ལོ་ག་ར་ལུ་གོ་ནི་དང་། ག་ར་གི་ནང་ལས་ 

ལོགས་སུ་བཏོན་ནི་གི་ཚིག་ (ཆུང་ཀུ་) ཟེར་མི་འདི་ གཅིག་ཁར་ སྦྲགས་ད་པ་ཅིན། ཨ་ལོ་ཚུ་གི་ སླ་ལས། ‘ཆུང་
ཀུ་’ ཟེར་མི་གིས། ཨ་ལོ་ ཆུང་ཀུ་  དམིགས་བསལ་/ལོགས་སུ་བཏོན་ཚུགས་མི་དང་།  

 དེ་བཟུམ་འབད། (ལཱ་འབད་མི་) ལཱ་འབད་མི་ག་ར་ལུ་ གོ་ནི་དང་། དེ་གི་ནང་ལས་ ལོགས་སུ་བཏོན་ནི་གི་ཚིག་ 
(ཤུགས་འབད་) ཟེར་མི་འདི་ གཅིག་ཁར་སྦྲགས་ད་པ་ཅིན། ལཱ་འབད་མི་ཚུ་གི་སླ་ལས་ ‘ཤུགས་འབད་’ ཟེར་མི་
གིས་ ལཱ་འབད་མི་ཚུ་ལས་ ཤུགས་འབད་ འབད་མི་འདི་ ལོགས་སུ་འབད་ ཁྱད་པར་བཏོན་ཚུགས་ནི་དེ་གིས། 
སྦོམ་ཆུང་དང་ འབད་ཐངས་ཀྱི་ ཁྱད་པར་བཏོན་མི་ལུ་ ཁྱད་ཚིག། ཟེར་ངོ་སྤྲོད་འབད་ཞིནམ་ལས།  

  ཀ་ མིང་དང་ ཁྱད་ཚིག་གི་ ཁྱད་པར་བྲི་བཅུག།  
  ཁ་ ཁྱད་ཚིག་ཚུ་ སློབ་དེབ་དང་ ལྷག་དེབ་ཚུ་ལས་ འཚོལ་ཏེ། བྲི་བཅུག། 
  ག་ སྤྱིར་བཏང་འབད་ མིང་དང་བྱ་བའི་ཁྱད་ཚིག་གི་ དཔེར་བརྗོད་རྐྱབ་བཅུག། 
  ང་ མིང་ ཁྱད་ཚིག་ བྱ་ཚིག་ཚུ་ སོ་སོར་བཏོན་བཅུག།  
 མིང་། ཁྱད་ཚིག། བྱ་ཚིག། 
སྦྱང་བ། ལེགས་ཤོམ། བསྐོར། 
   

དྲན་གསོ། ཡི་གུའི་སྦྱོར་བ་སྐབས་ ཤེས་དགོ་པའི་གཞི་རྩ་ ངོ་མ་ཅིག། མིང་། བྱ་མིག། ཁྱད་ཚིག་ ཚུ་ཨིནམ་ལས། དེ་ཚུ་གི་ 
ཁྱད་པར་མཐྱིལ་ཕྱིནམ་འབད། སྦྱང་བ་ཚུད་བཅུག་དགོཔ་འདི་ གནམ་མེད་ས་མེད་ ཁག་ཆེཝ་ལས་ ལོག་ལོག་ 
སྦྱང་བ་འབད་བཅུག།  

༡༠. ཚག་དང་ཤད། 

ལས་དོན།  
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ ཚག་རྐྱབ་དགོ་པའི་ དགོས་པ་ ཧ་གོ་ཚུགས་དགོ། 
༢ ཚིག་འབྲུའི་བར་ན་ ཚག་ཚུ་ཀྲིག་ཀྲི་འབད་ བཀལ་ཚུགས་དགོ། 
༣ ཤད་ རྐྱབ་དགོ་པའི་དགོས་པ་ཚུ་ ཧ་གོ་ཚུགས་དགོ། 
༤ རྗོད་ཚིག་གི་ཤུལ་ལུ་ ཤད་ཚུ་ཀྲིག་ཀྲི་འབད་ རྐྱབ་ཚུགས་དགོ། 
༥ གཅིག་ཤད་དང་ གཉིས་ཤད་ཚུ་ འཇུག་ཚུལ་དང་བསྟུན་ ལག་ལེན་འཐབ་ཚུགས་དགོ། 

སྦྱོང་ལཱ། 

 རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༡. སློབ་དཔོན་གྱིས་ བྱང་ཤིང་མགུ་ལུ་ ཚག་མ་རྐྱབ་པའི་རྗོད་ཚིག་ཅིག་ བྲིས་ཞིནམ་ལས། ཨ་ལོ་ཚུ་ལུ་ ལྷག་བཅུག། 

དཔེར་ན། ཁྱོད་ གཏེལསའོངམསྨོ? དེ་ལས་ ཨ་ལོ་ཚུ་ལུ་ འདི་ནང་ ག་ཅི་ བྲིས་ནུག། རྗོད་ཚིག་འདི་ ལྷག་ངོ་ བདོ་
ཏོག་ཏོ་འདུག་ག? འདི་ནང་ ག་ཅི་མ་ཚང་མས? ཟེར་དྲི་བ་བཀོད་དེ་ ཨ་ལོ་ཚུ་ལུ་ སླབ་བཅུག། ཨ་ལོ་གཅིག་ལུ་ 
ཚག་རྐྱབ་སྟེ་ བྲི་བཅུག་སྦེ་ ལོག་སྟེ་ལྷག་བཅུག། 

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༢. སློབ་དཔོན་གྱིས་ བྱང་ཤིང་མ་ལུ་ ང་ལུ་ པི་སི་ གསུམ་ཡོད། ཟེར་ རྗོད་ཚིག་བྲིས་ཞིནམ་ལས། དེ་ནང་ མིང་ཚིག་ག་

དེམ་ཅིག་ འདུག་ག? གྱངས་ཁ་རྐྱབ་བཅུག། དཔེར་ན། རྗོད་ཚིག་ འདི་ནང་ རྗོད་ཚིག་༦ འདུག། ཚིག་རེ་རེ་བར་ན་ 
ཚག་རེ་འདུག། ཟེར་ ངོས་འཛིན་འབད་བཅུག་དགོ། 

རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༣. ཨ་ལོ་ཚུ་ལུ་ སློབ་དེབ་ནང་ ཚག་ ཟེར་ཡོད་མི་ དོན་མཚམས་ གཉིསཔོ་ལྷག་བཅུག། དེ་ལས་ཁོང་ར་ལུ་ ཚག་འདི་ 

ག་ཏེ་ར་ རྐྱབ་ཨིན་པས་ག? དབྱེ་བ་དཔྱད་དེ་ ཚག་འདི་ཚུ་ ག་ཏེ་ར་ རྐྱབ་ཨིན་ན? དཔེ་རེ་ བཀོད་དེ་ བཤད་པ་
རྐྱབ་བཅུག། དཔེར་ན། 

༡ ང་   ཉ་  ན་ བཟུམ་ ཡིག་འབྲུ་ རྐྱང་པའི་ཚིག་གི་མཐའ་མར་ འཐོབ་ཚུལ། 
༢ མར་ དྲན་ བདེ་ དག་ བཟུམ་ ཚིག་འབྲུ་ གཉིས་སྦྲེལ་གྱི་མཐའ་མར་ འཐོབ་ཚུལ།  

༣ དགའ་ བཏོག་ ཁམས་ གངས་ དཀར་ བཟུམ་ ཚིག་འབྲུ་ གསུམ་སྦྲེལ་གྱི་མཐའ་མར་
འཐོབ་ཚུལ། 

༤ བསྒྲུབས་ བརྡུངས་ བཏགས་བཟུམ་ ཚིག་འབྲུ་བཞི་སྦྲེལ་གྱི་ མཐའ་མར་འཐོབ་ཚུལ། 

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད།  
༤. སློབ་དཔོན་གྱིས་ རྒྱལ་དར་གྱི་སྐོར་ལས་ཡོད་པའི་ འགྲེལ་བཤད་འབྲི་རྩོམ་འདི་གི་ དོན་མཚམས་དང་པ་འདི་ རྗོད་

ཚིག་གི་ ཤུལ་ལས་ཡོད་པའི་ཤད་ཚུ་ མ་རྐྱབ་པར་ ཤོག་ཐང་ཅིག་ནང་ ཡིག་འབྲུ་ སྦོམ་སུ་ཅིག་འབད་བྲིས་ཏེ་ བྱང་
ཤིང་མགུ་ལུ་ དཔྱངས་བཞག། ཡང་ན། བྱང་ཤིང་ མགུ་ལུ་བྲིས་ཏེ་ སྟོན་རུང་བཏུབ།  
དཔེར་ན། 
རྒྱལ་དར་འདི་ རྒྱལ་ཁབ་ཀྱི་ངོ་རྟགས་ཨིན་ རྒྱལ་ཁབ་ག་ར་ལུ་ རང་རང་སོ་སོའི་ རྒྱལ་ཁབ་ཀྱི་ངོ་རྟགས་ རྒྱལ་
དར་རེ་འོངམ་ཨིན་ འདི་བཟུམ་འབད་ འབྲུག་རྒྱལ་ཁབ་ལུ་ཡང་ རྒྱལ་དར་གཅིག་ཡོད་ སློབ་གྲྭ་ག་ར་ནང་ རྒྱལ་
དར་ཕྱར་ཏེ་ རྒྱལ་པོའི་བརྟན་བཞུགས་ཕུལ་ནི་ཡོད། 

དེ་ལས་ ཨ་ལོ་ཚུ་ལུ་ སློབ་དེབ་ཤོག་གངས་༡༢ པ་ནང་ཡོད་པའི་ རྒྱལ་དར་གྱི་དོན་མཚམས་དང་པ་དེ་ ལྷག་
བཅུག། ལྷག་ཚརཝ་ད། སློབ་དཔོན་གྱིས་ འོག་གི་དྲི་བ་ཚུ་བཀོད་དེ་ བརྗོད་མཚམས་འདི་ ག་ཏེ་ཨིན་ན? རྗོད་ཚིག་
གཅིག་གི་ཤུལ་ལས་ ཤད་བཙུགས་དགོ་པའི་སྐོར་ལས་ གཙོ་བོར་བཏོན་ཏེ་ ཧ་གོ་བཅུག་དགོ། དཔེར་ན། 

༡ བྱང་ཤིང་། ཡང་ན། ཤོག་ཐང་ནང་ཡོད་མི་ དོན་མཚམས་དེ་དང་ སློབ་དེབ་ནང་གི་ དོན་
མཚམས་འདི་ འདྲ་བས་ག? 

༢ མ་འདྲཝ་འདི་ ག་ཅི་ཨིན་པས? 
༣ རྗོད་ཚིག་ གཅིག་གི་ཤུལ་ལས་ འཐེན་མི་འདི་ལུ་ ག་ཅི་སླབ་ཨིན་ན? 
༤ ཤད་འདི་ ག་ཅི་འབད་ འཐེན་དགོཔ་ཨིན་ན? 
༥ དོན་མཚམས་འདི་ནང་ རྗོད་ཚིག་ ག་དེམ་ཅིག་འདུག? 
༦ ཤད་ཡོདཔ་དང་མེད་པའི་ ཁྱད་པར་ག་དེ་སྦེ་འདུག? ལྷགཔ་ད་ ག་འདི་ བདེ་བས? 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༥. སློབ་དཔོན་གྱིས་ གཤམ་གསལ་ལུ་ དཔེ་བཀོད་དོ་བཟུམ་འབད་ ཀ་ཤ་ ཟེར་མི་སྲུང་འདི་གི་ མཇུག་གི་དོན་

མཚམས་དེ་ནང་ ལ་ལུ་ཅིག་ཁར་ ཚག་མེད། ལ་ལུ་ཅིག་ཁར་ ཤད་མ་རྐྱབ་པར་བཞག་ཞིན་ན། ག་ཅི་འཛོལ་བ་
འདུག་ག? དབྱེ་བ་དཔྱད་དེ་ དག་བཅོས་འབད་བཅུག། དཔེར་ན། 



ལམ་སྟོན་༤ པ།                                              ༢༠༢༤ 

 

 
128 

དེ་ལས་ ཁོང་ར་མ་སྨདགཉིས་ སྤང་ཐང་ལས་མར་ བཤལ་ཏེ་འགྱོཝ་ད་ ཆ་རོགས་ཀ་ཤ་ཕྱུ་གུ་གཞན་ཚུ་ ཨ་པ་དང་
ཨའི་གི་ སྦུག་ལུ་བཙུགས་ཏེ་ འགྱོ་སར་མཐོང་ནུག ཁོང་མ་སྨད་གཉིས་ ཨ་པ་མེད་པར་ མིག་ཏོ་ནང་ལས་མིག་ཆུ་
ཐོན་ཡི་ར་ མོ་རའི་ཕྱུ་གུ་ལུ་བལྟ་སྟེ་ སེམས་སྐྱོ་བའི་ངང་ལུ་ ཨའེ་སྨོ༑ ཚེ་སྔོན་ལས་ཀྱིས་འཁོརབའི་ཕྱུ་གུ་ཁྱོད།། 
ལས་འཕྲོ་ཡོད་དེ་ཨའི་དང་ཕྱད་རུང་ར།། སྐལ་བ་མེདཔ་ལས་ཨཔ་ད་འཕྱད་མ་ཚུགས། གཞན་གྱི་ཨ་པ་མཐོང་ཚེ་སྐྱོ་
མི་སྐྱོ། ཟེར་སླབ་སྟེ་ ཁོང་མ་སྨདགཉིས་ ཚེ་གཅིག་ར་ སྐྱོ་བའི་ངངལུ་ སྡོད་དགོཔ་བྱུང་ནུག།   

རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད། 
༦. སློབ་ཕྲུག་ཚུ་ལུ་ སྒོ་ནོར་ བ་དང་ རྟ་ གླང་ ཟེར་མི་ཞབས་ཁྲ་འདི་ ལྷག་བཅུག། ལྷག་ཚརཝ་ད་ འོག་གི་དྲི་བ་ཚུ་དྲིས། 

དཔེར་ན། 
  ༡ འདི་ ག་ཅི་ཨིནམ་མས? 
  ༢ ཞབས་ཁྲ་འདི་ ག་ཅི་གི་སྐོར་ལས་ ཨིན་པས? 

༣ ཞབས་ཁྲ་དང་ སྲུང་ འབྲི་རྩོམ་ཚུ་ འབྲི་ཐངས་ཅོག་འཐད་པས་ག? ཁྱད་པར་ག་ཅི་ཨིནམ་
མས? 

  ༤ སྲུང་དང་ འབྲི་རྩོམ་ག་དེ་སྦེ་ བྲིཝ་མས? 
༥ ཞབས་ཁྲ་ ག་དེ་སྦེ་ བྲིཝ་མས? ཟེར་དྲིས་ཞིན་ན། སློབ་དཔོན་གྱིས་ ཚིགས་བཅད་དེ་ འབྲི་

མི་འདི་ལུ་ ཚིགས་བཅད། ཟེར་སླབ་ཨིན། ཚིག་རིངམོ་འབད་ འབྲི་མི་དེ་ལུ་ ལྷུག་ཚིག་ 
ཟེར་སླབ་ཨིན། ཟེར་སླབ་བྱིན་དགོ། དེ་ལས་ ཨ་ལོ་ཚུ་ ཚིགས་བཅད་འབད་ བྲིས་ཏེ་ ཡོད་
མི་ཚུ་ལུ་ ཤད་གཉིས་རེ་རྐྱབ་དགོ། ཟེར་སླབ་བྱིན་དགོ། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༧. སློབ་ཕྲུག་ཚུ་ལུ་ སློབ་ཚན་༣ པ་ནང་ཡོད་པའི་ བ་བཱེ་ལ་ཟེར་མི་ འགྲེལ་བཤད་འབྲི་རྩོམ་འདི་ལྷག་བཅུག། འབྲི་རྩོམ་

འདི་ ལྷག་ཚརཝ་ད། ཤད་གཉིས་ གཅིག་ཁ་འབད་ ག་ཏེ་འདུག? ཟེར་དྲི་བ་བཀོད་དེ་ འཚོལ་བཅུག། ཨ་ལོ་ཚུ་
གིས་ ཤད་གཉིས་མཇུག་བསྡུཝ་ད། འདུག་ ཟེར་སླབ་པ་ཅིན། དེ་ལས་ སློབ་དཔོན་གྱིས་ ལྷུག་ཚིག་གི་སྐབས་ལུ་ 
དོན་ཚན་རེ་མཇུག་བསྡུཝ་ད། ཤད་གཉིས་རེ་ འཐེན་དགོ། ཟེར་སླབ་ནི། དེ་འབདཝ་ད། དོན་ཚན་གྱི་ མཇུག་གི་ཚིག་
འདི་ རྗེས་འཇུག་ག་གིས་ མཇུག་བསྡུ་བ་ཅིན། ཤད་གཅིག་འཐེན་དགོཔ་ཨིནམ་ཡང་ ཤེས་བཅུག་དགོ། ཧ་གོ་ནིའི་ 
རྒྱབ་སྐྱོར་གྱི་དོན་ལུ་ སློབ་དེབ་ནང་གི་ དོན་ཚན་དག་པ་ཅིག་གི་ མཇུག་ལུ་ བལྟ་བཅུག། 

༡༡. སྤྱིར་བཏང་དུས་གསུམ་གྱི་ཚིག་གྱོགས། 

ལས་དོན།  
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

- དུས་གསུམ་གྱི་ ཚིག་གྱོགས་ཚུ་ ངོས་འཛིན་འབད་ཚུགས་དགོ། 
- དུས་གསུམ་གྱི་ ཚིག་གྱོགས་དང་འཁྲིལ་ཏེ་ དུས་གསུམ་གྱི་ཡིག་སྡེབ་ སྦྱར་ཚུགས་དགོ། 
- དུས་གསུམ་ སོ་སོའི་ སྡེབ་ངོས་འཛིན་འབད་ཚུགས་དགོ། 
- སྡེབ་སོ་སོ་འབད་ཡོད་མི་ཚུ་ ཚིག་མཛོད་ལས་ འཚོལ་ཚུགས་དགོ།  

སྦྱོང་ལཱ། 
 རིག་རྩལ་ ལྷག་ནི། རིག་སྟོབས་དབྱེ་རིམ་ གོ་བ། 
༡. དུས་གསུམ་གྱི་ ཚིག་གྱོགས། (འདས་པ། ཅི་ཡི་ནུག། ད་ལྟ་བ། དོ་དེས། མ་འོངས་པ། ནི་འོང་གེ་) ངོ་སྤྲོད་འབད་

ཞིནམ་ལས། དཔུང་ཆ་འབད་ དེ་ཚུ་གི་ འཇུག་པ་ ཡིག་རྒྱུགས་ནང་ལས་ འཚོལ་བཅུག་སྦེ། འཇུག་ཚུལ་གྱི་ བཤད་
པ་རྐྱབ་བཅུག།  

 - དུས་གསུམ་དང་ འཁྲིལ་བའི་ དཔེར་བརྗོད་རྐྱབ་བཅུག།  
 - སྡེབ་འགྱུར་བ་ཡོད་མི་དང་། འགྱུར་མེད་ཀྱི་སྐོར་ ངོ་སྤྲོད་འབད་བྱིན་དགོ། 

- སྡེབ་འགྱུར་བ་ཡོད་མི་ཚུ་ ཚིག་གྱོགས་དང་གཅིག་ཁར་ དུས་གསུམ་དང་འཁྲིལ་ བྲི་དགོ་པའི་སྐོར། 
འབྲི་ཐངས་ཀྱི་དཔེ་ཚུ་ སྤྲོད་སྦེ། དཔེར་བརྗོད་རྐྱབ་བཅུག། དཔེར་ན།  

 ད་ལྟ་བ་ལུ།  བལྟ་དེས། བསྐོར་དོ། བྲི་དེས། བཟུམ་བྲི་བ་ཅིན། འཛོལ་བ་ཨིནམ་ལས།  
མ་འཛོལཝ་འབད་བྲི་བ་ཅིན། ལྟ་དེས། སྐོར་དོ། འབྲི་དེས། དེ་སྦེ་ བྲི་དགོ། 

 འདས་པ་ལུ། འཐོན་ཡི། སྤང་ནུག། བཏོག་ཅི། བཟུམ་བྲི་བ་ཅིན། འཛོལ་བ་ཨིནམ་ལས།  
མ་འཛོལཝ་འབད་བྲི་བ་ཅིན། ཐོན་ཡི། སྤངས་ནུག། བཏོགས་ཅི། དེ་སྦེ་ བྲི་དགོ། 

 མ་འོངས་པ་ལུ། བཏང་འོང་། ཐོབ་ནི། འདྲི་གེ། བཟུམ་བྲི་བ་ཅིན། འཛོལ་བ་ཨིནམ་ལས།  
མ་འཛོལཝ་འབད་བྲི་བ་ཅིན། གཏང་འོང་། འཐོབ་ནི། དྲི་གེ། དེ་སྦེ་བྲི་དགོ། ཟེར་ དུས་ནཱི་ལས་བཟུང་སྟེ་ 
མི་ཚེའི་རིང་ལུ་ བྲི་དགོཔ་འབད་ བཤད་བྱིན་དགོ། 

༡༢. རྗོད་ཚིག་བཟོ་ཐངས། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ རྗོད་ཚིག་ བཟོ་ཐངས་ཚུ་ ཤེས་ཚུགས་དགོ། 
༢ རྗོད་ཚིག་ འཇམ་སངམ་ཚུ་ སྡེབ་དང་བཅསཔ་འབད་ བཟོ་ཚུགས་དགོ། 
༣ རྗོད་ཚིག་གི་ཤུལ་ལས་ ཤད་ཀྱི་ལམ་ལུགས་དང་བསྟུན་ རྐྱབ་ཤེས་དགོ། 

སྦྱོང་ལཱ། 
 རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༡. ཨ་ལོ་ཚུ་ལུ་ མིང་ཚིག་༡༠ རེ་ཁོང་རའི་ ཁོང་ལས་ཐོ་བཀོད་བཅུག། དཔེར་ན། དཀརཔོ། ཤ། བཟའ། ཚལ་ལུ། ཨེ་

མ། ཤིང་། བྱ། འབད། བཤལ། འོང་། འཐུང་། ཆུ། སླབ། ལྟོ། སོགས་པ། 

རིག་རྩལ། བྲི་ནི། རིག་སྟོབས་དབྱེ་རིམ། དྲན་ཤེས། 
༢. དེ་ལས་ ཨ་ལོ་ཚུ་ལུ་ ཁོང་ར་གིས་ ཐོ་བཀོད་མི་ མིང་ཚིག་དེ་ཚུ་ལུ་ གཤམ་གསལ་གྱི་ཚིག་གྲོགས། ཨིན། མེན། 

འདུག། ནུག། པས། མས། བས། དོ། དེས། ནི། འོང་། གེ། ཅི། ཡི། ཚུ་ ག་ཏེ་འགྱོ་བཏུབ་ག? བལྟ་སྟེ་ སྦྱར་བཅུག། 
དཔེར་ན།  

 བྱིན་ནུག། བཟའ་ནུག། འབད་དེས། དཀརཔོ་ཨིན། འཐུང་གེ། ཟ་དོ། ཤིང་མེན། བྱིན་ཡི། སླབ་ཅི། ཟེར་དོ་བཟུམ། 

རིག་རྩལ་ བྲི་ནི། རིག་སྟོབས་དབྱེ་རིམ་ གོ་བ། 
༣. ཨ་ལོ་ཚུ་ལུ་ སྦྱོང་ལཱ་ དང་པ་ནང་གི་ཚིག་ཚུ་ ཚར་གཅིག་ལྷག་བཅུག། དེ་ལས་ ཚིག་དེ་ཚུ་ལུ་ མིང་དང་མིང་ཚབ་ཚུ་

སྦྱར་ཏེ་ རྗོད་པ་རྐྱང་པ་རེ་ བཟོ་བཅུག། དཔེར་ན།  
  ༡. ལྟོ་ བྱིན་ ནུག།  
  ༢. ཨེ་པཱལ་ བཟའ་ ནུག།  
  ༣. འདི་ ཤིང་ མེན།  
  ༤. ཇ་ འཐུང་ གེ།  
  ༥. ཆུ་ འཐུང་ གེ། སོགས། 

རིག་རྩལ་ བྲི་ནི། རིག་སྟོབས་དབྱེ་རིམ་ དྲན་ཤེས། 
༤. ཨ་ལོ་ཚུ་གིས་ རྗོད་ཚིག་ཆ་ཚང་བ་རེ་ བཟོ་བཅུག་ནིའི་དོན་ལུ་ སྦྱོང་ལཱ་༣ པ་ནང་ཡོད་མི་རྗོད་ཚིག་ཚུ་ ལག་ལེན་

འཐབ་སྟེ་ རྗོད་པ་ཆ་ཚང་རེ་བཟོ་བཅུག། དཔེར་ན།   
  ཀ་ ཁོ་ལུ་ ལྟོ་ བྱིན་ནུག།  
  ཁ་ རོ་ཁྱི་ལུ་ ལྟོ་ མ་བྱིན་པས། 
  ག་ རྡོ་རྗེ་གིས་ ཁ་ཙ་ རོ་ཁྱི་ལུ་ ལྟོ་ བྱིན་ནུག། 

ང་ རྡོ་རྗེ་གིས་ ཁ་ཙ་དྲོ་པ་ རོ་ཁྱི་ལུ་ ལྟོ་བྱིན་ནུག། ཟེར་རྗོད་ཚིག་ རྒྱ་སྐྱེད་བཟོ་ཐངས་ཚུ་ཧ་གོ་
བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ། དྲན་ཤེས། 
༥ ཨ་ལོ་ཚུ་ལུ་ སློབ་སྡེ་ནང་ དོན་ཚན་རང་གི་ ངོ་སྤྲོད་ཀྱི་སྐབས་ཀྱི་ གསལ་བཤད་འདི་ ལྷག་བཅུག། དེ་ནང་ལུ་ རྗོད་

ཚིག་ ག་དེམ་ཅིག་འདུག་ག? ལྷག་སྟེ་ གྱངས་ཁ་རྐྱབ་བཅུག། དེ་ལས་ རྗོད་ཚིག་དེ་ཚུ་ནང་ མིང་དང་མིང་ཚབ་ཚུ་ 
ག་ཏེ་ཚུད་དེ་ འདུག་ག? དབྱེ་བ་ དཔྱད་དེ་བྲི་བཅུག།  དཔེར་ན།    
         

  ༡. ང་  ཡོནཏན་རྒྱ་མཚོ་ ཨིན། 
                
   

༢.   ང་ ཨིན། 
   
 

དེ་བཟུམ་འབད།        
༡. ཆུང་ཤོས་ འདི་ བུམོ་ ཨིན། 

   
     
  ༢. འདི་ ཆུང་ཤོས་ ཨིན། 
 

 

བྱ་ཚིག་གི་གྲོགས། 

མིང་ཚབ། 

བྱ་ཚིག་གི་གྲོགས། 

མིང་ཚབ། 

མིང་། 

བྱ་ཚིག་གི་གྲོགས། 

མིང་ཚབ། 

བྱ་ཚིག་གི་གྲོགས། 

མིང་ཚབ། ཁྱད་ཚིག། 

ཁྱད་ཚིག། 

རིག་རྩལ་ བྲི་ནི། རིག་སྟོབས་དབྱེ་རིམ་ གོ་བ། 
༦. ཨ་ལོ་ཚུ་ལུ་ ཚིག་གྲོགས། ཨིན། མེན། འདུག། ནུག། པས། མས། བས། དེས། དོ། གེ། ཅི། ཡི། ཚུ་ བྱ་ཚིག་གི་

ཤུལ་ལས་ འཇུག་ཚུལ་ བཤད་པ་རྐྱབ་བྱིན་སྦེ། རྗོད་ཚིག་མ་འདྲཝ་ བཅུ་གཉིས་རེ་ བཟོ་བཅུག། 

༣. ཚིག་མཛོད་ལག་ལེན། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

༡ གསལ་བྱེད་མིང་ཚིག་གི་ གོ་རིམ་དང་འཁྲིལ་ འཚོལ་ཚུགས་དགོ། 
༢ མིང་དང་ བྱ་ཚིག་ ཁྱད་ཚིག་གི་ འཇུག་པ་དང་། དོན་གྱི་འགྱུར་བ་ཚུ་ ཧ་གོ་ཚུགས་དགོ།  
༣ དུས་གསུམ་ ཡིག་སྡེབ་ འགྱུར་བ་ཡོད་མི་དང་ མེད་མི་ཚུ་གི་ རྣམ་གཞག་ གོ་ཚུགས་དགོ།  

སྦྱོང་ལཱ། 
 རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༡. སློབ་དཔོན་གྱིས། ཚིག་མཛོད་ལག་ལེན་འཐབ་ནི་གི་དོན་ལུ་ ཚིག་གི་གོ་རིམ་ ཤེས་ཐབས་ལུ། མིང་ཚིག། སླི། སྐར་

མ། ཁམ་ཤིང་། བཟུམ་ཅིག་ཡོད་པ་ཅིན། གསལ་བྱེད་དང་ འཁྲིལ་ཏེ་ འབད་བ་ཅིན། ཧེ་མ་ ག་འདི་འོང་དགོཔ་ཨིན་
ན? གྱོས་སྡུར་འབད། མིང་གཞི་ངོས་འཛིན་འབད། གསལ་བྱེད་དང་འཁྲིལཝ་ད་ མིང་གཞི་ག་འདི་ ཧེ་མ་འོང་པས་
ག? བསྒྲིག་བཅུག།  

 མིང་ཚིག་མ་འདྲཝ་ཚུ་ སླ་བསྲེས་ཏེ་ གསལ་བྱེད་དང་འཁྲིལ་ གོ་རིམ་བསྒྲིག་ནི་གི་ སྦྱང་བ་འབད་བཅུག། འཇམ་
ཏོང་ཏོ་ཅིག་ལས་འགོ་བཙུགས་ནི་ཨིན་པ་ཅིན།  

 ཀང་། ཀད། ཀང་། ཀབ། ཀལ། ཀས། བཟུམ་ཅིག་ཨིན་པ་ཅིན། གོ་རིམ་ ག་དེ་སྦེ་བསྒྲིག་ནི། སྟུན་གྱོས་འབད། དབྱེ་
བ་དཔད་དེ་ གོ་རིམ་ བསྒྲིག་ནི། ཡང་ན། བསྒྲིག་བཅུག་དགོ། 

 ད་ལྟོ་ ང་བཅས་ཐོ་ནང་ཚུད་ཡོད་མི་ ཚིག་མཛོད་འདི་འབད་བ་ཅིན། དབྱངས་དང་འཁྲིལ་ཏེ་ཡོད།  
ཨ་ མིང་གཞི་ རྐྱང་པ། མགོ་ཅན་དང་འདོགས་ཅན་གྱི་རིགས་ལུ་ སྔོན་འཇུག་དང་ རྗེས་འཇུག་ཡོད་མི་ ག་

ར་འཐོན་འོང་། 
ཨི་ མིང་གཞི་ རྐྱང་པ། མགོ་ཅན་དང་འདོགས་ཅན་གྱི་རིགས་ གི་གུ་ཡོད་མི་ལུ་ སྔོན་འཇུག་དང་ རྗེས་

འཇུག་ཡོད་མི་ ག་ར་འཐོན་འོང་།  
ཨུ་ མིང་གཞི་ རྐྱང་པ། མགོ་ཅན་དང་འདོགས་ཅན་གྱི་རིགས་ ཞབས་ཀྱུ་ཡོད་མི་ལུ་ སྔོན་འཇུག་དང་ རྗེས་

འཇུག་ཡོད་མི་ ག་ར་འཐོན་འོང་། 
ཨེ་ མིང་གཞི་ རྐྱང་པ། མགོ་ཅན་དང་འདོགས་ཅན་གྱི་རིགས་ འགྲེང་བུ་ཡོད་མི་ལུ་ སྔོན་འཇུག་དང་ རྗེས་

འཇུག་ཡོད་མི་ ག་ར་འཐོན་འོང་། 

ཨོ་ མིང་གཞི་ རྐྱང་པ། མགོ་ཅན་དང་འདོགས་ཅན་གྱི་རིགས་ ན་རོ་ཡོད་མི་ལུ་  སྔོན་འཇུག་དང་རྗེས་འཇུག་
ཡོད་མི་ ག་ར་འཐོན་འོང་། 

 རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༢. སློབ་ཕྲུག་ཚུ་གིས་ ཚིག་མཛོད་ལག་ལེན་འཐབ་སྦེ་ མིང་ཚིག་གི་ གོ་དོན་འཚོལ་ཐངས་ སྦྱང་བ་ཚུད་ནི་གི་དོན་ལུ། 

 ༡. དབྱངས་གསལ་གྱི་གོ་རིམ་བསྒྲིག་བཅུག་ནི། 

ཀ་ སྒལ་ཏོ། ཀ་ལ། ཁམ། གངས་རི། སྡོད། ནད། དཔོན། སྤང་། 

ཁ་ ཀ་ལ། ཀར། སྐལ་བཟང་། དཀོན་མཆོག། དགེ་སློང་། ཁྱིམ། 

ག་ དགོན་པ། གོང་ཚད། གོང་། གོན། གུང་། རྒཔོ། སྒ། སྒོ། 

ང་ བཙུགས། བཙོང་། ཚོང་། ཟོང་། བརྫུ། རྫུན། རྫོགས། རྫོང་། 

༢. སྒྲ་གཅིག་རུང་ དོན་དག་སོ་སོར་བཏོན་མི།  
  གདོན། དོན། དཀོན། སྐྱོན། ཁོལ། འཁོལ། ཟེར་མི་བཟུམ། 

 ༣. ཚིག་གཅིག་གིས་ མིང་དང་ བྱ་ཚིག། ཁྱད་ཚིག་ཚུ་ལུ་ འཇུག་མི། 
  གཅིག། དཀར། སྐད། ཟེར་མི་བཟུམ།  
 ༤. དེ་བཟུམ་འབད།  

▪ སྐུལ་ཚིག་དང་ མ་འོངས་པ་གཅིག་འབད་འཇུག་མི། 
▪ སྐུལ་ཚིག་དང་ འདས་པ་གཅིག་འབད་འཇུག་མི། 
▪ འདས་པ་དང་ མ་འོངས་པ་ གཅིག་འབད་འཇུག་མི། 
▪ དུས་གསུམ་དང་སྐུལ་ཚིག་ལུ་ སྡེབ་སོ་སོར་ཡོད་མི། 
▪ འགྱུར་མེད་ཡི་གུ་ཚུ་ ངོས་འཛིན་ འབད་བཅུག་དགོཔ་ཨིན། 

༡༤. ལྷག་བཅས་དང་། འབྲེལ་/བྱེད་སྒྲའི་ཕྲད་སྦྱོར་ཚུལ། 

 ༡. ལྷག་བཅས། རང་དབང་ཅན། སྦེ། གཞན་དབང་ཅན། ཏེ་སྟེ་དེ།  

 ལས་དོན། 
 དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
  ༡ ལྷག་བཅས་ཀྱི་ ཕྲད་རང་དབང་ཅན་དང་ གཞན་དབང་ཅན་ ངོས་འཛིན་འབད་ ཚུགས་དགོ། 
  ༢ ལྷག་བཅས་ཀྱི་ སྒྲའི་སྦྱོར་ཚུལ་ ཧ་གོ་སྦེ། ལག་ལེན་འཐབ་ཚུགས་དགོ། 
  ༣ ལྷག་བཅས་ཀྱི་ ཕྲད་དང་འདས་ཚིག་ སྦྱར་ཚུལ་ལག་ལེན་འཐབ་ཚུགས་དགོ།  

 སྦྱོང་ལཱ། 
  རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 

༡. ལྷག་བཅས་ཀྱི་ སྒྲའི་སྦྱོར་ཚུལ་རེ་རེ་བཞིན་དུ་ སྟོན་དགོ། འདི་གི་སྐབས་ ལྷག་བཅས་ཟེར་མི་འདི་ བྱ་
ཚིག་འདས་པའི་ཤུལ་ལས་ འཇུག་མི་ཅིག་ཨིན། ཟེར་སླབ་སྦེ། སྦྱོར་ཚུལ་ཚུ་ རིམ་པ་བཞིན་ སྦྱང་བ་
འབད་བཅུག་དགོ། 
ཏེ་ - རྗེས་འཇུག་ ན་ར་ལ་ས། དཔེར་ན།  

o ཕྱི་ཁར་ ཐོན་ཏེ་ འགྱོ་དེས།  
o གནས་བསྐོར་ཏེ་ ལོག་ལྷོད་ནུག། 
o ཆང་བསྐོལ་ཏེ་ དྲངས་ནུག། 
o ག་ར་སླ་བསྲེས་ཏེ་ བཞག་ནུག། 
o གསོལ་ཇ་དྲངས་ཏེ་ ཐུགས་མཉེས། 

སྟེ་ - རྗེས་འཇུག་ ག་ང་བ་མ་འ་ རྐྱང་པ། དཔེར་ན།  
o ལམ་བཀག་སྟེ་ འགྱོ་དེས།  
o ཐུན་བཏང་སྟེ་ སྡོད་ནུག། 
o པར་བཏབ་སྟེ་ བསྐྱལ་ཡི། 
o ཨེ་མ་སྐམ་སྟེ་ བཞག་དགོ་པས། 
o རྟིང་བདའ་སྟེ་ འགྱོ་ནི་མེད། 

o བྱ་གསོ་སྟེ་ སྒོང་རྡོག་བུད་བཅུགཔ་མས། 

དེ་ - རྗེས་འཇུག་ ད། དཔེར་ན།  
o ཏི་རུ་སྤྲོད་དེ་ བཞག་ནུག། 
o སེམས་ཅན་བསད་དེ་ མ་བཟའ། 

སྦེ་ - རང་དབང་ཅན་ རྗེས་འཇུག་ ག་རའི་མཐའ་མར་ འཇུག། དཔེར་ན།  
o ལམ་བཀག་སྦེ་ འགྱོ་དེས།  
o གནས་བསྐོར་སྦེ་ ལོག་ལྷོད་ནུག། 
o ཆང་བསྐོལ་སྦེ་ དྲངས་ནུག། 
o ཏི་རུ་སྤྲོད་སྦེ་ བཞག་ནུག། 

དྲན་གསོ། སློབ་དཔོན་ཚུ་གིས་་་་ 
• སྦེ། འདས་པའི་ཚིག་གི་ ཤུལ་ལས་ རྐྱངམ་གཅིག་ ལྷགབཅས་ཀྱི་ ཕྲད་རང་དབང་ཅན་འབད་ 

འཇུག་ནི་དང་། ཚིག་མཛོད་ནང་ལས་ འདས་པའི་ཚིག་འཚོལ་ཏེ་ འདས་ཚིག་ར་ བྲི་དགོཔ་ཨིནམ་ 
ཧ་གོ་བཅུག་དགོ། 

• དེ་སྦེ། ནེ་སྦེ། ཟེར་མི་ལས་བརྒལ་ གཞན་ལུ་མི་འཇུག། ཟེར་ འཇུག་པ་ ཧ་གོ་བཅུག་དགོ། 
 

༢. འབྲེལ་སྒྲ་བྱེད་སྒྲ། ཀི་གི་ཀྱི་གྱི་འི་ཡི། ཀིས་གིས་ཀྱིས་གྱིས་འིས་ཡིས། 

ལས་དོན། 
 དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 
 ༡ འབྲེལ་སྒྲ་དང་ བྱེད་སྒྲའི་ སྦྱོར་ཚུལ་ ཧ་གོ་ཚུགས་དགོ། 
 ༢ བྱེད་སྒྲ་འདི་ བྱེད་པ་པོའི་མཐར་ སྦྱར་ཚུལ་ ཧ་གོ་ཚུགས་དགོ། 

སྦྱོང་ལཱ། 
  རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 

༡. འབྲེལ་སྒྲ་ ཀི་གི་ཀྱི་གྱི་འི་ཡི་ དང་ བྱེད་སྒྲ་ ཀིས་གིས་ཀྱིས་གྱིས་འིས་ཡིས་ཚུ་ གི་སྦྱོར་ཚུལ་རེ་རེ་བཞིན་
དུ་ སྟོན་སྦེ། ཤོག་ཁྲམ་འདི་ སློབ་ཁང་ནང་ དཔངས་བཞག་དགོ། སྦྱོར་ཚུལ་ཚུ་ རིམ་པ་བཞིན་ སྦྱང་བ་
འབད་བཅུག་དགོ། 
ཀི་ - རྗེས་འཇུག་ རྐྱང་པ། དཔེར་ན།  

o ཕ་ཀི་ ལོགས་ལུ་ མི་ཅིག་འདུག། 

གི་ - རྗེས་འཇུག་ ག་ང་རྐྱང་པ། དཔེར་ན།  
o དུག་གི་ ཤིང་བཙུགས་ནི་མི་འོང་།  
o ལྷ་ཁང་ནང་གི་ རྟེན་མཇལ་དགོ།  
o ལྡུམ་ར་གི་ མེ་ཏོག། 
o རྐངམ་གི་ སྤྱི་ཏོག། 

ཀྱི་ - རྗེས་འཇུག་ ད་བ་ས་། དཔེར་ན།  
o གྲྭ་ཕད་ཀྱི་ ཐགཔ།  
o ཁྲུས་འབབ་ཀྱི་ ཉིནམ། 
o ལྷན་རྒྱས་ཀྱི་ ན་བཟའ།  

གྱི་ - རྗེས་འཇུག་ ན་མ་ར་ལ། དཔེར་ན།  
o སློབ་དཔོན་གྱི་ སྲས། 
o ལྷམ་གྱི་ རྩི། 
o བསང་ཕོར་གྱི་ ཐགཔ། 
o བསམ་འཕེལ་གྱི་ རྒྱུ་ནོར། 

འི/ཡི་ - རྗེས་འཇུག་ འ་རྐྱང་པ། དཔེར་ན།  
o མདའི་ སྒྲོ། མདའ་ཡི་ སྒྲོ།   
o ངེའི་ མིང་། ངེ་ཡི་ སེམས་ཁར་ཡོད་མི།  

དྲན་གསོ། འི་དང་ཡི་ ཆོས་སྐད་དང་ རྩོམ་ཚུ་རྐྱབ་པའི་སྐབས་ འཇུག་ནི་ཡོདཔ་ལས།  རྫོང་ཁའི་ནང་ཁྱབ་ཆེཝ་
འབད་ མི་འཇུག་ནི་དེ་གིས་ དཔེ་ཙམ་ཅིག་སྟོན་པ་གིས་ བཏུབ་ པས།  

བྱེད་སྒྲ། འབྲེལ་སྒྲ་གུ་ རྗེས་འཇུག་ས་ སྦྱརཝ་ད། ཕྲད་འདི་ཚུ་ལུ་ བྱེད་སྒྲ་ ཟེར་སླབ་ཨིན། རྗེས་འཇུག་སྦྱར་ཚུལ་ 
འབྲེལ་སྒྲ་དང་ཅོག་འཐད།  

ཨིན་རུང་། སློབ་དཔོན་གྱིས་ དཔེར་བརྗོད་འདི་ སྟོན་པའི་སྐབས་ བྱེད་པ་པོ་ ངོས་འཛིན་ བཅུག་སྟེ། ཕྲད་འདི་ བྱེད་
པ་པོ་ ག་འདི་ཨིན་ན? འདི་གི་རྩ་བར་ སྦྱར་དགོཔ་འབད་ སླབ་སྦེ། སྦྱང་བ་འབད་བཅུག་དགོཔ་ཨིན། དཔེར་ན། 

# པདྨ་གི་ ཨ་ལོ་གིས་ སྔུ་དེས། ཟེར་བའི་སྐབས་ བྱེད་པ་པོ་ སྔུ་མི་འདི་ ག་ཨིན་ན? ངོས་འཛིན་
འབད་བཅུག་སྟེ་ བྱེ་པ་པོའི་ རྩ་བར་སྦྱར་ནི་གི་སྦྱང་བ་འབད།     

ནཱི་བཟུམ་འབད། 
# གླང་གིས་ ཀར་གི་ ཞིང་ནང་འཛུལ་ནུག། བྱེད་པ་པོ་ ཞིང་ནང་འཛུལ་མི་འདི་ ག་ཨིན་ན? ངོས་
འཛིན་འབད་བཅུག་སྟེ་ བྱེད་སྒྲའི་ ཕྲད་སྦྱོར་ཚུལ་ སྦྱང་བ་འབད་དགོ།  

 སློབ་ཕྲུག་ཚུ་སྦྱང་བ་ལེགས་ཤོམ་འབད་ཚུད་ཐབས་ལུ་ སྦྱོང་ལཱ་གཞན་ཡང་ བྱིན་དགོ།  དཔེར་ན། 
 ཀ) ང་ --- སླབ་ཅི། མོ་ ---- ཉན་མ་བཏུབ།  
 ཁ) ཁྱོད་ --- འབད་རུང་། ང་ --- འབད་རུང་ དོན་གཅིག་ཨིན། 
 ག) ཁྱོད་ --- རྒྱུ་ནོར་ལུ། ང་ --- མི་དཀྲོག། 
 ང་) ང་ --- སླབ་ད། ཁྱོད་ --- ཉན་མ་བཏུབ། 
 ཅ) མོ་ --- ཡང་མེན། ག་ --- ཡང་མེན་པས། དབྱེ་བ་དཔད་བཅུག་སྦེ་ འབྲེལ་སྒྲ་དང་བྱེད་སྒྲ་ ག་ཕོག་

བལྟ་སྦེ་ ས་སྟོང་བསུབ་བཅུག། 

ཡིག་སྐུར་རྣམ་གཞག། ཀ༽ ཞུ་ཡིག། 

ཁུངས་དོན། 
ཞུ་ཡིག་འདི་ སློབ་རིམ་འདི་ནང་ ལྷབ་དགོ་པའི་ དོན་ཚན་འབད་ བཙུགས་དགོ་པའི་ཁུངས་དོན་ཡང་། སློབ་ཕྲུག་ཚུ་གིས་ རང་གི་
སློབ་སྡེའི་སློབ་དཔོན་ལུ། ཞུ་ཡིག་ཐུང་ཀུ་རེ་ བྲི་ཤེས་དགོཔ་འདི་ ག་ནི་བ་ཡང་ཁག་ཆེ་བས། ཞུ་ཡིག་འདི་ལུ་གཞི་བཞག་སྟེ་ 
སློབ་ཕྲུག་ཚུ་གིས་ རང་གི་སློབ་དཔོན་ལུ་ ཞུ་ཡིག་མ་འདྲཝ་རེ་བྲིས་ཏེ་ ཕུལ་ཚུགས་ནིའི་དོན་ལུ་ཡང་ཨིན། དེ་མ་ཚད། འདི་གིས་
རིག་རྩལ་བཞི་ལས་ ལྷག་ནི་དང་བྲི་ནིའི་རིག་རྩལ་འདི་ ལྷག་པར་ ཡར་རྒྱས་གཏང་ཚུགས་པའི་ཕན་ཐབས་ སྦོམ་ཡོདཔ་ལས་
བརྟེན་ཏེ་ ཞུ་ཡིག་བྲི་ནི་འདི་ བཙུགས་ཡོདཔ་ཨིན། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་་ 

- ཞུ་ཡིག་ཟེར་མི་འདི་ ག་ཅི་བཟུམ་ཅིག་ལུ་གོཝ་ཨིན་ན? སླབ་ཚུགས་དགོ། 
- ཞུ་ཡིག་བྲིཝ་ད་ དེ་ནང་ཚུད་དགོ་པའི་ཁྱད་ཆོས་ག་ཅི་ར་ཡོད་ག? དེ་ཚུ་གི་སྐོར་ལས་ བྲི་ཚུགས་དགོ། 
- རང་སྟོབས་ཀྱིས་ སློབ་དཔོན་ལུ་ ཞུ་ཡིག་འཇམ་སངམ་རེ་ བྲི་ཚུགས་དགོ། 
- ཞུ་ཡིག་བྲི་ནིའི་ རིག་རྩལ་གྱི་ གཞི་འགྱམ་ འཐོབ་ཚུགས་དགོ། 

སྦྱོང་ལཱ།  

རིག་རྩལ་ ཉན་ནི། སླབ་ནི། བྲི་ནི།  རིག་སྟོབས་དབྱེ་རིམ་ གོ་བ།    
༡. ཞུ་ཡིག་ཟེར་མི་འདི་ ག་ཅི་བཟུམ་ཅིག་ལུ་སླབ་ཨིན་ན? འདྲི་ལན་གྱ་ིཐོག་ལས་ ཧ་གོ་བཅུག་དགོ། ཞུ་ཡིག་འབྲི་

ཐངས་ལྷབ་དགོཔ་དེ་ ཁག་ཆེཝ་ཅིག་ཨིན་པའི་སྐོར་ལས་ བཤད་པ་རྐྱབ་བྱིན་དགོ། ཞུ་ཡིག་བྲིཝ་ད་ དེ་ནང་ཚང་
དགོཔ་ག་ཅི་ར་ཡོད་ག? བྲིས་བྱིན་ཏེ་ འདྲ་བཤུས་རྐྱབ་བཅུག། (དཔེར་ན། ཞུ་ཡིག་བྲི་སའི་ཡུལ་གྱི་ཁ་བྱང་། དབྱིན་
ཚེས། གནད་དོན་ཁ་གསལ། གནད་དོན་ངོ་མ་དང་ རྒྱབ་སྐྱོར་གྱི་ཚིག། རང་གི་ཁ་བྱང་། ཞུ་ཡིག་གི་དཔེ་ཅིག་ ལྷག་
བཅུག་སྟེ་ དེ་ནང་ལུ་ ཞུ་ཡིག་བྲིཝ་ད་ ཚང་དགོཔ་ཚུ་ག་ར་ ག་དེ་སྦེ་ར་ཚུད་ཡོད་ག? ཐོ་བཀོད་འབད་བཅུག་དགོ། 

རིག་རྩལ་ ཉན་ནི། སླབ་ནི། ལྷག་ནི། རིག་སྟོབས་དབྱེ་རིམ་ ལག་ལེན།  
༢. སློབ་དེབ་ནང་གི་ ཞུ་ཡིག་གི་དཔེ་ཅིག་ དང་པ་སློབ་དཔོན་རང་གིས་ ལྷག་ཞིནམ་ལས། ཨ་ལོ་ཚུ་ ལེགས་ཤོམ་

འབད་ ཉན་བཅུག་དགོ། སློབ་ཕྲུག་ཚུ་ལུ་ ཞུ་ཡིག་འདི། ག་གིས་ག་ལུ་བྲིཝ་ཨིན་ན? གནད་དོན་ག་ཅི་སླབ་ཨིན་ན? 
གནད་དོན་རྒྱབ་སྐྱོར་གྱི་ ཚིག་ག་ཅི་ར་བཀོད་ཡོད་ག? དབྱིན་ཚེས་ནམ་བྲིས་ནུག་ག? དེ་ཚུ་གི་སྐོར་ལས་ དྲི་བ་
བཀོད་དགོ། སློབ་ཕྲུག་ ལྔ་དྲུག་ཅིག་ལུ་ ཞུ་ཡིག་འདི་ ལྷག་བཅུག་དགོ།  

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ གསར་རྩོམ།  
༣. སློབ་དེབ་ནང་ཡོད་པའི་ཞུ་ཡིག་འདི་ ལྷག་བཅུག་ཞིནམ་ལས། དེ་བཟུམ་ཅིག་ གནད་དོན་གཞན་ཅིག་བཙུགས་ཏེ་ བྲི་

བཅུག་དགོ། ཨ་ལོ་གིས་འབྲི་མི་འདི་ བཏུབ་མ་བཏུབ་ ལེགས་བཅོས་ འབད་ཞིནམ་ལས་ ལེགས་ཤོམ་ཡོད་མི་ཚུ་ 
དཔེ་སྟོན་བཟུམ་ཅིག་འབད་ ཚར་གཅིག་ལྷག་ཞིནམ་ལས། གྱང་མགུ་ལུ་སྦྱར་བཞག་ནི་དང་། འཕྲལ་འཕྲལ་ དཔེ་
སྣོད་ནང་ བསྡུ་གསོག་འབད་དེ་ བཞག་དགོ། 
ལེགས་བཅོས་ འབད་བའི་སྐབས་ལུ་ འོག་གི་ཚད་གཞི་དང་ འཁྲིལ་ཏེ་འབད་དགོ། 

འབྲི
་བཀོ
ད་ཚུ
ལ་མ
ཐུན
་ཡོད
་

མེད
། 

ཚིག
་མཚ
མས
་བཞ
ག་

ཐང
ས། 

དོན
་མཚ
མས
་བཞ
ག་ཐ
ངས
། 

གན
ད་དོ
ན་ངོ
་མ་
ག་ཅི
་

ཨིན
མ་མ

ས། 
རྒྱབ
་སྐྱོར
་གྱི་
གན
ད་དོ
ན་ཚུ
་

ག་ཅི
་ར་འ
དུག
། 

ས་སྟོ
ང་བ
ཞག
་ཐང
ས། 
ཚག
་

ཤད
། 

ཡི་གུ
འི་སྡེ
བ་ད
ང་སྦྱོ
ར་བ
། 

འབྲི
་སུབ
་དང
་ཡིག

་བཟོ
། 

 

        
ཨ་ལོ་ཚུ་ལུ་ ཞུ་ཡིག་ལན་ཐེངས་གཅིག་ བྲི་བཅུག་ནི་མེན་པར། ལོག་ཅི་ལོག་ཅི་ར་ བྲི་བཅུག་དགོཔ་དང་། ཡར་
རྒྱས་འགྱོ་མི་འགྱོ་བལྟ་ནིའི་དོན་ལུ་ འབྲི་མི་ཚུ་ ཁོང་རའི་དཔེ་སྣོད་ནང་ བསྡུ་གསོག་འབད་དེ་ བཞག་དགོ། 

 རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད།  
༤. སློབ་དཔོན་གྱིས། ཞུ་ཡིག་གི་དཔེ་མ་འདྲཝ་དག་པ་ཅིག་ གཞན་ཁ་ལས་ འཚོལ་འབག་འོང་ཞིནམ་ལས། སློབ་ཕྲུག་

ཚུ་ལུ་ བལྟ་བཅུག། སློབ་ཕྲུག་ཁོང་ར་གིས་ཡང་ མི་གཞན་གྱིས་ སློབ་དཔོན་ལུ་བྲིས་བྲིཝ་གི་ དཔེ་རེ་འཐོབ་པ་ཅིན་ 
འཚོལ་འབག་འོང་བཅུག་དགོ། ཨིང་ལིཤ་ནང་བྲིས་ཡོད་པའི་ ཞུ་ཡིག་གི་དཔེ་ཚུ་ཡང་ བལྟ་བཅུག་ཞིནམ་ལས། དེ་
ཚུ་ག་ར་ ག་སྡུར་འབད་བཅུག་སྟེ་ འབྲི་ཐངས་ཀྱི་ རིག་རྩལ་མ་འདྲཝ་ཚུ་ འཐོབ་བཅུག་དགོ། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༥. ཨ་ལོ་གིས་ ངོ་མ་བྲིས་ཡོད་པའི་ཞུ་ཡིག་དག་པ་ཅིག་ གདམ་ཁ་རྐྱབ་སྟེ་ སློབ་ཁང་ནང་འབག་འོངས་ཞིནམ་ལས། 

ཨ་ལོ་ཚུ་ སྡེ་ཚན་ནང་བགོ་སྦེ་ ཞུ་ཡིག་འདི་ལྷག་བཅུག། ཞུ་ཡིག་དེ་ནང་ གནད་དོན་ངོ་མ་ག་ཅི་ཨིནམ་མས? དེ་
ལས་ རྒྱབ་སྐྱོར་གྱི་གནད་དོན་ཚུ་ ག་ཅི་ར་འདུག་ག? རྒྱབ་སྐྱོར་ག་དེམ་ཅིག་འདུག? གོ་རིམ་ག་དེ་སྦེ་བསྒྲིགས་
ནུག? ཞུ་ཡིག་ཕུལ་མི་ ག་ཨིན་པས? ག་ལུ་ཕུལ་ནུག? ནམ་ཕུལ་ནུག? ཚུ་ལོགས་སུ་བཀོད་དེ་ སྡེ་ཚན་གཞན་
ལུ་ གསལ་བཤད་འབད་བཅུག། 

རིག་རྩལ་ བྲི་ནི། རིག་སྟོབས་དབྱེ་རིམ་ གསར་རྩོམ།  

༦. ཨ་ལོ་ཚུ་ སྡེ་ཚན་འབད་བགོ་ཞིནམ་ལས། སློབ་དཔོན་གྱིས་ སྡེ་ཚན་ཆུང་ཀུ་འབད་ འོག་ལུ་ཡོད་པའི་ གནད་དོན་ཚུ་
ལས་ དོན་ཚན་རེ་སྤྲོད། ཨ་ལོ་ཚུ་ སྡེ་ཚན་ནང་ གནད་དོན་ངོ་མ་འདི་ལུ་ རྒྱབ་སྐྱོར་གྱི་གནད་དོན་ ག་ཅི་ར་བཀོད་ནི་
ཨིན་ན? རྒྱབ་སྐྱོར་གྱི་གནད་དོན་ཚུ་ ཐོ་བཀོད་བཅུག་དགོ།  

 གནད་དོན། 
༡ སྨན་བཅོས་ འབད་བར་འགྱོ་ནིའི་ ངལ་གསོ་ཞུ་ནི། 
༢ ལོ་ཆོག་ གཏང་སར་སྡོད་ནིའི་ ངལ་གསོ་ཞུ་ནི། 
༣ ཁྱིམ་ནང་ཕམ་བདེ་ཏོག་ཏོ་མེད་པར་ ཆ་རོགས་འབད་སྡོད་དགོ་པའི་ ངལ་གསོ་ཞུ་ནི། 
༤ གློ་བུར་ལུ་ གཞན་ཁར་ འགྱོ་དགོ་པའི་ ངལ་གསོ་ཞུ་ནི། 
༥ དྲུང་འཚོ་གིས་ ཉིནམ་གཉིས་དེ་ཅིག་ ངལ་གསོ་སྡོད་དགོ་པའི་ བཀའ་རྒྱ་དང་འཁྲིལ་ཏེ་ ངལ་གསོ་སྡོད་

དགོ་པའི་ ངལ་གསོ་ཞུ་ནི། 
དཔེར་ན། སློབ་དེབ་ནང་ སློབ་སྡེའི་སློབ་དཔོན་མཆོག་ལུ་ འབྲི་མི་ཞུ་ཡིག་ནང་ལུ་ གནད་དོན་ངོ་མ། 
ཉིནམ་གཅིག་ངལ་གསོ་ཞུ་ནི། རྒྱབ་སྐྱོར་གྱི་གནད་དོན། 
༡ ཁྱིམ་ནང་ རིམ་གྲོ་འབད་ནི་ཨིན། ཟེར་མི་འདི་དང་།  
༢ ཕམ་གཉིས་ཀྱིས་ རིམ་གྲོ་འབད་སར་ སྡོད་ཟེར་སླབ་མི་འདི་ ཨིན་པས། 

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༧. ཨ་ལོ་ཚུ་ལུ་ ཆ་འབད་བཏོན་ཞིན་ན། གཅིག་གིས་ཡི་གུ་ཅིག་བྲི་བཅུག། དེ་ལས་ གཅིག་གིས་ལན་བྲི་བཅུག། དེ་

བཟུམ་འབད་ སློབ་རིམ་སྡེ་ཚན་ ཀ་དང་ ཁ་འབད་ ཡོད་པ་ཅིན། སྡེ་ཚན་ནང་གི་ ཨ་ལོ་ཚུ་ གཅིག་གིས་གཅིག་ལུ་ 
གཏང་ཡིག་བསྐྱལ་བཅུག། དེ་ཡང་ ཟླཝ་རེ་རེ་ནང་ ཉུང་ཤོས་ གཏང་ཡིག་ཚར་གཉིས་རེ་ བསྐྱལ་བཅུག་སྦེ། ཐོ་
བཞག་ནི་དང་། གཏང་ཡིག་ལེགས་ཤོམ་ཚུ་ དཔེ་སྣོད་ནང་བསྡུ་གསོག་འབད་དགོ། 

ཁ༽ གཏང་ཡིག། 

ཁུངས་དོན། 
གཏང་ཡིག་གི་ དོན་ཚན་ བཙུགས་དགོ་པའི་ཁུངས་ཡང་ སློབ་ཕྲུག་ཚུ་གིས་ རང་གི་ཕམ་དང་ སྤུན་ཆ་ ཆ་རོགས་ཚུ་ལུ་ རྫོང་
ཁའི་ཐོག་ལས་ གཏང་ཡིག་བྲི་ཤེས་དགོཔ་འདི་ ག་ནི་བ་ཡང་ཁག་ཆེ་བས། གཏང་ཡིག་གི་དཔེ་འདི་ལུ་ གཞི་བཞག་སྟེ་ སློབ་
ཕྲུག་ཚུ་གིས་ གཏང་ཡིག་གསརཔ་ མ་འདྲཝ་བྲིས་ཏེ་ བསྐྱལ་ཚུགས་ནིའི་ དོན་ལུ་ཡང་ཨིན། དེ་མ་ཚད་ གཏང་ཡིག་བྲི་ནི་འདི་
གིས། བྲི་ནིའི་རིག་རྩལ་ ཡར་རྒྱས་ གཏང་ཚུགས་པའི་ ཕན་ཐབས་ཡང་ སྦོམ་ར་ཡོདཔ་ལས་ བཙུགས་བཙུགསཔ་ཨིན། 

ལས་དོན། 
དོན་ཚན་འདི་ མཇུག་བསྡུཝ་ད་ སློབ་ཕྲུག་ཚུ་གིས་་ 

- གཏང་ཡིག་ ཟེར་མི་འདི་ ག་ཅི་བཟུམ་ཅིག་ལུ་གོཝ་ཨིན་ན? སླབ་ཚུགས་དགོ། 
- གཏང་ཡིག་བྲིཝ་ད་ དེ་ནང་ཚུད་དགོ་པའི་ ཁྱད་ཆོས་ག་ཅི་ར་ཡོད་ག? བཙུགས་ཏེ་ བྲི་ཚུགས་དགོ། 
- ཕམ་དང་ སྤུན་ཆ་ཚུ་ལུ་ གཏང་ཡིག་འཇམ་སངམ་རེ་ བྲི་ཚུགས་དགོ། 
- ཞུ་ཡིག་བྲི་ནིའི་ རིག་རྩལ་གྱི་ གཞི་འགྱམ་འཐོབ་ཚུགས་དགོ། 

སྦྱོང་ལཱ།  
རིག་རྩལ་ ཉན་ནི། སླབ་ནི། བྲི་ནི། རིག་སྟོབས་དབྱེ་རིམ། དབྱེ་དཔྱད། 

༡. གཏང་ཡིག་ཟེར་མི་འདི་ ག་ཅི་བཟུམ་ཅིག་ལུ་སླབ་ཨིན་ན? འདྲི་ལན་གྱི་ཐོག་ལས་ ཧ་གོ་བཅུག་དགོ། གཏང་ཡིག་
འབྲི་ཐངས་ལྷབ་དགོཔ་དེ་ ཁག་ཆེཝ་ཅིག་ཨིན་པའི་སྐོར་ལས་ བཤད་པ་རྐྱབ་བྱིན་དགོ། གཏང་ཡིག་བྲིཝ་ད་ དེ་ནང་
ཚང་དགོཔ་ག་ཅི་ར་ཡོད་ག? བྲིས་བྱིན་ཏེ་ འདྲ་བཤུས་རྐྱབ་བཅུག་དགོ། (དཔེར་ན། གཏང་ཡིག་བྲི་སའི་ ཡུལ་གྱི་
ཁ་བྱང་། དབྱིན་ཚེས། གནད་དོན་ཁ་གསལ། གནད་དོན་རྒྱབ་སྐྱོར་གྱི་ཚིག། རང་གི་ཁ་བྱང་) གཏང་ཡིག་གི་དཔེ་
ཅིག་ ལྷག་བཅུག་སྟེ་ དེ་ནང་ལུ་ གཏང་ཡིག་བྲིཝ་ད་ ཚང་དགོཔ་ཚུ་ ག་ར་ ག་དེ་སྦེ་ར་ཚུད་ཡོད་ག? ཐོ་བཀོད་
འབད་བཅུག་དགོ། 

རིག་རྩལ་ ཉན་ནི། སླབ་ནི། ལྷག་ནི། རིག་སྟོབས་དབྱེ་རིམ་ ལག་ལེན། 
༢. སློབ་དེབ་ནང་གི་ གཏང་ཡིག་གི་དཔེ་ཅིག། དང་པ། སློབ་དཔོན་རང་གིས་ ལྷག་ཞིནམ་ལས། ཨ་ལོ་ཚུ་ ལེགས་

ཤོམ་འབད་ ཉན་བཅུག་དགོ། སློབ་ཕྲུག་ཚུ་ལུ་ གཏང་ཡིག་འདི་ ག་གིས་ ག་ལུ་བྲིཝ་ཨིན་ན? གནད་དོན་ ག་ཅི་
སླབ་ཨིན་ན? གནད་དོན་ རྒྱབ་སྐྱོར་གྱི་ཚིག་ག་ཅི་ར་ བཀོད་དེ་ཡོད་ག? དབྱིན་ཚེས་ ནམ་བྲིས་ནུག་ག? དེ་ཚུ་གི་
སྐོར་ལས་ དྲི་བ་བཀོད་དགོ། 

 རིག་རྩལ་ ལྷག་ནི། རིག་སྟོབས་དབྱེ་རིམ་ གསར་རྩོམ།  
༣. སློབ་དེབ་ནང་ ཡོད་མི་གཏང་ཡིག་འདི་ ལྷག་བཅུག་ཞིནམ་ལས། དེ་བཟུམ་ཅིག་ གནད་དོན་ གཞན་ཅིག་བཙུགས་

ཏེ་ བྲི་བཅུག་དགོ། ཨ་ལོ་གིས་འབྲི་མི་འདི་ བཏུབ་མ་བཏུབ་ལེགས་བཅོས་ འབད་ཞིནམ་ལས། ལེགས་ཤོམ་ཡོད་
མི་ཚུ་ དཔེ་སྟོན་བཟུམ་ཅིག་འབད་ ཚར་གཅིག་ ལྷག་ཞིནམ་ལས། གྱང་མགུ་ལུ་ སྦྱར་བཞག་དགོ། 
ལེགས་བཅོས་ཡང་ འོག་གི་ ཚད་གཞི་དང་འཁྲིལ་ཏེ་ འབད་དགོ། 

ཨ་ལོ་ཚུ་ལུ་ གཏང་ཡིག་ཚར་གཅིག་ བྲི་བཅུག་ནི་མེན་པར་། ལོག་ཅི་ལོག་ཅི་ར་ བྲི་བཅུག་དགོཔ་དང་ ཡར་རྒྱས་
འགྱོ་མི་འགྱོ་ བལྟ་ནིའི་དོན་ལུ། འབྲི་མི་ཚུ་ ཁོང་རའི་དཔེ་སྣོད་ནང་ བསྡུ་གསོག་འབད་དེ་ བཞག་དགོ། 

 རིག་རྩལ་ ལྷག་ནི། རིག་སྟོབས་དབྱེ་རིམ་ དབྱེ་དཔྱད།  
༤. སློབ་དཔོན་གྱིས་ གཏང་ཡིག་གི་དཔེ་ མ་འདྲཝ་དག་པ་ཅིག་ གཞན་ཁ་ལས་ འཚོལ་འབག་འོང་ཞིནམ་ལས། སློབ་

ཕྲུག་ཚུ་ལུ་ བལྟ་བཅུག་དགོ། སློབ་ཕྲུག་ ཁོང་ར་གིས་ཡང་ མི་གཞན་གྱིས་ ཕམ་དང་སྤུན་ཆ་ལུ་བྲིས་བྲིཝ་གི་ དཔེ་
རེ་འཐོབ་པ་ཅིན། འཚོལ་འབག་འོང་བཅུག་དགོ། དེ་ལས་ ཨིང་ལིཤི་ནང་ བྲིས་ཡོད་པའི་ གཏང་ཡིག་གི་དཔེ་ཚུ་
ཡང་ བལྟ་བཅུག་ཞིནམ་ལས། དེ་ཚུ་ག་ར་ ག་སྡུར་འབད་བཅུག་སྟེ་ འབྲི་ཐངས་ཀྱི་ རིག་རྩལ་མ་འདྲཝ་ཚུ་ འཐོབ་
བཅུག་དགོ། 

རིག་རྩལ་ ལྷག་ནི། བྲི་ནི། རིག་སྟོབས་དབྱེ་རིམ་ དབྱེ་དཔྱད། 
༥. སློབ་དཔོན་གྱིས་ སྦྱོང་ལཱ་༤ པའི་སྐབས་གཞན་གྱིས་ བྲིས་ཏེ་ཡོད་མི་ གཏང་ཡིག་མ་འདྲཝ་༥ དེ་ཅིག་ གདམ་ཁ་

རྐྱབ་སྟེ་ སྡེ་ཚན་༥ ལུ་རེ་རེ་སྤྲོད། སྡེ་ཚན་ནང་རྡོག་ གྲོས་སྟུན་འབད་དེ་ ཡིག་གུ་དེ་ལུ་ ཡིག་ལན་རེ་བྲི་བཅུག། ཡིག་
ལན་འདི་ མ་བྲི་བའི་ཧེ་མ་ ཡི་གུ་འདི་ནང་ གནད་དོན་ངོ་མ་ ག་ཅི་འདུག་ག? རྒྱབ་སྐྱོར་གྱི་གནད་དོན་ ག་ཅི་དང་ག་
ཅི་ར་འདུག་ག? དབྱེ་བ་དཔྱད་དེ་ ལྷག་བཅུག།  

རིག་རྩལ་ བྲི་ནི། རིག་སྟོབས་དབྱེ་རིམ་ གསར་རྩོམ། 

༦. ཨ་ལོ་ཚུ་ སྡེ་ཚན་འབད་ བགོ་ཞིནམ་ལས། སློབ་དཔོན་གྱིས་ སྡེ་ཚན་ཆུང་ཀུ་འབད་ འོག་ལུ་ཡོད་པའི་ གནད་དོན་
ཚུ་ལས་ དོན་ཚན་རེ་སྤྲོད། དེ་ལས་ ཨ་ལོ་ཚུ་སྡེ་ཚན་ནང་ གནད་དོན་ངོ་མ་འདི་ལུ་ རྒྱབ་སྐྱོར་གྱི་གནད་དོན་ ག་ཅི་ར་
བཀོད་ནི་ཨིན་ན? རྒྱབ་སྐྱོར་གྱི་གནད་དོན་ཚུ་ ཐོ་བཀོད་བཅུག་དགོ།  

གནད་དོན། 
༡ ང་བཅས་ཀྱི་ སློབ་གྲྭའི་རྩེད་སྟོན་འདི་ ནངས་པ་གནངས་ཚེ་ བདུན་ཕྲག་ཤུལ་མམ་ནང་འགོ་འདྲེན་འཐབ་

ནི་ཨིན། དེ་གི་དོན་ལུ་ སློབ་གྲྭ་ནང་ བཅའ་སྒྲིག་ག་ཅི་ར་རྐྱབ་དོ་ག? ཆ་རོགས་ལུ་ བཤད་པ་རྐྱབ་སྟེ་ 
བྲི་བཅུག། 

༢ རྩེད་སྟོན་ ལས་རིམ་འདི་ ཁ་ཙ་མཇུག་བསྡུ་ཡི། ཟེར་ཆ་རོགས་ལུ་ཡི་གུ་ཅིག་བྲི་བཅུག། ཡི་གུ་དེ་ནང་
རྩེད་སྟོན་སྐབས་ ག་ཅི་ར་འབད་ཡི་ག? སྤྲོ་བ་ ག་དེ་སྦེ་བྱུང་ཡི་སོགས་ བཤད་པ་རྐྱབ་སྟེ་བྲི་བཅུག། 

༣ ཁྱོད་རའི་ཆ་རོགས་གཅིག་ལུ་ ང་གིས་ ལྷག་དེབ་ (་་་་་་་་འ་ནཱི་ཟེར་མིང་བཙུགས་་་་་་་) མི་འདི་ལྷག་ཅི། 
ལྷག་དེབ་འདི་ནང་ གནད་དོན་ ག་ཅི་འདུག་ག? སྲུང་རྩེདཔ་ག་ར་འདུག་ག? ལྷག་དེབ་དེ་ནང་ སྲུང་
གི་འབྱུང་རིམ་ཚུ་ ག་དེ་སྦེ་ར་འདུག? དེ་ནང་ དགའ་སྐྱོའི་ཚོར་སྣང་ཚུ་ ག་དེ་སྦེ་ར་འདུག་ག? ལྷག་
དེབ་འདི་ནང་ལས་ ང་ལུ་ཡོན་ཏན་ འ་ནཱི་ཐོབ་ཅི། ཟེར་བའི་ གནས་ཚུལ་ཚུ་བཙུགས་ཏེ་ ཡི་གུ་བྲི་བཅུག། 

༤ དེ་ཚེ་གཅིག་ཁར་ ལོ་ཕྱེད་ཆོས་རྒྱུགས་ནང་ལས་ ང་གིས་ སྐུགས་ཚུ་ ཨ་ཙི་ལེགས་ཤོམ་འབད་ འཐོབ་
མ་ཚུགས། ད་ལས་ཕར་ རྩ་འགེངས་བལྟ་ནི་ཨིན། ཟེར་བའི་སྐོར་ལས་ ཁྱོད་རའི་ཆ་རོགས་ལུ་ བཤད་
པ་རྐྱབ་སྟེ་ གཏང་ཡིག་ཅིག་བྲིས། 

༥ སང་ཕོད་ལས་ ང་ སློབ་གྲྭ་འདི་ནང་ལས་ གནས་སོར་འགྱོ་ནི་ཨིན། ཟེར་ཆ་རོགས་ཅིག་ལུ་གཏང་ཡིག་
ཅིག་བྲིས། འདི་ནང་གནས་སོར་འགྱོ་དགོ་པའི་ཁུངས་ཚུ་བྲི་བཅུག། དཔེར་ན། སློབ་དེབ་ནང་ ཕོ་རྒནམ་
རྒྱལ་མཚན་ལུ་ གཏང་མི་གཏང་ཡིག་འདི་ནང་། 
༡ གནད་དོན་ངོ་མ་ ལྷམ་དང་ ཨོམ་སོ་ཉོ་ནིའི་དོན་ལུ་ ཏི་རུ་༡༠༠༠ ཐམ་པ་བསྐྱལ་གནང་། 

ཟེར་སླབ་ནི་ཨིནམ་མས། 
༢ རྒྱབ་སྐྱོར་གྱི་གདན་དོན་ དང་པ་འདི་ ཁོ་ (ཀུན་ལེགས་) འཁྲུང་སྐར་དུས་སྟོན་གྱི་ ཞབས་

ཁྲ་རྐྱབ་མིའི་ གྱལ་ཁར་ཚུད་སོ་ཡི། ཟེར་མི་འདི་དང་ ཕོ་རྒནམ་ལེགས་ཤོམ་ཡོད་པའི་ རེ་
བ་སྐྱེད་མི་འདི་དང་ ཁོ་རའི་ གནས་སྟངས་བཤད་མི་འདི་ཚུ་ ཨིན་པས།  

རིག་རྩལ་ བྲི་ནི། རིག་སྟོབས་དབྱེ་རིམ་ ལག་ལེན། 
༧. ཨ་ལོ་ཚུ་ ཆ་འབད་བཏོན་ཞིན་ན། གཅིག་གིས་ ཡི་གུ་ཅིག་བྲི་བཅུག། དེ་ལས་ གཅིག་གིས་ལན་བྲི་བཅུག། དེ་

བཟུམ་འབད་ སློབ་རིམ་སྡེ་ཚན་ ཀ་དང་ ཁ་འབད་ ཡོད་པ་ཅིན། སྡེ་ཚན་ནང་གི་ ཨ་ལོ་ཚུ་ གཅིག་གིས་གཅིག་ལུ་ 
གཏང་ཡིག་བསྐྱལ་བཅུག། དེ་ཡང་ ཟླཝ་རེ་རེ་ནང་ ཉུང་ཤོས་ གཏང་ཡིག་ཚར་གཉིས་རེ་ བསྐྱལ་བཅུག་སྦེ་ ཐོ་
བཞག་ནི་དང་། གཏང་ཡིག་ལེགས་ཤོམ་ཚུ་ དཔེ་སྣོད་ནང་བསྡུ་གསོག་འབད་དགོ། 

བྷུལུམ་གྱི་རིག་སྟོབས་འགྲེལ་བཤད། 

དབྱེ་རིམ་དང་པ། དྲན་ཤེས། དྲན་ཤེས་ཟེར་མི་འདི། ཧེ་མ་ལྷབ་མི་ཚུ་ སེམས་ལུ་དྲན་ནི། ཡངན། ངོ་ཕྱེ་ཚུགས་ནི་ཅིག་ལུ་ སླབ་
ཨིན། དྲན་ཤེས་འདི་ ལྷབ་སྦྱང་ལུ་ཁག་ཆེ་བའི་ བློ་རིག་གི་གས་ལས་ དམའ་ཤོས་ར་འདི་ཨིན། འདི་གི་སྐབས་ལུ་ སློབ་ཕྲུག་ཚུ་
གིས་ ཧེ་མ་ལྷབ་མི་ཚུ་ སེམས་ལུ་དྲན་ཚུགས་མི་ཚུགས་ བལྟ་ནིའི་དོན་ལུ་ ལ་ལུ་ཅིག་ངོས་འཛིན་འབད་ནི་དང་། ལ་ལུ་ཅིག་ 
བཤད་པ་རྐྱབ་བཅུག་ནི་ འདི་ཨིན། 

དྲན་ཤེས་བལྟ་ནི་གི་དོན་ལུ་ འོག་གི་འདྲི་ཚིག/སྐུལ་ཚིག་ཚུ་ ལག་ལེན་འཐབ་ཨིན། 
ཐོ་བཀོད། སླབ། བཤད་པ་རྐྱབ། ངོས་འཛིན། སྟོན། ཁ་བྱང་བཏགས། བསྡུ་ལེན་འབད། མིང་བྲིས། གནམ་ལོ་བྲིས། དབྱིན་ཚེས་བྲིས། ག། ནམ། 
གདམ་ཁ་རྐྱབ། མཐུན་སྒྲིག་འབད། ག་ཏེ་ལུ༌ སོགས། 

དབྱེ་རིམ་གཉིས་པ། གོ་བ།  སློབ་ཕྲུག་ཚུ་གིས་ གནད་དོན་ཚུ་ གཞན་ལུ་བཤད་ཚུགས་ག? གོ་བ་ ཟེར་མི་འདི། གནས་
ཚུལ་གྱི་ དོན་དག་ཧ་གོ་ནི་ ཅིག་ལུ་སླབ་ཨིན། འདི་ནང་ལུ་ ཡིག་ཐོག་ལུ་ཡོད་པའི་གནད་དོན་ཚུ་ པར་རིས་དང་ ཐིག་ཁྲམ་ལ་
སོགས་པ་གཞན་ལུ་ བསྒྱུར་ནི་དང་ སྐད་སྒྱུར་རྐྱབ་ནི། དེ་ལས་ ཐབས་ཤེས་ རྒྱ་སྐྱེད་འབད་ནི་ཚུ་ འབད་ཚུགས་དགོཔ་ཨིན། 
འདི་གི་སྐབས་ལུ་ སློབ་ཕྲུག་རང་གིས་ ཧེ་མ་ཤེས་མི་ཚུ་ དཔྱད་རིག་བཏང་ཞིནམ་ལས། གནས་སྟངས་གཞན་ལུ་ འབྲེལ་བ་
བཀོད་ཚུགས་དགོ། ཁོང་ར་གིས་ ཤེས་མི་ཚུ་ གོ་བ་བཤད་བཅུག་ནི། ཁྱད་པར་ཕྱེ་བཅུག་ནི། སྔོན་དཔྱད་འབད་ནི་དང་། བཅུད་
དོན་བཏོན་ནི་ཚུ་ འབད་བཅུག་འོང་། 

གོ་བ་གི་རིག་རྩལ་བལྟ་ནི་གི་དོན་ལུ་ འོག་གི་འདྲི་ཚིག/སྐུལ་ཚིག་ཚུ་ལག་ལེན་འཐབ་ཨིན། 
བཅུད་དོན་བཏོན། བཤད་པ་རྐྱབ། ཁྱད་པར་ཕྱེས། སྔོན་རྩིས་བཏོན། རྒྱ་སྐྱེད་འབད། ངོས་འཛིན། བསྐྱར་ཞིབ་འབད། དཔེ་སྟོན། ཚོད་དཔག། ལོག་སྟེ་
བྲིས། ལ་སོགས་པ། 

དབྱེ་རིམ་གསུམ་པ། ལག་ལེན། ལག་ལེན་ ཟེར་མི་འདི། ཧེ་མ་ལས་ ཤེས་མི་རིག་པ་གཡོག་བཀོལ་ཏེ་ འབད་དགོ་པའི་
དཀའ་ངལ་ བསལ་ཚུགས་ནི་ཅིག་ལུ་ སླབ་ཨིན། འདི་ནང་ལུ་ གཅིག་ཤེས་ཀུན་ལུ་ རིགས་སྒྲེ་ ཟེར་སླབ་དོ་བཟུམ་ རིག་པ་འདི་
གནས་སྟངས་གཞན་ལུ་ གཡོག་བཀོལ་ཚུགས་དགོཔ་ཨིན། ལག་ལེན་འདི་ནང་ལུ་ དྲན་ཤེས་དང་ གོ་བ་ལེན་ནི་ལས་ལྷག་པའི་ 
རིག་རྩལ་དགོཔ་ཨིན། འདི་གི་སྐབས་ལུ་ སློབ་ཕྲུག་རང་གིས་ ཤེས་མི་རིག་པ་དང་ ཡོན་ཏན་ཚུ་ དངོས་བསྟར་ ལག་ལེན་འཐབ་
དགོཔ་ཨིན། སློབ་ཕྲུག་ཚུ་གིས་ རང་གི་རིག་རྩལ་སྟོན་ནི་གི་དོན་ལུ་ བརྟག་དཔྱད་འབད་ནི་ པར་རིས་བྲི་ནི་ ཐབས་ཤེས་དང་ 
དཔྱྤེ་བཟོ་ནི་ཚུ་ འབད་དགོཔ་ཨིན། 

ལག་ལེན་གྱ་ིརིག་རྩལ་བལྟ་ནི་གི་དོན་ལུ་ འོག་གི་འདྲི་ཚིག/སྐུལ་ཚིག་ཚུ་ལག་ལེན་འཐབ་ཨིན། 
དཔྱྤེ་སྟོན་འབད། པར་རིས་ཀྱི་ཐོག་ལུ་དཔྱྤེ་སྟོན། སྒྱུར་བཅོས་འབད། སོར་སྡེབ་རྐྱབ། བརྟག་དཔྱད་འབད། འབྲེལ་བ་བཀོད། ལེགས་བཅོས་འབད། 



ལམ་སྟོན་༤ པ།                                              ༢༠༢༤ 

 

 
148 

སྐད་སྒྱུར་རྐྱབ། འཁྲབ་སྟོན་འབད། ལག་ལེན་འཐབ།  

དབྱེ་རིམབཞི་པ། དབྱེ་དཔྱད།  སློབ་ཕྲུག་ཚུ་གིས་ འབྲེལ་བ་ཡོད་མེད་ ཕྱེ་ཚུགས་པས་ག? དབྱེ་དཔྱད་ ཟེར་མི་འདི། 
ཡིག་རྒྱུགས་ལ་སོགས་པའི་ གནད་དོན་ཚུ་ ནང་གསེས་ཁ་དབྱེ་སྟེ་ བལྟ་ཐོག་ལས་ སྡེ་སྒྲིག་བཀོད་དེ་ ཧ་གོ་ཚུགས་ནི་ཅིག་ལུ་
སླབ་ཨིན། དབྱེ་དཔྱད་འདི་ལུ་ གོ་བ་ལེན་ནི་དང་ ལག་ལེན་འཐབ་ནི་ལས་ལྷག་པའི་ རིག་རྩལ་དགོཔ་ཨིན་མི་དེ་ཡང་ འདི་ནང་
ལུ་ སྒྲིག་བཀོད་དང་ནང་དོན་གཉིས་ཆ་ར་ ཧ་གོ་ཚུགས་དགོཔ་ཨིན།  

འདི་གི་སྐབས་ལུ་ སློབ་ཕྲུག་ཚུ་གིས་ ནང་གསེས་སམ་ ཡན་ལག་ཕན་ཚུན་གྱི་བར་ན་ འབྲེལ་བ་ཡོད་མེད་ ཕྱེ་ཚུགས་དགོཔ་
ཨིན། ཁོང་ཚུ་གིས་ བརྡ་དོན་ཚུ་སྡེ་ཚན་དང་། ཡང་ན། དབྱེ་ཁག་སོ་སོར་ཕྱེ་ནི།  ག་སྡུར་རྐྱབ་ཞིནམ་ལས་ ཁྱད་པར་ཕྱེ་ནི། དེ་
ལས་དབྱེ་དཔྱད་དང་ ཞིབ་འཚོལ་འབད་ཚུགས། ད་རུང་ཁོང་ཚུ་གིས་ ཕན་པ་དང་གནོད་པ། ཁུངས་ལེགས་ཤོམ་དང་ ཟོགཔ་ དེ་
ལས་ དངོས་ཅན་དང་ བསམ་འཆར་ཚུ་གི་ཁྱད་པར་ ཕྱེ་ནིའི་རིག་རྩལ་ཚུ་ ཡར་རྒྱས་གཏང་ཚུགས།   

དབྱེ་དཔྱད་ཀྱི་རིག་རྩལ་བལྟ་ནི་གི་དོན་ལུ་ འོག་གི་འདྲི་ཚིག/སྐུལ་ཚིག་ཚུ་ལག་ལེན་འཐབ་ཨིན། 
དབྱེ་བ་དཔྱད། ཁག་དབྱེ། གོ་རིམ་སྒྲིགས། འགྲེལ་བཤད་རྐྱབ། གདམ་འཐུ་རྐྱབ། ག་སྡུར་རྐྱབ། སྐྱོན་རྗོད། གལ་ཆེ་ཧིང་ཕྱེས། དབྱེ་བ་ཕྱེས། ལ་
སོགས་པ། 

དབྱེ་རིམ་ལྔ་པ། དབྱེ་ཞིབ། དབྱེ་ཞིབ་ ཟེར་མི་འདི། ཚད་ལྡན་གྱི་ འགྲོ་ལུགས་དང་འཁྲིལ་ཏེ་ འོས་འབབ་དང་ལྡན་པའི་ མཐའ་
དཔྱད་ཀྱི་ གྲོས་ཐག་གཅད་ཚུགས་ནི་ལུ་སླབ་ཨིན། འདི་ནང་ལུ་ ཚད་གཞི་དང་འཁྲིལ་ཏེ་ རྒྱུ་དངོས་སམ་ བརྡ་དོན་ཚུ་གི་ རྩིས་
ཁུངས་ཚུ་ མཐའ་དཔྱད་ཀྱི་ གྲོས་ཐག་གཅད་ཚུགས་དགོཔ་ཨིན། འདི་ནང་ལུ་ དྲན་ཤེས་ལས་ གསར་རྩོམ་གྱི་རིག་པ་ཚུན་ ག་ར་
ཚུདཔ་ལས་ སློབ་སྦྱོང་གྲུབ་འབྲས་དང་ རིག་རྩལ་ག་ར་ལས་ མཐོ་ཤོས་ཨིན། 

འདི་གི་སྐབས་ལུ་ སློབ་ཕྲུག་ཚུ་གིས་ གནད་འགག་ཆེ་བའི་སྒོ་ལས་ མནོ་བསམ་གཏང་ནི་དང་ བརྡ་དོན་ཚུ་སྐབས་འཐོབ་ཀྱི་
འབྲེལ་བ་ ཡོད་ཧིང་དང་ ཁུངས་བརྟན་ཧིང་ བདེན་ཧིང་ ཀྲིག་ཀྲི་ཡོད་ཧིང་ཚུ་  
དབྱེ་ཞིབ་འབད་ནིའི་ རིག་པ་ཡར་རྒྱས་གཏང་ཚུགསཔ་ཨིན། 

དབྱེ་ཞིབ་ཀྱི་རིག་རྩལ་བལྟ་ནི་གི་དོན་ལུ་ འོག་གི་འདྲི་ཚིག/སྐུལ་ཚིག་ཚུ་ལག་ལེན་འཐབ་ཨིན། 
བརྟག་དཔྱད་འབད། ཐག་གཅད། གོང་འོག་སྒྲིགས། སྡེ་རིམ་བཀོད། གྲོས་འཆར་བཀོད། གདམ་འཐུ་རྐྱབ། གདམ་ཁ་རྐྱབ། འགྲེལ་བཤད་རྐྱབ། དབྱེ་
བ་ཕྱེས། རྒྱབ་སྐྱོར་བཀོད། མཇུག་བསྡུ། ག་སྡུར་རྐྱབ། ཁྱད་པར་ཕྱེས། ཁུངས་བཀལ། རྩིས་མཐོང་བཀོད། སྔོན་དཔྱད་འབད། བཅུད་བསྡུ། སྔོན་རྩིས་
བཏོན། ལ་སོགས་པ། 

དབྱེ་རིམ་དྲུག་པ། གསར་རྩོམ། གསར་རྩོམ་ ཟེར་མི་འདི། རང་སྟོབས་ཀྱིས་ གནད་དོན་དང་ཐབས་ཤེས་ཚུ་ གསར་རྩོམ་
ཐོག་ལས་ དཀའ་ངལ་བསལ་ཚུགས་ནི་ཅིག་ལུ་སླབ་ཨིན། འདི་ནང་ལུ་ རིག་པའམ་ ཁྱད་ཆོས་ཀྱི་ཡན་ལག་ མ་འདྲཝ་ཚུ་ 
གཅིག་ཁར་བསྡོམས་ཞིནམ་ལས། ཧྲིལ་ཧྲིལ་ རྡོག་རྡོག་ཅིག་ གསར་གཏོད་འབད་ཚུགས་པའི་ ལྕོགས་གྲུབ་དང་ གཞན་གྱི་རིག་
པ་དང་ ཐབས་ཤེས་ཚུ་ ཟུང་འབྲེལ་བཀོད་ཞིནམ་ལས། རྗོད་དོན་གཅིག། ཡང་ན། གསལ་བཤད་དང་ འཆར་གཞི་ལ་སོགས་པ་ 
འགྲུབ་ཚུགས་དགོཔ་ཨིན། འདི་གི་སྐབས་ལུ་ སློབ་ཕྲུག་ཚུ་གིས་ རིག་པ་གསར་གཏོད་འབད་ནི་ལུ་ བརྩོན་ཤུགས་བསྐྱེད་བཅུག་
པའི་ཁར་ འབད་ཐངས་ཐབས་ལམ་གསརཔ་སྟོན་ནི་དང་ རང་སྟོབས་ཀྱིས་གསར་གཏོད་འབད་ནིའི་ སེམས་ཤུགས་བསྐྱེད་
བཅུགཔ་ཨིན། 

གསར་རྩོམ་ཀྱི་རིག་རྩལ་བལྟ་ནི་གི་དོན་ལུ་ འོག་གི་འདྲི་ཚིག/སྐུལ་ཚིག་ཚུ་ལག་ལེན་འཐབ་ཨིན། 
གཅིག་ཁར་སྡོམས། ལེགས་བཅོས་འབད། ལོག་སྟེ་སྒྲིགས། ཚབ་བཙུགས། འཆར་གཞི་བརྩམ། གསརཔ་བཟོ། གསར་སྤྲོས་འབད། རྩོམས། ག་
སྒྲིག་འབད། བསྡུ་སྒྲིག་འབད། བསྐྱར་ཞིབ་འབད། གོ་རིམ་སྒྲིགས། གྱལ་རིམ་ཕྱེས། ལོག་སྟེ་བྲིས། ལ་སོགས་པ། 

བྷུལུམ་གྱི་ རིག་སྟོབས་དབྱེ་རིམ་ བཅུད་སྡུད་། 
 
རིག་སྟོབས་དབྱེ་རིམ། ག་ཅི་ལུ་སླབ་ཨིན་ན? ང་བཅས་ཀྱིས་ ག་ཅི་སླབ་ཨིན་ན? 
དྲན་ཤེས། ཧེ་མ་གི་ཚུ་དྲན་ནི་དང་ དཔྱད་རིག་གཏང་ནི། ག་ཨིནམ་འདི་དྲན་ཚུགས་ནི། 
གོ་བ། གནས་ཚུལ་བཀོད་དེ་ཡོད་མི་ཚུ་ཧ་གོ་ནི། ག་ཅི་གི་སྐོར་ལས་ཨིན་ན?ཤེས་ཚུགས་ནི། 
ལག་ལེན། རང་གིས་ཤེས་མི་འདི་ ལཱ་བཀོལ་ཚུགས་ནི། ལཱ་བཀོལ་ནི་དང་ བཤོལ་བཞག་ནི། 
དབྱེ་དཔྱད། ཤེས་མི་འདི་ ཁུངས་བཀལ་ནི། ཁག་དབྱེ་སྟེ་བལྟ་ནི། ཁག་སོ་སོར་དབྱེ་ནི། 
གསར་རྩོམ། ཤེས་མི་ཡོན་ཏན་དང་རིག་པ་ཚུ་གཅིག་ཁར་བཙུགས་

ཞིནམ་ལས་གསར་གཏོད་འབད་ནི། 
གསར་རྩོམ་དང་ གསར་སྐྲུན་འབད་ནི། 

དབྱེ་ཞིབ། གྲུབ་འབྲས་དང་ གནས་ཚུལ་གིྱ་ཁེ་ཕན་དང་ རྩིས་ཁུངས་
ཚུ་ཕྱེ་ནི། 

འོས་འབབ་བལྟ་སྟེ་ ཐག་གཅད་ཚུགས་ནི། 

འཇོན་སྟངས་ རིག་རྩལ་དཔེ་སྟོན། 
༡. 
དྲན
་ཤེས
། 

 

 གནས་ཚུལ་ཚུ་ དཔྱད་རིག་གཏང་ནི་དང་ བརྟག་དཔྱད་འབད་ནི། 
 ས་གནས་དང་ ཚེས་གངས་ དུས་སྐབས་ འབྱུང་རིམ་ཚུ་ དྲན་ནི། 
 ལཱ་གལ་ཅན་ཚུ་ དྲན་ནི། 
 དོན་ཚན་གིྱ་སྐོར་ལས་ གོམས་སྦྱང་ཚུད་ནི། 
འདྲི་ཚིག། 
ཐོ་བཀོད། སླབ། བཤད་པ་རྐྱབ། ངོས་འཛིན། སྟོན། ཁ་བྱང་བཏགས། བསྡུ་ལེན་འབད། མིང་བྲིས། གནམ་ལོ་བྲིས། དབྱིན་ཚེས་བྲིས། 
ག། ནམ། གདམ་ཁ་རྐྱབ། མཐུན་སྒྲིག་འབད། ག་ཏེ་ལུ། ཟེར་མི་ཚུ། 

༢. 
གོ་བ
། 

 གནས་ཚུལ་ཧ་གོ་ནི། 
 གོ་དོན་ལེན་ནི། 
 རིག་པ་འདི་ གནས་སྟངས་གསར་པའི་ནང་ ལག་ལེན་འཐབ་ནི། 
 སྒྲ་སྒྱུར་བརྡ་སྒྱུར་འབད་ནི། ག་སྡུར་རྐྱབ་ནི། ཁྱད་པར་ཕྱེ་ནི། 
 གོ་རིམ་བསྒྲིག་ནི། སྡེ་ཚན་བཟོ་ནི། 
 ཕན་ཐོགས་དང་ འབྲས་བུ་ ག་ཅི་བཟུམ་འབྱུང་འོང་ག་? སྔོན་ཤེས་བལྟ་ནི། 
འདྲི་ཚིག། 
བཅུད་དོན་བཏོན། བཤད་པ་རྐྱབ། ཁྱད་པར་ཕྱེས། སྔོན་རྩིས་བཏོན། རྒྱ་སྐྱེད་འབད། ངོས་འཛིན། བསྐྱར་ཞིབ་འབད། དཔེ་སྟོན། ཚོད་
དཔག། ལོག་སྟེ་བྲིས། ཟེར་མི་ཚུ། 

༣. 
ལག
་ལེན
། 

 གནས་ཚུལ་ཚུ་ལག་ལེན་འཐབ་ནི། 
 ཐབས་ཤེས་དང་ གོ་བ་ དོན་འཁྲིད་ཀྱི་རིགས་ཚུ་ གནས་སྟངས་གསར་པའི་ནང་ ལག་ལེན་འཐབ་ནི། 
 རིག་སྟོབས་ཀྱི་ཐོག་ལས་ དཀའ་ངལ་བསལ་ནི། 
འདྲི་ཚིག། 
དཔྱྤེ་སྟོན་འབད། པར་རིས་ཀྱི་ཐོག་ལུ་དཔྱྤེ་སྟོན། སྒྱུར་བཅོས་འབད། སོར་སྡེབ་རྐྱབ། བརྟག་དཔྱད་འབད། འབྲེལ་བ་བཀོད། ལེགས་
བཅོས་འབད། སྐད་སྒྱུར་རྐྱབ། འཁྲབ་སྟོན་འབད། ལག་ལེན་འཐབ། ཟེར་མི་ཚུ། 

༤.
 དབྱེ
་དཔྱ
ད། 

 དཔེ་བལྟ་ནི། 
 ཁྱད་ཆོས་ ཡན་ལག་ཚུ་བསྒྲིག་ནི། 
 གོ་དོན་ཐད་ཀར་ མ་སྟོན་མི་ཚུ་ ངོས་འཛིན་ཚུགས་ནི། 
 ཁྱད་ཆོས་ཡན་ལག་སོ་སོ་ཚུ་ ངོས་འཛིན་འབད་ཚུགས་ནི། 
འདྲི་ཚིག། 
དབྱེ་བ་དཔྱད། ཁག་དབྱེ། གོ་རིམ་སྒྲིགས། འགྲེལ་བཤད་རྐྱབ། གདམ་འཐུ་རྐྱབ། ག་སྡུར་རྐྱབ། སྐྱོན་རྗོད། གལ་ཆེ་ཧིང་ཕྱེས། དབྱེ་
བ་ཕྱེས། ཟེར་མི་ཚུ། 

༦. 
གས
ར་རྩོ
མ། 

 ཐབས་ཤེས་རྙིངམ་གཡོག་བཀོལ་ཏེ་ ཐབས་ཤེས་གསརཔ་ལག་ལེན་འཐབ་ནི། 
 རིག་པ་ མ་འདྲཝ་འཐོབ་མི་ཚུ་ ཕན་ཚུན་ ནང་འབྲེལ་བཟོ་ནི། 
 སྔོན་དཔྱད་འབད་ནི་དང་ མཐའ་ཚིག་བཀོད་ནི། 
འདྲི་ཚིག། 
གཅིག་ཁར་སྡོམས། ལེགས་བཅོས་འབད། ལོག་སྟེ་སྒྲིགས། ཚབ་བཙུགས། འཆར་གཞི་བརྩམ། གསརཔ་བཟོ། གསར་སྤྲོས་འབད། 
རྩོམས། ག་སྒྲིག་འབད། བསྡུ་སྒྲིག་འབད། བསྐྱར་ཞིབ་འབད། གོ་རིམ་སྒྲིགས། གྱལ་རིམ་ཕྱེས། ལོག་སྟེ་བྲིས། ཟེར་མི་ཚུ། 

 
 
 
 
 
 
 
 
 
 
 
 
 
 

༥.
 དབྱེ
་ཞིབ
། 

 ཐབས་ཤེས་སོ་སོའི་བར་ན་ ག་དྲག་བལྟ་ཞིནམ་ལས་ དབྱེ་བ་ཕྱེ་ནི། 
 དོན་འཁྲིད་དང་ གསལ་བཤད་ཚུ་གི་ རྩིས་ཁུངས་བརྟག་དཔྱད་འབད་ནི།  
 ཁུངས་དང་ འཁྲིལ་ཏེ་ གདམ་ཁ་རྐྱབ་ནི། 
 དཔང་པོ་དང་ ར་ཁུངས་ཀྱི་རྩིས་མཐོང་ བདེན་གསལ་བཀོད་ནི། 
 རང་བཞིན་ཚུ་ ངོས་འཛིན་འབད་ནི། 
འདྲི་ཚིག། 
བརྟག་དཔྱད་འབད། ཐག་གཅད། གོང་འོག་སྒྲིགས། སྡེ་རིམ་བཀོད། གྲོས་འཆར་བཀོད། གདམ་འཐུ་རྐྱབ། གདམ་ཁ་རྐྱབ། འགྲེལ་
བཤད་རྐྱབ། དབྱེ་བ་ཕྱེས། རྒྱབ་སྐྱོར་བཀོད། མཇུག་བསྡུ། ག་སྡུར་རྐྱབ། ཁྱད་པར་ཕྱེས། ཁུངས་བཀལ། རྩིས་མཐོང་བཀོད། སྔོན་
དཔྱད་འབད། བཅུད་བསྡུ། སྔོན་རྩིས་བཏོན། ཟེར་མི་ཚུ། 

དཔེ་སྣོད། 

ངོ་སྤྲོད། 
དཔེ་སྣོད་ཟེར་མི་འདི་ སློབ་ཕྲུག་ཚུ་ དཔེ་ཆ་ལྷབ་པའི་གནས་སྐབས་ནང་ རང་སོའི་སྐྱོན་དང་ཡོན་ཏན་ དེ་འཕྲལ་ལས་ ཧ་གོ་
ཚུགས་པའི་ དབྱེ་ཞིབ་འབད་ནི་གི་མཁོ་ཆས་ མེད་ཐབས་མེདཔ་ཅིག་ཨིན། འདི་གིས་གཙོ་བོ་ར་ ག་ཅི་ལུ་ཕནམ་སྨོ? ཟེར་བ་
ཅིན། ཨ་ལོ་ཚུ་ལུ་ རང་གི་རིག་པའི་ལྕོགས་གྲུབ་དང་ རང་གི་རྒྱུད་ལུ་ཡོན་ཏན་ཡར་རྒྱས་ ག་དེམ་ཅིག་འགྱོ་ཡི་ག? རིག་རྩལ་ག་
ཅི་འདི་ ཡར་རྒྱས་གཏང་དགོཔ་འདུག་ག? ལེགས་ཤོམ་འབད་ ཧ་གོ་ཚུགསཔ་ཨིན།   

དེ་གིས་མ་ཚད་ སློབ་ཕྲུག་དང་སློབ་ཕྲུག། སློབ་དཔོན་དང་སློབ་དཔོན། སློབ་དཔོན་དང་ཕམ། སློབ་དཔོན་དང་སློབ་ཕྲུག་གི་བར་ན། 
ལྷབ་སྟོན་གྱི་སྐོར་ལས་ དྭངས་གསལ་འབད་ གོ་བརྡ་སྤྲོད་ཚུགས་ནི་དེ་གིས་ དུས་རྒྱུན་དབྱེ་ཞིབ་ཀྱི་ སྐུགས་ཚུ་བྱིན་པའི་སྐབས་ 
སློབ་དཔོན་དང་སློབ་ཕྲུག་གཉིས་ ཞལ་ཚོགས་ཀྱི་ཐོག་ལས་ སྐུགས་བྱིན་ནི་གི་ལམ་ལུགས་ཡོད་ནི་དེ་གིས་ ཉེ་རིང་གི་དབང་ལུ་
མི་ཐལ། དེ་འབད་ནི་དེ་གིས་ དབྱེ་ཞིབ་ཀྱི་མཁོ་ཆས་འདི་ དཔེ་ཆ་ལྷབ་པའི་གནས་སྐབས་ནང་ རང་གི་སྐྱོན་ཡོན་མཐོང་ཚུགས་
པའི་ མེ་ལོང་བཟུམ་ཅིག་འབད་ ལག་ལེན་འཐབ་ཨིན། 

དཔེ་སྣོད་ཟེར་བའི་དོན་དག། 
དཔེ་སྣོད་ཟེར་མི་འདི་ ཨ་ལོ་དབྱེ་ཞིབ་འབད་ནི་དང་ ཨ་ལོའི་སྐོར་ལས་ གནས་ཚུལ་ལེན་ནི་ དེ་ལས་ ཁོང་རའི་ལཱ་འབད་ནིའི་དོན་
ལུ་ བསྡུ་ལེན་འབད་དེ་བཞག་པའི་ ཨ་ལོའི་ལཱ་གི་ དཔེ་ཅིག་ཨིན། (North Carolina Department of Public 

Instruction, 1992) དཔེ་སྣོད་ཟེར་མི་འདི་ ཨ་ལོའི་ལཱ་གི་སྐོར་ལས་བལྟ་ནི་དང་ ལཱ་དེ་ལུ་ ཁོང་ར་གིས་ མནོ་བསམ་གཏང་
བཅུག་ནིའི་ ཡིག་ཆའི་ཐོ་ཅིག་ཨིན། (Seidel and Walters, 1992) དཔེ་སྣོད་འདི་ ཨ་ལོ་ ཁོང་ར་གིས་ གདམ་ཁ་རྐྱབ་
ཡོདཔ་དང་། ཡང་ན། སློབ་དཔོན་གྱིས་ དབྱེ་ཞིབ་ཀྱི་དོན་ལུ་ གདམ་ཁ་རྐྱབ་ཡོད་པའི་ ཨ་ལོའི་ཡར་སྐྱེད་དང་ ཡར་རྒྱས་ཀྱི་ལཱ་
ཤུལ་ཚུ་ རྒྱུན་མ་ཆད་པར་ བསྡུ་ལེན་འབད་དེ་ བཞག་བཞག་པའི་ལཱ་ཤུལ་གྱི་ སྐོར་ལས་ བདེན་ཁུངས་གཟང་ཚུགས་པའི་དཔེ་
ཅིག་ཨིན། 

དཔེ་སྣོད་ཡོངས་གགས་ཆེ་བའི་ བདེན་ཁུངས་དང་ ཕན་ཐོགས། 
o འཕྲལ་འཕྲལ་ར་ ཨ་ལོའི་གྲུབ་འབྲས་ཡར་དྲགས་བཟོ་ནི་ལུ་ ལམ་སྟོན་ཚུགསཔ་ཨིན། 
o ཨ་ལོ་གི་ལཱ་ཤུལ་ཁ་གསལ་དང་ རྒྱ་ཆེ་དྲགས་འབད་བསྡུ་སྟེ་ ཡོད་མི་དེ་ འཕྲལ་འཕྲལ་ བཅུད་བསྡུ་སྟེ་ སྙན་ཞུ་ཚུ་

ནང་བཀོདཔ་ད་ ཚངམ་འབད་ ཚུད་ཚུགསཔ་ཨིན། 
o ཨ་ལོ་ཚུ་གིས་ དཔེ་སྣོད་ཐོ་བཞག་ནིའི་ འགན་ཁུར་འབག་ནི་དང་ དེ་ལས་ ཁོང་རའི་ གྲུབ་འབྲས་དང་འཁྲིལ་ཏེ་ 

འབད་ཚུགས་ཧིང་ཧ་གོ་ནི། 

o ཨ་ལོ་ཚུ་ལུ་ མནོ་བསམ་བཏང་སྟེ་ལྷ བ་ནི་དང་ གྲུབ་འབྲས་ཡར་དྲགས་བཟོ་ནི་ལུ་ གྲོགས་རམ་འབདཝ་ཨིན། 
o སློབ་ཕྲུག་གི་ གྲུབ་འབྲས་ཡོངས་རྫོགས་འབད་ སླབ་ཚུགས་ནིའི་དོན་ལུ་ གནས་ཚུལ་ཚུ་ཁ་གསལ་བཞགཔ་ཨིན། 
o ཨ་ལོ་ཚུ་ལུ་ ག་ཅི་དགོཔ་ཨིན་ན? ཡར་དྲགས་བཟོ་དགོཔ་ཚུ་ སྔོན་དཔྱད་འབད་ཚུགསཔ་ཨིན། 

དཔེ་སྣོད་བཟོ་བའི་སྐབས་ཀྱི་ དཀའ་ངལ་དང་ལེན་འབད་དགོཔ། 
o སློབ་ཕྲུག་གཞིར་བཞག་གི་ དབྱེ་ཞིབ་འདི་མེད་པ་ཅིན་ དཔེ་སྣོད་འདི་ ཁུངས་ལྡན་མི་འོང༌། 
o འཇམ་ཏོང་ཏོ་འབད་ འབད་མི་ཚུགས། 
o འཆར་གཞི་ཚུལ་དང་ལྡན་ཏོག་ཏོ་དང་ བརྩོན་འགྲུས་བསྐྱེད་དེ་འབད་དགོ། 

དཔེ་སྣོད་བཟོ་ཐངས། 
༡. བསྡུ་ལེན་འབད་ནི། 
༢. གདམ་ཁ་རྐྱབ་ནི། 
༣. དཔྱད་པ་གཏང་ནི། 
༤. སྔོན་དཔྱད་འབད་ནི། 

དཔེ་སྣོད་བཟོཝ་ད་ གནད་དོན་སེམས་ཁར་བཞག་དགོཔ།    
༡ དཔེ་སྣོད་ཚུ་གནད་དོན་དང་ གནས་ཚུལ་ཉུང་སུ་ལས་ འགོ་བཙུགས་ཏེ་ བཟོ། 
༢ ལོ་འཁོར་ནང་ དཔེ་སྣོད་འདི་ ལེགས་བཅོས་དང་ སྒྱུར་བཅོས་འབད་ཡི་ར་ སྡོད་དགོ། 
༣ ཡིག་ཐོག་ སྒྲ་ཐག་ གློག་བརྙན་ པར་ རི་མོ་ འཇིམ་བཟོ་ ལས་འགུལ་ལ་སོགས་པའི་ དཔེ་མ་འདྲཝ་ཚུ་ ལག་ལེན་

འཐབ་དགོ། 
༤ ཨ་ལོ་ཚུ་ལུ་ ཁོང་རའི་ལཱ་ཚུ་ གདམ་ཁ་རྐྱབ་ནི་དང་ དཔྱད་པ་གཏང་ནིའི་ གོ་སྐབས་བྱིན་དགོ། གདམ་ཁ་རྐྱབ་མི་ལཱ་རེ་

རེ་ལུ་ དཔྱད་པ་གཏང་ནིའི་ ལག་ཤོག་རེ་སྤྲོད་དེ། དེ་ལུ་ གཙོ་བོ་བཏོན་དགོ། 
༥ ཁོ་རའི་དཔེ་སྣོད་འདི་ ཨ་ལོ་ཁོང་ར་གིས་ འཐོབ་ཆོག་ཆོག་འབད་བཞག་དགོ། 
༦ ཨ་ལོ་ཚུ་ལུ་ ལྷབ་ལུགས་ཡར་དྲག་གི་ དཔེ་སྟོན་ཚུགསཔ་དང་ ཁོང་རའི་དཔེ་སྣོད་བདག་འཛིན་གྱི་ འགན་ཁུར་འབག་

ཚུགས་དགོ། 
༧ སློབ་ཕྲུག་དང་སློབ་དཔོན་ སློབ་ཕྲུག་ནང་རྡོག། ཡང་ན། སློབ་ཕྲུག་དང་ཕམ་ཚུ་གི་ བར་ན་ ཞལ་ཚོགས་འབད་ནིའི་ 

སེམས་ཤུགས་བསྐྱེད་བཅུག་དགོ། 
༨ ཧེ་མ་བསྡུ་ལེན་འབད་ནི་ འགོ་བཙུགས་ཞིན་ན། དེ་ལས་ འགྲོས་ཀྱིས་བཏང་ ཨ་ལོའི་ཡར་རྒྱས་སྟོན་པའི་ དཔེ་སྣོད་

གདམ་ཁ་རྐྱབ་དགོ། 

༩ ལཱ་ གཅིག་ཁར་འབད་དེ་ ཐབས་ཤེས་དང་ རིག་པ་ལེགས་ཤོམ་ཡོད་མི་ཚུ་བརྗེ་སོར་འབད་དགོ། 

དཔེ་སྣོད་རྣམ་པ་མ་འདྲཝ།  
ཀ༽ ཡར་སྐྱེད་ཀྱི་/དཔེ་སྣོད་བཟོ་ནི། 

དམིགས་བསལ་དུས་ཚོད་ཅིག་ལུ། ཡང་ན། རིག་རྩལ་གཅིག་གི་ཐོག་ལས་ ཨ་ལོ་གཅིག་གི་ ཡར་རྒྱས་འདི་སྟོན་
དགོ། ཨ་ལོ་འདི་གིས་ རིག་རྩལ་ཞུན་དག་ འབད་ཚུགས་པའི་ ལཱ་ཚུ་ག་ར་བསྡུ་ལེན་འབད་དེ་ བཞག་མི་ཅིག་ལུ་ 
སླབ་ཨིན། 

ཐབས་ཤེས། 
o ཨ་ལོ་ཚུ་གིས་ ལྟ་ཞིབ་ཀྱི་ཐོག་ལུ་འབད་དེ་ཡོད་པའི་ ལཱ་འབད་ཐངས་ཀྱི་གོ་རིམ་ཚུ་ ག་ར་ཐོ་བཞག་དགོ། 
o ཨ་ལོ་ཚུ་གིས་ ཁོང་རའི་ཡར་རྒྱས་དང་ ལཱ་ཤུལ་གྲུབ་འབྲས་ཀྱི་སྐོར་ལས་ མནོ་བསམ་བཏང་སྟེ་ ཡིག་

ཐོག་ལུ་བཀོད་དགོཔ་ཨིན། 
o དཔེ་སྣོད་འདི་ནང་ འགོ་ལས་མཇུག་ཚུན་གྱི་གྲུབ་འབྲས་ཚུ་ འཇམ་ཏོང་ཏོ་འབད་མཐོང་ཚུགས་ནིའི་དོན་ལུ་ 

གྲུབ་འབྲས་ཀྱི་དཔེ་ གོ་རིམ་བཞིན་དུ་བཞག་དགོ། 

ཁ༽ དམིགས་བསལ་ ལས་འགུལ་ དཔེ་སྣོད། 
ལས་འགུལ་སྦོམ་ཅིག་བཅའ་སྒྲིག་རྐྱབ་ད་ལུ་ ཨ་ལོ་འདི་གིས་ འགོ་ལས་མཇུག་ཚུན་གྱི་ ལས་འགུལ་
དང་འབྲེལ་བའི་ལཱ་གི་དཔེ་ཚུ་ བསྡུ་ལེན་འབད་དེ་ ཡིག་ཆ་འབད་བཟོ་དགོཔ་ཨིན། འདི་གིས་ མ་འོངས་
ཡུན་རིང་གི་འཆར་གཞི་ཚུ་ མནོ་བསམ་གཏང་མ་དགོ་པར་ འབད་ཚུགས། འདི་འབདཝ་ལས་ ལས་
འགུལ་འདི་ དཔེ་སྣོད་བཟོ་ནིའི་ འགོ་བཙུགས་ཐངས་ ལེགས་ཤོམ་ཅིག་ཨིན།  

ཐབས་ཤེས། 
o ཡུན་རིང་གི་ ལས་འགུལ་ཚུ་ལུ་ རྒྱ་ཆེ་བའི་ མནོ་ཐངས་དང་རིག་རྩལ་ཚུ་དགོ་པའི་ཁར་ གོ་སྐབས་དང་ དོན་

ཚན་ཚུ་ཡང་ གདམ་ཁ་ཡོདཔ་དགོ། 
o སྤུས་ཚད་ཅན་གྱི་ལཱ་ བཏོན་ཚུགས་ནིའི་དོན་ལུ་ ཨ་ལོ་ཆ་དང་ སྡེ་ཚན་ནང་ལཱ་འབད་དགོ། (འདི་གིས་ ཆ་

རོགས་ནང་རྡོག་གི་ བསམ་འཆར་ཚུ་ཡང་ ཡིག་ཆ་ནང་བཙུགས་ཚུགས་) 

ག༽ བཀྲམ་སྟོན་གྱི་དཔེ་སྣོད། 
དུས་ཚོད་བྱིན་ཏེ་འབད་ཡོད་པའི་ སློབ་ཕྲུག་གི་ ལཱ་ཤུལ་ལེགས་ཤོམ་ཅིག་ སྟོནམ་ཨིན། ཨ་ལོ་ཚུ་གིས་ ཁོང་རའི་ 
ལཱ་ཤུལ་དྲག་ཤོས་ཅིག་ཨིན། ཟེར་མནོ་སྟེ་ གདམ་འཐུ་རྐྱབ་མི་དེ་ ག་ཅི་འབད་ དྲག་ཤོ་གི་གྱལ་ཁར་བརྩིཝ་ཨིན་ན? 

མནོ་བསམ་གཏང་ཚུགས། ཁོང་གི་ གདམ་འཐུ་འབད་ཚུགས་ནི་དང་ དེ་ཡར་དྲགས་བཟོ་སྟེ་ དཔེ་སྣོད་ལེགས་ཤོམ་
བཟོ་ནི། འདི་གིས་ ཨ་ལོ་ཚུ་ལུ་ དཔེ་སྣོད་ལེགས་ཤོམ་བཟོ་ནི་ལུ་ སེམས་ཤུགས་བསྐྱེད་བཅུགཔ་ཨིན།  

ཐབས་ཤེས། 
o ཁྱད་རིག་དཔེ་སྣོད་ལུ་བལྟ་སྟེ་ ཁོང་རའི་དཔེ་སྣོད་ཀྱི་ ཚད་གཞི་བཟོ་ནི་ལུ་ གྲོགས་རམ་ འབདཝ་ཨིན། 
o ཨ་ལོའི་ལཱ་འདི་ འགོ་བཙུགས་པའི་སྐབས་ལུ་ དབྱེ་ཞིབ་འབད་ནི་དང་ ཡར་དྲགས་བཟོ་བཅུགཔ་ཨིན། ཨ་ལོ་

གིས་ འབད་བཞིན་དུ་ ཡོད་པའི་ལཱ་ལས་ དཔེ་ཅིག་གདམ་ཁ་རྐྱབ་སྟེ་ ག་ཅི་འབད་གདམ་ཁ་རྐྱབ་ཅི་ག? 
མནོ་བསམ་གཏང་བཅུགཔ་ཨིན། 

སློབ་རིམ་༤-༦ པའི་དབྱེ་ཞིབ་ལམ་ལུགས།  

རྫོང་ཁའི་ རྩ་གཞུང་གསར་པའི་ དབྱེ་ཞིབ་ལམ་ལུགས་འདི་ནང་ གཙོ་བོ་ཨ་ལོ་ཚུ་གི་རྒྱུད་ལུ་ ཉན་ནི་ སླབ་ནི་ ལྷག་ནི་ བྲི་ནི་གི་
རིག་རྩལ་དང་ སྐད་ཡིག་གི་ རིག་རྩལ་ཚུ་ དབྱེ་ཞིབ་འབད་དགོཔ་ཨིན། རྩ་གཞུང་གསརཔ་འདི་གིས་ ཨ་ལོ་ཚུ་ དབྱེ་ཞིབ་འབད་
བའི་སྐབས་ལུ་ ཆོས་རྒྱུགས་གཙོར་བཏོན་གྱི་ དབྱེ་ཞིབ་འབད་ནིའི་ལམ་ལུགས་ལས་ ལྷག་པའི་དབྱེ་ཞིབ་གཞན་ སྦྱང་བརྩོན་
འབད་བའི་ གནས་སྐབས་ནང་ ཕན་ཐོགས་ཚུགས་པའི་ ཐབས་ལམ་གཞན་ཚུ་འཚོལ་ཏེ་འབད་ནི་འདི་ཨིན། དེ་འབདཝ་ལས་ 
དབྱེ་ཞིབ་འདི་གི་དམིགས་དོན་གཙོ་བོ་ཚུ་ཡང་། 
༡. ཨ་ལོ་ཚུ་གི་ སྦྱང་བརྩོན་འབད་བའི་གནས་སྐབས་ནང་ ཡར་རྒྱས་ག་དེ་སྦེ་འགྱོ་དོ་ག? དབྱེ་ཞིབ་འབད་ནི་ཨིན། 
༢. རྫོང་ཁའི་ཤེས་ཡོན་གནས་ཚད་དང་ གནས་རིམ་དང་བསྟུན་ཏེ་ གོང་འཕེལ་ཚུ་ཡོད་མེད་བལྟ་ནི། 
༣. ཨ་ལོ་ཚུ་གི་ སྤྱིར་བཏང་གྲུབ་འབྲས་ཚུ་ ཆ་སྙོམ་འབད་ལྟ་ཞིབ་འབད་ནི། 

གནས་ཚད། 
སློབ་ཕྲུག་ཚུ་གིས་ སློབ་གྲྭའི་ཤེས་ཡོན་ མཐར་འཁྱོལ་བའི་ མཐའ་མཇུག་ལུ་ ཁོང་གི་རྒྱུད་ལུ་ རྫོང་ཁའི་ཤེས་ཡོན་གྱི་གནས་ཚད་
འདི་ ག་དེམ་ཅིག་འོང་དགོཔ་ཨིན་ན? སྐད་ཡིག་ རིག་རྩལ་རེ་རེ་བཞིན་དུ་གི་ ཤེས་ཡོན་གནས་ཚད་ཚུ་ བཀོད་དེ་ཡོད། རྫོང་
ཁའི་ ཤེས་ཡོན་གྱི་གནས་ཚད་དང་ གནས་རིམ་ཚུ་ རྫོང་ཁའི་རྩ་གཞུང་བཀོད་རིས བློ་གསར་ལས་ སློབ་རིམ་བཅུ་གཉིས་པ་ཚུན། 
ཟེར་མི་དཔེ་དེབ་ནང་ ཁ་གསལ་བཀོད་དེ་ཡོད།  

སློབ་སྦྱོང་ལས་དོན།  
སློབ་སྦྱོང་ ལས་དོན་བཀོད་དེ་ཡོད་མི་ཚུ་གིས་ ཤེས་ཡོན་ གནས་ཚད་འགྲུབ་ཐབས་ལུ་ ཁེ་ཕན་ཡོད། དེ་འབད་ནི་དེ་གིས་ དབྱེ་
ཞིབ་ཚུ་འབདཝ་ད་ཡང་ སློབ་སྦྱོང་ལས་དོན་ཚུ་ལུ་ གཞི་བཞག་དགོ།  

དབྱེ་ཞིབ་ཀྱི་ལས་དོན།  
རྩ་གཞུང་འདི་ནང་ བཀོད་དེ་ཡོད་མི་ ལས་དོན་དེ་ཚུ་ གཅིག་ལས་གཅིག་འབྲེལ་ཡོདཔ་ལས་ ལས་དོན་རྐྱང་པ་འབད་ དབྱེ་ཞིབ་
འབད་བར་ ལཱ་ཁག་ཡོདཔ་མ་ཚད་ དེ་སྦེ་འབད་ནི་ཡང་མི་འོང་། 

དབྱེ་ཞིབ་ཀྱི་དབྱེ་བ། 
ལོ་འཁོར་གཅིག་ནང་ འོག་ལུ་བཀོད་དེ་ཡོད་མི་ དབྱེ་ཞིབ་ཁག་མ་འདྲཝ་ཚུ་ ལག་ལེན་འཐབ་དགོཔ་ཨིན། 
༡. དུས་རིམ་དབྱེ་ཞིབ། 
༢. སྦྱང་རྒྱུགས་དབྱེ་ཞིབ། 
༣. ཆོས་རྒྱུགས། 

 ཀ་ ལོ་ཕྱེད་ཆོས་རྒྱུགས། 
 ཁ་ ལོ་འཁོར་ཆོས་རྒྱུགས། 

༡ དུས་རིམ་དབྱེ་ཞིབ།  
དུས་རིམ་དབྱེ་ཞིབ་འདི་ སློབ་གྲྭ་ནང་ལོ་གཅིག་གི་ནང་འཁོད་ སློབ་ཕྲུག་ཚུ་གིས་སློབ་ཁང་ནང་ ལྷབ་མི་རྐྱངམ་གཅིག་གིས་མ་དོ་
བར། ལྷབ་སྟོན་གྱི་ལས་རིམ་དང་ སྦྱོང་ལཱ་མ་འདྲཝ་ཚུ་ འགོ་འདྲེན་འཐབས་མི་ཚུ་ སྤུས་ཚད་དང་ལྡནམ་ ག་དེ་སྦེ་འགྱོ་དོ་ག? 
དཔྱད་ཞིབ་འབད་དེ་ དབྱེ་ཞིབ་འབད་མི་འདི་ལུ་སླབ་ཨིན། དུས་རིམ་དབྱེ་ཞིབ་ཀྱི་ དམིགས་དོན་གཙོ་བོ་ཚུ་ཡང་། 
 སློབ་དཔོན་དང་ སློབ་ཕྲུག་གཉིས་ཆ་ར་ལུ་ སྦྱང་བརྩོན་འབད་བའི་ གནས་སྐབས་ལུ་ ལྷབ་ཐངས་དང་ ལྕོགས་གྲུབ་

ཀྱི་གནས་ཚད་ ག་དེམ་ཅིག་ལུ་ལྷོད་ཅིག་ག? བལྟ་ནི་གི་གོ་སྐབས་ བྱིན་ཚུགས་ནི། 
 སློབ་དཔོན་ཚུ་གིས་ སློབ་སྟོན་ཁོ་ཆས་དང་ སློབ་སྟོན་ཐབས་ལམ་ག་འདི་གིས་ ལེགས་ཤོམ་འབད་ འགྱོ་བཏུབ་པས་

ག? བལྟ་ནི་ལུ་ རྒྱབ་སྐྱོར་འབད་ཚུགས་ནི། 
 སློབ་དཔོན་ཚུ་གིས་ ཨ་ལོ་སོ་སོའི་ལྷབ་ཐངས་ རིག་པའི་ལྕོགས་གྲུབ་ཀྱི་ ཁྱད་པར་དང་འཁྲིལ་ཏེ་ རྒྱབ་སྐྱོར་བྱིན་

ཚུགས་ནི། 
 སློབ་ཕྲུག་ཁོང་ར་གིས་ སློབ་སྦྱོང་ག་འདི་ ལེགས་ཤོམ་འབད་ འབད་ཚུགས་པས་ག? ག་ཅི་འདི་ཡར་རྒྱས་གཏང་

དགོཔ་ འདུག་ག? ངོས་འཛིན་འབད་ཚུགས་ནི། 
 བརྩོན་འགྲུས་དང་ གྲུབ་འབྲས་གཉིས་ཀྱི་ འབྲེལ་བ་ཧ་གོ་ཚུགས་ནི། 
 སློབ་ཕྲུག་ཚུ་གིས་ རང་ཉིད་དང་ཆ་འབད་ དབྱེ་ཞིབ་འབད་ནི་གི་ གོ་སྐབས་འཐོབ་ཚུགས་ནི། 
 སློབ་ཕྲུག་ཚུ་གིས་ ལྷབ་པའི་གནས་སྐབས་ན་ ལཱ་འགན་མ་འདྲཝ་ ལྷབ་མི་དང་ གྲོགས་རམ་བྱིན་མི་ དབྱེ་ཞིབ་

འབད་མི་ བསྐྱར་ཞིབ་འབད་མི་བཟུམ་གྱི་ ལཱ་འགན་འབད་ཚུགས་ནི། 
 སློབ་ཕྲུག་ནང་རྡོག་གི་ རིག་རྩལ་དང་རིག་པ་ སྐྱོན་ཡོན་ཚུ་ཧ་གོ་སྟེ་ ངལ་རངས་དང་ ཡིད་ཆེས་ བསྐྱེད་ཚུགས་ནི། 
 སློབ་ཕྲུག་ཚུ་གི་རྒྱུད་ལུ་ དཀའ་ངལ་སེལ་ཐབས་འབད་ནི་ ལ་སོགས་པའི་ རིག་རྩལ་མཐོ་དྲགས་ཚུ་ གོང་འཕེལ་

གཏང་ཚུགས་ནི། 
དེ་འབད་ཞིནམ་ལས་ དུས་རིམ་དབྱེ་ཞིབ་ཀྱི་སྐབས་ ཕན་ཐོགས་ཚུགས་པའི་ སྦྱོང་ལཱ་གོ་རིམ་གྱི་ གྲོས་འཆར་དག་པ་ཅིག་
བཀོད་དེ་ཡོད། 
 སློབ་སྟོན་འབད་བའི་སྐབས་ལུ་ ངག་ཐོག་གི་དྲི་བ་ཚུ་ གང་མང་བཀོད་དགོ། 
 སློབ་ཕྲུག་ཆ་འབད་ སློབ་ཕྲུག་ནང་འཁོད་ དབྱེ་ཞིབ་འབད་ནིའི་ གོ་སྐབས་ཚུ་ བྱིན་དགོ། 
 སློབ་ཕྲུག་ རང་རང་སོ་སོ་ལུ་ རང་ཉིད་དབྱེ་ཞིབ་འབད་ནིའི་ གོ་སྐབས་ཚུ་བྱིན་དགོ། 
 སློབ་ཕྲུག་སྡེ་ཚན། ཡང་ན།ཆ་འབད་ ལྟ་རྟོག་འབད་དེ་ ཐོ་བཞག་དགོ། 
 བྲི་ནིའི་ སྦྱོང་ལཱའི་སྐབས་ དག་བཅོས་འབད་ནི་དང་ བསམ་འཆར་བྱིན་ནི་ལུ་ དུས་ཚོད་གང་མང་བྱིན་དགོ། 

 སློབ་ཕྲུག་ཚུ་གི་ བྲི་ནི་ སློབ་སྡེའི་ལཱ་ན་བཅའ་མར་གཏོགས་ནི་ ཉན་ནི་ སླབ་ནི་ ལྷག་ནིའི་ རིག་རྩལ་ཚུ་ དབྱེ་ཞིབ་
འབད་ནི་གི་དོན་ལུ། དབྱེ་དཔྱད་ཐོ། དབྱེ་ཚད་ཚུ་ བཟོ་སྟེ་ལག་ལེན་འཐབ་དགོ། 

 ཨ་ལོ་ཚུ་གི་ ལྷག་ནི་དང་ བྲི་ནིའི་ དཔེ་སྣོད་ཚུ་བཞག་དགོ། 
 སློབ་དཔོན་གྱི་ ལམ་སྟོན་དཔེ་དེབ་ནང་ གྲོས་འཆར་བཀོད་པའི་ སྦྱོང་ལཱ་ཚུ་དང་འཁྲིལ་ཏེ་ སློབ་དཔོན་ཚུ་གིས་ ཨ་

ལོའི་ དུས་རིམ་དབྱེ་ཞིབ་ཀྱི་དོན་ལུ་ རྒྱུས་ཐོ་བཞག་ནི་ འབྲི་དེབ་ལྟ་ཞིབ་འབད་ནི་ ཞལ་ཚོགས་ཀྱི་ཐོ་ཚུ་ བཞག་དགོ། 

སྦྱང་རྒྱུགས་དབྱེ་ཞིབ།  
སྦྱང་རྒྱུགས་འདི་ལུ་ སློབ་གྲྭ་ནང་འཁོད་ནང་ཉན་ནི་དང་ སླབ་ནིའི་རིག་རྩལ་དང་ དཔེ་སྣོད་བཞག་ནི་ཚུ་དང་ འབྲི་རྒྱུགས་
ཀྱི་ཆོས་རྒྱུགས་གཉིས་འབད་ཡོད། 

དེ་ཡང་ ཉན་ནི་དང་སླབ་ནིའི་རིག་རྩལ་ལུ་ སྐུགས་༣༠ དང་། དཔེ་སྣོད་དབྱེ་ཞིབ་ལུ་ ལྷག་ནིའི་དཔེ་སྣོད་ནང་ (ལྷག་ནིའི་
ཐོ་བཞག་ནི། དུས་དེབ་བྲི་ནི། དབྱེ་དཔྱད་འབད་དེ་བྲི་ནི། ཡིག་རྒྱུགས་དང་ དཔེ་དེབ་ཀྱི་སྐོར་ལས་ ཁ་སླབ་ནི་) དེ་ལས་ 
(ལྷག་ནི་དང་ རྩོམ་རིག་ དེ་ལས་ བྲི་ནིའི་རིག་རྩལ་གྱི་ ཐོ་བཞག་ཡོད་མི་ དཔེ་སྣོད་ནང་ སློབ་ཕྲུག་དང་ སློབ་དཔོན་གྱིས་ 
གདམ་ཁ་རྐྱབ་ཡོད་པའི་ ཡིག་འབྲི་དྲག་ཤོས་ཚུ་) དཔེ་སྣོད་རེ་རེ་ལུ་ སྐུགས་བརྒྱ་ཆ་༡༠% རེ་བྱིན་དགོཔ་ཨིན།  

སློབ་རིམ་བཞི་པ་ལས་དྲུག་པའི་ འབྲི་རྒྱུགས་ནང་ལུ་ ཆོས་རྒྱུགས་ཁག་གཉིས་ཡོད། སློབ་དུས་དང་པའི་ནང་ འགོ་འདྲེན་
འཐབ་མི་ ལོ་ཕྱེད་ཆོས་རྒྱུགས་འདི་ སྐུགས་བརྒྱ་ཆ་༢༠% ཐོག་ལུ་བྱིན་དགོཔ་དང་། ལོ་འཁོར་ཆོས་རྒྱུགས་འདི་ སྐུགས་
བརྒྱ་༣༠% གི་ཐོག་ལུ་ བྱིན་དགོཔ་ཨིན། 

རྫོང་ཁའི་འདྲི་ཤོག 
རྫོང་ཁའི་འདྲི་ཤོག་དབྱེ་ཞིབ་ནང་ལུ་ བྲི་ནིའི་དཔེ་སྣོད་དང་། ལྷག་ནིའི་དཔེ་སྣོད། ཉན་ནི་དང་སླབ་ནི། འབྲི་རྒྱུགས་ཀྱི་ ཆོས་རྒྱུགས་
ཚུ་ཚུདཔ་ཨིན། བྲི་ནིའི་དཔེ་སྣོད་ནང་ལུ་ སློབ་དཔོན་དང་སློབ་ཕྲུག་གིས་ དོན་ཚན་གྱི་ལམ་སྟོན་ཚད་གཞི་ལུ་ གཞི་བཞག་སྟེ་ དཔེ་
དེབ་ཚུ་ ལྷག་ཡོད་པའི་ ངོས་ལེན་ཚུ་ཚུད་ནི་དང་། ལྷག་ནིའི་དཔེ་སྣོད་ནང་ལུ་ ལྷག་ཡོད་པའི་དཔེ་དེབ་ཀྱི་ཐོ་དང་། དཔེ་དེབ་དང་
ཡིགས་རྒྱུགས་ཀྱི་སྐོར་ལས་ བློ་སླབ་ནི་དང་། སློབ་ཕྲུག་ཚུ་གིས་ དཔེ་དེ་བསྐྱར་ཞིབ་ འབད་ཡོད་མི་ཚུ་ཚུདཔ་ཨིན། དཔེ་སྣོད་
འདི་ སློབ་ཕྲུག་རེ་རེ་བཞིན་གྱ་ིདོན་ལུ་ བདག་འཛིན་འབད་དེ། དབྱེ་ཞིབ་འབད་ཞིནམ་ལས་ སྐུགས་ཚུ་ འོས་ལྡན་འབད་བྱིན་ཏེ་ 
དུས་རིམ་དབྱེ་ཞིབ་ཀྱི་ ཆ་ཤས་ཅིག་འབད་ ལག་ལེན་འཐབ་དགོ། 

བྲི་ནིའི་དཔེ་སྣོད། 
བྲི་ནིའི་དཔེ་སྣོད།   བརྒྱ་ཆ་༡༠% 
ཨ་ལོ་ཚུ་གིས་ གདམ་ཁ་རྐྱབ་ཡོད་པའི་ ཡིག་འབྲི་དྲག་ཤོས། 

སློབ་དཔོན་གྱིས་ གདམ་ཁ་རྐྱབ་ཡོད་པའི་ ཡིག་འབྲི་དྲག་ཤོས། 
དཔེ་དེབ་ ལྷག་མི་ཚུ་གི་སྐོར་ལས་ བྲིས་ཡོད་མི། 
དབྱེ་ཞིབ་འབད་བའི་སྐབས་ལུ་ སྤུས་ཚད་དང་ལྡན་པའི་ འབད་ཐངས་བལྟ་དགོཔ། 
སློབ་དཔོན་གྱིས་ ཡིག་འབྲི་མང་ཉུང་དང་ རྩོམ་རིག་གི་དབྱེ་བ་ཚུ་ བལྟ་དགོཔ། 

ལྷག་ནིའི་དཔེ་སྣོད། 
ལྷག་ནི་གི་དཔེ་སྣོད་ ༡༠% 

དཔེ་དེབ་ལྷག་སྟེ་ཐོ་བཞག་ནི། 
དཔེ་དེབ་ཚུ་དཔྱད་པའི་ཐོག་ལས་ལྷག་སྟེ་ངོས་ལེན་འབད་ནི། 
ཡིགས་རྒྱུགས་དང་དཔེ་དེབ་ཀྱི་སྐོར་ལས་བློ་སླབ་ནི། 

 
འབྲི་རྒྱུགས་ཀྱི་ནང་ལུ་ སྐད་ཡིག་དང་ཡི་གུ་སྦྱོར་བ་ ལྷག་རིག་དང་རྩོམ་རིག་ཚུ་ཚུད་དེ་ཡོད། འབྲི་རྒྱུགས་ཀྱི་དོན་ལུ་ བྱིན་མི་དུས་
ཚོད་ འོག་ལུ་བཀོད་དེ་ཡོད། 

དུས་ཚོད། བྲི་ནིའི་དོན་ལུ་ ཆུ་ཚོད་༢ དང་ དྲི་བ་ལྷག་ནིའི་དོན་ལུ་ སྐར་མ་༡༥ ཨིན།  
སྐུགས་སྡོམ། ༡༠༠ (བྲི་ནི་ལུ་སྐུགས་༣༠ དང་ སྐད་ཡིག་དང་ ཡི་གུའི་སྦྱོར་བ་ལུ་ སྐུགས་༢༠ དང་ ལྷག་རིག་དང་ རྩོམ་རིག་
གི་དོན་ལུ་ སྐུགས་༥༠) 

དྲི་བའི་བཀོད་རིས།  
འདྲི་ཤོག་འདི་ལུ་ སྡེ་ཚན་ ཀ་དང་ཁ་ ག་ འབད་ ཁག་གསུམ་ཡོད།  

སྡེ་ཚན་ཀ༽ 
སྡེ་ཚན་འདི་གིས་ དྲི་བ་ལན་རིངམོ་གི་ཐོག་ལས་ ཨ་ལོ་ཚུ་གི་ བྲི་ནིའི་རིག་རྩལ་ཚུ་ དབྱེ་ཞིབ་འབདཝ་ཨིན། དེ་ལུ་ སྐུགས་༢༠ 
བྱིན་དགོ།  

དྲི་བ་དང་པ།  
ཨ་ལོ་ཚུ་གིས་ གདམ་ཁ་འབད་བྱིན་ཡོད་པའི་ ལོ་རྒྱུས་འབྲི་རྩོམ་ཅིག་བྲི་བཅུག་ནི། འདི་ལུ་སྐུགས་༢༠ ། 

དྲི་བ་གཉིས་པ། 

འདི་ནང་ ཨ་ལོ་ཚུ་ལུ་ གཏང་ཡིག་ ཡུལ་དང་འཁྲིལ་ཏེ་ གནད་དོན་ ཚིག་དོན་ ཡིག་སྡེབ་ བཀོད་རིས་ཚུ་ ཚུལ་མཐུན་འབད་བྲི་
བཅུག་ནི། འདི་ལུ་ སྐུགས་༡༠ བྱིན་ནི་ཨིན།  

སྡེ་ཚན་ཁ༽  
སྡེ་ཚན་འདི་གིས་ ཨ་ལོ་ཚུ་གི་སྐད་ཡིག་གི་རིག་རྩལ་ཚུ་ ལན་ཐུང་གི་ཐོག་ལས་ དབྱེ་ཞིབ་འབད་ནི་ཨིན། འདི་ལུ་སྐུགས་༡༠ 
བྱིན་ནི་ཨིན།  

དྲི་བ་དང་པ། 
འདི་ནང་ལུ་ ཡིག་རྒྱུགས་ཅིག་ ལྷག་སྟེ་ གོ་དོན་ལེན་ནིའི་དོན་ལུ་ དྲི་བ་ཚུ་བཀོད་འོང་། འདི་ལུ་ སྐུགས་༡༥ བྱིན་
དགོ།  

དྲི་བ་གཉིས་པ། 
དྲི་བ་འདི་ནང་ལུ་ ཡི་གུའི་སྦྱོར་བ་ནང་ལས་ སློབ་ཕྲུག་ཚུ་གིས་ དག་བཅོས་ བསྐྱར་འབྲི་ ཞུན་དག་ རྗོད་ཚིག་ཚངམ་
འབད་ བྲི་བཅུག་ནི་ཚུ་ འཐོན་འོང་། འདི་ལུ་ སྐུགས་༢༠ བྱིན་ནི་ཨིན།  

སྡེ་ཚན་ག༽  
ལྷག་རིག་དང་ རྩོམ་རིག་གི་སྡེ་ཚན་ནང་ རྩོམ་རིག་རེ་རེ་ལུ་ དྲི་བའི་ཚན་གཉིས་རེ་ཡོད། དེ་ནང་ལས་ ཨ་ལོ་ཚུ་གིས་ ཚན་དང་པ། 
ཡང་ན། ཚན་གཉིས་པ་ལས་ གཅིག་གི་ལན་རྐྱབ་དགོ། དེ་འབདཝ་ད་ སྲུང་དང་གཏམ་རྒྱུད་ འབྲི་རྩོམ་ སྙན་རྩོམ་ཚུ་ནང་ལས་ 
ལན་རིངམོ་འབད་ བྲི་དགོ་པའི་ དྲི་བ་གཅིག་གི་ ལན་ ཨིན་ཅི་མིན་ཅི་བྲི་དགོ། འདི་ལུ་སྐུགས་༥༠ བྱིན་ནི་ཨིན།  

རྩོམ་རིག་རེ་རེ་ནང་གི་ དབྱེ་ཞིབ་ཀྱི་བཀོད་རིས། སྲུང་དང་གཏམ་རྒྱུད། སྐུགས་༢༠ ། 
      འབྲི་རྩོམ།  སྐུགས་༢༠ ། 
      སྙན་རྩོམ།  སྐུགས་༡༠ ། 
སྲུང་དང་གཏམ་རྒྱུད། 

ཚན་༡ པ། (སྐུགས་༢༠) 
གདམ་ཁ་ཅན་གྱི་དྲི་བ།  (༡༠) 
ལན་ཐུང་གི་དྲི་བ།  (༡༠) 

ཚན་༢ པ། (སྐུགས་༢༠) 
ལན་རིངམོ་བྲི་དགོ་མི། (དྲི་བ་བཞི། སྐུགས་ ༥+༥+༥+༥=༢༠) 

འབྲི་རྩོམ། 
ཚན་༡ པ། (སྐུགས་༢༠) 

སྙན་རྩོམ། 

ཚན་༡ པ། (སྐུགས་༢༠) 
གདམ་ཁ་ཅན་གྱི་དྲི་བ།  (༥) 
ལན་ཐུང་གི་དྲི་བ།  (༥) 

ཚན་༢ པ། (སྐུགས་༡༠) 
ལན་རིངམོ་བྲི་དགོ་མི། (དྲི་བ་གཉིས་ སྐུགས་ ༥+༥+༥+༥=༢༠) 
དྲན་གསོ། མ་ལྷབ་མི་ ཡིག་རྒྱུགས་ལས་བཟོ་དགོ། 

ཆོས་རྒྱུགས་ཀྱི་ སྐུགས་ཚད། 
བྲི་ནི།   
འབྲི་རྩོམ་ནི།     ༢༠% 
ཡིག་སྐུར་རྣམ་གཞག།    ༡༠% 
སྐད་ཡིག།  
ཡི་གུའི་སྦྱོར་བ།    ༢༠% 

ལྷག་རིག་དང་རྩོམ་རིག། 
སྲུང་དང་གཏམ་རྒྱུད།    ༢༠% 
འབྲི་རྩོམ།     ༢༠% 
སྙན་རྩོམ།     ༡༠% 

རྩོམ་རིག་རེ་རེ་ནང་ལུ་ གཙོ་བོ་ཨ་ལོ་ཚུ་གིས་་་་  
- ཚིག་དོན་ཚུ་ ཧ་གོ་ག་མ་གོ་དབྱེ་དཔྱད་འབད་ནི། 
- ཡིག་རྒྱུགས་ནང་གི་ ཚིག་དོན་ཚུ་ ཁོང་རའི་ཚིག་དོན་ནང་ བཤད་པ་རྐྱབ་ཚུགས་ག? བལྟ་ནི། 
- གནད་དོན་གྱི་ གོ་དོན་ཚུ་ འོས་འབབ་ལྡན་པའི་ཐོག་ལས་ བརྡ་སྒྱུར་འབད་ཚུགས་དགོ། 
- ཁྱད་རྣམ་ཚུ་དང་ མནོ་དོན་ རྗོད་དོན་ མནོ་རིག་ཚུ་ ངོས་འཛིན་འབད་ཚུགས་ག? བལྟ་ནི། 
- གནད་དོན་དང་ ཚིག་དོན་ཚུ་ དབྱེ་དཔྱད་འབད་ནི་དང་ དོན་བཅུད་བསྡུ་ནི་ དབྱེ་ཞིབ་འབད་དེ་ མནོ་རིག་ཚུ་ ལག་

ལེན་འཐབ་ཚུགས་ག? འདི་གི་ ལྕོགས་གྲུབ་བལྟ་ནི། 

དུས་རྒྱུན་དབྱེ་ཞིབ་དང་ ཆོས་རྒྱུགས་ཀྱི་ སྐུགས་ཀྱི་ དཔྱ་བགོ་ རྐྱབ་ཐངས་ཀྱི་གྲོས་འཆར། 
སློབ་རིམ། སློབ་དུས་༡ པ། སློབ་དུས་༢ པ།  
༤-༦ དུས་རྒྱུན་དབྱེ་ཞིབ། ལོ་ཕྱེད་ཆོས་རྒྱུགས། དུས་རྒྱུན་དབྱེ་ཞིབ། ལོ་འཁོར་ཆོས་རྒྱུགས། སྡོམ། 
 ལྷག་ནིའི་དཔེ་སྣོད། ༥%  ལྷག་ནིའི་དཔེ་སྣོད། ༥%   
 བྲི་ནིའི་དཔེ་སྣོད། ༥%  བྲི་ནིའི་དཔེ་སྣོད།  ༥%   
 ཉན་ནི་དང་སླབ་ནི། ༡༥%  ཉན་ནི་དང་སླབ་ནི། ༡༥%  ༡༠༠% 
 ༢༥% ༢༥% ༢༥% ༢༥% ༡༠༠% 

 
ཉན་ནི་དང་སླབ་ནིའི་ དབྱེ་ཞིབ་འབད་ཐངས། 

འོག་ལུ་ཡོད་མི་འདི་ཚུ་ ཉན་ནི་དང་ སླབ་ནིའི་ རིག་རྩལ་དབྱེ་ཞིབ་འབད་དེ་ སྐུགས་བྱིན་ཐངས་ཚུ་ཨིན། སློབ་རིམ་༤-༦ པའི་ 
ཉན་ནི་དང་སླབ་ནིའི་རིག་རྩལ་གྱ་ིདབྱེ་ཞིབ་འདི་ སྐུགས་༣༠ %། ༡༥% སློབ་དུས་དང་པ་ནང་༡༥% སློབ་དུས་གཉིས་པའི་
ནང་ ག་སྒྲིག་མེད་པའི་ལེགས་སྦྱར་དང་ ཉན་སླབ་ཀྱི་རིག་རྩལ་སྦྱང་བ་ རྩོད་པ་ སྙན་ཞུ་དང་ གསལ་ཞུ་འབད་མི་ཚུ་ལུ་ གཞི་
བཞག་སྟེ་ དབྱེ་ཞིབ་འབད་དེ་ དུས་རྒྱུན་དབྱེ་ཞིབ་ཀྱི་ སྐུགས་འབད་བྱིན་དགོ། 

སྐུགས་ཀྱི་དཔྱ་བགོ་རྐྱབ་ཐངས།  
རྫོང་ཁ་འདྲི་ཤོག དུས་རྒྱུན་དབྱེ་ཞིབ། ཆོས་རྒྱུགས། 
༤-༦ ཉན་ནི་སླབ་ནི། ༣༠% བྲི་ནི། ༡༥% 
 ལྷག་ནི་གི་དཔེ་སྣོད། ༡༠% སྐད་ཡིག ༡༠% 
 བྲི་ནི་གི་དཔེ་སྣོད། ༡༠% ལྷག་རིག་རྩོམ་རིག ༢༥% 
 ༥༠% ༥༠% 

 
དྲན་གསོ། 
སློབ་རིམ་བཞི་པ་དང་བརྒྱད་པའི་ འདྲི་ཤོག་གཉིས་པའི་ སློབ་དུས་དང་པ་དང་ སློབ་དུས་གཉིས་པ་ གཉིས་ཆ་རའི་ཆོས་རྒྱུགས་དེ་ 
བརྒྱ་ཆ་༡༠༠ ནང་ལེན་དགོ། དེ་ལས་སྐུགས་འདི་༢༥% ནང་དཔྱ་ཕབ་ཞིནམ་ལས་ སློབ་དུས་གཉིས་ཀྱི་ཆོས་རྒྱུགས་ཀྱི་སྐུགས་
སྡོམ་༥༠% བཟོ། དུས་རྒྱུན་དབྱེ་ཞིབ་ བྲི་ནི་དཔེ་སྣོད་ལུ་༡༠% ། ལྷག་ནི་གི་དཔེ་སྣོད་ལུ་༡༠% སྡོམ་༥༠% བཏོན་ཞིནམ་
ལས་ ལོ་འཁོར་ཆོས་རྒྱུགས་ཀྱི་སྐུགས་འབད་ བསྡོམ་དགོཔ་ཨིན།  

སློབ་རིམ་དང་འཁྲིལ་ཏེ་ སྐད་ཡིག་རིག་རྩལ་བཞིའི་ དུས་ཚོད་དཔྱ་བགོ། 
སློབ་རིམ། ཉན་སླབ། ལྷག་རིག་དང་རྩོམ་རིག། བྲི་ནི། སྐད་ཡིག་ 
བློ་གསར། ༥༠ ༣༠ ༢༠ ཡིག་སྦྱོར་ཚུ་མ་སྟོན་པར་སྐད་

ཡིག་ཉན་སླབ་ཐོག་ལས་བརྡ་
དོན་སྤྲོད་ལེན་གོམས་འདྲིས་
ཚུད་བཅུག་ནི། 

དང་པ། ༥༠ ༣༠ ༢༠ 
གཉིས་པ། ༤༠ ༣༠ ༣༠ 
གསུམ་པ། ༤༠ ༣༠ ༣༠ 
བཞི་པ། ༢༥ ༣༠ ༣༠ ༡༥ 
ལྔ་པ། ༢༥ ༣༠ ༣༠ ༡༥ 
དྲུག་པ། ༢༥ ༣༠ ༣༠ ༡༥ 
བདུན་པ། ༢༠ ༢༥ ༣༥ ༢༠ 
བརྒྱད་པ། ༢༠ ༢༥ ༣༥ ༢༠ 
དགུ་པ། ༡༥ ༢༥ ༣༥ ༢༥ 
བཅུ་པ། ༡༥ ༢༥ ༣༥ ༢༥ 
བཅུ་གཅིག་པ། ༡༠ ༣༠ ༣༥ ༢༥ 
བཅུ་གཉིས་པ། ༡༠ ༣༠ ༣༥ ༢༥ 

སློབ་རིམ་༤ པ་༦ པའི་རྫོང་ཁའི་ཆོས་ཚན་གྱི་དོན་ལུ་ འཐོབ་དགོ་པའི་དུས་ཚོད་རེའུ་མིག། 

ཤེས་ཡོན་རྩ་གཞུང་དང་ཁྱད་རིག་རྒྱབ་སྐྱོར་སྡེ་ཚན་གྱི་ ལམ་སྟོན་འདི་དང་འཁྲིལཝ་ད་ ཆོས་རྒྱུགས་དང་དུས་ཆེན་ངལ་གསོ་ཚུ་མ་
བརྩི་བར་སློབ་རིམ་༤ པ་ལས་༨ པའི་རྫོང་ཁའི་ཆོས་ཚན་གྱི་དོན་ལུ་ ལོ་གཅིག་ནང་ ལྷབ་སྟོན་འབད་ནི་གི་དུས་ཚོད་ཉིན་གངས་
༡༨༠ དང་།  ཡང་ན། ཆུ་ཚོད་ལུ་ཕབ་པ་ཅིན་ ལོ་གཅིག་ལུ་ཆུ་ཚོད་༡༣༢ འཐོབ་དགོཔ་ཨིན། ཡང་ན། ཐུན་ཚན་སྐར་མ་༣༥ 
ལས་༤༠ གི་བར་ན་ཡོད་མི་ ཐུན་ཚན་༢༥༠ ངེས་བདེན་འཐོབ་དགོཔ་ཨིན།  

ཐུན་ཚན་བགོ་བཤའ། 
ཉན་སླབ།    ༤༢ 
ལྷག་རིག་དང་རྩོམ་རིག།   ༥༣ 
བྲི་ནི།    ༧༤  
སྐད་ཡིག།    ༤༢ 
སྡོམ།    ༢༡༡ 

དྲན་གསོ།  སློབ་དེབ་འདི་ནང་ ལྷག་རིག་རྩོམ་རིག་དང་ སྐད་ཡིག་དང་ཡི་གུ་སྦྱོར་བ་ དཔེ་ཚན་ཁག་གཉིས་འབད་ཡོད། སློབ་
དཔོན་ཚུ་གིས་ སློབ་སྟོན་འབད་བའི་སྐབས་ལུ་ ལྷག་རིག་དང་རྩོམ་རིག་ སྐད་ཡིག་དང་ ཡི་གུ་སྦྱོར་བ་གཉིས་ འགོ་ལས་མཇུག་
ཚུན་ཚོད་ གཅིག་འབད་ར་ མ་སྟོན་པར་  སྤེལ་ཏེ་སྟོན་དགོ། 

ལྷབ་སྟོན་འབདཝ་ད་ སློབ་ཁང་ནང་ ངེས་པར་དགོ་པའི་ མཐུན་རྐྱེན། 

ལྷག་དེབ།  
ལྷབ་སྟོན་སྐབས་དང་། ནམ་ཁོམ་ ནམ་བདེ་ ལྷག་ནི་གི་དོན་ལུ་ ཚང་སྒྲིག་སློབ་ཁང་ནང་ལུ་ འཐོབ་ཆོག་ཆོག་འབད་ འོང་དགོ། 

༡. རྫམ་གི་དངོས་གྲུབ།  ༢. སྤྱ་སྤུ་གཅེས། 
༣. ཀ་ཤ་དང་རི་ཕག།  ༤. ཨཔ་ཀྲེ་ཀྲེ་དང་གླི་ཤིང་། 
༥. དཀའ་བ་སྤྱད་དགོཔ།  ༦. ཕག་ཅུང་དང་གླང་། 
༧. གསེར་གྱི་ཐ་ལི།  ༨. གསོལ་བ་བཏབ་པའི་འབྲས་བུ། 
༩. བྱི་ལི་ནོར་བུ་དང་ཆ་རོགས། ༡༠. རྒྱལ་པོ་སྟོབས་ལྡན་དང་སྲས་མོ། 
༡༡. སེམས་ཅན་གྱི་སྙིང་རྗེ།  ༡༢. སེར་སྣ་ཅན་གྱི་ཟས། 

ལྷན་ཐབས། 
༡. ཉ་དང་སྦལ་པའི་ལྟ་བཤལ། ༢. དགེ་སློང་དང་གྱོག་མོ། 
༣. སྡུག་བསྔལ་གྱི་ཆུ་ཆེན་བཞི། ༤. ཀ་ཤ་ཨ་པ་མེད་པའི་བློ་འགྱོད། 
༥. གངས་ཆེན་དང་ཆུ་ཆེན།  ༦. ཤ་བཟའ་མ་བཏུབ་པའི་སྐོར། 

སྟོན་ཆས། 
Dzongkha Grammar charts (ལྷག་བཅས། འབྲེལ་/བྱེད་སྒྲའི་སྦྱོར་ཚུལ་ ཚན་༣ ཡོད།) 
སློབ་ཁང་ནང་ དུས་རྒྱུན་ བཀྲམ་སྟོན་འབད་ བཞག་དགོ། 

གཞི་རྟེན། 
Dzongkha Illustrated Dictionary for students  ཚིག༌མཛོད།  
ཡིག་སྡེབ་ཡར་དྲགས་ཀྱི་དོན་ལུ་ སློབ་དཔོན་དང་སློབ་ཕྲུག་ལུ་ རེ་རེ་འོང་དགོ། 
 
 


